УЛСЫН ИХ ХУРЛЫН ЭЭЛЖИТ БУС ЧУУЛГАНЫ 2009 ОНЫ 

 2 ДУГААР САРЫН 12-НЫ ӨДРИЙН ХУРАЛДААНААР 
ХЭЛЭЛЦСЭН АСУУДЛЫН ТОВЪЁГ

	№
	Баримтын агуулга
	Хэдээс хэдэд

	1.
	Хэлэлцэх асуудлын дараалал
	1

	2.
	Гар тэмдэглэл
	2-3

	3.
	Соронзон бичлэг:

1.Улсын Их Хурлын дарга Д.Дэмбэрэл УИХ-ын  ээлжит бус чуулганы хуралдааныг нээж хэлсэн үг
2.УИХ-ын ээлжит бус чуулган дээр Монгол Улсын Ерөнхийлөгч Н.Энхбаярын хэлсэн үг
3.Санхүү, эдийн засгийн хүндрэл, бэрхшээлийг даван туулах арга хэмжээний тухай” УИХ-ын тогтоолын төслийн талаар Монгол Улсын Ерөнхий сайд С.Баярын хэлсэн үг
4.Санхүү, эдийн засгийн хүндрэлийг даван туулах арга хэмжээний тухай УИХ-ын тогтоолын төсөл /хэлэлцэх эсэх/


	4-5

5-10

10-15

15-92


ТОВЪЁГ ҮЙЛДСЭН:




Ц.НАРАНТУЯА
Монгол Улсын Их Хурлын ээлжит бус чуулганы 2009 оны 2 дугаар сарын 12-ны өдөр /Пүрэв гариг/-ийн нэгдсэн хуралдаан 10 цаг 20 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 75 гишүүнээс 65 гишүүн ирж, 85.3 хувийн ирцтэй байв. Үүнд:


Чөлөөтэй: Су.Батболд, Л.Болд, Р.Буд, С.Ламбаа, С.Оюун, Ц.Цэнгэл Д.Ганхуяг, Л.Гүндалай
Өвчтэй: Ц.Батбаяр, Л.Гансүх,

Улсын Их Хурлын ээлжит бус чуулганы нээлтийн ажиллагаанд Монгол Улсын Ерөнхийлөгч Н.Энхбаяр, Монгол Улсын ерөнхий сайд С.Баяр, Боловсрол, соёл, шинжлэх ухааны сайд Ё.Отгонбаяр, Нийгмийн хамгаалал, хөдөлмөрийн сайд Т.Ганди, Хүнс, хөдөө аж ахуй, хөнгөн үйлдвэрийн сайд Т.Бадамжунай,  Монгол Улсын сайд, Засгийн газрын ХЭГ-ын дарга Б.Долгор, Монголбанкны ерөнхийлөгч Л.Пүрэвдорж, УИХ-ын Тамгын газрын Ерөнхий нарийн бичгийн дарга Ц.Шаравдорж, нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, Хэвлэл мэдээлэл, сурталчилгааны хэлтсийн дарга Ж.Нэргүй нар байлцав.

Монгол Улсын Их Хурлын 2009 оны ээлжит бус чуулганыг нээж УИХ-ын дарга Д.Дэмбэрэл үг хэлэв.


Хуралдааныг нээсний дараа танхимд Төрийн дуулал эгшиглэж, УИХ-ын гишүүд болон хуралдаанд урилгаар оролцогсод босч хүндэтгэл үзүүлэв.


Ээлжит бус чуулган эхэлж байгаатай холбогдуулан Монгол Улсын Ерөнхийлөгч Н.Энхбаяр үг хэлэв.


Нэг.Санхүү, эдийн засгийн хүндрэлийг даван туулах арга хэмжээний тухай УИХ-ын тогтоолын төсөл /хэлэлцэх эсэх/ 


Хэлэлцэж буй асуудалтай холбогдуулан Монгол Улсын Ерөнхий сайд С.Баяр, Сангийн сайд С.Баярцогт, Нийгмийн хамгаалал, хөдөлмөрийн сайд Т.Ганди, Хүнс, хөдөө аж ахуй, хөнгөн үйлдвэрийн сайд Т.Бадамжунай, Боловсрол, соёл, шинжлэх ухааны сайд Ё.Отгонбаяр,  Засгийн газрын ХЭГ-ын дарга Б.Долгор, Монголбанкны ерөнхийлөгч Л.Пүрэвдорж, УИХ-ын Тамгын газрын зөвлөх Н.Мөнхзэсэм, Эдийн засгийн байнгын хорооны референт Д.Цэцэгмаа нар байлцав.

Тогтоолын төслийн талаархи төсөл санаачлагчийн илтгэлийг Монгол Улсын Ерөнхий сайд С.Баяр танилцуулав.

Төсөл санаачлагчийн илтгэлтэй холбогдуулан УИХ-ын гишүүн О.Чулуунбат, Б.Батбаяр, Д.Оюунхорол, Э.Бат-Үүл, Н.Ганбямба, Д.Очирбат,  Ц.Дашдорж, Г.Занданшатар, Ө.Энхтүвшин  нарын асуусан асуултад Монгол Улсын Ерөнхийлөгч Н.Энхбаяр, Ерөнхий сайд С.Баяр, Улсын Их Хурлын дарга Д.Дэмбэрэл, Сангийн сайд С.Баярцогт, Хууль зүй, дотоод хэргийн сайд Ц.Нямдорж, Зам тээвэр, барилга, хот байгуулалтын сайд Х.Баттулга, Монголбанкны ерөнхийлөгч Л.Пүрэвдорж нар хариулж, тайлбар хийв.

Хуралдаан 13 цаг 15 минутад завсарлав.

Үдээс хойшхи нэгдсэн хуралдаан 15 цаг 50 минутад эхэлж, ирвэл зохих 75 гишүүнээс 60 гишүүн  ирж, 80.0 хувийн ирцтэй байв. Үүнд:

Чөлөөтэй: Н.Алтанхуяг, Су.Батболд, Л.Болд, Р.Буд, Л.Гантөмөр, Л.Гүндалай, Ц.Дашдорж,  С.Ламбаа, Ц.Нямдорж,  С.Оюун, Ц.Цэнгэл,  Д.Ганхуяг, М.Энхболд 

Өвчтэй: Ц.Батбаяр, Л.Гансүх,

Төсөл санаачлагчийн илтгэлтэй холбогдсон асуулт, хариулт үргэлжилж, УИХ-ын гишүүн Б.Бат-Эрдэнэ, Д.Тэрбишдагва, Д.Одбаяр, Д.Зоригт, Ц.Шинэбаяр, С.Бямбацогт, Д.Арвин, Ц.Сэдванчиг, Ж.Сүхбаатар, Ц.Даваасүрэн, Д.Энхбат, А.Тлейхан, Э.Мөнх-Очир, Х.Жекей нарын асуусан асуултад Монгол Улсын Ерөнхий сайд С.Баяр, Улсын Их Хурлын дарга Д.Дэмбэрэл, Сангийн сайд С.Баярцогт, Нийгмийн хамгаалал, хөдөлмөрийн сайд Т.Ганди, Хүнс, хөдөө аж ахуй, хөнгөн үйлдвэрийн сайд Т.Бадамжунай, Гадаад харилцааны сайд Сү.Батболд, Зам тээвэр, барилга, хот байгуулалтын сайд Х.Баттулга, Монголбанкны ерөнхийлөгч Л.Пүрэвдорж нар хариулж, тайлбар хийв.

11.45-11.50 цагт АНУ-ын Бүгд найрамдахчуудын олон улсын хүрээлэнгийн ажилтнууд, 11.50-11.55  цагт Сонгинохайрхан дүүргийн 22-р хорооны хөдөлмөрчид УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/

Хуралдаан 19 цаг 00 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА




Ц.ШАРАВДОРЖ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА
УИХ-ЫН ЭЭЛЖИТ БУС ЧУУЛГАНЫ 2009 ОНЫ 2 ДУГААР

САРЫН 12-НЫ ӨДӨР (ПҮРЭВ ГАРАГ)-ИЙН НЭГДСЭН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 10 цаг 20 минутад эхлэв.

Д.Дэмбэрэл: З.Энхболд, Ц.Элбэгдорж гишүүн картаа хийгээд ирцэнд оръё. 

Эрхэм гишүүд ээ, та бүхний энэ өдрийн  амар амгаланг айлтгая.  Улсын Их Хурлын ээлжит бус чуулганд 50 гишүүн хүрэлцэн ирж, өнөөдрийн хуралдааныг хуралдуулахад 66.6 хувийн ирцтэй байна. Гишүүд суудалдаа сууцгаая.

Монгол Улсын Ерөнхийлөгч өө,

Улсын Их Хурлын эрхэм гишүүд ээ,

Монгол Улсын Засгийн газрын гишүүд ээ,


Хатагтай, ноёд оо.


Дэлхий нийтийг хамраад байгаа санхүүгийн хямрал нь манай улсын санхүү, эдийн засаг, нийгмийн байдалд сөргөөр нөлөөлж байгаа нь урьд урьдынхаас илүү мэдрэгдэх боллоо. Мөнгөний эргэлт удааширч хомсдолд орсноор өргөн хэрэглээний барааны борлуулалт буурч, иргэдийн, ялангуяа хөдөөгийн хөдөлмөрчдийн амьдрал хүндэрч байна. Банкууд зээлээ хязгаарлах болсноос үйлдвэрлэл, тээвэр, түүнчлэн хөрөнгө оруулалтын ажил зогсонги байдалд орлоо. Төгрөгийн америк доллартай харьцах ханш даруй 30 гаруй хувиар өсч 1500 төгрөгөөс давлаа. 

Энэ бүх үйл явц даамжирвал улс орны эдийн засгийн байдал доройтож, иргэдийн амьдралд хүндээр тусах нөхцөлтэйг Та бид сайн мэдэж байгаа. 

Санхүү, эдийн хямралын шинж байдал бодитой ажиглагдаж байхад Улсын Их Хурлаас тодорхой арга хэмжээ авахгүй, хугацаа алдаж байна гэсэн шүүмжлэл гарч байна. Хугацаа алдаж байгаагийн цаана авах арга хэмжээний хөрөнгийн эх үүсвэр дутагдаж байгаагаас  боломжийг судлах, нөөц дайчлах талаар багагүй ажил хийгдэж байгаа гэдэг нь та бидэнд бас ойлгомжтой байгаа байх аа.

Улсын Их Хурал нь энэхүү хүндрэлтэй байдлыг энэ оны төсөв хэлэлцэж эхлэх үеэс л мэдэрч, зарим арга хэмжээг авч ирсэн билээ. Намрын чуулганаар ноолуурын үнийн зөрүүг нөхөн олгох, банкин дахь иргэдийн хадгаламжинд төрөөс баталгаа гаргах, Монгол Улсыг хөгжүүлэх санд хүнсний улаан буудай худалдан авч нөөцлөх, нефть бүтээгдэхүүний онцгой албан татварыг нэмэгдүүлэх, Засгийн газраас бонд гаргах зөвшөөрөл олгох шийдвэрүүдийг гаргасан нь санхүүгийн болзошгүй хямралаас сэргийлэхэд  чиглэгдсэн. 

Түүнчлэн Оюу толгой, Таван толгойн орд газруудыг ашиглах хөрөнгө оруулалтын гэрээг байгуулах үндсэн зарчим, чиглэлийг УИХ-аас тогтоож өгсөн нь хямралыг гэтлэн давах бэлтгэл ажлын хүрээнд авсан бас нэг арга хэмжээ байсан.

Дээр дурьдсан арга хэмжээнүүд нь зохих үр дүнгээ өгч байгаа ч хүндрэлтэй нөхцөлд илүү далайцтай арга хэмжээ авах шаардлага зүй ёсоор тавигдаж байна.


Эдийн засгийн хүндрэлийг даван туулах арга хэмжээний тухай саналыг Засгийн газраас саяхан Улсын Их Хуралд өргөн мэдүүлсэн. Энэ асуудлыг цаг алдалгүй шуурхай хэлэлцэж шийдвэрлэх үүднээс ийнхүү ээлжит бус чуулганыг зарлан хуралдуулж байна. 


Ээлжит бус чуулганаар санхүү, эдийн засгийн хүндрэлтэй бэхшээлийг даван туулах арга хэмжээний төлөвлөгөөг хэлэлцэж батална. Төлөвлөгөөнд тусгагдсан арга хэмжээг авч хэрэгжүүлснээр: ард иргэдийг хүнсээр дутагдуулж хямрал бий болгохгүй байх, импортыг аль болох хумих, иргэдийг боломжоороо ажлын байртай, орлоготой байлгах, эрчим хүч, зам, орон сууц зэрэг нийтийг хамарсан ажилд иргэдийг дайчлан оролцуулах, экспортыг дэмжих замаар гадаад валютын нөөцийг нэмэгдүүлэх, банк болон харилцагч иргэдийн хоорондын итгэлцэлийг бэхжүүлэх, үндэсний мөнгөн тэмдэгтийн ханшны хэлбэлзлэлийг багасгах зэрэг эерэг үр дүнг илүү өөдрөг сэтгэлээр бид хүлээж  байна.

Олон улсын валютын сан, Дэлхийн банкны зүгээс бидэнд 300 сая ам. доллар өгөхөө мэдэгдлээ. Бид дотоодод иргэн, айл өрхөөс эхлэн цамаан хэрэглээгээ хязгаарлан төсөвт тодотгол хийж, тэвчиж болох зардлаа хасах замаар боломжтой нөөцөө дайчлах шаардлагатай байна. Өөрөөр хэлбэл, бид улс орны хэмжээнд хэмнэлтийн горимд шилжих ёстой.

Санхүү, эдийн засгийн хүндрэлийг гэтлэн давах нь зөвхөн Засгийн газрын төдийгүй нийт ард түмний үйл хэрэг мөн.

Хямралт байдлыг даван туулах нэг арга зам нь шаардлагатай эрх зүйн орчныг бүрдүүлэх явдал. Энэ чиглэлээр хуулийн төслүүдийг Засгийн газраас санаачлан Улсын Их Хуралд оруулж ирнэ байх аа гэдэгт итгэж байна.

Ээлжит бус чуулганаар цаг хугацаа, үр дагаврын хувьд хойшлуулшгүй гэж үзэхээр зарим асуудлыг хэлэлцэхээр төлөвлөлөө. 

Мянганы хөгжлийн сорилтын сангаас авах хөрөнгийг түргэтгэх талаар тавьж байгаа шаардлагыг харгалзан Мэргэжлийн боловсрол, сургалтын тухай хуулийг эцэслэн батлах юм. Мөн Үндсэн хуулийн Цэцийн дүгнэлттэй холбогдуулан Нэмэгдсэн өртгийн болон Аж ахуйн нэгжийн орлогын албан татварын хуулиудад зайлшгүй нэмэлт, өөрчлөлт оруулах хэрэгтэй байна. 

Хэрвээ Засгийн газраас төсвийн тодотгол болон хямралт байдлыг гэтлэн давахтай холбогдуулан өөр бусад асуудлыг өргөн мэдүүлсэн тохиолдолд Улсын Их Хурал нэн даруй хэлэлцэх болно.


Улсын Их Хурлын эрхэм гишүүд ээ.


Улсын Их Хурлын ээлжит бус чуулганы ажиллагаа нээснийг мэдэгдье. 


Төрийн дуулал эгшиглэв. 


Эрхэм гишүүд ээ

Одоо Монгол Улсын Ерөнхийлөгч үг хэлнэ. Ерөнхийлөгч таныг индэрт урьж байна.


Н.Энхбаяр: Улсын Их Хурлын дарга, эрхэм гишүүд ээ, 

Ерөнхий сайд, Засгийн газрын гишүүд ээ, 

Анх өндөр хөгжилтэй орнуудад эхэлсэн санхүүгийн хямрал олон орныг хамарсан эдийн засгийн хямрал болон гүнзгийрч, улам өргөжин тэлэх шинжтэй болж байна.

Одоогоор Европын Холбооны 15 орон, Ази, Африк, Латин Америкийн зарим орнууд эдийн засгийн хямралд орсноо албан ёсоор зарлажээ. Ихэнх орнууд хямралыг хохирол багатай даван туулах тусгай хөтөлбөр боловсруулан хэрэгжүүлж, олон улсын байгууллага, хандивлагчдаас тусламж, дэмжлэг авч байна.

Саяхан болж өнгөрсөн Давосын уулзалт дээр энэхүү санхүү, эдийн засгийн хямралыг дэлхийн улс орнууд хэн нь ч урьдчилан харж чадаагүй, мөн хаана ямар алдаа гаргаж буйгаа нэгдсэн байдлаар дүгнэж чадаагүй гэдгээ хүлээн зөвшөөрч, хамтдаа уялдаатай, нэгдсэн арга хэмжээ авч хэрэгжүүлэн даван туулахаас өөр сонголт байхгүй хэмээн дүгнэсэн.

Энэхүү хямрал нь манай оронд шууд болон шууд бусаар нөлөөлж байгаа бөгөөд өнөөгийн эдийн засгийн хямралыг даван туулах арга замын талаар янз бүрийн үзэл, хандлага манай нийгэмд гарч байна. Засгийн газраас санхүү, эдийн засгийн хүндрэл бэрхшээлийг даван туулах төлөвлөгөөний төсөл боловсруулж, УИХ энэ асуудлыг ээлжит бус чуулганаараа хэлэлцэж байгааг Төрийн тэргүүний хувьд сайшааж байна.

Дэлхийн санхүү, эдийн засгийн хямрал нь товчхон бөгөөд шууд хэлбэл хариуцлагагүй байдлаас үүдэлтэйг АНУ-ны Ерөнхийлөгч Барак Обамагаас эхлээд дэлхийн олон орны төр, засгийн удирдлагууд, судлаачид, бизнес эрхлэгчид хүлээн зөвшөөрч байна.

Эдийн засгийн хямралын нөлөөгөөр Монголын экспортын бүтээгдэхүүний  зах зээлийн үнэ унаж байгаа нь манай орны эдийн засагт тааламжгүй нөхцөлийг бий болгож, гадаадаас орж ирэх валютын урсгал буурахад шууд нөлөөлж байна. Мөн төгрөгийн худалдан авах чадвар суларч, гадаад валюттай харьцах ханш унаж, мал аж ахуйн түүхий эд, бүтээгдэхүүн үнэгүйдэж буй зэрэг нь жижиг хэмжээний арилжаа наймаа эрхэлж амьдралаа авч явдаг манай ихэнх иргэдэд болон малчдад хүндээр тусч байна.

Импортын барааны үнэ нэмэгдсэнээс болж түүний борлуулалт багасах, хүн амын бараа үйлчилгээний худалдан авах чадвар буурах, хэрэглээ хумигдах хандлага гарч байна. Банкуудын зээл олголт буурч, нэгэнт олгосон зээлийн эргэж төлөгдөх магадлал багасч, бэлэн мөнгөний хомсдол гарч, эдийн засгийн бодит секторт царцанги байдал үүсэж, орон тооны цомхотгол хийх явдал өргөжиж, ажилгүйдэл огцом өсөх магадлалтай болж байна. Үүнтэй уялдан ядуу¬рал хүрээгээ тэлж, улам гүнзгийрэхвий гэсэн болгоомжлол өөрийн эрхгүй улам бодитой болж байна.

Хямралыг даван туулахдаа анхаарлаа хандуулах гол асуудал бол аль болохоор ажлын байрыг хадгалах, бүр нэмэгдүүлэх явдал мөн гэдгийг бүгд хүлээн зөвшөөрч байгаа бөгөөд хямралыг богино хугацаанд даван туулахыг хичээхдээ ажлын байрыг дэмжих санхүүжилтийг хэрхэн яаж шийдэх, ямар арга хэрэгслээр хэрэгжүүлэх вэ? гэдэг асуулт хурцаар тавигдаж байна.

Монгол Улсын Ерөнхийлөгчийн санаачлагыг УИХ, Засгийн газар дэмжиж 2009 оныг “Үйлдвэржүүлэлтийг дэмжих жил” болгон зарласан билээ. Үндэсний үйлдвэрлэлээ дэмжих нь ажлын байрыг хадгалах, нэмэгдүүлэх гол арга зам мөн билээ. Үүний тулд наад зах нь дотоодод үйлдвэрлэсэн бүтээгдэхүүнээ худалдан авч хэрэглэх нь зүйтэй. Энэ нь үндэсний үйлдвэрлэлээ дэмжиж, тэнд ажиллаж байгаа хүмүүсийг тогтвор суурьшилтай ажиллах, ажилгүйдэл бий болгохгүй байх, татварын орлогыг нэмэгдүүлэх зэрэг олон талын эерэг ач холбогдолтой юм.

 
Хямралыг хохирол багатай даван туулахыг хичээхдээ болохгүй бүтэхгүй байгаагийн чухам юу нь дэлхийн эдийн засгийн хямралаас, харин юу нь монголчууд бидний өөрсдийн буруу үйл ажиллагаа, алдаа дутагдлаас шалтгаалж байна вэ? Гэдгийг тод томруун ялган салган тогтоож, юуны түрүүн өөрсдийн алдаа дутагдлыг нэн даруй засаж залруулахыг зорих хэрэгтэй гэж бодож байна. Бидэнд тулгараад байгаа хямралыг даван туулахын тулд дараах арга хэмжээнүүдийг цаг алдалгүй хийх нь чухал байна.  Үүнд: 

1. Бид дотоод хүчин зүйлүүд, ялангуяа төр, засгийн байгууллагуудын шуурхай бус үйл ажиллагаа, уян хатан бус зохицуулалтын хөшүүн тогтолцоо, хүнд суртал, авлига зэрэг асуудалд анхааарлаа хандуулж, тэдгээрийг даруй арилгахын төлөө шуурхай ажиллах хэрэгтэй.

Төрийн байгууллагуудын үйл ажиллагааг түргэн шуурхай, ил тод, нээлттэй болгох, иргэддээ үнэн зөв, бодитой мэдээллийг цаг тухайд нь өгч байх, Төрийн бус байгууллагуудад шилжүүлж болох төрийн зарим чиг үүргүүдийг тодорхой гэрээний үндсэн дээр шилжүүлэн өгч, ачаалал, хүнд суртлыг бууруулах чиглэлээр ажиллах шаардлагатай.

 
2. Эдийн засгийн хямралын 60-70 хувь нь төр, засгийн алдаатай буруу үйл ажиллагаанаас болсон гэж бизнесийн байгууллагууд үзэж байгааг хэтрүүлсэн тоо байна хэмээн маргаж цаг алдсанаас анхааралдаа авч, хамтын хүчээр засаж залруулахыг зоривол зохино. Мөн төр, засгийн ажлыг хэмнэлтийн горимд шилжүүлэх, төсөвт зардлаа бууруулж, төсвөө эрүүлжүүлэх, төсвийн тодотголыг яаралтай хийх нь зүйтэй гэж бодож байна.

Олон улсын Валютын сан,  Дэлхийн банк зэрэг олон улсын банк, санхүүгийн байгууллагуудтай хэлэлцээ хийж, хамтын ажиллагааны хөтөлбөртэй болох талаар Засгийн газар идэвхи, санаачилга гаргах нь зүйтэй. Ингэснээр эдгээр байгууллага болон хөгжилтэй, мөн хөрөнгө мөнгөний хувьд бололцоотой орнуудаас хямралыг даван туулахад чиглэгдсэн хөрөнгө мөнгөний шууд тусламж болон хөрөнгө оруулалтын дэмжлэг авах үндэс бүрдэнэ.

3. Төсвийн хөрөнгө оруулалтыг оновчтой болгох, гадаад, дотоодын хөрөнгө оруулалтыг хөхиүлэн дэмжих нь зүйтэй. Хөрөнгө оруулалтыг ажлын байрыг нэмэгдүүлэх, ингэснээр үйлдвэржүүлэлтийг бодит ажил болгохын тулд элэгдэл хорогдлын бодлогод түр зуурын өөрчлөлт хийж болох тухай мэргэжилтнүүдийн дэвшүүлж буй санааг судлах хэрэгтэй гэж бодож байна. Тухайлбал, элэгдэл хорогдлын шимтгэлээр хөрөнгө оруулалтын зориулалт бүхий сан байгуулж болно. Энэ нь санхүүгийн хүндрэлд байгаа өнөөгийн нөхцөлд бодит эх үүсвэр болох бөгөөд магадгүй санхүүгийн хүндрэлийн нөхцөлд хөрөнгө оруулалтыг идэвхжүүлэх үндсэн дээр ядуурлыг тогтоон барих, улмаар бууруулах хамгийн идэвхтэй хэрэгсэл ч болох магадлалтай гэж судлаачид дүгнэж байгааг анхаарах хэрэгтэй.

 
4. Ашигт малтмалын томоохон төслүүдийг эдийн засгийн эргэлтэнд даруй оруулах талаар идэвхтэй ажиллах хэрэгтэй байна. Чингэхдээ үндэсний эрх ашгаа геополитикийн бодлоготой оновчтой уялдуулах, ойрын ирээдүйн эрчимтэй хөгжлийн үндэс суурийг бат бэх тавих, гадаад, дотоодын ихээхэн хэмжээний хөрөнгө оруулалтыг дэмжих, дэд бүтцийг хөгжүүлэх, ажлын байрыг олноор бий болгох, шинэ технологийг оруулж ирэх, нарийн мэргэжлийн боловсон хүчин бэлдэх, хөдөө орон нутгийг хөгжүүлэх, иргэддээ  “Эх орны хишиг-ийг хүртээж эхлэх зэрэг зорилтуудыг хэрэгжүүлэхийг хичээх шаардлагатай.

5. Нийгмийн халамжийн зардлыг ядуурлыг бууруулах зорилттой нягт уялдуулан нийгмийн эмзэг хэсэг, эрсдэлтэй бүлгүүд рүү оновчтой хэлбэрээр чиглүүлж ажиллахын чухалыг онцлон тэмдэглэж байна.

6. Өнөөгийн хүндрэлийг даван туулж цаашид тогтвортой өсөлтийг бий болгох гол хүч бол аж ахуйн нэгжийн санхүүгийн чадварыг дээшлүүлэх явдал юм. Засгийн газар нь аж ахуйн нэгжийн үзэл баримтлалтай байж, аж ахуйн нэгж нь нийгмийн хариуцлагатай байж, энэ хоёр хүч нэгдсэнээр ард түмний аж байдал дээшилдэг нь олон улсын жишгээс тодорхой байдаг. Ийм учраас компанийн нийгмийн хариуцлагыг зөвхөн татвар төлөх хариуцлага гэж явцуугаар ойлголгүй, илүү өргөн цар хүрээтэй ухаарч, хөдөлмөрийн бүтээмжээ өсгөх үндсэн дээр ажиллагсадынхаа орлогыг тууштай нэмэгдүүлдэг, компанийн нийгмийн асуудлыг бие даан шийдвэрлэж, ажлын байрыг нэмэгдүүлэн, ажиллагсдынхаа мэргэшил, чадварыг байнга дээшлүүлдэг нийгмийн өндөр хариуцлагатай компанийг төр засгаас түлхүү дэмждэг байх тодорхой механизмыг буй болгож хэрэгжүүлэх нь үр дүнтэй арга хэмжээ болно. Мөн ажилчдаа цомхтгож халаагүй, ажлын байр шинээр бий болгож байгаа аж ахуй нэгжүүдийг татварын болон зээлийн хөнгөлөлтөөр дэмжих арга хэмжээ авах нь зүйтэй гэж үзнэ.

7. Зарим аж ахуйн нэгж төрөл бүрийн төлбөр тооцоогоо гадаад валютаар хийсээр байгааг зогсоох арга хэмжээ авах хэрэгтэй хэмээн эрдэмтэд хэлж байгааг судалж үзэх хэрэгтэй гэж бодож байна. Энэ нь дотоодын зах зээл дээр гадаад валютын зохиомол эрэлт бий болгож, төгрөгийн ханш суларахад нөлөөлж, хүмүүс үндэсний мөнгөн тэмдэг болох төгрөгт итгэх итгэлийг сулруулж, макро эдийн засгийн тогтворжилтыг хангахад сөргөөр нөлөөлж байна. Иймд зарим хууль тогтоомжийг эргэн харж Монгол Улсын нутаг дэвсгэрт бүх төлбөр тооцоог төгрөгөөр хийдэг журамд шилжих шаардлагатай гэж тэд үзэж байгааг судлах хэрэгтэй.

8. Татварын бодлогыг ажлын байр бий болгох, бизнесийн болон хөрөнгө оруулалтын таатай орчин бүрдүүлэх зорилттой уялдуулж сайжруулах хэрэгтэй байна. Үүнтэй холбогдуулж олон жил маргалдаж буй гэнэтийн ашгийн 68 хувийн татварын асуудлыг арай илүү оновчтой хувилбар боловсруулан шийдвэрлэх нь зүйтэй болов уу. Ингэвээс наад зах нь нуугдмал байдалд орсон ихээхэн хэмжээний алт эргээд тооцоонд орж хямралыг гэтлэн давахад тодорхой хөшүүрэг болно. Мөн тодорхой хугацаанд татварын ачааллыг бууруулах ч бодлогын арга хэмжээ авч болох юм. Нөгөө талаар зарим төрлийн онцгой албан татварыг, тухайлбал тамхины онцгой албан татварыг нэмэгдүүлж болох юм.

9. Бизнесийн орчин, нөхцлийг сайжруулан, элдэв зөвшөөрөл лиценз, бизнест дарамттай хяналт шалгалтуудыг эхний ээлжинд 50 хүртэл хувиар багасгах, шударга бус өрсөлдөөнийг бий болгож буй хууль эрх зүйн орчныг дахин хянан авч үзэх шаардлагатай байна. Тухайлбал, барилгын секторт үйлчилдэг бүх төрлийн зөвшөөрөл, лицензийг эхний ээлжинд 50 хувиар хорогдуулах, барилгын материалын импортыг орлох үйл явцыг хүнсний сектортой адил тэргүүлэх чиглэл болгон авч үзэх бодлого хэрэгжүүлэх нь чухал ач холбогдолтой байх болно.

 


10. Төрийн мөнгөний бодлогыг бодит эдийн засагтай уялдуулах, өнөөгийн идэвхгүй, алдаатай бодлогыг нэн яаралтай өөрчлөн шинэчлэх, инфляцийг бууруулах, валютын ханшийг тогтворжуулах чиглэлд хандуулан ажиллах хэрэгтэй. Арилжааны банкны санхүүгийн зээл чухамхүү яг эзнээ олж хүрч байгаа, эсэх, зээлийн өр, дарамтанд орсон малчид, бичил болон жижиг бизнес эрхлэгчдийн зээлийн өр үүссэн нөхцөл, шалтгааныг бодитой судлан мөнгөний бодлогын алдаа эсвэл зээлдэгчийн буруугаас болсон эсэхийг зааглан ялгаж, хандсан арга хэмжээ авах нь зүйтэй байна.

11. Үйлдвэржүүлэлтийн төлөвлөгөөг яаралтай гарган батлах, хэрэгжүүлж эхлэх, ингэхдээ хувийн хэвшлийн санал бодлыг авч тусгах нь чухал ач холбогдолтой байх болно. Боловсруулах болон экспортын чиглэлийн үйлдвэрлэлд түлхүү анхааран дэмжих нь хямралыг хохирол багатай туулах нэг чухал арга зам болох учиртай. “Эрдэнэт үйлдвэр” ХХК, “Мобиком” корпораци, “Дарханы хар төмөрлөгийн үйлдвэр”, “Дулааны 4-р цахилгаан станц”, Хаан банк, НИК ХХК, Эрдмин ХХК зэрэг 25 томоохон аж ахуйн нэгж өнөөдөр улсын төсвийн орлогын 75,7 хувийг бүрдүүлж байна гэсэн статистикийн тоо мэдээ байна.

Эдгээр үйлдвэр, аж ахуйн газрууд нь олон мянган хүнийг ажлын байраар хангадаг, олон аж ахуйн нэгжийн үйл ажиллагааг дэмждэг, бүхэл бүтэн хот, суурин газруудын амьдралыг тэтгэдэг гэж хэлж болох аж ахуйн байгууллагууд мөн тул үйл ажиллагааг нь дэмжих тусгай хөтөлбөр боловсруулж хэрэгжүүлэх шаардлагатай  гэж үзэж байна.

12. Өнөөдрийн байдлаар манай улсад нийт 48,879 аж ахуйн нэгж үйл ажиллагаа явуулж байгаагаас 50 хүртэлх ажиллагсадтай аж ахуйн нэгж тэдгээрийн 97.5 хувийг эзэлж, улсын төсвийн 2.1 хувийг бүрдүүлж байна. Жижиг, дунд үйлдвэрлэгчид нь хэрэглэгчдэд ойр байж, тэдний эрэлт, хэрэгцээнд нийцүүлэн ажил, үйлчилгээ явуулдгаараа нийгэмд ихээхэн үүрэг гүйцэтгэж ирсэн билээ. Иймд жижиг, дунд үйлдвэрүүд дампуурч, ажлын байр олноор устаж үгүй болохоос сэргийлж, цалингийн дэмжлэг үзүүлэх хөтөлбөр боловсруулан Олон улсын хөдөлмөрийн байгууллага зэрэг хандивлагчтай нягт хамтран ажиллах, жижиг дунд үйлдвэрийг дэмжих зорилгоор төсөвт тусгасан хөрөнгийг эргэлтэд оруулах нь зүйтэй гэж үзэж байна.


13. Эдийн засгийн хямралын нөхцөлд гадаадаас авах ажилчдын тоог бууруулах, тэднийг орлох монгол ажилчдыг мэргэжлийн сургалт үйлдвэрлэлийн төв, хөдөлмөр эрхлэлтийн сургалтын төвүүд болон томоохон аж ахуйн нэгжийн сургалтын нэгжид түшиглэн бэлтгэх ажлыг нэн даруй эхлэх, мөн аж ахуйн нэгж, байгууллага, иргэдийн эрэлт хэрэгцээг судалсны үндсэн дээр цагаар, өдрөөр гүйцэтгэх ажил зохион байгуулж, оюутан залуучуудыг өргөн хамруулах нь чухал ач холбогдолтой байх болно. Монголчууд бид чухамхүү хамтын хүч чармайлтаар санхүү, эдийн засгийн хямралт нөхцөл байдлаас гарах ёстой. Тал талаасаа санаачлага, хариуцлагаа өндөржүүлж, хүч бололцоогоо нэгтгэж, итгэлцлийг бий болгож ажиллах нь цаг үеийн шаардлага болж байна.

Эцэст нь хэлэхэд эдийн засгийн өнөөгийн хямралт байдлыг даван туулахын тулд Засгийн газрын төлөвлөгөө нь эн тэргүүнд банк, санхүү, төсвийн тогтвортой байдлыг хангах, аж үйлдвэрийн салбар, хөдөөгийн хөгжлийг дэмжих, ажлын байрыг аль болохоор нэмэгдүүлэх, иргэдийн орлогыг бууруулахгүй тогтвортой хадгалж, цаашид дунд, урт хугацаанд чиглэсэн хөгжлийн бодлогоо “Үндэсний хөгжлийн цогц бодлого”-д тусгагдсан зорилтуудтай уялдуулсан багц, тодорхой хөтөлбөр байх учиртай гэж үзэж байгаагаа илэрхийлж байна.

Ингээд ээлжит бус чуулганы ажиллагаанд амжилт хүсье.

Анхаарал тавьсанд баярлалаа.


Д.Дэмбэрэл: Монгол Улсын Ерөнхийлөгчид баярлалаа.


Одоо ээлжит бус чуулганы өнөөдрийн хуралдаанаар хэлэлцэх асуудлыг танилцуулъя.


Санхүү, эдийн засгийн хүндрэлийг даван туулах арга хэмжээний тухай  Улсын Их Хурлын тогтоолын төсөл хэлэлцэх эсэх, Мэргэжлийн боловсрол, сургалтын тухай хуулийн төсөл эцсийн хэлэлцүүлэг, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын хуульд өөрчлөлт оруулах тухай хуулийн төслүүд, энэ бол  2007 оны статистикийн дүгнэлттэй уялдаж гарч байгаа төслүүд байгаа юм. 


Эдгээр асуудлуудыг ээлжит бус чуулганаар хэлэлцэнэ.


Ингээд хэлэлцэх асуудалдаа оръё.


Санхүү, эдийн засгийн хүндрэлийг даван туулах арга хэмжээний тухай Улсын Их Хурлын тогтоолын төслийг эхлээд хэлэлцье.


Хууль санаачлагчийн илтгэлийг Монгол Улсын Ерөнхий сайд Баяр танилцуулна.


Ерөнхий сайд Баяр таныг индэрт урьж байна. 


С.Баяр: Улсын Их Хурлын дарга, Эрхэм гишүүд ээ !


Монгол Улсын эрхэм Ерөнхийлөгч өө, Засгийн газрын эрхэм гишүүд ээ,


Монгол Улсын Засгийн газраас тавьсан хүсэлтийг хүлээн авч “Санхүү, эдийн засгийн хүндрэл, бэрхшээлийг даван туулах арга хэмжээний тухай”  Улсын Их Хурлын тогтоолын төслийг  ээлжит бус чуулганы хуралдаанаар хэлэлцүүлэхээр шийдвэрлэж, цаг хугацаа алдалгүй яаралтай хэлэлцэж эхэлсэн явдалд Засгийн газрын зүгээс талархаж байгаагаа илэрхийлье.


Дэлхийн санхүүгийн зах зээлд хямрал үүссэнээс хойш багагүй цаг хугацаа өнгөрч өнөөгийн байдлаар санхүү, эдийн засгийн хямрал улам гүнзгийрч, улмаар ажилгүйдлийн хямрал болон өргөжих хандлагатай байгаа талаар олон улсын байгууллагууд анхааруулж, урьдчилан сэргийлэх, улс орныхоо эдийн засгийг сэргээх, идэвхижүүлэх арга хэмжээг улс орон бүр авч хэрэгжүүлж байна. 


Санхүүгийн хямрал Монгол Улсыг ч тойрсонгүй. Гэхдээ бидэнд тулгараад байгаа хямрал нь зөвхөн гадаад шалтгаантай гэж үзэхгүй байгаа. Энэ талаар өнгөрсөн хугацаанд хямралыг хэрхэн даван туулах асуудлаар МАХН-ын Удирдах зөвлөлөөс санаачлан зохион байгуулсан уулзалт ярилцлага болон бусад хэлэлцүүлгийн үед манай эрдэмтэн судлаачид санал бодлоо илэн далангүй тодорхой илэрхийлсэн. Санхүү, эдийн засгийн хүндрэл, бэрхшээлд гадаад,  дотоод ямар хүчин зүйл нөлөөлсөн талаар хэлж байгаа үгийнхээ явцад  би тодорхой өгүүлье гэж бодож байна.


Санхүү, эдийн засгийн хүндрэл, бэрхшээлийг даван туулах багц арга хэмжээг боловсруулах зорилгоор Ерөнхий сайдын захирамжаар Засгийн газар дээр ажлын хэсэг мөн  дэд хэсгүүдийг байгуулан ажиллаа. 


Төлөвлөгөөг боловсруулахад холбогдох яамдын мэргэжлийн хүмүүсээс гадна Монголбанк, Санхүүгийн зохицуулах хорооны удирдлага, эрдэмтэн судлаачид, Худалдаа-аж үйлдвэрийн танхим, Ажил олгогч эздийн холбоо, Монголын Үйлдвэрчний эвлэлийн нэгдсэн холбоо зэрэг олон нийтийн байгууллагын төлөөлөл оролцож, санал, бодлоо илэрхийлж идэвхитэй хамтран ажилласныг тэмдэглэн хэлэх хэрэгтэй. 


Ажлын хэсгийн гишүүд төлөвлөгөөг боловсруулах явцдаа олон улсын туршлага, жишээг анхааралтай судаллаа. Монгол Улсын эдийн засаг, нийгмийн өнөөгийн байдалд дүн шинжилгээ хийж ойрын хугацаанд хойшлуулшгүй авах арга хэмжээ, дунд хугацааны зорилтуудыг тогтоож ажлын хэсгийн хуралдаанаар 3 удаа хэлэлцсэний дараа Засгийн газрын хуралдаанаар хэлэлцүүлээд улмаар Улсын Их Хуралд өргөн барьсан юм.


Засгийн газрын хуралдаанаар зайлшгүй УИХ-аар шийдвэрлүүлэх асуудлыг  тусгайлан  боловсруулж 9 үндсэн чиглэл бүхий төлөвлөгөөг УИХ-д өргөн мэдүүлж, батлуулахаар ийнхүү өргөн мэдүүлсэн юм.


Засгийн газраас өргөн барьж, хэлэлцүүлж байгаа төлөвлөгөөг   өнгөрсөн даваа, мягмар гаригт Улсын Их Хурал дахь намын бүлэг, Төсвийн болон Эдийн засгийн байнгын хорооны хуралдаанаар хэлэлцүүлж, дэлгэрэнгүй танилцуулсан тул  би товчхон танилцуулга хийе гэж бодож байна. Давын өмнө олон улсын санхүүгийн хямрал Монгол Улсад ямар хэлбэрээр нөлөөлж байна вэ гэдэг асуултанд хариулах ёстой юм.

Нэгд, Хөрөнгийн зах зээлд хувьцаагаа идэвхтэй арилжаалдаг компанийн тоо манай улсад цөөн, үнэт цаасны арилжаанд оролцогчдын хүрээ харьцангуй бага байсан тул хямралын нөлөөлөл хөрөнгийн зах зээлд нилээд хожуу, сулхан илэрч байна.  Мөн түүнчлэн  үл хөдлөх хөрөнгөөр барьцаалсан зээлийн тогтолцоог хөгжүүлж эхлээд манай улсад 3-4 жил болж байгаа учраас уг тогтолцоог олон талтай болгон бэхжүүлж амжаагүй байсан тул барилгын салбарын санхүүжилт богинохон хугацаанд саарч,  үндсэндээ зогссон байгаа. Манай эдийн засаг түүхий эдийн гадаад зах зээл, үнэ ханшаас шууд хамааралтай учир экспортын орлого эрс буурч, гадаад худалдааны алдагдал нэмэгдэж, валютын ханшийн тогтворгүй байдлыг буй болголоо. 


Төмөр замын дамжин өнгөрөх тээвэрлэлт буурснаар төмөр замын салбарын орлого буурч, нилээд олон хүндрэл, бэрхшээл гарч байна.


Эцэст нь экспортын орлого буурах, барилгын салбар саарахын хамт төсвийн орлого ихээхэн буурч,  Монгол Улсын төсөвт хүндрэл учирч эхэлсэн нь тодорхой мэдэгдэж байна.


Хоёрт,  Өнөөгийн нөхцөл байдлаа бид зөв үнэлж, оношлох ёстой.

Дэлхийн санхүүгийн хямрал эдийн засаг, бодит салбарт шилжин өргөжиж, түүний зэрэгцээ дотоодын хэд хэдэн шалтгааны улмаас Монгол Улсын эдийн засагт бууралт өнөөдөр  нүүрлэж байна.  Бууралтын шинж тэмдгүүд 2008 оны 3 дугаар улирлаас илэрч эхэлсэн тул Улсын Их Хурал, Засгийн газраас хямралын хүрээг хумих, эдийн засгийг сэргээх яаралтай, цогц арга хэмжээ авах шаардлага ийнхүү тулгараад байгаа юм. Хямрал өдрөөс өдөрт гүнзгийрч санхүүгийн хямрал – эдийн засгийн хямралд, санхүү, эдийн засгийн хямрал – ажилгүйдлийн хямралд шилжих өндөр магадлал, эрсдэл өнөөдөр дэлхийн олон улс оронд түүний дотор Монгол улсад нүүрлээд байна. 

Бууралтын шинж тэмдэг хэзээ илэрч эхэлсэн талаар манай зарим эдийн засагчид, судлаачид өөр өөр санал бодолтой байгаа юм билээ. Хямрал хэзээ эхэлсэн талаар мэтгэлцээн өрнүүлэх нь бидэнд өнөөдөр тийм ч чухал бус, хямралаас ямар арга замаар, хэрхэн богино хугацаанд, хохирол багатай гарах вэ гэдэг нь л илүү тулгамдсан асуудал болов уу гэж үзэж байна.  

Ажлын хэсгийн зүгээс гаргаж байгаа дээрх дүгнэлт бол албан ёсны статистик мэдээлэлд тулгуурласан дүгнэлт юм гэдгийг хэлэхийг хүсэж байна. 3 дугаар улирлаас хямрал хүндрэл  эхэлсэн гэж үзэж байгаа гол учир шалтгаан яг манай Монгол Улсын хувьд гэвэл,  түүхий эдийн зах зээлд зэсийн үнэ ханш 2008 оны 7 дугаар сараас  буурч эхэлсэн учраас З дугаар улирлыг  гэж хэлээд байгаа юм.  Мөн Монголбанкны салбарт мөнгөний тоймд тусгагдсан тоо баримтаар 2008 оны 7, 8 дугаар сараас эхлэн гадаад валютын нөөц маань буурч эхэлсэн байна. Гадаад худалдааны алдагдлын хэмжээ 2008 оны 7 дугаар сард 600,0 сая ам долларт хүрсэн байдаг. Энэ дээр нь   инфляцийн түвшин 2008 оны 8 дугаар сард хамгийн өндөр түвшинд буюу 24,0 хувьд хүрсэн гэх мэт олон тоо баримтыг дурьдаж болохоор байна. 

Монгол Улсын 2009 оны эдийн засгийн төлөв хандлага, хүндрэл бэрхшээл чухам  яаж илрэх гэж байгаа талаар товч хэлье.

Улсын Их Хурлын намрын чуулганаар эдийн засаг, нийгмийг хөгжүүлэх 2009 оны үндсэн чиглэлд эдийн засгийн өсөлтийг 10,1 хувьд хүргэхээр тооцож тусгаад энэ төлөвлөгөөг батлаад 2 сар гаруй хугацаа өнгөрч байна.

Санхүү, эдийн засгийн хямралын улмаас аж үйлдвэрийн нийт бүтээгдэхүүний үйлдвэрлэл, экспортын хэмжээ саарч байгаа, хямралын үр дагавар цаашид ч үргэлжлэх хандлагатай байгаа тул 2009 оны жилийн эцэст эдийн засгийн өсөлт нилээд саарч, муу хувилбараар 2 хувьд, овоо гайгүй өөдрөг хувилбараар 5 хувьд хүрэх төлөвтэй байна гэж эрдэмтэд судлаачид, олон улсын банк, санхүүгийн байгууллагууд бидэнд хэлж байна. Жишээ нь саяхан  Монгол Улсад ирж ажилласан Олон улсын валютын сангийн ажлын хэсэг Монгол Улсын өнөөгийн нөхцөл байдал, цаашдын төлөв байдлыг судлан үзээд 2009 оны эдийн засгийн өсөлт 2,7 хувьд хүрэх магадлалтай гэсэн таамаглал, тооцоог гаргасан байгааг энд зориуд дурьдая гэж бодсон юм. Төлөвлөгөөг боловсруулахдаа хямралыг даван туулах бодлогын гол чиглэл юу юм бэ гэсэн асуултанд хариулъя.

          Дэлхийн бусад улс орнуудад авч хэрэгжүүлж байгаа хямралын эсрэг арга хэмжээний туршлагаас үзэхэд юуны өмнө тухайн улс орны эдийн засгийн суурийг бүрдүүлж байгаа салбарыг дэмжих, сөрөг нөлөөллөөс хамгаалах арга хэмжээг авч  байна. Үүний хамт банк, санхүүгийн салбарыг дэмжих, бэхжүүлэх, цаашид үүсч болох эрсдэлээс сэргийлэх зорилгоор хүнсний хангамжийг давын өмнө сайжруулах, ажлын байрны цомхотголоос сэргийлэх, шинээр ажлын байр нэмэгдүүлэх явдлыг урамшуулах зэрэг арга хэмжээг авч байгаа нь нийтлэг ийм зүйл болж харагдаж байна.


Монгол Улсын Засгийн газраас боловсруулсан эдийн засгийн хүндрэл, бэрхшээлийг даван туулах төлөвлөгөөнд тусгагдсан бодлогын гол чиглэл нь үүнээс үүдээд манай улс орны онцлогийг харгалзаж үзээд дараахь үндсэн  5 чиглэлд байх нь зүйтэй юм гэж Засгийн газраас үзэж байна.


Нэгд, Банкны салбарыг бэхжүүлж, төгрөгийн ханшийг тогтворжуулах нь нэн даруй авч хэрэгжүүлэх тууштай барих бодлого байх ёстой гэж Засгийн газар үзэж байгаа юм.


Дараагийн асуудал бол  ажлын байрны цомхотголоос сэргийлэх шаардлагатай гэж үзэж байна.


Гуравт, одоо байгаа ажлын байрыг хадгалахаас гадна олон нийтийг хамарсан ажлын байрыг олноор бий болгох ийм чиглэлийн онцгой арга хэмжээнүүдийг авах шаардлагатай гэж үзэж байгаа юм.


Газар тариаланг сэргээн хөгжүүлэх ажлаа үргэлжлүүлэн мал аж ахуйг дэмжиж хүнсний хангамжийг нэмэгдүүлэх бодлогоо чангатгах ёстой гэж үзэж байна.


Эцэст нь аливаа хямрал, бууралтын үед эдийн засгийн бусад бүхий л салбарт таагүй сөрөг нөлөөлөл үзүүлж болох эрчим хүчний салбарт цаашид үүсч болох хүндрэл, бэрхшээлээс урьдчилан сэргийлж, тус салбарт хөрөнгө оруулах, их засварын ажлыг хийж гүйцэтгэх зэрэг гол гол  арга хэмжээнүүдийг авч хэрэгжүүлэх шаардлагатай гэж үзэж байна.


Хүндрэл бэрхшээлийг даван туулах арга замуудыг Засгийн газар яаж  зохицуулж байна вэ гэвэл, үндсэн 5  арга зам байна гэж үзэж байна.

Нэгд, Хямралд тодорхой хэмжээгээр өртөөд байгаа банк, санхүүгийн салбарыг юуны өмнө эрүүлжүүлж, эдийн засаг дахь мөнгөний эргэлтийг ердийн горимд оруулах шаардлагатай гэж үзэж байна.


Хоёрт, Улсын төсвийн тодотгол хийж, зайлшгүй бус зарим зарлагыг багасгах, түр хойшлуулах, хэмнэх замаар төсвийн алдагдлыг бууруулж,  тэргүүн ээлжинд зайлшгүй санхүүжүүлэх зардлыг  тооцож ажиллах шаардлага тулгарлаа гэж үзэж байгаа юм.


Гуравт, Тодорхой салбаруудад хөрөнгө оруулалтыг бодлогоор дэмжих  замаар ажлын байр гаргах, эдийн засгийн идэвхийг хурдасгах бодлогоо хэрэгжүүлэх хэрэгтэй гэж үзэж байна.


Олон нийтийг хамарсан хөдөлмөр эрхлэлтийн хөтөлбөрийг хэрэгжүүлж, ажилгүй байгаа иргэдийг ажилтай, орлоготой,  хамгийн гол нь завгүй байлгах шаардлагатай гэж үзэж байгаа юм.


Эцэст нь одоо ч гэсэн нийгмийн эмзэг бүлэгт багтаж байгаа орлого багатай буюу орлогогүй, ажилгүй, хөдөлмөрийн чадваргүй иргэдийг ядууралд гүнзгий өртөхөөс сэргийлэх, тэдэнд чиглэсэн, оновчтой халамжийн бодлогыг хэрэгжүүлэх хэрэгтэй гэж үзэж байна.


Хямралыг даван туулахад шаардагдаж буй хөрөнгийн эх үүсвэрийн тухайд хэдэн үг хэлье.

 
Засгийн газраас байгуулсан ажлын хэсгийн гишүүдийн хийсэн тооцооноос үзвэл хямралыг даван туулах арга хэмжээнд нийтдээ 1,5 ихнайд төгрөгийн эх үүсвэр шаардлагатай гэсэн тооцоо гарч байна.

           Монгол Улсад одоогоор ийм хэмжээний хөрөнгийн нэмэлт эх үүсвэрийг гаргах боломж байхгүй  нь хэнд ч ойлгомжтой. Гэхдээ бид давын өмнө дотоод эх үүсвэр боломжоо дахин сайтар тооцож үзэх нь зүйтэй гэж Засгийн газрын хуралдаанаас үзсэн. Ийм ч учраас Монгол Улсын 2009 оны төсвийн тодотголыг боловсруулж, ойрын өдрүүдэд болж өгвөл энэ даваа  гаригт  УИХ-д өргөн мэдүүлэхээр ажиллаж эхлээд байна.

           Төсвийн тодотголын тооцоог нарийвчлан хийж, төлөвлөсөн ямар зардлыг зогсоох, ямар орлогыг нэмэгдүүлэх боломжтой вэ гэдгийг тооцож үзсэний дараа бид дотоодоосоо өөрийн хүч бололцоогоор ямар хэмжээний хөрөнгө гаргах боломжтой вэ гэсэн асуултад илүү тодорхой хариулт өгөх боломжтой болно гэж үзэж байна. 

           Монгол Улсад тулгараад байгаа хямралын нэгээхэн гол хэсэг нь гадаад валютын нөөцийн хомсдолтой холбоотой. 2008 онд гадаад худалдааны импорт хурдацтай нэмэгдэж, худалдааны алдагдал 700,0 гаруй сая ам долларт \урьдчилсан мэдээгээр 1,0 тэрбум ам доллар\ хүрсэн явдал нь валютын ханшийг унагахад голлон нөлөөлсөн хүчин зүйл гэж үзэж байна. 

          Иймд дотоодын хөрөнгийн боломжоо дайчлахаас гадна экспортыг нэмэгдүүлэх, импортыг багасгах, гадаад валютын орлогыг нэмэгдүүлэх зэргээс гаднаас хөрөнгө, эх үүсвэр татах зайлшгүй шаардлага бий болж байна. Гаднаас олох хөрөнгийг зөвхөн 2 талын шугамаар буюу Засгийн газрын зээлээр бус олон улсын банк, санхүүгийн байгууллагууд, хөрөнгийн зах зээл зэрэг боломжит олон эх үүсвэрээс хөрөнгийг олж авах чиглэлээр Засгийн газар сүүлийн саруудад ажиллаж байна. Гаднаас татах хөрөнгө бидний хүссэн тоо хэмжээгээр байх боломжгүй гэдэг  нь ойлгомжтой. Гэхдээ Монгол Улсын гадаад өрийн дотоодын нийт бүтээгдэхүүнд эзлэх зохистой харьцааг баримталсан, аюулгүйн үзүүлэлтээс хэтрэхгүй байх шаардлагыг байнга анхаарч ажиллах хэрэгтэй гэж Монгол Улсын Засгийн газар үзэж байна. 


Хямралыг даван туулах төлөвлөгөөг хэрэгжүүлснээр ямар  хүрэх үр дүнд хүрэх вэ гэсэн асуултанд хариулъя.


Хямралыг даван туулснаар бид макро болон микро түвшинд дараахь үр дүнд хүрэх ёстой гэсэн зорилт тавих шаардлагатай гэж үзэж байна. Үүнд:


Макро түвшиндээ З үндсэн зорилт тавьж ажиллавал зүйтэй гэж үзэж байна. 


Нэгд, Эдийн засгийн өсөлтийг 2009 онд 5 хувиас доошгүй түвшинд хүргэх гэсэн зорилт байх шаардлагатай.


Хоёрт, Хямралын улмаас ажилгүйдэл өсөн нэмэгдэх хандлагатай байгаа тул ажилгүйдлийн түвшинг 2006 оны хэмжээнд 3,2 хувиас доош түвшинд тогтоон барих бүхий л арга хэмжээ авах хэрэгтэй гэж үзэж байна.


Гуравт нь, Банкны системд итгэх иргэдийн итгэл буурч, улмаар мөнгөний эргэлт удааширч байгаа тул итгэлийг сэргээх замаар нийт хадгаламжийн хэмжээг 2008 оны 10 дугаар сарын 1-ний өдрийн түвшнээс дээш хэмжээнд хүргэх.


Микро түвшинд тавих зорилтууд бол түрүүн хэлснээс үүдээд,  Хүнсний  хангамж, хүрэлцээ хэвийн хэмжээнд байлгахыг онцгойлон анхаарах хэрэгтэй,  хоёрт, Эрчим хүч, дулаан хангамжийг найдвартай ажиллуулах гэж үзэж байгаа.


Гуравт, ажлын байр, өрхийн орлого буурахгүй байхыг онцгой анхаарах. Ингэхдээ ялангуяа ядуу бүлэгт чиглэгдсэн нийгмийн халамжийн үйлчилгээ оновчтой хэрэгжүүлэх шаардлагатай гэж Монгол Улсын Засгийн газар үзэж байна.

Олон улсын банк, санхүүгийн байгууллагын сүүлийн үед хийж байгаа мэдээлэл, судалгаанаас үзвэл  хямрал хэзээ хамгийн оргил түвшиндээ хүрэх талаар судлаачдын таамаглал өөр өөр байна. Саяхан Лондонд болсон эдийн засгийн форумын үед Их Британы Ерөнхий сайд Брауны хийсэн мэдээлэл, Олон улсын валютын сангийн захирлын Малайз Улсын Куала Лумпурт хийсэн мэдээлэл зэрэг сүүлийн үеийн мэдээ, эх сурвалжаас үзвэл олон улсын санхүүгийн хямрал 2010 оны 1 дүгээр улирал хүртэл ч үргэлжилж цаашаа даамжирч, оргил цэгтээ хүрч болзошгүй тухай  таамаглал дэвшүүлсэн байгааг бид анхааралдаа авах хэрэгтэй гэж үзэж байна.

Улсын Их Хурлын эрхэм гишүүд ээ,

Хүндрэл бэрхшээлийг даван туулах нь зөвхөн Засгийн газрын зорилт төдийгүй манай бизнес эрхлэгчид, олон нийтийн байгууллагууд, нийт ард иргэдийн өмнө тулгамдаж байгаа асуудал гэж үзэх ёстой. Иймд бид хүндрэл, бэрхшээлийг бүх нийтийн оролцоо, хамтын хүчин чармайлт, үзэл бодлоо нийлүүлсэн эвийн хүчээр даван туулах нь зүйтэй гэж үзэж, нийт ард иргэддээ Улсын Их Хурал, Засгийн газрын шийдвэрийг дэмжин ажиллахыг уриалж байна. 


Хямралыг даван туулахдаа улс орны эдийн засаг нь буурсан, сульдсан байдлаар бус харин хямралаас сургамж авч, Финлянд, Швед зэрэг улсын жишээгээр цаашдын тогтвортой хөгжлийн бодлогоо илүү ул суурьтай болгох талаар ухаарсан,  улс орныхоо эдийн засгийн үндэс суурийг улам батжуулан, бэхжүүлж  гарах учиртай гэж Монгол Улсын Засгийн газар үзэж байна.


Засгийн газраас өргөн мэдүүлсэн хүндрэл бэрхшээлийг даван туулах төлөвлөгөөний төсөл болон Улсын Их Хурлын тогтоолын төслийг Улсын Их Хурлын дэгийн тухай хуулийн  16.1 зүйлд заасан журмын дагуу яаралтай журмаар хэлэлцэн баталж өгөхийг хичээнгүйлэн хүсч байна.


Анхаарал тавьсанд баярлалаа.


Д.Дэмбэрэл:  Монгол Улсын Ерөнхий сайд Баяр танд баярлалаа.


Хууль санаачлагчийн илтгэлтэй холбогдуулаад асуух асуулттай гишүүд, энэ нэр өгсөн байгаа гишүүд цөм асуулт тавих гэж байна гэж ойлгож байна. 35 хүн, Сайхансамбуугаар асуулт асуух гишүүдийн нэрсийг тасаллаа. Дамба-Очир гишүүн орох шиг боллоо.  Баярлалаа.


Гишүүд эхлээд асуултаа тавья. Чулуунбат гишүүн асуултаа тавья.


О.Чулуунбат: Баярлалаа. Гишүүдэд энэ өдрийн мэндийг хүргэе. 


Засгийн газраас энэ хямралаас гарах арга хэмжээний төлөвлөгөөг боловсруулаад, Улсын Их Хурлаар хэлэлцүүлж байна. Үүний өмнө бид нар бүлгүүдээрээ хэлэлцсэн байгаа. Байнгын хороодын нэгдсэн хурлаар бас хэд хэдэн удаа ярьсан. Энэ бүлгүүдийн хурлууд гарсан санаа бодлыг базаад ганц хоёр асуулт асууя.


Бүлэг дээр би бас асууж байсан, тэнд хариулт хэлсэнгүй. Тийм болохоор чуулган дээр асуух шаардлагатай болж байна. Ер нь хямрал маань өнгөрсөн оны эхнээс мэдрэгдэж эхэлсэн байсан. Сая Ерөнхий сайдын илтгэлд ч дурьдагдаж байна. 7-8 сард Монголбанк валютын нөөцөөсөө  зараад эхэлсэн нь нэлээн тод жишээ байсан, одоо энэ нь илрээд байна гэдэг нь мэдэгдэж байсан гэж.  Бид тангарагаа өргөх гэж нэлээн удсаны дараа  9-10 сард дөнгөж Засгийн газар бүрэлдсэний дараа нэлээд олон гишүүд хямрал манайхыг нүүрлэх гээд байнаа, ямар арга хэмжээ авах вэ гэхэд Засгийн газар, -хямрал манайхыг нүүрлэхгүй ээ, холуур тойроод гарнаа. Манайд бүр сайнаар нөлөөлнө гэж байсан. Тэгэхээр энэ буруу мэдээллийг Их Хурал, төр засагт өгч байсан Засгийн газрын байгууллагууд, төрийн байгууллагууд хаанаас ийм мэдээлэл ирсэн бэ? тэр хүмүүстэй хариуцлага тооцох уу гэдэг талаар яримаар байна. Нэгдэх асуулт.


Хоёрт, энэ хоёр өдрийн бүлэг, Байнгын хороодын хуралдаан дээр ямар асуулт гарсан бэ гэхээр,  ер нь ажилгүйдэл ихэсч байна, бүх компани, байгууллагууд сая хүртэл дурьдагдлаа, төрийн өмчийн том том компани Эрдэнэт, Төмөр зам гэх компаниуд хүртэл ажилчдаа цомхотгож эхэлж байна. Тэгэхээр төр засаг маань энэ хүнд хэцүү цагт  өөрөөсөө бас эхлэх ёстой юм биш үү. Энэ хэмнэлтийг бид нар өөрсдөө санаачлах ёстой юм биш үү?  Жишээлбэл, Засгийн газар 2 триллион төгрөгий импорт, ашгийн татварыг цуглуулж  байсан татварын байцаагч нар байгаа шүү дээ. Тэд нар ихэнх нь ажилгүй болсон байх ёстой шүү дээ. Нэгэнт орж байгаа орлого нь багассан юм чинь тэдгээр хүмүүс бас орлого нь багасч байх ёстой, эсхүл ажлаасаа чөлөөлөгдөж байх ёстой. Дараа Монголын бизнес томроод, Монголын татвар ихсээд эхлэх юм бол тэр хүмүүс буцаад ажилдаа орох жишээтэйгээр. Хувийн секторын мянга  мянган иргэд тэгээд хохирч болдог, ажилгүйдэж болдог, орлогогүйдэж болдог. Энэ төрийн байгууллагад орсон, төсвөөс цалин авдаг улсууд нь хуучнаараа нөгөө  300 мянгаас дээш цалингаа аваад байх нь шударга ёсонд нийцэхгүй байгаа юм.


Тэгэхээр Засгийн газар энэ дээр арга хэмжээ авах уу? Би орон тоог ярьж байна л даа. Орон тоог ярихад бид нар Төрийн албаны хуульд өөрчлөлт оруулах маягаар ярьсан ч болж байгаа юм. Тэнд нэлээн их хүндрэлүүд байдаг шүү дээ. Бид энэ Засгийн газрын зардал, Их Хурлын зардал дээр ч гэсэн ярихад бэлэн байна. Тэгж байж бид нар ард түмэндээ зөвөөр ойлгуулах хэрэгтэй байна шүү дээ. Бид нар энэ хямралаас гарахын тулд бид нар өөрсдийнхөө хэрэглээг хүртэл багасгаж байгаа, багасгахад бэлэн байнаа гэдгийг.  Баярлалаа.


Д.Дэмбэрэл: Баярлалаа. Ерөнхий сайд

С.Баяр: Чулуунбат гишүүний асуултанд хариулъя.  Хямрал манайд нөлөөлөхгүй ээ, нөлөөлсөн ч сайнаар нөлөөлнө гэж Засгийн газар байр сууриа илэрхийлж байгаагүй ээ. Хямрал манайд нөлөөлнөө, түүнээс урьдчилан сэргийлэх арга хэмжээ авах шаардлагатай гэж үзээд Засгийн газар банк, санхүүгийн давын өмнө салбарт илэрч байгаа хямрал хүндрэлээс гарах төлөвлөгөөг боловсруулж, Улсын Их Хуралд тодорхой хэдэн асуудал оруулж шийдүүлсэн нь үүний жишээ болов уу гэж бодож байна.


Өнгөрсөн оны  11 дүгээр сард дэлхийд өрнөөд байнаа энэ банк, санхүүгийн хямралын улмаас манай улс оронд эдийн засгийн салбарт, нийгмийн салбарт нэн даруй зайлшгүй арга хэмжээ авах шаардлагатай байгаа тул зарим асуудлыг яаралтай Улсын Их Хурлын дэгэнд зааснаас арай өөр журмаар  хэлэлцэх хуулийн зохицуулалтыг хүртэл оруулж ирж батлуулж байсныг та бүхэн санаж байгаа байх.


Банк, санхүүгийн хямрал нүүрлээд эхлэхээр иргэдийн хадгаламжинд баталгаа гаргах асуудлыг өнгөрсөн оны 11 дүгээр сараас санаачлаад, 12 дугаар сар гэхэд төсвөө баталсны дараа Улсын Их Хурал Засгийн газрын төслийг баталж өгч байсныг бид бүхэн энэ үйл явцад оролцсоны хувьд сайн санаж байх учиртай.


Хямрал манайд нөлөөлөхөд харин ч зөвхөн муу талыг нь биш, зарим сайн талыг нь магадгүй бидэнд суурь өвчнөө илааршуулах тийм бололцоог нь алдахгүй байх тэр талаас нь хандаж үзэх ёстой гэдэг байр суурийг Засгийн газраас, тухайлан хэлбэл Ерөнхий сайд миний бие илэрхийлж байсан. Юунд бид анхааруулж, хямралын тухай олон түмэнд  та нөхдүүдэд тараасан тийм мэдээ битгий  гаргаад байгаач ээ гэж  хэлж байсан бэ гэхээр, ялангуяа Банкны  үйл ажиллагаатай холбоотой, ялангуяа иргэдийн итгэлтэй холбоотой, ялангуяа олон улсын байгууллагуудаас Монголбанкны  бодлого үйл ажиллагаанд эргэлзэх тиймэрхүү мэдээллийг гадагшаа, дотогшоо битгий цацаач ээ. Ялангуяа Улсын Их Хурал урьд өмнө төр, засгийн өндөр албан тушаалд ажиллаж байсан улсууд батлагдсан, батлагдаагүй элдэв мэдээллийг тараахаа түр азнавал яасан юм бэ гэдэг талаар анхааруулж байсан гэдэг нь үнэн.


Тийм учраас Засгийн газар хямрал болохгүй, эсхүл хямрал болсон нь Монголд дан сайнаар нөлөөлнө гэж үзэж байгаагүй учраас  энд буруу мэдээлэл өгсөн аль нэгэн албан тушаал, байгууллагад хариуцлага хүлээлгэх тухай асуудал байхгүй гэж  хэлж байна. Дахин хэлэхэд хямрал нүүрлээд ирсэн, хямрал  илрээд гараад ирсэн цаг хугацаа бол 9 сарын дунд үе буюу Монгол Улсын Засгийн газар яг бүрэлдэж байх энэ цаг үе мөчтэй таарсан тийм цаг үе байсан. 


Хоёр дахь асуулт бол хэмнэлтийн тухай байна. Би сая товч танилцуулгандаа дурьдсан. Төсвийн тодотголыг хийх шаардлагатай юм байна.  Бид уг нь  Улсын Их Хурлын удирдлагатай, Улсын Их Хурлын даргын зөвлөл дээр яригдсаны дагуу ээлжит бус чуулганаар зөвхөн хямралтай тэмцэх, гадаад эх үүсвэртэй холбоотой асуудлуудыг хэлэлцье. Төсвийн тодотголыг хаврын чуулганаар хэлэлцэхээр бэлтгэж байсан. Гэтэл төлөвлөгөөг оруулж ирэх үйл явцад  нөхцөл байдал улам бүр хүндрэх, түүний дээр төлөвлөгөөг танилцуулах явцад Улсын Их Хурлын нэлээд олон гишүүдээс төсвийн тодотголыг заавал хаврын чуулган хүлээлгүйгээр одоо энэ төлөвлөгөөнийхөө дараа хэлэлцэх нь зүйтэй юм гэдэг саналыг нь хүлээж аваад бид энэ долоо хоногийн эхнээс төсвийн тодотголыг бэлтгэж эхэлсэн. Маргааш Засгийн газрын ээлжит бус хуралдаанаар бид төсвийн тодотголын гол гол зарчим, гол гол хасах зардал, орлогоо нэмэгдүүлэх эх үүсвэрийн талаар яриад хагас, бүтэн сайндаа суугаад, даваа гариг гэхэд Улсын Их Хуралд өргөн мэдүүлэхээр бэлэн болгоно гэсэн ийм шахуу төлөвлөгөө, үүрэг авчихаад ажиллаж байна. Түүний дотор Чулуунбат гишүүний хэлж байгаа тэр хэмнэлтийн арга хэмжээнүүд түүний дотор Засгийн газрын харъяа байгууллагууд, төр, захиргааны байгууллагууд, мөн Улсын Их Хурлын зардлыг ч гэсэн ямар байдлаар хэмнэх, танах тийм хувилбарууд байна гэдгийг тооцоод оруулж ирнэ гэж бэлтгэж байгаа.


Д.Дэмбэрэл: Баярлалаа. Батбаяр гишүүн асуултаа асууя. 


Б.Батбаяр: Баярлалаа.  Байдал их хүнд байгаа, санаа зовох зүйл их байна.  Энэ хямралтай хүнд үед хэцүү байгаа гэдгийг ойлгож байна. Засгийн газраас санхүү, эдийн засгийн бэрхшээлийг даван туулах арга хэмжээний тухай гэж тогтоолын төслийг оруулж ирснийг би хувьдаа дэмжиж байна. Яагаад гэвэл, ийм асуудлыг яаралтай хэлэлцэхгүйгээр гарахад хэцүү байх, ер нь хэцүү байх гэж бодож байна. Ний нуугүй хэлэхэд бид чинь байнга л хямарсаар л ирсэн шүү дээ, бараг  20 жил хямарч байна. Дэлхий хямралгүй байсан ч хямраад л байсан, одоо ч хямраад л байгаа. Тэгээд энэ маань бидний өөрсдийн л муугийнх шүү дээ.


Би  гурван зүйл дээр тогтоод ярья. Нэгдүгээрт энэ мөнгөний асуудал байгаа юм. Хямралаас гарахын тулд мөнгө зайлшгүй хэрэгтэй. Энэ мөнгийг яаж олох юм бэ гэдэг асуудал их чухал. Энэ дээр бичсэнээр нэлээн их мөнгө орох юм шиг байна. Хэдэн тэрбум ч гэлээ, лав л  хоёр, гурван тэрбумыг олчихоор юм бичсэн байна. Тэгээд энэ мөнгийг гуйгаад, зээлээд олно гэж ойлголоо, түүнээс хөдөлмөрлөөд, хийгээд биш.  Үүнийгээ дараа нь яах гэж байгаа юм бол, яаж төлнө гэж бодож байгаа юм бол, ийм бодсон юм байна уу? Нэгдүгээрт ийм нэг асуулт байна.


Хоёрдугаарт, энэ олсон мөнгийг яаж зарах нь их чухал. Би эндээс харахад ер нь зарим нэгэн асуудлууд нь тийм их үр ашигтай зарцуулагдах нь гэж  би бодохгүй л байна. Ялангуяа тэр Хятадаас авсан  300 сая долларын зээл гэж  хэдэн жил ярьж байж авсан. Одоо тэр баруун хэсэгт зам тавина, цементийн үйлдвэр барина гээд төлөвлөгөө хийсэн байсан. Энэ чинь хямралтай зохицож байна уу? үгүй юу? Миний бодлоор бол өнөөдөр хямралаас гарах, хүн амаа энд хэлмэгдүүлэлгүй өнгөрүүлэхийн тулд, хүн амаа хоолтой байлгах асуудал хамгийн чухал гэж бодож байна.  Би их олон газраар явсан, сая завсарлагааны үеэр. Хотын захын хорооллуудаар ч явлаа, Хархорин орлоо, Батсүмбэр орлоо, Борнуур орлоо. Би чинь Байгаль орчин, хүнс хөдөө аж ахуйн байнгын хорооны дарга шүү дээ, энэ чиглэлээрээ л яваад байлаа л даа.  Тэгэхэд хүн амын тал хувь нь өлсгөлөн байна шүү, яг ний нуугүй хэлэхэд. Бид нарын яриад байгаа  20-30 хувь биш шүү. Талаас илүү хувь нь өнөөдөр идэх хоолгүй, өлсгөлөн явж байна. Энэ дээр хамгийн гол анхаарлаа хандуулах ёстой гэж би бодож байна.  Би Батсүмбэр орлоо. Тэнд бахархууштай юм байна, бас дээр нь үнэхээр харамсмаар юм байна. Би ганцхан Батсүмбэр дээр жишээ татаж ярья. Батсүмбэрт 2-З жилийн өмнө нэг америк очоод, 20 хэдэн үнээтэй сүүний фермерийн аж ахуй байгуулсан байна. Тэгээд нөгөө нөхөр чинь  20 сая төгрөгөөр зарчихаад яваад өгсөн байна, жил болсон юм уу даа. Тэгсэн чинь түүнийг дуурайгаад  одоо 40 гаруй тийм фермерийн аж ахуй бий болсон байна. Улаанбаатар хотын нийт сүүний  20 гаруй хувийг дангаараа Батсүмбэр хангаж байна. Энэ бол бахархууштай зүйл. Тэнд ногоо тарьдаг улсууд байна. Зовлонгоо ярьж байна.  Юу гэж ярьж байна вэ гэвэл, ерөөсөө 6 сарын асар өндөр хүүтэй зээлийг банк өгдөг гэнэ.  4 сард өгөөд 9 сард авдаг.


Д.Дэмбэрэл: Батбаяр гишүүнд минут нэмж өгье. Гишүүд ер нь цагтаа багтааж асуувал зүгээр шүү.


Б.Батбаяр:  Тэгээд түүгээр ямар ч мөнгө олох аргагүй, ямар ч үйлдвэрлэл, аж ахуйгаа өргөжүүлэх аргагүй ийм байдалд байна шүү гэдгийг би товчхон хэлье. Минут их цөөхөн байна.


Хоёрдугаарт бас нэг асуудал байна. Юмны үнийг, ялангуяа хүнсний өргөн хэрэглээний барааны үнийг хямдруулах тал дээр Засгийн газар ямар анхаарал тавих гэж байна вэ? энэ маш чухал. Өнгөрсөн дөрөв дэх өдөр намайг Зангиагүй ярилцлагад урилаа. Бензиний үнийн талаар гээд. Би жаахан судалгаа хийсэн. Гэтэл өнөөдөр АНУ-д нэг литр бензиний үнэ  500 төгрөг байгаа шүү, яг манай өнөөдрийн ханшаар, Хятадад  700-800,  Европод  2-3 дахин уначихсан, Япон, Солонгост бүгд хямдхан байна. Ганцхан манайд З-4 дахин үнэтэй байгаа юм.  Тэгээд би утастлаа. Зах зээр гурил ямар үнэтэй байна вэ гэсэн чинь 600 төгрөг гэнэ, Алтан тариа компаний нэг кг гурил. Улаанбаатараас Баянхонгор хүртэл  600 км. Энд байсан нэг кг гурилны үнэ 200 төгрөгөөр нэмэгдэж байгаа нь бензиний үнэтэй холбоотой. Энэ дээр Засгийн газар ямар арга хэмжээ авах гэж байна вэ? 


Д.Дэмбэрэл: Ерөнхий сайд хариулах уу?


С.Баяр: Өнөөдрийн чуулганы хуралдаанд манай Засгийн газрын гишүүд  томилолтоор явж байгаа хоёр сайдаас бусад нь  байгаа. Тийм учраас холбогдох холбогдох салбар асуудлуудаараа нарийвчилж хариулах байх гэж бодож байна.


Санхүү, эдийн засгийн бэрхшээлийг даван туулах арга хэмжээний төлөвлөгөөнд шаардагдах хөрөнгийн эх үүсвэр тэрбум төгрөгөөрөө тооцоод бид УИХ-ын тогтоолын хавсралт байдлаар гишүүдэд тараасан. Энэ дотроо 1.5 ихнайт төгрөгийн ерөнхий задаргааг оруулсан байгаа. Ялангуяа Батбаяр гишүүний хэлж байгаа хүнсний хангамжийг сайжруулах чиглэлийг номер 1 асуудал болгож энд тавьсан байгаа. Хүнсний хангамжийг сайжруулах, хүндрэл хямрал бэрхшээлийн үед давын өмнө ард иргэдээ хүнсээр гачигдуулахгүй байх нь гол зорилт юмаа гэж хэлж байгаатай санал бүрэн дүүрэн нийлж байна. Энд дотоод эх үүсвэрээсээ ч хийх зүйл цөөнгүй бий. Өнгөрсөн жил ургац гайгүй авч, газар тариалан эрхэлж байгаа аж ахуйнууд санхүүгийн байдал нь урьд өмнөхөөсөө бас тодорхой хэмжээнд сайжирсан учраас дотоодын эх үүсвэрээс энд хөрөнгө оруулах, энэ жилийн хаврын тариалалтанд, ургац хураалтанд бэлтгэх бололцоо 2009 онд  2008 оныхоос үлэмж сайжирсан байгаа. Тэгэхдээ дан ганц дотоодын эх үүсвэрээс  бололцоогүй учраас мөнгө хаанаас олох гэж байгаа юм бэ гэдэг асуултын нэгэн хариу болгож ОХУ-аас жишээлбэл, хөдөө аж ахуйн чиглэлээр, түүний дотор газар тариалан, дээр нь манай  малчдын гар дээр байгаа  мах, үүнийг эдийн засгийн илүү эргэлтэнд оруулах, зах зээлийг тэлэх ийм арга хэмжээ авах үүднээс ОХУ-аас 300-аад сая ам доллартай тэнцэх зээлийн тухайд яриад энэ сард хоёр талдаа уулзалт, яг одоо манай Хүнс, хөдөө аж ахуйн яам,  банкны төлөөллүүд Москвад ажиллаж байгаа. Энэ сарын сүүлээр гэхэд бид хоёр орны  Засгийн газар хоорондын комиссын хуралдаан хийж, энэ жил хүнс, хөдөө аж ахуйн салбарт хамтын ажиллагааг нэлээн чиглүүлсэн арга хэмжээнүүдийг баталж, энэ зээлийн асуудлыг эцэслэн шийдэх бололцоо гарна гэж бодож байна.


Бусад мөнгийг хаанаас олох вэ гэхээр бид ерөнхийдөө үндсэн 6 газар Засгийн газар хооронд хоёр талын шугамаар  . . . /10.20-11.20 цагт Д.Цэндсүрэн/
мөнгө босгох тухай асуудал тавьсан байгаа. Түрүүний хэлсэнчлэн ОХУ, БНХАУ, Япон Улс, БНСУ, Катар, Энэтхэг зэрэг 6 улсуудад тавиад байгаа. Зарим газраас нь тодорхой хариу ирж ажлын хэсгүүд гарч хоорондоо яриа хэлэлцээ өрнүүлж эхлээд байна. Зарим газруудад нь ялангуяа Олон Улсын Вальютын Сангийн шугамаар идэвхтэй үйл ажиллагаа явуулдаг байгууллагууд, Олон Улсын Вальютын Сангийн дүгнэлтийг хүлээгээд тооцоо, судалгаан дээрээ нэлээн сууж байх шиг байна. Тэгээд ямар ч байлаа гэсэн бид эрвийх дэрвийхээрээ хөдөлж мөнгө хаанаас олдох нь вэ гэж харахаасаа гадна олдсон мөнгө нь ямар нөхцөлөөр Монголд орж ирэх бол, ирээдүйд бидэнд ямар ачаалал өгөх бол, олж ирэх мөнгөө илүү үр ашигтай зарцуулах тал дээр анхаарч ажиллаж байна гэдгийг хэлмээр байна. 


Д.Дэмбэрэл: - Хуралдаанд Засгийн газрын гишүүдээс гадна ажлын хэсгийн гишүүд оролцож байна. Эрдэнэсүрэн Ерөнхий сайдын ахлах зөвлөх, Энхбаяр Ерөнхий сайдын зөвлөх, Жаргалсайхан Сангийн яамны Эдийн засгийн нэгдсэн бодлогын газрын дарга, Батхүрэл Сангийн яамны Санхүүгийн бодлого, зохицуулалтын газрын орлогч дарга, Энхбаяр Удирдлагын академийн эдийн засгийн танхимын эрхлэгч нарын хүмүүс бас оролцож байна. 


Одоо Д.Оюунхорол гишүүн асуултаа тавъя. 


Д.Оюунхорол: - Баярлалаа. Санхүү, эдийн засгийн хүндрэлийг даван туулах арга хэмжээний тухай УИХ-ын тогтоолын төслийг бүлгээр хоёр удаа ярьж, ерөнхийдөө саналаа нэлээн хэлсэн. Тэгээд энэ төслийг Засгийн газар нэлээн бодож боловсруулж, гайгүй сууж оруулж ирсэн ийм бичиг баримт болсон байсан гэж ойлгож, зарчмын хувьд дэмжиж байгаа юм. 


Тэгээд дараахь хэдэн асуудлыг тодруулж, зарим нэгийг нь санал болгож хэлье гэсэн бодолтой байна. Жишээлбэл, Завхан аймагт өнөөдөр дизелийн түлш 1770 төгрөгийн үнэтэй байгаа. Улаанбаатар хотод 1240 төгрөгийн үнэтэй байгаа. Алслагдсан баруун аймагт өнөөдөр амьдрал маш хүнд байгаа. Бэлэн мөнгөний орлогогүй болсон. Өргөн хэрэглээний бараа бүтээгдэхүүний үнэ үнэтэй. Дээр нь нэмээд очиж байгаа өргөн хэрэглээний барааны үнэ юунаас болж өсөж байна вэ гэхээр энэ түлш, нефтийн үнээс болж энэ амьдрал хүндрэх хандлага руугаа явж байна. 


Тийм учраас тодорхой санал тавимаар байна. Бид энэ асуудлаар олон удаа ярьж байгаа. Нефть импортлогч компаниудтай хүртэл уулзаж ярилцсан. Тийм учраас тодорхой үр дүн гарахгүй байна гэж үзэж байна. Тийм учраас Засгийн газар нефть импортлогч компаниудад нефть импортоор оруулж ирэх лиценз зөвшөөрлийг олгохдоо энэ монополийг задлах асуудлыг шийдэж өгөөчээ. Нэг компанид хилээр оруулж ирэх импортын зөвшөөрлийг 10.0-аас 15.0 хувийг өгдөг юм уу. Тэгээд өөрөөр хэлбэл олон компанид өгөх юм бол өрсөлдөөн бий болоод энэ арга хэмжээ жаахан зохицуулагдах байх. Нэг компани хэтэрхий их хувийг эзэлж импортыг оруулж ирж байгаа учраас тэр хараат байдалтайгаар монополийг одоо бий болгоод байна. Тийм учраас энийг төр зохицуулах тийм боломж, шаардлага байна гэж ойлгож байгаа. Энэ асуудалд тодорхой арга хэмжээ авч өгөөчээ гэж. Эсвэл ОХУ-аас тэр 500 колонк оруулж ирэх, нефть импортлох, зөвшөөрөл олгох боломжтой гэж ярьж байсан. Энийг шийдэх боломж байна уу гэж. 


Дараа нь Засгийн газар энэ хямралын үед бас мөнгөгүйгээр хийж болох олон асуудлуудыг яаралтай хийж шийдвэрлэх шаардлагатай байна. Жишээлбэл өнөөдөр зүгээр нэг зүйл сэтгэл эмзэглэж байгаа юм. Засгийн газрын өнөөдөр зарим яамдын Төрийн нарийн бичгийн дарга нар томилогдоогүй байна. Зарим яамдын агентлагийн захирлууд одоо томилогдож чадахгүй байна. Энэ нь өөрөөр хэлбэл зарим хэсэг нь явах гэж байгаа гэдэг сургаар сонссон, зарим хэсэг нь томилогдох гэж байна гэдэг сургаар сонссон, зарим хэсэг нь орон тооны цомхотголд орно гээд ажиллагсад нь хүлээж байгаа, бүтцийн өөрчлөлт хийнэ гэх мэтчилэнгийн энэ ажлууд нэлээн ийм удаан хүлээлттэй байгаа юм биш биз дээ. Тийм учраас энэ Засгийн газрын ажил бас эрчтэй, хүчтэй явахад бас дутаж байгаа зүйл байгаа. Энэ ажлаа шуурхай шийдвэрлээчээ. 


Төрийн албаны тухай хуульд нэмэлт, өөрчлөлт орсонтойгоор холбоотойгоор зарим нэг юм нь саатаад байгаа бол энэ хямралын үед тэр хуулийг бас ажлын журмаар шийдвэрлэх ийм арга хэмжээг авч хэрэгжүүлэх боломж байгаа байх. 


Гуравдугаарт нь, 14-ны өдөр байгаа байх. Багийн Засаг дарга нарын сонгон шалгаруулалт улсын хэмжээгээр явагдах гэж байна. Гэтэл энэ Үндсэн хуулийн цэц дээр маргаан үүссэн байгаа учраас энэ асуудлаа Засгийн газар татаж аваад, ер нь зогсоогоочээ. Багийн Засаг дарга ч өнөөдөр ажлаа хийх боломжгүй байна. Нэгэнт Үндсэн хуулийн цэц дээр маргаан үүссэн юм бол Үндсэн хуулийн цэцийнхээ саналыг сонсох хэрэгтэй юм биш үү? Тэр 200, 300 км рүү, аймаг руу баахан хүмүүсийг аваачаад багийн Засаг даргын сонгон шалгаруулалтад оруулчихаад, дараа нь Үндсэн хуулийн цэц дээр энэ бол үнэхээр сонгон шалгаруулалтаар шийдэх боломжгүй юм, багийн Иргэдийн нийтийн хурал нь багийн Засаг даргаа сонгох, томилох ёстой Үндсэн хуулийн шийдвэр байна, хуулийн дагуу ийм заалт байна гэх юм бол угаасаа унана. Тийм учраас ийм зардал чирэгдэл болсон, үрэлгэн ийм арга хэмжээг явуулах шаардлага байхгүй биз ээ гэсэн ийм ойлголттой байна. Тийм учраас энд тодорхой хариу авмаар байна. 


Мөнгөгүйгээр хийж бол гол ажил бол төрийн албан хаагчдыг шуурхай, хариуцлагатай, төсөв захиран зарцуулагч нарын төсвийн сахилга, хариуцлагыг сайжруулах чиглэлээр тодорхой арга хэмжээнүүдийг.. /минут дуусав/


Д.Дэмбэрэл: - Д.Оюунхорол гишүүний цагийг сунгая. Гишүүд цагтаа багтааж асууна шүү. 


Д.Оюунхорол: - Баруун аймгууд нэлээн хүндхэн байгаа. Ер нь бэлэн мөнгөний орлогогүй байна гээд. Манай бүлэг дээр хөдөө явж ирсэн гишүүд бүгдээрээ ярьсан энэ асуудлаар. Тэгэхээр энэ дээр тодорхой арга хэмжээ авч өгөөчээ. Өвсний үнийг 50.0 хувиар бууруулж Засгийн газар шийдвэр гаргасан. Угаасаа бэлэн мөнгөний орлогогүй байгаа хүмүүс тэр өвсийг худалдаж авч чадахгүй байна. Зүгээр өгч чадахгүй нь ойлгомжтой. Тийм учраас өнөөдөр Засгийн газар нийтийн хэрэгцээний хоолонд махны хэрэгцээндээ зориулаад малчдаас махыг нь аваад өвс тэжээлийг нь өгөх тийм боломжийг нь бий болгоод өгөх шийдвэр гаргах боломж байна уу? Энэ бол зудтай байгаа, бэлэн мөнгөний орлогогүй байгаа энэ малчдын хувьд бол нэлээн том буянтай ажил болох ийм асуудал байна гэсэн ийм зүйл байна. 


Тэгээд хөдөөг дэмжсэн ажлын байр бий болгох, хөдөөг дэмжсэн энэ бодлогыг явуулахад үнэхээр одоо мөнгө төгрөг шаардлагатай. Саяхан…/минут дуусав/


Д.Дэмбэрэл: - Гишүүдэд ярих зүйл их байгаа байх. Тэгэхдээ цагтаа багтаах талаар ярих гэж байгаа зүйлээ сайн цэгцэлье. Асуултаа сайн оновчтой болгоё. Ерөнхий сайд хариулах уу? 


С.Баяр: - Б.Батбаяр гишүүний түрүүний ярьсан асуултын зарим тодруулгыг би ажлын албанаас авлаа. Ер нь хүнсний бүтээгдэхүүний хувьд гэх юм бол энэ жилийн хандлагыг аваад үзэх юм бол дэлхийн зах зээл дээр жишээлбэл цагаан будааны үнэ 2009 оны 2 сарын 1-ний байдлаар өнгөрсөн оны мөн үеийнхээс 36.0 хувиар өссөн байна. Улаанбуудайн үнэ 38.0 хувиар буурсан байгаа юм. Яг одоогийн байдлаар Чикагогийн бирж дээр 1 тонн буудайн үнэ 214.0 ам.доллар байгаа юм. 


Манайд бол энэ байдал ямар байна вэ гэхээр ОХУ-д хүнсний зарим бүтээгдэхүүний үнэ өссөн. Энэ манайх оруулж ирдэг гол гол зүйл юу вэ гэхээр зэрэг энэ өндөг, сүүн бүтээгдэхүүн, цөцгийн тосны үнэ 3.5-аас 14.0 хувиар нэмэгдээд байгаа юм. Цаашид ч нэмэгдэх хандлагатай байгаа учраас бид эдгээр хүнсний бүтээгдэхүүнийг гадаадаас авах биш дотооддоо үйлдвэрлэх боломж бололцоог одоо хайж, тэр 300.0 саяын зээл дотроо, ялангуяа тоног төхөөрөмжийн үнэ буурсан байгаа энэ тохиолдолд Улаанбаатар хот, Дархан, Эрдэнэт, Чойбалсан ч гэдэг юм уу томоохон хотуудыг тойрсон энэ хөдөө аж ахуйн цогцолборуудыг бий болгох асуудлыг одоо энэ хавраас эрчимтэй хөөцөлдье. Ямар ч байлаа гэсэн Монгол Улс сүүгээ гадаадаас авч байна гэдэг энэ шившигтэй зүйлийг ямар нэгэн байдлаар энэ хямралаар, ялангуяа энэ барилгын материал, ялангуяа тэр хүнс, хөдөө аж ахуйн, аж үйлдвэрийн цогцолбор байгуулахад шаардлагатай байгаа тоног төхөөрөмжийн үнэ харьцангуй буурсныг тохиолдуулаад ОХУ, БНХАУ-аас авч, нэг талаас ажлын байр бий болгох, нөгөө талаас хүнсний хангамжийг дотоодоосоо нийлүүлдэг энэ чиг хандлагаа улам батжуулах бололцоотой болно гэж ингэж үзэж байгаа. 


Д.Оюунхорол гишүүний асууж байгаа асуудал биднийг үнэхээр зовоож байна. Төрийн албаны шинэ хууль энэ 2009 оны 1 дүгээр сарын 1-нээс хэрэгжиж эхэлсэн нь сайн хэрэг юм. Төрийн албаа улам сайжруулах, төгөлдөршүүлэх, улс төрийн намын харъяаллаас ангид болгох гээд эерэг, өөдрөг юмнууд явагдаж байна. Энэний хажуугаар үнэхээр хямрал, хүндрэл бэрхшээлтэй давхцаад олон ажил хоцрогдож байгаа нь үнэн. Засгийн газрын өргөн мэдүүлсэн захиргааны, төрийн захиргааны байгууллагуудын бүтцийг аль 11 сард УИХ-д өргөн мэдүүлж, УИХ-аар хэлэлцүүлж батлуулснаас хойш 2 сарын хугацаа, 3 сар өнгөрч байна. Одоо болтол агентлагууд нь дарга наргүй гээд яваа. Яагаад гэвэл УИХ-аас өнгөрсөн оны 5 дугаар сард баталсан хуулийн дагуу агентлагын удирдлагуудын томилгоог сонгон шалгаруулалтын журмаар хийх энэ шинэ журамд орсон. Энэ ажил одоо явагдаж байгаа. Цагаан сарын өмнө одоо гүйцэх болов уу гэсэн ийм бодолтой байгаа юм. 


Дээр нь энэ багийн Засаг дарга нарын асуудал үнэхээр хүндрүүлж байгаа юм л даа. Засгийн газар бол хуулийн хүрээнд л ажиллах ёстой. Тэр хүрээндээ л асуудлыг шийдэх учиртай юм. Тэгэхдээ бас ажлын журмаар энэ үнэхээр ажил цалгардаад байгаа. Ялангуяа шийдэх асуудлууд шат шатандаа, түүний дотор доод шатандаа ихээхэн удааширч байгаа учраас төрийн албаны зөвлөлийн удирдлага, гишүүдтэй бас уулзаж энэ асуудлыг ажилд садаа болохгүйгээр шийдэх талаар УИХ-ын Төрийн байгуулалтын байнгын хорооноос ч нэлээн хөндөж байгаа. Засгийн газрын Хэрэг эрхлэх газраас ч одоо энэ асуудлаар нэлээн ярьж байгаа юм. 


Энэ мөнгө зарахгүй хийх ажил бас бий шүү дээ гэж хэлж байгаатай бүрэн дүүрэн нийлж байгаа. Ялангуяа энэ сахилга хариуцлага, түүний дотор төсвийн сахилга, хариуцлагатай холбоотойгоор Засгийн газар ер нь хариуцлагын шалгуурыг нэлээн өндөр тавьж ажиллана. Өчигдөр Засгийн газрын хурлаар төсвийн хууль, тогтоомж, байгууллагын төсвийг зарцуулахдаа хууль тогтоомжийг зөрчсөн учраас Засгийн газрын харъяа Иргэний нисэхийн ерөнхий газрын даргыг албан тушаалаас нь өөрчилсөн. Энэ бол сахилга, хариуцлагыг газар дээр нь тооцож ажиллаж байгаагийн нэгэн жишээ гэж хэлж болох юм. 


Д.Дэмбэрэл: - Зүйтэй. Д.Оюунхорол гишүүний тэр асуугаад байгаа. 


С.Баяр: - Нефтийн асуудлыг Батбаяр гишүүн ч асууж байна. Д.Оюунхорол гишүүн ч асууж байгаа юм. Энэ бол үнэхээр гадаад зах зээл дээр Америкт үнэ нь тэд эд байна гэж ярихад бол үнэхээр манайхаас доогуур үнэтэй газар цөөнгүй байгаа л даа. Тэгэхдээ тэд нар чинь бол нефть хангамжийн хэд хэдэн эх үүсвэртэй тийм улс орнууд. Манайх бол харамсалтай нь ийм бүтээгдэхүүний цорын ганц эх үүсвэртэй ийм улс орон. Тэндээс өгч байгаа үнээр л авдаг. Тэнд ямар нэгэн яриа хэлэлцээрийн замаар үнийг дээш нь доош нь болгодог боломж бололцоо бидэнд тун хязгаарлагдмал. Тийм учраас ганцхан эх үүсвэртэй байдлаа олон эх үүсвэртэй болгох чиглэлээр 2008 онд хэрэгжүүлж байсан ажлаа бид цаашид үргэлжлүүлж байгаа. 


Нөгөөтэйгүүр намрын чуулганы яг төгсгөлөөр энэ асуудлыг Засгийн газраас УИХ-д оруулж ирсэн шүү дээ. Тэгэхээр орлогын нэмэлт эх үүсвэр бий болгох чиглэл дээр онцгой татварыг нь нэмэх, дээр нь одоо 1, 2 сард байгаа үнэ харьцангуй бага гэж байна. 3, 4 сард энэ үнэ хаашаа хэлбэлзээд яваад өгөхийг бол хэлэхийг өнөөдөр хэн ч хэлж мэдэхгүй. Тийм учраас төрийн зохицуулалт энэ дээр байж, тэр компаниудын тоог Засгийн газраас ямар нэгэн байдлаар одоо олшруулах, нэмэгдүүлэх тийм бололцоо бидэнд байхгүй л дээ. Тэгэхдээ оруулж ирж байгаа бензин нь ард олны амьжиргаанд шууд нөлөөлөөд байхгүй. 


Манайд нэг ийм гажиг хандлага байдаг. Бензиний үнэ өсөх сургаар гол бараа бүтээгдэхүүний үнэ нэмэгддэг. Бензиний үнэ доошиллоо гэхэд тэр нь дагаад доошилдоггүй. Нэгэнт дээш гарсан түвшин дээрээ л тогтдог ийм зуршилтай. Тийм учраас бид бас нэг тийм амортизацийг нь тодорхой, бас нэг арга хэмжээ авч байх боломж бололцоогоо Засгийн газартаа авч үлдэх үүднээс намрын чуулганы төгсгөлөөр тийм шийдвэрийн төслийг УИХ-д оруулж хэлэлцүүлсэн гэдгийг одоо энэ дашрамд танилцуулъя. 


Хавар болох энэ хүндрэл бэрхшээл дээр нефтийн үнэ дээр ямар нэгэн нэмэлт бэрхшээл үүсэхгүй байх талаар хоёр талаараа, нөгөө нефть бүтээгдэхүүнийг бидэнд голлон нийлүүлж байгаа улс оронтойгоо яриа хэлэлцээрийг энэ сарын сүүлээр болох Засгийн газар хоорондын комиссын хуралдаанаар хэлэлцэх нэг гол асуудал юм гэдгийг нэмж хэлэх байна. 


Д.Дэмбэрэл: - Засгийн газрын гишүүд байж байна. Тэр мөнгөгүйгээр зохион байгуулах ажил гэдэг үнэхээр их хоцроод байгаа юм. Хариуцлага, сахилгаа дээшлүүлэх, зохион байгуулалтын ажлаа хийх. Доор ажиллах ажлууд маань маш их үлдэж байна. Биднийг нэг том дутагдал бол санхүү, эдийн засгийн хямралыг мөнгөөр давах юм. Мөнгө л байвал болно гэсэн байдлаар ажиллаж ирсэн. Энэ том дутагдал болж байна шүү. Энийг одоо их анхааралтай авч, энэ зохион байгуулалтын ажлыг их сайжруулах ажил үнэхээр одоо гарч байна. 


Э.Бат-Үүл гишүүн асуултаа тавъя. 


Э.Бат-Үүл: - Баярлалаа. Би эхлээд Монголбанкны ерөнхийлөгчөөс хоёр асуулт асуух гэсэн юм. Одоо бол Монголд орж ирэх валютын орлого буурсан байж байгаа. Дэлхийн зах зээл дээрх түүхий эдийн үнийн уналтаас болоод. Өөрөөр хэлбэл Монголд нийлүүлэгдэх валютын нийлүүлэлт буурсан байж байгаа. Монголбанк бол Ерөнхийлөгчийн ярьж байгаагаар, Монголбанкны ерөнхийлөгчийн ярьж байгааг сонсвол төгрөгийн нийлүүлэлтээ нэмэх тухай яриад байгаа. УИХ ч гэсэн бас тийм чиг хандлага өгөөд байгаа л даа. Тэгэхээр энэ маань одоо төгрөгийг валюттай харьцах ханшийг сүрхий унагах аюултай гэж ойлгогдож байна. Сүүлийн үед ч болж байгаа ханшний уналт бас ийм шалтгаан байсан болов уу гэж бодоод байгаа юм. 


Одоо төгрөгөө нийлүүлээд валютын урсгал буураад байхад төгрөгөө нэмэгдүүлэх, тэгэхдээ ханшийг тогтвортой барих гэсэн энэ хоёр зөрөөтэй, хоорондоо зөрчилтэй асуудлыг яаж шийдье гэж Засгийн газартайгаа тохирч байгаа вэ? Энийг нэгдүгээрт сонсмоор байна. 


Хоёрдугаарт нь, тухайн үедээ П.Очирбат гуай нэг зөв арга хэмжээ авсан юм аа. Сүүлдээ энэ арга хэмжээ нь их буруу ойлгогдож, олон түмний зүгээс зэмлэл хүлээж байсан юм. Алт хөтөлбөр гэж. Энэ алт хөтөлбөр эхэлж байх үед одоо О.Чулуунбат ч хэлэх байх даа. Манай валютын нөөц их тун тааруу байсан. Тийм ээ. Би бүр дээр үеийнхийг нь санаж байна. 100.0 хүрэхгүй сая долларын л нөөцтэй байсан бид нар. Хэрвээ тэр нөөц өнөөдөр байсан бол одоо бид чинь юун хямрал. Зүгээр доошоо чөлөөт уналт хийх байсан л даа. Тэгээд энэ алт хөтөлбөрийн үр дүнд үнэхээр бид валютын нөөц сайжирсан юм. Ер нь одоо манай хөрсөн доор байгаа алт чинь нөгөө евро, нөгөө доллар чинь шүү дээ. Нөгөө валют чинь шүү дээ. Тэгэхээр энэ хөтөлбөрийг одоо сэргээх боломж бий юу? Өөрөөр хэлбэл би алт олборлох үйл ажиллагааг эрчимжүүлж, тэрэнд чиглэсэн мөнгөний нийлүүлэлт хийх ёстой гэж үзээд байгаа юм. Өөрөөр хэлбэл тийм компаниудад зээл өгөөд зөрүүнд нь алтаа авъя. Өөрөөр хэлбэл доллар, еврогоо авч байна гэсэн үг. Ийм зүйл хийх ёстой юм шиг санагдаад байгаа юм. Энийг юу гэж бодож байна вэ? 


Би Ерөнхий сайдаас асуух гэсэн юм. Энэ хямралын үед бидэнд ч их танил л даа. Хямралын үед нэг аюул гарч ирдэг юм. Юу вэ гэхээр зэрэг далд эдийн засаг их газар авдаг. Хоёрдугаарт нь, авилгал, хөрөнгө мөнгө зувчуулах явдал бүр хяналтаас гардаг. Энэ бол бүр. Тэгээд нөгөө арга хэмжээ ямар ч үр дүнгүй болоод байдаг. Харахад арга хэмжээ аваад байдаг. Тэгээд нөгөө авилгал нь бүр замбараагаа алдаад, нөгөө далд эдийн засаг нь замбараагаа алдаад, нөгөө бидний төлөвлөсөн бодлого нурж уначихаад байдаг. Нэн ялангуяа жижиг орны хувьд бол энэ авилгал бол энэ эдийн засгийн хямралыг бүр сүйрүүлэх шинжтэй болгодог гэж үздэг юм билээ. Бүр сүйрүүлж орхидог гэж. Тэгэхээр энэ зүйл дээр хяналт тавих, энэ хэмнэлтийн хажуугаар энэ хөрөнгө мөнгө хууль бусаар зувчуулах явдал дээр хяналт тавих тодорхой арга хэмжээ явж авъя гэж бодож байгаа вэ гэдгийг би асуух гэсэн юм. Ерөнхий сайдаас. 


Хоёрдугаарт нь, Ерөнхий сайдаас, ер нь бидэнд сургамжтай юм болоод байгаа юм л даа. Яг үнэнийг хэлэхэд одоо 7, 8 жилийн өмнөөс өгсүүлээд ер нь олон улсын байгууллагууд, олон улсын эдийн засгийн байгууллагууд, Монголтой харьцдаг байгууллагууд, тэр битгий хэл маш том нэр хүндтэй Нобелийн шагналт эдийн засагч Jeffrey David Sachs зэрэг ийм том том нэртэй эдийн засагчид зөвлөөд л байсан. За нөгөө Холланд өвчин гэж байдаг юм шүү. Одоо та нар маш их орлоготой байна шүү. Энэ орлогоо буруу зарах юм бол та нар.. /минут дуусав/


Д.Дэмбэрэл: - Э.Бат-Үүлд минут нэмье. 


Э.Бат-Үүл: - Ер нь бид их рациональный [оновчтой, зүй зохистой] байгаа ч гэж байн байн уриалсан. Тэгээд тэр үгийг нь аваагүй л дээ. Бид ч их аархсан шүү дээ. Юу байна мөнгө байна л гэж цээжээ дэлдээд суугаад байсан. Тэгээд энэ дээр бүр тодорхой тодорхой хөтөлбөрүүдийг санал болгож байсан. Тэрийг анхаарч үзсэн үү, Ерөнхий сайд аа. Ийм аюулд нэрвэгдэх, хамгаалах арга хэмжээнүүдийг санал болгож байсан. 


Тэгээд сүүлийн асуултаа Ерөнхийлөгчид тавих гэсэн юм. Энэ эдийн засгийн хямралын хамгийн ноцтой үр дагавар бол улс төрийн хямрал байдаг. Хэрвээ эдийн засгийн хямралыг дагаад улс төрийн хямрал нүүрлэх юм бол тэгээд ерөөсөө ямар ч гарцгүй байдал руугаа ордог. Ер нь үнэн хэрэг дээрээ олон улсын хэмжээнд түгшиж байгаа асуудал энэ л байгаа. Улс төрийн хямрал болох вий гэж. Тэгэхээр бид энэ эдийн засгийн хямралыг улс төрийн хямрал руу явуулахгүй байх ийм тодорхой арга хэмжээ…/минут дуусав/


Д.Дэмбэрэл: - Монголбанкны ерөнхийлөгчөөс эхлэх үү? Л.Пүрэвдорж ерөнхийлөгч асуултад хариулъя. 


Л.Пүрэвдорж: - Тэгэхээр Э.Бат-Үүл гишүүн үнэхээр бас энэ Монгол оронд тулгараад байгаа, тэр дотроо мөнгөний бодлогын хүрээнд тулгараад байгаа асуудлыг онож хөндөж тавилаа гэж, асууж байна гэж би хэлмээр байна. Өнөөдөр бодит эдийн засагт мөнгө нийлүүлмээр байна. 800 тэрбум төгрөг хэрэгтэй байна. Гаргачихмаар байдаг. Тэрийг гаргая гэхээр хязгаарлаж байгаа хэд хэдэн зүйл байна. Төсвийн шугамаар бас, төсөв маань ерөөсөө эдийн засагтаа томорсон их мөнгө гаргаж байна. Тэр дотроо алдагдал их байгаа учраас инфляцийг хөөрөгдөх, ханшийг хөөрөгдөх ийм мөнгө гарч байна. Инфляцийн ерөнхий хэмжээ маань одоо өнгөрсөн оны мөн үетэй зэрэгцүүлэх юм бол 20.8 бас өндөр суурьтай байна. 


Дээрээс нь хамгийн гол юм бол энэ валютын нөөц хомсдоод бид одоо байгаа нөөцийн хэмжээнд хүч хүрэхгүй, хүч хүрэхгүй ч гэмээр юм уу, юу гэмээр юм. Алгуур алдаж байна. Алдах ч юу байх вэ дээшээгээ явж байна. Зохицуулалт хийж байна. Тэгэхдээ бүрэн хэмжээгээр зохицуулж, тогтворжуулах ийм боломж бол төдийлөн байхгүй байна. 


Тийм учраас тулгамдсан хоёр асуудал байна л даа. Валютынхаа нөөцийг нэмэгдүүлээгүй нөхцөлд мөнгөний гаргалтыг, валютынхаа нөөцийн асуудлыг шийдээгүй нөхцөлд мөнгөний гаргалтыг нэмэгдүүлэх боломж алга байна. Тэгэхээр валютынхаа нөөцийг энэ хямралын төлөвлөгөөнд яаж нэмэгдүүлэхэд тусах вэ гэж би асууж байна гэж ойлгож байна. Тэгэхээр ийм юм. 1.5 их наяд төгрөгтэй тэнцэх өнөөдрийн Монголбанкны ханшаар тооцох юм бол 1.1 тэрбум долларын асуудлыг бид гаднаас олж ирэх гэж байна шүү дээ. Тэр ороод ирсэн нөхцөлд ерөнхийдөө манай, тэр орж ирж байгаа долларын за нэг хэсэг нь бол импорт болоод гарна. Нэг хэсэг нь төгрөгөөр арилжигдах ёстой. Тэр нь голцуу Монголбанкаар дамжиж авах ийм зохицуулалт бид Засгийн газартайгаа хамтарч хийх ёстой. Ингээд нэг талаас гадаад худалдааны тэнцлийн алдагдал, төлбөрийн тэнцлийн алдагдал маань нөхөгдөх. Энэ үндсэн дээр нөгөө долларын хомсдол багасаж, төгрөгийн ханш тогтворжих ийм нөхцөл бүрдэнэ гэж үзэж байгаа. 


Нөгөө талаасаа тэр долларыг бид худалдаж авах явцдаа мөнгө гаргах юм гэж. Эдийн засаг руу мөнгө гаргах, ханш хөөрөгдөхгүй мөнгө гаргах боломж бүрдэх юм гэж үзэж байгаа юм. Тийм учраас энэ төлөвлөгөө бол мөнгөнийхөө бодлоготой уялдсан уу гэвэл уялдсан. Ганцхан энийг өгүүлбэрээр бичээгүй. Яг төгрөгийн ханшийг барих гадаад худалдааныхаа төлбөрийн балансын алдагдлыг нөхөхөд зориулж цэвэр мөнгө хайгаагүй. Хайхаар бас хэтэрхий үрэлгэн болоод байгаа. Бодит эдийн засгаа дэмжихээр орж ирж байгаа тэр мөнгөнөөс энийгээ зохицуулах юм аа гэж бодож Засгийн газар, Монголбанк хоёр энэ төлөвлөгөөг хийсэн юм гэдгийг би хэлье гэж ингэж бодож байна. 


Алтны тухайд гэх юм бол алтны үйлдвэрлэл сүүлийн жилүүдэд буурч 2007 онд 17 тонн алт олборлож байсан гэсэн ийм мэдээ байна. 2008 онд 14 болж буурч, энэ онд бид Эрдэс баялгийн агентлагаас тоо авахаар зэрэг эхний ээлжинд 10 гэж өгч байгаа. Зүгээр ингээд хавар болоод тодроод ирэхээрээ нэмэгдэж магадгүй гэж байгаа. Өөрөөр хэлэх юм бол бас их буурахаар байна. 


Алтыг бид дэмжихээс өөр арга байхгүй. Алтныхаа үйлдвэрлэлийг дэмжих шинэ шаардлагыг саяны энэ эдийн засгийн хямрал бидэнд харуулж байна. Бид бас алтны үйлдвэрийг муу сайнаар үзэж, янз бүрийн татвар ногдуулж бас ярьдаг байсан. Энэ бол бас тийм оновчтой биш байдгийг өнөөдрийн амьдрал харуулж байна. Тийм учраас цаашдаа энэ гаднаас орж ирэх мөнгөнөөс бас тодорхой хэсгийг алтны үйлдвэрийг дэмжих ийм арга хэмжээ авах байх гэж бодож байгаа. Дээр нь нэмээд хэлэхэд энэ хаврын алтны үйлдвэрлэлийг эхлүүлэх, боломжтой хэмжээнд эхлүүлэх асуудал нэн чухал байна. Тийм учраас Засгийн газар, Эдийн засгийн байнгын хороо, Монголбанк нийлээд 3 сард багтаагаад алт үйлдвэрлэгчидтэйгээ уулзъя. Тэгээд зовлон жаргалыг нь сонсъё гэж байгаа юм. 


Одоо хэлээд байгаа юм нь 850-ыг нөгөө юун дээр, зарим бүтээгдэхүүний үнийн өсөлтийн татварын 850 гэдэг юугаа алга болгож өгөөч гэж хэлж байгаа. Тэрийг нь бид өнөөдрийн энэ нөхцөл байдлын улмаас шийдчихмээр юм шиг байгаа юм. Тэгээд хавар алт эхлэхэд нь нөгөө мөнгө нь орж ирээч үү, үгүй ч үү. Монголбанк ямар ч байсан зориг гаргаад энэ дээр зээл өгье гэж бодож байгаа. Энэ маань одоо болж өгвөл 4 сар гэхэд бидний энэ гаднаас орж ирэх мөнгөний түрүүч нь ороод ирсэн баймаар байгаа байхгүй юу. Тэгсэн нөхцөлд бид алтныхаа үйлдвэрийг дэмжих, барилгаа сэргээх тэр чиглэл рүү мөнгөнийхөө бодлогын чиглэлээр бас ажил хийх боломж байна. Би түрүүн хэллээ, нийтдээ 882 тэрбум төгрөгийн хэрэгцээ байна. Энэнээс 410-ыг нь энэ хямралын эсрэг төлөвлөгөөнд 400 тэрбум төгрөгийг нь суулгаж байгаа. Тэр 400 тэрбум төгрөгийг яах гэж байна вэ гэхээр зэрэг банкаараа дамжуулж энэ түгжчихээд байгаа салбаруудад өгөх, зээл болгож өгөх, одоогийн муу зээлээс нь чөлөөлүүлэх, хугацааг нь харж үзэх, ингээд банкныхаа салбарыг бас цаашдаа арай нэг гайгүй боломжтой ажиллах боломж, нөхцөлийг нь бүрдүүлэхийн тулд л энэ шаардлагатай байгаа мөнгөний 50.0 хувийг нь тавьчихаад байгаа юм гэдгийг би таны асуултад хариулангаа хэлье гэж бодож байна. Баярлалаа. 


Д.Дэмбэрэл: - Өнөөдрийн ээлжит бус чуулганы хуралдаанд АНУ-ын Бүгд найрамдахчуудын олон улсын хүрээлэнгийн ажилтнууд, манай Тамгын газартай хамтарч ажиллаж байгаа ноён Жон Миллер, Шерри Шапиро, мөн Олон улсын хүрээлэнгийн захирлын үүрэг гүйцэтгэгч Өрнөх болон ажилтан Наран нарын ажилтнууд оролцож байна. УИХ-тай байнга хамтран ажиллаж, бидэнд ихээхэн туслалцаа үзүүлж байсан Олон улсын хүрээлэнгийн, Бүгд найрамдахчуудын олон улсын хүрээлэнгийн ажилтнуудад ажлын амжилт хүсэж, баяр хүргэе. 


Ерөнхий сайд хариулах уу? Авилгал, мөнгө зувчуулах, далд эдийн засгийн асуудлуудыг хаах асуудал байна. 


С.Баяр: - Э.Бат-Үүл гишүүний асууж байгаа асуултад хариулъя. Ер нь энэ авилгал, хээл хахууль зэрэг энэ нийгэмд байгаа сөрөг үзэгдлүүдтэй хямралын үед ч тэр, хямралын бус үед ч тэр анхаарах ёстой гэдэг дээр Монголын төр засаг нэгдсэн байр суурьтай болсон гэж би итгэж найддаг. Авилгалтай байгууллага хүртэл бид байгуулж ажиллуулж байгаа. Тэгээд энэ хямрал, хүндрэлийн үед Засгийн газраас ямар чиг шугам барьж байгаа вэ гэхээр зэрэг ганцхан үгээр хэлэх юм бол ажил хариуцаж байгаа хүнд хариуцлагыг нь л тооцох энэ чиг шугамаар л явна даа гэж бодож байгаа. Ер нь ажлаа хариуцаж байгаа бол давын өмнө хууль тогтоомжийн хүрээнд үйл ажиллагаа явуулах ёстой. Түүний дотор батлагдсан төсвийн хүрээнд үйл ажиллагаагаа явуулаа. Нэг удаа сануулна. Дараагийн удаа ажил албанаас нь өөрчлөх, хууль хяналтын байгууллагад шилжүүлэх гээд нэгэнт энэ эдийн засгийн хүндрэл, бэрхшээлийн үеэр аливаа асуудлыг түргэн шийдэх шаардлагатай гэж байгаа бол тухайн албан тушаалтантай тооцох хариуцлагын шат дамжлага ч бас цөөрч, түргэн шуурхай авах шаардлагатай гэж үзэж байгаа. Ерөнхий барьж байгаа зарчим маань тэр. Жирийн үед бол хоёр удаа сануулаад, 3 удаа яриад, тэгж байгаад нэг тийш нь болгодог байсан бол одоо нэг сануулаад дараагийн удаа өөрчилнө гэдэг, энийг бол ямар нэгэн дүрэм журмаар батлаагүй, ерөнхийдөө Засгийн газар дээр барьж байгаа зарчим. 


Өчигдөр хэд хэдэн томилгоо хийсэн. Нэг хүнийг ажлаас халсан. Гол анхааруулж байгаа зүйл бол тэр. Төрийн нарийн бичгийн дарга нар ялангуяа. Төсвийн сахилгыг сайн сахина шүү. Ялангуяа энэ арвилан хэмнэлтийг бүхий л шатанд нэвтрүүлэх шаардлагатай байгаа энэ үед онцгой анхаарч ажиллаад, энэ дээр хэтрүүлсэн, тэр тусмаа буруу зарцуулсан, бүр тэгэх тусмаа зувчуулсан, ашигласан байх юм бол асуудал байхгүй. Хууль хяналтын байгууллагад шууд өгнө. Ганцхан үгээр хэлэх юм бол хариуцлагыг чангатгана гээд байх нь хаашаа юм, байх ёстой хэмжээнд нь тавьж байж энэ хямрал хүндрэл энэ хүний хүчин зүйлээс нөлөөлж байгаа сөрөг үзэгдлүүдийг хаах бололцоотой гэж үзэж байгаа. 


Холланд өвчинтэй холбоотой асуудлыг тавьж байна. Бид одоо түрүүчийн бүрэн эрхийн хугацаанд нь энэ асуудлаар нэлээн ярьсан даа. Үүсэл гарлынх нь тухай ярих юм бол олон зүйлийг ярьж болох байх. Үнэндээ хэлэх юм бол манай экспортын үндсэн бүтээгдэхүүний үнэ нэмэгдсэнээс болж бид нэлээд хэсэг жаалсан гэх юм уу даа, мөнгөтэй ч болсон байх. Зарим Сангийн сайд нарыг ойрын жилүүдэд гараагүй мөнгөтэй, азтай Сангийн сайд гээд л янз янзаар хэлдэг л байсан. Тэгэхдээ тэр мөнгийг хувьдаа ашигласан юм биш л дээ. Юунд ашигласан юм бэ гэхээр 2004 оны УИХ-ын сонгуульд орохдоо улс төрийн намуудаас ард иргэдэд өгч байсан амлалтын хэрэгжилтэд л зарцуулсан юм. Цалин, тэтгэвэр, тэтгэмж, нийгмийн халамжийн чиглэлээр ойрын хэдэн арван жил аваагүй арга хэмжээг л 2004-2008 онд авсан байгаа юм л даа. Тийм ч учраас энэний сайн үр дагавар ч бас бий, муу үр дагавар ч гэж бас бий. Муу үр дагавар нь юу вэ гэхээр нийтдээ манайх бол халамжийн бүгд найрамдах улс болж хувирсан. 


Нөгөөтэйгүүр энэ хүүхдийн мөнгө, шинээр гэр бүл болсон хүмүүст олгож байгаа мөнгө, шинээр төрсөн хүүхдэд олгох гэж байгаа мөнгө гэдэг бол эдийн засгийн хүндрэл, бэрхшээлийн үед ард иргэдэд бэлэн мөнгө хүргэх цорын ганц суваг болоод үлдэж байгаа юм. Ялангуяа хөдөө орон нутагт. Тийм учраас энэ түрүүн авсан арга хэмжээний сайн муу талыг сайн дэнсэлж үзээд, одоо оруулж ирж байгаа төсвийн тодотгол дотроо одоо Холланд өвчин гээд нэрлээд байгаа энэ өвчнөөс яаж ангижрах вэ, тэртээ тэргүй эх үүсвэр нь багассан учраас хүмүүсдээ олгодог мөнгийг танах ёстой. Ямар бодлогоор танах вэ гэдгийг УИХ, Засгийн газраас оруулж ирж шийдвэрлэх ёстой. Тэгэхдээ ялангуяа эмзэг бүлэг, орлого багатай, ядуу амьдралтай эдгээр хүмүүсээ хохироохгүй байх. Тэртээ тэргүй энэ мөнгө нь өрхийн орлогод нь төдийлөн ихээр нөлөөлдөггүй ийм бүрэлдэхүүнийг түр азнах, зарим төлбөрийг тодорхой хугацаагаар зогсоох зэрэг улс төрийн шийдвэртэй холбоотой асуудлуудыг төсвийн тодотголоор бас шийдүүлж байж энэ холланд өвчнөөс ямар нэгэн байдлаар хамаарал багатай, тэр өвчний ямар нэгэн шинж тэмдэгүүд нь манай нийгэмд бага ирэх тийм арга хэмжээ авах шаардлагатай болоод байна гэж үзэж байна. 


Д.Дэмбэрэл: - Баярлалаа. Ерөнхийлөгч та хариулах уу? 


Н.Энхбаяр: - Э.Бат-Үүл гишүүний тавьсан асуултад хариулъя. Тэгэхээр ийм санхүү, эдийн засгийн хямралтай нөхцөлд нийгэм өөрөө тогтвортой байх гол үндэс бол төр, засгийн байгууллагууд бүх шатандаа хариуцлагатай байх явдал гэж би үзэж байгаа. Хэрэв төр, засгийн байгууллагууд хариуцлагатай байгаад зөвхөн хариуцлагатай байна гэдгийн цаана тодорхой бодлоготой, хэлсэн ярьсан зүйлээ хэрэгжүүлдэг, үр дүнтэй ажиллах юм бол нийгэм ч гэсэн биднийг ойлгож дэмжиж ажиллана гэж ингэж ойлгож байгаа. Энэ хариуцлагатай байдлыг бий болгохын төлөө төр, засгийн бүх шатны байгууллагууд, УИХ, Ерөнхийлөгч хамтран идэвхтэй ажиллах хэрэгтэй. Гэхдээ энэ нь нэг нэгнийхээ алдаа дутагдлыг нууж хаацайлах гэсэн үг биш, харин тэрийг богино хугацаанд алдаа дутагдал байвал нэг нэгэндээ хэлж, тэрийг засуулахын төлөө ажиллах ёстой гэж ингэж бодож байна. 


Миний зүгээс уламжлал ёсоор оны эхэнд, цагаан сарын өмнө УИХ суудалтай улс төрийн намуудын удирдлагуудыг урьж, тухайн үед жилд нийгэмд тулгамдсан томоохон асуудлуудыг тал талаас нь ярилцаж санаа бодлоо нэгтгэж, тохирч, тэрний үндсэн дээр тодорхой арга хэмжээнүүдийг авч, тэр тулгамдсан асуудлуудыг шийдэхийн төлөө ажиллая гэсэн ийм ажлыг санаачилдаг. Удахгүй УИХ-д суудалтай улс төрийн намуудын удирдлагуудыг урьж 2 сарын 23-ны өдөр гэсэн ийм урьдчилсан өдөртэй байгаа. Энэ өдөр урьж өнөөдөр Монгол Улсын нийгэмд тулгамдсан асуудлуудын талаар ярилцаж, шийдэх хамгийн оновчтой арга замыг олохоор ажиллана гэж ингэж бодож байгаа. 


Тэгэхдээ энэ бол зөвхөн УИХ-д суудалтай улс төрийн намуудыг хамарсан ажил, уламжлал гэдэг утгаараа хийх ёстой. Гэхдээ энэ Төрийн ордноос гадна бас нийгэм бүхэлдээ идэвхтэй буцалж амьдарч байдаг учраас тэнд тулгамдсан асуудлуудыг олохын төлөө УИХ-ын гишүүдтэйгээ хамтран ажиллаж, мөн аймаг, орон нутгийн удирдлагуудтай хамтран ажиллаж, та бид бүгдээрээ хамтран ажиллаж байж, иргэд маань бүгдээрээ санаачилгатай байж энэ хүнд хэцүү цаг үеийг даван туулах байх гэж бодож байна. Энийг одоо ийм уур амьсгалыг бүрдүүлэхийн төлөө би төрийн тэргүүний хувьд, эв нэгдлийг илэрхийлэгчийн хувьд ажиллах болно гэдгээ та бүхэндээ хэлье. 


Д.Дэмбэрэл: - Ерөнхийлөгчид баярлалаа. Н.Ганбямба гишүүн асуултаа тавъя. 


Н.Ганбямба: - Баярлалаа. Хамгийн гол нь энэ хямрал, энэ хүндрэл, бэрхшээлийг оношлох, зөв оношилсноос бидний эмчилгээ арай илүү оновчтой болно гэж ойлгож байгаа. Тэгээд Сангийн сайдаас хоёр гурван зүйл тодруулж асууя. Сангийн яам хамгийн гол ажиллах ёстой яам маань. Одоо энэ төлөвлөгөө хэрэгжүүлээд, гол хэрэгжүүлсний гол зорилт маань бол дотоодын нийт бүтээгдэхүүний өсөлтийг 4.0, 5.0 хувиас бууруулахгүй гэсэн том зорилт байна шүү дээ. Энийг одоо энэ 2008 оны хүлээгдэж байгаа гүйцэтгэлийн 6.0 триллион төгрөгийн хэмжээнд тооцоод байгаа юм биш биз дээ. Одоо 2008 оны эдийн засгийн үзүүлэлтүүд гарч байна шүү дээ. Хүлээгдэж байгаа гүйцэтгэлээр 6.1 триллион төгрөгийн ДНБ-тэй гэж. Энэ хөөс чинь одоо буугаад, нөгөө зэсийн баяжмалын үнийн бууралтын хэмжээгээр бас нөлөөлөгдөж байгаа шүү дээ. 


Тэгэхээр 4.0 триллион төгрөгийн ДНБ-тэй болсон гэж үзэх юм бол бид тэрний 40.0 хувьд нь эргэж хураах нэг төсвөө бодъё гэж үзэхэд 1.6 триллион төгрөгийн төсөвтэй болох ч магадлал байхыг үгүйсгэхгүй шүү дээ. Судлаачид энэ дээр их нарийн судалгаа хийж байгаа. Энийг нэг тооцож үзэж. Одоо бидний хэлэлцэж байгаа арга хэмжээний төлөвлөгөөг хэрвээ төсөвт тусгах юм бол алдагдал их том болно. Энэ тооцоонуудыг яаж хийсэн юм бол. Мөнгөний эргэлтийн хурдцыг тооцож үзсэн үү? Монголбанктай би хамтарч ажилласан байх гэж Сангийн яамыг найдаж байгаа. Мөнгөний эргэлтийн хурдац чинь 3.0 орчим байсан шүү дээ. Одоо хоёр аравны хэд болоод байгаа юм? 0.1-ийн өөрчлөлт багасахад л эдийн засгийн идэвхижилт ямар хэмжээгээр буурах билээ. Энэ мөнгөний эргэлтийн хурдцад буурах хэмжээгээр орлого багасдаг. Энэ тооцоог бас хэр зэрэг тооцож хийсэн юм бол гэж. 


Одоо хамгийн гол асуудал бол монополийн эсрэг арга хэмжээ. Дайны хажуугаар дажин гэж бид энэ олон монополь аж ахуйн нэгжүүд чинь сая бензиний үнийг ямар их барив. Дэлхийн зах зээл дээр 3.5 дахин буусан байж байхад манайд 20.0 хувийн бууралттай байж байх жишээтэй. Өшөө дээрээс нь барилгын салбар өөрийн өртөг нь 1 кв.метр талбай 350 доллараар хийх юмыг 3 дахин өсгөсөн үнээр, 2-оос 3 дахин өндөр өртгөөр борлуулж байна шүү дээ. Энэ зар сурталчилгааг авч судалж үзсэн байх. Тухайлах юм бол өнөөдөр барилгын материалын үнэ ямар хэмжээнд буусан байгаа билээ. Энэ монополийн эсрэг арга хэмжээг бас хямралтайгаа хамт тооцож үзсэн юм байгаа болов уу? 


Өнөөдөр улс улсын онцлог бас байна шүү. Нийтлэг юм олон байгаа боловч. Америкт бол машин байна. Машины үйлдвэрт мөнгө хийж байна. Монголд бол ажилгүйчүүд байна. 43 сая мал байна. Малын түүхий эдийн үнэ буурах хэмжээгээр худалдан авах чадвар буурч байна. Тэгэхээр энэ малын түүхий эдийг боловсруулах үйлдвэрлэлийг дэмжихэд энэ арга хэмжээний чинь нэлээд, энэ төлөвлөгөөний чинь гол хэсэг нь чиглэх юм биш үү. Энэ зэргийн юмнуудыг тооцов уу? Монголын онцлог гэж бас тусдаа байна. Дээрээс нь үрэлгэн зардлыг бууруулах асуудал мэдээж одоо өргөн барих төсвийн тодотгол дээр тусах байх. Энүүгээр орж ирэх байх. Бид Монголчууд өөрсдөө энэ хямралыг давах гэсэн, даван туулах концепци ерөөсөө одоо өргөн барьсан материалд тусгагдаагүй орж ирсэн шүү дээ. Монголчууд бас зохих хэмжээгээр хэмнэлтийн горимд орж байж үрэлгэн зардал, захиргааны зардал гэж триллион давчихсан, 1 триллион 30.4 тэрбум төгрөг байна. 


Түрүүн энд хичнээн агентлагийг буурууллаа гэж ярилаа даа. Тэгсэн захиргааны зардлын чинь үндсэн дүн буураагүй байгаа шүү дээ. Триллион давчихсан. Энэ мэтийн дотоодын нөөц боломжийг ашиглах юмнууд нэлээн байдаг. Тэгэхээр одоогоор өнөөдрийн орж ирсэн төлөвлөгөө бол зөвхөн 1.5 тэрбум долларын хэмжээний гаднаас мөнгө орох тухай асуудал зонхилсон төлөвлөгөө бид хэлэлцэж байгаа болохоор нарийвчилж бас ярих боломжгүй байна л даа. 


Нийгмийн халамжийг өнөөдөр хавтгайруулсан. Энийг эмзэг хэсэгт бол 20.0 хүрэхгүй хувь нь очдог юм байна шүү дээ. Энэ 214.0 тэрбум төгрөгийн чинь. Нийгмийн зөвхөн халамжид. Тэгээд тэр дундаа би түрүүн Байнгын хорооны хурал дээр хэлж байсан. Өнчин хүүхдүүдэд хүртэл очдоггүй. Өнчин 3 хүүхдийн дунд нь 1 хүүхдийнх нь оногдох мөнгө нь өнчин 3 хүүхэд байна уу, 2 хүүхэд байна уу дунд нь очдог ийм журам одоо арилаагүй явж байгаа шүү дээ, өмнөх Засгийн газруудад. 


Д.Дэмбэрэл: - Н.Ганбямба гишүүнд минут өгье. 


Н.Ганбямба: - Э.Бат-Үүл гишүүн түрүүн бас дурдаж байсан шүү дээ. Энэ авилгал, хээл хахууль чинь одоогийн Засгийн газрын үеийнх биш шүү дээ. Бүр өмнөх Засгийн газрын үеэс, бүр олон Засгийн газар дамжаад цэцэглэн хөгжиж ирсэн, аймшгийн бүр ил тод болсон шүү дээ. Бүр ил болсон. Нуухгүй болсон шүү дээ. Авилгал, хээл хахууль, хүнд суртал гэдэг чинь бол одоо энэ дайны хажуугаар дажин, чоно борооноор гэдэг шиг энэ хямралын хажуугаар чинь өчнөөн энэ монополь бүлэглэлүүд чинь ямар их юм оруулж ирж байна. Одоо түрүүн эрчим хүчний салбарт импортлогчдын хүртэл тавьж байгаа санал чинь төрийн бодлогод нөлөөлөөд л явж байна шүү дээ. Барилгын салбар, нефтийн салбар дандаа монополь салбарууд. Энэ улстөр, бизнесийн бүлэглэлүүд чинь бол өнөөдөр ёстой чоно борооноор, муу эр дайнд хөөрнө гэдэг шиг бүр дампуурч байгаа том байгууллагуудын дарга нар хүртэл Засгийн газар тусламж өгөхгүй нь гээд зогсож байх юм. Аль 2, 3 жилийн өмнө дампуурчихсан томор замыг хүртэл би одоо бүр гайхаж байгаа юм. Энэ чинь 2007 оны орлогоосоо давсан зээл авсан байж байгаа шүү дээ. 2007 онд чинь энэ байдал хүнд байдалд орсон байгаа биз дээ. Тэнд шахдаг бизнесийн бүлэглэлүүд гэж ямар аймшгийн юм байдаг. Бүр 5 төгрөгийн юмыг 1000 төгрөгөөр шахдаг…/минут дуусав/


Д.Дэмбэрэл: - Сангийн сайд С.Баярцогт хариулах уу? 


С.Баярцогт: - Н.Ганбямба гишүүний асуултад хариулъя. Дотоодын нийт бүтээгдэхүүний тооцоо бол 2008 оны хүлээгдэж байгаа гүйцэтгэлээр 6 триллион 130 тэрбум гарч байгаа. 2009 оны бидний баталсан төсөв, үндсэн чиглэлд бол 6 триллион 487 тэрбум гэж баталсан байгаа. Бид тооцоогоо хийж үзээд эдийн засгийн нийт өсөлтийн бууралтыг импортын бууралт, эдийн засгийн идэвхжилтийн бууралтыг тооцоолоод 2009 оны үндсэн чиглэлийн бидний төлөвлөснөөс буурах хандлагатай байгаа. Энэ нь бол 6 триллион 294 тэрбум болж 200 гаруй тэрбум доллараар буурахаар ингэж харагдаж байгаа. 


Энийг бид аргачлалын хувьд ОУВС-тай тоогоо хоёр талаасаа шахсан. ОУВС бол деплятороо их доогуур авдаг. Манайх бол харьцангуй өндөр авдаг. Аргачлалын хувьд ерөнхийдөө зөрдөг байсан. Энэ удаа бол аргачлалын хувьд бол нэлээн ойролцоо очиж байгаа. 


Өсөлтийн хувьд бол ОУВС манайхыг 11 сард хийсэн судалгаагаараа бол ДНБ-ний өсөлт 7.5 байна гэсэн. Саяны 2 сарын 4-нд өгсөн үнэлгээгээрээ бол ДНБ-ний өсөлт бол 2.75 болно гэсэн ийм тооцооллыг гаргаж байгаа. Засгийн газрын түвшинд 3 янзаар үзэж байгаа. Хамгийн бага өсөлт бол 2.0 хувийн өсөлт гарахаар байна. Хамгийн өөдрөг өсөлт бол 6.0 хувийн өсөлт гарахаар байна. Дундаж өсөлт бол ер нь 5.0 орчим хувьтай байх бололцоотой гэсэн ийм тооцооллуудыг гаргаж байгаа. 


Намын бүлгүүд дээр болон Байнгын хороон дээр ярьж байхад гишүүд дотоодынхоо нөөц бололцоо хэр зэрэг ашигласан бэ? Энэ тоо баримт бидэнд харагдахгүй байна гэсэн. Дотоодын нөөц бололцоогоо ашиглах бололцоо бидний баталсан төсөв, төсөв дээрээ суурилсан бодлого дээр үндэслэх ёстой. Тийм учраас төсвийн тодотголыг энэ хямралыг, энэ хүндрэл бэрхшээлийг даван туулах программтай уялдуулж өргөн барихаар болж байгаа. Одоогийн урьдчилсан төлөвлөж байгаагаар бол манай улсын нийт алдагдал бол орлогын бууралт, эдийн засгийн бууралттайгаа уялдаад 758 тэрбум төгрөг буюу ДНБ-ний нэрлэсэн үнээс ойролцоогоор 12.0 хувийн алдагдалтай болохоор байгаа. Тийм учраас Засгийн газрын зүгээс барьж байгаа зорилт бол энийг 6.0-аас 7.0 хувь руу оруулна гэсэн ийм зорилт тавьж ажиллаж байгаа. Энэ үүднээс бид орлого талдаа нэмэлт эх үүсвэрүүдийг бий болгоно. Энэтэйгээ холбогдуулж бид 6-аас 7 хуульд өөрчлөлт оруулахаар дагалдуулж орж ирнэ. Дээрээс нь зарлага талдаа буюу хөрөнгө оруулалт, урсгал зардалдаа аль аль дээр нь хэмнэлтийн горимд оруулах ийм шаардлагатай. Тийм учраас бид ойролцоогоор урсгал хөрөнгө оруулалт дээр 100-аас 150 тэрбум төгрөгийн хөрөнгө оруулалтыг хойшлуулна. 


Урсгал зардал дээр бид маш олон хэмжээний зардлыг 50.0 хүртэл хувиар бууруулахаар санал оруулж ирнэ. Урсгал засварыг 50.0, дотоод томилолтыг 50.0, гадаад томилолтыг 50.0, ном хэвлэл 50.0, бичиг хэрэг 20.0, хичээл үйлдвэрлэлийн дадлага 50.0, мэдээлэл сурталчилгаа 50.0. Хэмнэлт дотроос дахиад 50.0, тэгээд цэцэрлэгийн хүүхдийн хоолны мөнгөний асуудлыг дахиж босгож гаргаж ирнэ. Одоо 100.0 хувь төр дааж байгаа. Гэх мэтчилэнгийн. Дээрээс нь засаг захиргааны бүтэц, зохион байгуулалттай холбогдолтой асуудлыг бас хөндөж тавина. Яагаад гэвэл багийн сургууль, багийн цэцэрлэгийн асуудал байгаа. Энэ асуудлыг бас хөндөж тавина гэж ингэж бодож байгаа. 


Хэд хэдэн асуудлыг бас яг хэлэлцэх үед нь гаргаж тавъя. Хүүхэд болгон нэг компьютер гэдэг асуудлыг 100.0 хувь хэрэгжүүлэх үү, үгүй юу гэдэг ийм асуултууд байгаа. Үүнтэй холбогдуулж гаргаж байгаа бас нэг том асуудал маань бол нийгмийн халамжийнхаа багцыг бүхэлд нь хэрэгцээтэй хүнд хүргэдэг, зарим нэг нийгмийн халамжийнхаа бодлогуудаас татгалзах, эсвэл хойшлуулах гэх мэтчилэнгийн ийм асуудлуудыг бүхэлд нь тавьж орж ирнэ. Энэ өөрөө Монгол Улс дотоодынхоо нөөц бололцоог бүрэн ашиглах энэ зорилтын хүрээнд хийгдэж байгаа. 


Энэ хямралын эсрэг тавьсан арга хэмжээ бол тооцоон дээр үндэслэгдсэн. 1.5 их наяд төгрөг маань бол манай ДНБ-ний 24.0 хувийн, хэрвээ гаднаас бүх эх үүсвэрээ босгоно гэвэл 24.0 хувьтай тэнцэж байгаа. Одоо манай гадаадын зээл бол нийт ДНБ-ний 26.0 хувьтай тэнцүү байгаа. Ингээд нэмээд үзэх юм бол бидний авч хэрэглэх гэж байгаа гадаад зээлийн эх үүсвэр маань бол ДНБ-ний 50.0 хувьтай тэнцэнэ. Тэгэхэд харьцангуй боломжтой тооцоо гарч байгаа. Гадаад улс орнуудын авч хэрэгжүүлж байгаа арга хэмжээнүүдийг харж байхад ДНБ-нээсээ 3.0 дахин давсан, ДНБ-тэйгээ тэнцсэн ийм арга хэмжээний зардлуудыг жишээ нь гаргаж байгаа. 


Манайд бол онцлог байгаа. Монголын онцлог нь юун дээр байна вэ гэхээр тухайн улс орнуудын хувьд хэрэгжүүлэхдээ төсөв нь бол харьцангуй балансжсан төсөвтэй байж байгаад төсвөө тэлэх замаар ирээдүйгээсээ зээлэх замаар энэ үйл ажиллагаагаа явуулж байгаа. Гэтэл манайх 2009 оны төсөв угаасаа анх өндөр хэмжээний алдагдалтай батлагдсан. 6.0 хувийн алдагдалтай. Тийм учраас бид ирээдүйгээсээ зээлэх буюу төсвийнхээ алдагдлыг нэмэгдүүлэх замаар энэ арга хэмжээг хэрэгжүүлэх бололцоо бол Монгол Улсын хувьд хязгаарлагдмал болж байгаа. Тийм учраас бид энэ төсвийнхөө дотор бол зохицуулалт хийхээс өөр арга байхгүй. Орлогоо нэмэгдүүлэх, зардлаа бууруулах. Тэгээд гадаад эх үүсвэрийг ДНБ-нийхээ зохистой харьцаа, ирээдүйд нэмэгдэх төсвийн ачааллаа бодож тооцсоны үндсэн дээр хэрэгжүүлэх замаар энэ төлөвлөгөөг боловсруулж оруулж ирж байгаа гэдгийг хэлмээр байна. 


Монополийн үйл ажиллагаатай холбогдуулаад олон саналууд гарч байгаа. Эдийн засгийн байнгын хороон дээр бол ажлын хэсэг гараад, энэтэй холбогдсон хуулиуд дээр нэмэлт, өөрчлөлт оруулахаар саналууд бэлтгэгдэж байгаа юм билээ. Тэгээд энийг бол Засгийн газрын зүгээс дэмжиж байгаа. Энийг бол энэ чуулганаар юм уу эсвэл хаврын чуулганы эхэнд хэлэлцэж шийдвэрлэх ёстой. Хэд хэдэн зүйл дээр асуудал байгаа. 


Түрүүн Батжаргалын Батбаяр гишүүн бас асуусан, нефть бүтээгдэхүүний тухайд. 11 компани импортолж оруулж ирж байгаа. Гэхдээ нэг хүндрэл байгаа. Зөвхөн НИК компани хөдөө орон нутагт 370 гаруй колонктой. Хөдөөгийн хангалтыг үндсэндээ Монгол Улсын тэр 11 импортолж байгаа компанийн ганц нь явуулж байгаа. Үндсэндээ нийт дүндээ тэр компани бол алдагдал хүлээж ажилладаг гэж байгаа. Бусад 10 компани бол төв суурин, Улаанбаатар хотыг тойрсон энэ ашигтай байрлал дээр байдаг учраас бодлогын хувьд бас зохицуулалт хийх ёстой зүйлүүд байгаа юм байна гэдэг нь харагдаад байгаа. 


Эрчим хүчний үнэ тарифын хувьд бол саналууд яригдаж байгаа. Засгийн газар дээр энийг авч хэлэлцсэн. Засгийн газар бол өндөр хувиар нэмэх асуудлыг гаргуулахгүй гэдэг зарчмын шийдвэрээ өчигдрийн Засгийн газрын хуралдаанаар тогтсон. Тийм зүйл байхгүй гэдгийг. Баярлалаа. 


Д.Дэмбэрэл: - Сайдууд асуултад оновчтой, цагийг хэмнэх байдлаар хариулах нь зүйтэй. УИХ-ын ээлжит бус чуулганы ажиллагаатай Сонгино хайрхан дүүргийн 12 дугаар хорооны хөдөлмөрчид танилцаж байна. Эдгээр хөдөлмөрчдөд сайн сайхныг хүсэж, ажлын амжилтыг хүсэж баяр хүргэе. 


Д.Очирбат гишүүн асуултаа тавъя. 


Д.Очирбат: - Юуны өмнө санхүү, эдийн засгийн хямрал, хүндрэл бэрхшээлийг давах төлөвлөгөө орж ирж байгаа, Засгийн газраас орж ирж байгаад би бас талархалтай байна. Өнөөдөр яах аргагүй, өнөөдөр цаг үеэ олж өнөөдөр хэлэлцэхгүй бол хойшлуулшгүй асуудлууд үүссэн гэдгийг хэлмээр байна гэж бодож байна. Энэ хямрал гээд яриад байна. Ер нь эдийн засгийн хямрал, санхүүгийн хямрал, дэлхийн эдийн засгийн хямрал гээд, бид хямрал хямрал гэж ярьсаар байгаад хүмүүсийнхээ толгойд хямрал гэсэн ийм сэтгэхүйг төрүүлээд байна уу гэж. Тэрнээсээ болж өнөөдөр банкнаасаа мөнгөө татаж байна, валют авч хадгалж, гэртээ авч хадгалъя, доллар авч хадгалснаараа одоо энэ санхүүгийн хямралд өртөхгүй байх гэдэг ойлголт ч юм уу ийм бас нэг ийм эргэлзээ юмнуудыг төрүүлээд байна уу гэж би бас бодож явж байгаа. Тэгэхээр сая ч гэсэн энэ санхүү, эдийн засгийн хүндрэл гэж энэ Засгийн газраас оруулж ирсэн энэ төлөвлөгөөндөө хямрал биш, хүндрэл биш оруулж ирж байгаа нь бас зөв зүйтэй үг хэллэг байна гэж би бас бодож байна. 


Одоо энэ Монголд нүүрлэж байгаа, зөвхөн Монголдоо ч биш юм аа, энэ дэлхийн эдийн засагт хямрал болоод, хүндрэл болоод байгаа энэ асуудал маань ер нь манай эдийн засагт яг аль шатандаа явж байгаа юм болоо гэж. Хямрал гэж ярьж байна, хүндрэл гэж ярьж байна, бэрхшээл гэж ярьж байна. Тэгэхээр эдийн засагчид маань ер нь Засгийн газар энийг яг аль шатандаа явж байгаа юм, цаашдаа хэр үргэлжлэх юм? Энэ яг одоо хурц үе нь одоо аль хэр хугацаанд үргэлжлэх юм. Энэ тал дээр бас нэг хэлж өгөөчээ гэж хүсэж байна. 


Юмны үнэ нэмэгдэж байна гэж иргэд маань сая тойргоороо, сонгогчдоороо нэлээдгүй явлаа. Энэ дээр юмны үнэ өсөх, энэ өргөн хэрэглээний бараа өсөж байгаа тал дээр нэлээдгүй шүүмжлэлтэй хандаж байна. Ялангуяа энэ эрчим хүчний асуудал дээр, эрчим хүчний үнэ нэмэгдэх, тэр шөнийн тоолуур, шөнө хэрэглэх хэрэглээний эрчим хүчний үнэ нэмэгдсэнтэй холбогдуулаад иргэд маань маш их хүндрэлтэй байна. Тийм учраас өнөөдөр сая Засгийн газрын хуралдаан дээрээс нэмэхгүй, өндөр хэмжээгээр нэмэхгүй гэдэг асуудал их зөв асуудал болсон юм байна гэж. Эрчим хүч дээр гарч байгаа, ер нь эрчим хүч дээр ч биш энэ төр засгийн хэмжээнд, төрийн хэмжээнд тэр ажилтнуудын сахилга батын тал дээр нэлээдгүй олон гишүүд маань ярьж байгаа. Энэ маш их зөв юм аа. Чингэлтэй дүүрэг дээр тэр гэр хороолол дээр ажиллаж байгаа, гэр хороололд байдаг өрхүүдийн эрчим хүч, цахилгааныг тоолуурыг нь харалгүйгээр, тоолуурыг нь хичнээн киловатт цаг тэр хүн сардаа хэрэглэсэн байна гэдгийг нь харалгүйгээр шууд автоматаар тэр монтёр нь хүрч ирж бичиж байна гэж байна. Энийг хэлэхээр нь аваачаад чи хэллээ, ийм юм гаргаж үүсгэлээ гээд тэр цахилгааныг нь таслах, хүнд суртал, чирэгдэл үүсгэх асуудлууд их гаргаж байна гэж байна. Тийм учраас түрүүн Д.Оюунхорол гишүүн асуусан. Энэ мөнгөтэй холбоотойгоос гадна мөнгөгүйгээр зохицуулах энэ төрийн зохицуулалтын асуудлуудыг энэ хямралын төлөвлөгөөндөө бас тусгах өгөх нь зүйтэй юм гэж бодож байна. 


Дараа нь би Монголбанкны ерөнхийлөгчөөс бас нэг зүйлийг асууя. Та томилогдож байх үедээ ч гэсэн, ер нь тэр үед сонин хэвлэлүүдээр энэ хар зах дээр зарагдаж байгаа валютын, долларын, юаны энэ нөөц бол за 0.1 хувьтай тэнцэнэ гэж, Монголын санхүү, валютын. Энийг бид зохицуулж чадах ёстой, зохицуулчихна гэж хэлж байсан. Тэгээд өнөөдөр энийгээ зохицуулж чадаж байна уу? Яагаад энэ 0.1 хувьтай тэнцэх юугаа бас зохицуулж чадахгүй энэ долларын ханш огцом өсөж, зарим нэг зохицуулалтыг хийж л байна л даа. Энэ нь иргэдэд маань хүндрэл учруулаад байна. Тийм учраас энэ зохицуулалтын тал дээр цаашдаа ч гэсэн зохицуулах тал дээр юу бодож байна вэ? Одоо газар тариалан эрхэлнэ, хаврын ажил эхэлнэ, ноос ноолуурын ажил эхэлнэ. Тийм учраас энэ хавар чинь ноолуур…/минут дуусав/


Д.Дэмбэрэл: - Д.Очирбат гишүүний цаг өгье. 


Д.Очирбат: - Хавар энэ вальют чинь бүр тавиад туучих юм биш үү. Энэ доллар, юаны ханш чинь ихэсчих юм биш үү гэж танаас бас асууя. 


Тэр нийгмийн халамж, даатгалтай, нийгмийн халамжийн чиглэлээр сая С.Баярцогт, энэ халамжийн чиглэлийн мөнгө төгрөгийг хасна гэж байна. Үнэндээ бол яг энэ бидний баталж байсан, түрүүн ч баталж байсан нийгмийн халамжийн чиглэлээр өгч байгаа хэдэн төгрөг чинь одоо яг энэ хүндрэл, бэрхшээлтэй үед иргэддээ хэдэн бор төгрөг болж гар дээр нь очиж байна шүү дээ. Яг өнөөдөр тэр төсвийн тодотголоор энэ асуудлыг оруулж хасна гэж байгаа бол энэ талаар эсрэг байна. Яах вэ дараа нь тэр эдийн засаг хямрах, эдийн засгийн сайжирсан үед нь энэ талаар тэр халамжийнх нь чиглэлээр ярьж болдог юм байгаа биз. Одоогийн энэ үед бол бас энэ тал дээр яримааргүй байна гэж хэлмээр байна. 


Д.Дэмбэрэл: - Баярлалаа. Ерөнхий сайд хариулах уу? Энэ хүндрэл ямархуу хугацаагаар үргэлжлэх вэ гэж асуугаад байна. 


С.Баяр: - Д.Очирбат гишүүний тавьж байгаа асуулт бол их зөв юм. Ер нь улс орны эдийн засаг дээр ч тэр, тодорхой хүн дээр ч гэлээ тэр ямар нэгэн хүндрэл бэрхшээл, өвчин эмгэг нь чухам юунаас болоод байгаа юм бэ? Юун нь өвдөөд байгаа юм бэ? Тэр нь одоо анагаахаар бол ямар өвчний нэр төрөлд багтдаг юм. Түүнээсээ үндэслээд эмчилгээ нь гарч ирдэг л дээ. Тийм учраас ажлын хэсэг дээр бид давын өмнө ярьж байгаа сэдвийн үндсэн ойлголтуудаа нягталж авах тал дээр бас нэлээн анхаарсан юм. Эдийн засгийн эрдэмтэн судлаачид, төрийн бус байгууллагын төлөөлөл, Засгийн газрын харъяа байгууллагын хүмүүс нийлж байгаад юуг юу гэж нэрлэх вэ гэж. (11:20-12:20 Ц.Алтан-Од)

Олон улсын судалгааны байгууллагуудаас гаргадаг бас хэмжээ хязгаар үзүүлэлтүүд байна л даа. Тийм учраас одоогийн байгаа байдлыг тухайн тухайн улс орон энэ хямралд нэрвэгдсэн байдлаасаа хамаараад өөр өөрсдийнхөө нөхцөл байдлыг өөртөө тохирсон байдлаар томъёолж байна. Жишээ нь одоо манайд байгаа энэ бидний хүндрэл бэрхшээл гэж яагаад нэрлээд, яагаад хямрал гэж нэрлэхгүй байгаа юм бэ гэхээр тодорхой учир шалтгаан байна л даа. Эдийн засгийн бууралтын тухай Монгол Улсын хувьд өнөөдөр ярих бүрэн бололцоотой болчихоод байна. Харин эдийн засгийн уналт бол бид хараахан тэр рүү нь аз болоод гэх юм уу ороогүй байна. Энэ хоёр хоорондоо ямар ялгаатай юм бэ гэхээр бол эдийн засгийн бууралт бол дотоодын нийт бүтээгдэхүүний хэмжээ буурахаар илэрдэг. Манайд энэ байна уу, байна.

Иргэдийн бодит орлого буурч эхэлж байна уу, буурч эхэлж байна. Ажил эрхлэлтийн түвшин буурч байна уу, буурч байна. Аж үйлдвэрлэл буурч байна уу, буурч байна. Худалдааны эргэлт саарч, багасч байна уу, багасч байна. Тийм учраас бид одоо байгаа нөхцөл байдлаа, ер нь эдийн засгийн бууралт буюу одоо гадаад нэр томъёо хэрэглэлээ гэж бас зарим нь зэмэлдэг. Тэгэхдээ олон улсын тэр болж байгаа үйл явцтай зэрэгцүүлэх үүднээс тэр ресешн буюу бууралт гэдэгтэй л бид өнөөгийн байдал маань дүйж байна уу даа. Тэрнээс илүү хүндээр тусдаг өвчнийг нь бол эдийн засгийн уналт буюу деперешн гэж нэрлээд байна л даа. Тэнд яадаг вэ гэхээр үйлдвэрлэл, хөрөнгө оруулалт үндсэндээ хумигдаад, эсвэл дипляци эсвэл хэт инфляци улс орны эдийн засагт нүүрлэчихдэг. Банкны зээл гэж үндсэндээ үгүй болдог. Ажилгүйдэл их хэмжээгээр өсөөд гараад ирдэг. Аж ахуйн нэгж олноороо дампуурдаг. Гадаадд валютын ханш гол төлөв чангарах тийшээгээ савлаад унадагийг л диперешн буюу уналт гэж үздэг юм байна. Тэгээд манай энэ байгаа зүйлийг бол салбар салбараар нь аваад үзэх юм бол харьцангуй өөр өөр байдалтай л байгаа юм л даа. 

Тийм учраас өнөөдөр бид санхүү, эдийн засгийн хүндрэл бэрхшээл гэж зориуд нэрлэж Улсын Их Хурлаас гарах тогтоолын төслөө ч гэсэн ийм байдлаар томъёолж байгаа юм. Ингээд хэлэхээр зарим хүмүүс өлгөж аваад Монгол Улсын Засгийн газар хямралыг үгүйсгэж байна, хямрал байхгүй байна гэж хэлэх нь үү дээ гэж биднийгээ бас шүүмжлээд байгаа. Хямрал гэдэг бол өвчин гэдэгтэй адилхан ерөнхий нэр. Өвчин дотроо бол ясны, махны гэдэг ч юм уу, амьсгалын замын ч гэдэг юм уу, зүрх судасны гэдэгтэй адилхан бидний энэ хэлж байгаа юман дотроо бол эдийн засгийн нэлээн нарийн ойлголтоороо бол эдийн засгийн бууралт бидэнд нүүрлээд байна гэж ингэж үзэж байгаа юм.

Хэр хэмжээнд үргэлжлэхийг бол үнэхээр муу хувилбараар бол олон улсын байгууллагын судлаачдын хэлж байгаагаар бол оргил үедээ ч хүрээгүй байна гэж өөрөөр хэлэх юм бол 2009 оны 2, 3, 4 дүгээр улиралд энэ эдийн засгийн хямрал дэлхий дахинд жинхэнэ оргил үедээ хүрч, жинхэнэ хэцүү үе нь болно гэж тийм учраас одоо бол энэний эхний үе шат болж байгаа юмаа гэж ингэж нэлээн сэрэмжлүүлж, ингэж байгаа юм. Нэг хэсэг нь бол за нэг тийм оргил үе, хурц үе, өвчнөөр ярих юм бол хурц үедээ ороод халуураад, сэхээн амьдруулахад орохгүй байх, ерөнхийдөө иймэрхүү байдлаар үргэлжилсээр байгаад 3, 4 жил болох болов уу даа гэсэн ийм маягийн магадлагаа гэх юм уу таамаг гэх юм уу оношилгоог тавьж байгаа. 

Монгол Улсын хувьд бол энэ хэзээ хэмжээгээр үргэлжлэхийг өнөөдөр хэн ч хэлж мэдэхгүй ээ. Ер нь энэ хямралтай холбоотойгоор нэгэн зүйлийг Очирбат гишүүний асуусантай холбогдуулж хэлэхэд, өнөөдөр бүгдийг мэдэж байгаа хэн ч байхгүй. Засгийн газар ч одоо чухамхүү энэ байдлыгаа юу гэж оношлох юм бэ, эндээс яаж гарах юм бэ гэдгийг зуун хувь  бүрэн дүүрэн, барин тавин бас хэлж мэдэхгүй байгаа юм, хэлэхийн ч арга байхгүй. Жишээлбэл, яагаад мэдэхгүй байна вэ гэхээр бензиний үнэ ирэх 4 сард хэд байх вэ гэдэг асуултанд бид хариулж чадахгүй. Хэд байхыг хариулж чадахгүй. Дэлхийн улс орнууд янз янзын арга хэмжээ авч байна. АФЕК-ийн гишүүн орнуудын хүрээнд байн байн уулзалдаж, тодорхой шийдвэрүүдийг гаргах гэж байна нэг талаас. Нөгөө талаас бидний нөгөө нефть бүтээгдэхүүн авч байгаа цорын ганц эх үүсвэр маань АФЕК-ийн, АФЕК гэдэг байгууллагын гишүүн орон биш шүү дээ. Тийм учраас тэндээс ямар бодлого явуулах гэдгийг бол бид таахын арга байхгүй.

Тийм учраас тэр хоёр талын харилцаагаараа ямар ч байлаа гэсэн савалгаа гаргуулахгүй байх, ямар ч байлаа гэсэн төлөвлөлт, энэ хямралын хэмжээгээ тооцоход бензиний үнэ маань хэт их савлахгүй байх тийм арга хэмжээг нэгэнт дотооддоо, өөрөөр хэлэх юм бол зохицуулах бололцоогоо Засгийн газар дээрээ авах, нөгөө талаас гаднаас савлуулаад байхгүйн үүднээс бидэнд бензин, нефть шатахуун нийлүүлдэг улс гүрэнтэйгээ тодорхой тохироонд хүрэх ийм хоёр арга замыг л сонгож авч байна л даа. Энийгээ хийж чадах юм бол бидэнд энэ хүндрэл бэрхшээл, хямрал нь арай зөөлөвтөр тусна. Энийгээ хийж чадахгүй бол суурь үнийг тодорхойлдог нефть, шатахуун, ялангуяа хаврын энэ их эрэлт хэрэгцээ нэмэгддэг энэ үед бол бидэнд хүндээр тусч магадгүй юм. 


Тэгэхээр бидний энэ бодлого үйл ажиллагаанаас ихээхэн хамаарах байх, нөгөө талаас дэлхий нийтийн хандлагаас ч хамаарах байх. Одоо мууг ёрлоод суух биш, хамгийн муу хувилбараар тооцож, бүхий л бэлтгэлийг базаасан байх нь энэ хямрал бэрхшээлийг даван туулах гол арга юм уу даа гэж Засгийн газар үзэж, Улсын Их Хурлаар шийдвэрлэх зохилтой үндсэн 9 чиглэл, энэ арга хэмжээнүүдтэй холбогдоод гарч ирэх эрх зүйн зохицуулалт, зарим хуулинд нэмэлт, өөрчлөлт оруулах, шинээр хуулийн зохицуулалт бий болгох ийм асуудлуудаа санал болгож байгаа юм. Хамгийн гол асуудал нь бол бид дотоод эх үүсвэрээсээ энэ хямрал хүндрэл бэрхшээлийг нэгэнт хичнээн дайчилсан ч цаад санхүүгийн нөөц маань хүрэхгүй учраас гадаад эх үүсвэрээс мөнгө босгох, мөнгө зээлэх энийг минь Засгийн газарт зөвшөөрч өгөөч ээ гэсэн ийм л байдлаар асуудлыг оруулж ирж байгаа юм л даа.


Д.Дэмбэрэл: -Баярлалаа. Нямдорж сайд нэмэх гээд байна уу. Нямдорж.


Ц.Нямдорж: -Энэ хугацааны талаар л яриад байгаа юм л даа гишүүд ээ. Энэ асуудлаар бид нар их сайн ойлголцохгүй бол болохгүй асуудал. Өнөөдөр энэ хямрал хэдэн жил үргэлжлэх, яаж гарах, дэлхийн эдийн засаг ямар хэв шинжид орохыг тааж хэлж байгаа ганц ч мэргэжилтэн байхгүй шүү дээ. Ер нь юу болчихсон юм гэхээр бид нар 21-90 он хүртэл социалист өмч сайн, социализм сайн гэж явж байсан тэр систем нэг өдөр нурсан. 90 оноос хойш зах зээлийн эдийн засаг сайхан эрэлт нийлүүлэлтээ харилцаа бүх юмыг зохицуулна тэр хамгийн муу менежер байдаг гэдэг онолоор энд итгэж 18 жил явсан. Тэр чинь өнгөрсөн оны 9 сараас нурсан. Хүлээж бай, энэ хугацааны асуудал би ярьж байна. Тэгэхээр одоо энэ хэв маяг нь хаашаагаа явах вэ гэдэг сонин асуудал байна шүү дээ. Том үйлдвэрийн газруудад, том орнуудад мөнгө өгч эхэллээ, банкуудыг улсын болгох тухай асуудал ярьж эхэллээ. Ийм асуудал эргээд манайд яригдахгүй гэхийн баталгаа байхгүй шүү дээ. Тэгэхээр ийм ийм юмаа сайн тооцож, цаашдаа энэ дэлхийн эдийн засгийн хэв маяг нь ямар тал руугаа явах нь гэдгийг давхар тооцож ажиллаж, энд бас цаг хугацаа шаардах үе таарнаа даа. Өөрөөр хэлбэл хугацааны хувьд Засгийн газар ч бай, Их Хурал ч бай энэ хямралын хугацаа төдийд дуусна гэдэг цэг тавих бололцоо байхгүй шүү дээ. Энэ юмаа бодож л цаашдаа ажиллах шаардлага л Их Хурал, Засгийн газарт байна л даа. 

Ер нь нарийндаа бол энэ хямралын асуудал Их Хурал, Засгийн газрын ч асуудал биш, дэлхийн асуудал, ард түмний асуудал. Тэгээд дээрээс нь Их Хурал, Засгийн газрын асуудал болчихлоо гэдгийг одоо ойлгох цаг болсон шүү дээ. Их Хурал нэг юм яриад, Засгийн газар өөр юм яриад ингээд яваад байна гэдэг асуудлаас нөхцөл байдал өөрөө гаргачихлаа шүү дээ. Хамтарч ажиллах, ойлголцох, нэг зүгт харж ажиллах ийм шаардлага тулгарч байна шүү дээ. Энийг энэ хугацаатай нь холбогдуулж би хэлье гэж бодсон юм. Бодоод үзээрэй, зарим хүний дургүйг хүргэж байж магадгүй. Нөхцөл чинь тийм болсон шүү, Гантөмөр өө.

Наад хямрал чинь байна шүү дээ энэ капитализмын өнгө төрх нь болж харагддаг Америкт эхэлсэн. 2006 онд эхэлсэн, ипотекийн зээлээр, салбараар. Тэгээд явсаар байгаад дэлхийн эдийн засгийн хямрал болж хувирсан. Өнөөдөр энэнээс яаж гарахаа мэдэж байгаа хүн хаана ч байхгүй. Чи мэдэж байж магадгүй, өөр хүн мэдэхгүй байгаа шүү.

Д.Дэмбэрэл: -Пүрэвдорж ерөнхийлөгч хариулъя.

Л.Пүрэвдорж: -Баярлалаа. Очирбат гишүүний асуултанд хариулъя. Тэгэхээр бид нэг юмыг их тодорхой ойлгох ёстой л доо. Юу вэ гэхээр зэрэг төгрөг маань сулраад доллар чангараад байгаа чинь бол бидний гадагшаа гаргаж, олон улсын зах зээлд гаргаж байгаа юмны хэмжээнээс гаднаас аваад хэрэглэж байгаа юм нь давчихсан учраас л, тэрнийг л одоо зохицуулах гээд өөрөөр хэлбэл зах зээл өөрөө зохицуулна гэх юм бол энэ ханш чөлөөтэй явж, төгрөг ихээхэн суларч байж, тэрүүгээр дамжиж импорт багасч, экспорт урагшилж байж л зохицох ёстой ийм эдийн засгийн үзэгдэл шүү дээ. Тэгэхээр энэ чинь ганцхан Монголд биш дэлхий даяараа дээрээс нь ялангуяа энэ металлын экспортоос хамаардаг бүх оронд үндэснийх нь валют сулраад явж байна л даа. Тийм учраас энийгээ, хэрвээ Монголбанкинд юм уу, Монголбанкны ерөнхийлөгч ч юм уу, Засгийн газарт хэрвээ энийг зохицуулах хүч чадал байсан бол аль түрүүн л зохицуулчихна шүү дээ гэдгээ бас хаана хаанаа ойлголцох нь зөв юм шиг байгаа юм.

Тэгээд одоогийн тухайд гэх юм бол бид яаж байна вэ гэхээр зэрэг Монголбанкинд байгаа боломж, Монгол Улсад байгаа боломжийнхоо хэрээр энэ ханшны зохицуулалтанд тохиргоо хийгээд, аль болохоор алгуур явуулах, одоо тэгээд хаврын болоод алт тушаалт, ноолуурын мөнгө орж ирэхтэй золгуулах, тэгээд цаашдаа бол энэ бидний хямралаас гарах их хэмжээний мөнгө орж ирэхтэй золгуулах ийм л тохируулгын арга хэмжээ авч байгаа л даа. 

Ерөнхийдөө алсаараа бол нэлээн тийм өгсөх хандлага ажиглагдаж байгаа юмаа гэдгийг хэлмээр байна. Цаашдаа яах вэ гэдгийн тухайд яг шулуун хэлэхэд бол бидний энэ төлөвлөгөө түргэн батлагдаж, тэгээд гэрээ түргэн хийгдэж, мөнгө түргэн орж ирж байж л нэлээн байдал тогтворжино. Хавар болоод алт ороод ирэхээр зэрэх бага зэргийн хөнгөрөл гарах болов уу гэж найдаж байгаа. Гэлээ гэхдээ тэр бол асуудлыг бүрэн шийдэхгүй ээ. Жилээрээ дутаж байгаа юм чинь дутсаар л байх болно шүү гэдгийг хэлмээр байна.

Энэ Найман шарга дээр байгаа захын хувьд бол бид сүүлийн жилүүдэд бас анхаарахгүй нөгөө доллар элбэг байх үед орхисон юм байна. Энэ уул нь нэг дор бөөгнөрчихсөн, бас яг тэр цэвэр валютын ханш гэхээсээ илүүтэй бас өөрснийх нь тэр ченжүүдийн ашиг сонирхол нэлээн ордог, тэнд хиймэл ханшийг бас нэг зохиомлоор явуулдаг барьдаг ийм тал байна. Гэлээ гэхдээ энэ чинь бол өнөөдөр бол арилжааны банкууд бол долларыг төдийлөн зарж чадахгүй байна. Ард иргэдийн тодорхой хэрэгцээг хангаад байгаа учраас хаачихаж болохгүй юм байна. Бүртгэлжүүлэх ажлыг бол Санхүүгийн зохицуулах хорооноос хийж байна.

 Ер нь бид цаашдаа энийг бас гудамж гудамжинд байдаг тийм боловсронгуй болгох, энэ талын ажлыг хийх нь зүйтэй юм байнаа гэж хэлмээр байна. 0.1 хувийг нь гэдэг юм уу, бидний үнэлгээгээр бол 0.5 хувь гэдэг ерөнхий жилийнхээ дүнгээр ийм л юм байна, дүн гардаг, статистик гардаг юм байна лээ. Гэхдээ энэ чинь ерөнхийдөө л бас зах зээлийн хандлагыг л илэрхийлээд байгаа байхгүй юу. 0.5 хувь гэлээ ч гэсэн. Юу харуулж байна вэ гэхээр энэ бол банк хоорондын том гүйлгээнүүдийн ханш бол доогуур байна. Жишээлбэл Монголбанкных бол 430 байна, банк хоорондын бол 510 байна. Гэтэл яг нэг жижиг хэрэгцээнд тэр болгон валют гаргаад чадахгүй, Монголбанк гаргаж чадахгүй байна, Арилжааны банк гаргаж чадахгүй байна. Тэгэхээр цаана нь нэг ийм эрэлт захын давхарга үүсчихээд байна л даа. Эцсийн дүндээ энэ яаж шийдэгдэх вэ гэхээр зэрэг нөгөө доллар нэлээн элбэгшиж байж л шийдэгдэх юм. Өнөөдөр ингээд энийг хүчилж хаах юм уу, хүчилж зохицуулах гэдэг нь бол бас их хэцүү юмаа.

Монголбанкнаас яаж байна вэ гэхээр хэтэрхий хөөрөгдөөд ирэхээр зэрэг одоо нэг жаахан зохицуулж, тохиргоо хийх ийм л арга хэмжээ авч байгаа юмаа гэдгийг л хэлмээр байна л даа.

Д.Дэмбэрэл: -Баярлалаа. Дашдорж гишүүн асуултаа тавья.

Ц.Дашдорж: -Засгийн газраас өргөн барьчихсан байж байгаа энэ санхүү, эдийн засгийн хүндрэл бэрхшээлийг давах энэ төлөвлөгөөнд ерөнхийдөө Монголбанкны үүрэг ролийг нэлээн орхигдуулсан, ач холбогдлыг нь гээгдүүлсэн маягтай юм байх юм. Сая Бат-Үүл гишүүний асуултад хариулахдаа Монголбанкны зүгээс Засгийн газрын энэ төлөвлөгөөг бол харилцан ярилцаж, нэлээн сайн уялдуулсан л гэж яриад байна. Ер нь бол яг өнөөгийн банк, санхүүгийнхээ бодит байдал, байж байгаа валютынхаа нөөц, энэ валютын ханш, мөнгөний ханш ер нь ямар байхаас л хамаараад, түүн дээр баримтлах бид нарын бодлого зөв тодорхой байхаас л хамаараад энэ эдийн засаг чинь ерөнхийдөө цаашдаа гарах гарцынх нь асуудал харагдана шүү дээ гэж би ойлгоод байна л даа. Баярцогт сайд аа.

Ялангуяа тэр валютын ханшийн өсөлтөөс чинь шалтгаалаад энэ дотоодын буюу татварын орлого бүрдүүлэгч компаниудын чинь эдийн засгийн чадавхи аягүй муудчихлаа шүү дээ. Иргэдийн гар дээр байж байгаа бэлэн мөнгө нь байхгүй болчихсон, худалдан авах чадвар нь байхгүй болчихсон. Ингэх дээр бол чухам юу нүүрлэх ёстой вэ гэхээр ажилгүйдэл, янз бүрийн асуудал л нүүрлэж эхэлнэ шүү дээ. Мэдээж энэ бодит агуулгаараа. Тэгэхээр бол яг энэ ажилгүйдлийн асуудал бол эргээгээд Засгийн газар дээр нийгмийн хариуцлагын асуудлыг тохож байгаа юм. Тэгэхээр энэ дээр бол зөвхөн тэр нэг хоёр, гуравхан асуудал буюу хөдөлмөрийн хөлсний доод хэмжээ эд нар биш бодитоор эрх зүйн зохицуулалтыг, татварын хөнгөлөлтийн бодлогын асуудлыг энэ дээр урамшууллын тогтолцоо бий болгож, зайлшгүй өгөх шаардлагатай. Энэ дээр бодож санасан ямар ямар зүйлүүд байгаа юм бэ гэж.

Хоёрдугаарт нь бол мэдээж энэ хямралын төлөвлөгөөг зайлшгүй хамтруулж авч хэлэлцэх ёстой зүйл нь бол төсвийн тодотгол л доо. Хамт орж ирэхээр болж байна. Бид зөвхөн гаднаас 1.5 триллион төгрөгийн асуудлыг эрж хайх биш, дотоодынхоо нөөц бололцоон дээр тулгуурлаж л асуудлыг ярих ёстой. Тийм учраас энэ төсвийн тодотголын үеэр энэ дээр бид нар өөрснөө асуудлаа нэлээн бодож ярих байх аа. Баярцогт сайдын яриад байгаа юман дотроос нэг юмыг бас жаахан ойлгохгүй байна л даа. Нөхцөл бололцоо, боломж нь тийм л байдаг юм байгаа биз. Бусад орнуудын түвшинд хөрөнгө оруулалтаа хасах биш хөрөнгө оруулалтаа нэмэгдүүлж, дотоодынхоо мөнгөний эрэлт нийлүүлэлт, тэр ажлын байрыг хадгалах, эдийн засгийн өсөлтийг нэмэгдүүлэх асуудлыг зохицуулаад л явж байна шүү дээ. Бид эсрэгээр нь асуудал яриад л сууж байгаа юм.

Түрүүн өөрөө ярьж байна шүү дээ. Бидний зардал, 2.2 триллион төгрөгийн асуудлыг л бид нар 2009 онд төсөвт төвлөрүүлэхээр тусгаж оруулж ирсэн байгаа. Тэрний чинь триллион гаруй нь зардал болчихсон л явж байна шүү дээ. Энэ зардлаа буулгах асуудал хөрөнгө оруулалт хасах биш, зардлаа буулгах асуудал дээр л анхаарлаа төвлөрүүлэх хэрэгтэй байхгүй юу. Хөрөнгө оруулалт зайлшгүй хэрэгтэй, ялангуяа бодит секторт оруулах хөрөнгө оруулалт хэрэгтэй. Энэ хямралын төлөвлөгөөг ингээд хараад байхаар бол ерөөсөө бодит секторт орж байгаа хөрөнгө оруулалтынх нь асуудал нь ерөнхий өгүүлбэрээр л байгаад байгаа байхгүй юу даа. Жишээ нь барилгын салбарт орох гэж байгаа тэр 200.0 тэрбум төгрөгний асуудлыг ер нь яаж зарцуулах ёстой юм бэ гэдэг агуулга нь харагдахгүй байна шүү дээ. Тийм биз. Ялангуяа тэр барилгын материалын үйлдвэрлэлүүд, энэ дотоодынхоо үйлдвэрлэлийг энэний хэдэн хувиар нь дэмжих ёстой юм бэ, энэ дээр нь бүр тухайлаад объект заагаад оруулж өгөх ёстой байхгүй юу даа. Тэгж байж энэ чинь бодитой хэрэгжих болохоос биш агуулгын хувьд бол туссан үг өгүүлбэрүүд бол бүгдээрээ байнаа. Бүх юмыг тусгасан. Энэ бүхэн дээрээ та нэг тодорхой хариулт өгөөд, нэг базаж хэлж өгөөч ээ гэж би хэлэх гэсэн юм.

Тэгэхээр бол тэр хөрөнгө оруулалтыг царцаана гэдэг агуулгаар нь битгий асуудалд хандаарай. Ялангуяа тэр хөгжлийн жигд бодлогын асуудал дээр анхаарлаа төвлөрүүлээд, тэр хөгжлөөрөө хөрөнгө оруулалтаараа авчирч байгаа баруун бүсийн хөгжлийн нийт хөтөлбөрийн асуудлыг баруун бүсээс сонгогдсон гишүүд бид нар энэ чуулганаар гаргаж ирнээ, асуудлыг бол зайлшгүй оруулж ирнэ. 

Хоёрдугаарт нь бид яриад байсан. Тэр хоёр толгойн асуудал ер нь юу болчихсон юм бэ. (асуултын минут дууссан тул микрофон хаагдав)

Д.Дэмбэрэл: -Нэмээд асуучихъя Дашдорж.

Ц.Дашдорж: -Тэр хоёр толгойн асуудал юу болчихов. Энэнээс хэдэн төгрөг Монголын энэ хүнд бэрхшээлтэй үед орж ирэх асуудлыг л бид нар яриад, ерөнхийдөө нэг авралын од энэ байна шүү, бид энэн дээрээ тулгуурлаж асуудал ярина шүү гээд л байсан. Тэр асуудал байхгүй, энэ дээр орж ирсэнгүй шүү дээ. Тиймээ.

Гуравдугаарт нь, энэ эдийн засгийн Ганбямба гишүүний яриад байдаг шүү дээ, Монгол Улс хоёр тулгууртай эдийн засагтай гэж. Нэг нь экспортын, уул уурхайн бүтээгдэхүүн, нөгөөдөх нь мал аж ахуйн гаралтай түүхий эд бүтээгдэхүүн, мал аж ахуйн гаралтай түүхий эд бүтээгдэхүүний ганцхан л өгүүлбэр байж байгаа юм. Ерөөсөө ингээд сая тойргоороо яваад ирлээ. Иргэдийн ярьж байгаа ганц асуудал бол энэ түүхий эд бүтээгдэхүүний үнийг өсгөх асуудал яригдаад байгаа шүү дээ. Бид асуудал гаргаад хөнддөг, Хөдөө аж ахуйн яамнаас ерөөсөө төрөөс малчдын талаар баримтлах цогц бодлого гэж 53 зүйлтэй асуудал оруулж ирнээ гэж тэгсэн. Би бодохдоо бол энэ хямралын төлөвлөгөөтэй хамтдаа орж ирэх байх гэж бодож байсан тэр асуудал нь байхгүй л байгаад байх юм. Ийм учраас бол ерөөсөө агуулгын хувьд бол би энийг дэмжиж байна, түргэн гаргах ёстой гэж бодож байна. Зарим нэг (асуултын минут дууссан тул микрофон хаагдав)

Д.Дэмбэрэл: -Баярлалаа. Ерөнхий сайд хариулъя.

С.Баяр: -Баярцогт сайд хариулна биз. Барилга, хот байгуулалтын асуудал хариуцсан сайд маань ч бас нэмж хэлнэ бизээ. 

Энэ Дашдорж гишүүний тавьж байгаа асуулт их зөв юмаа. Бид нар Улсын Их Хурлаар асуудлыг оруулахдаа ерөнхий томъёоллоор бодлогоо, өөрөөр хэлэх юм бол ийм салбарт хямрал хүндрэл бэрхшээлийг даван туулахад ийм салбарууд, ийм асуудлууд, энэ чиглэлээр анхаарах ёстой юмаа гэж ерөнхийгөөр оруулж ирж байгаа юм. Доторхи задаргаагий нь аваад үзэх юм бол бид нар дотроо ярих юм зөндөө бий. Жишээлбэл, дан ганц барилгын салбар дээр асуусан хоёрдугаар асуулттай нь холбогдуулаад би хэлье л дээ.

Өнөөдөр бол хамгийн хүнд байдалд орчихоод байгаа салбар бол барилгын салбар. Ялангуяа орон сууцны дэд салбарын асуудал байгаа юм. Өнөөдөр барилгын компаниуд 170, бараг 200-гаад орон сууцны дутуу баригдсан барилга байгаа, барилга байж байна. Эдгээр барилгыг дуусгахад тодорхой хэмжээний зардал хэрэгтэй. Засгийн газрын бондоор бага, дунд орлоготой иргэдэд зориулаад энэ аймгуудад, нийслэл хотод баригдаж байгаа нийтдээ нэг 66.0 тэрбум төгрөгийн өртөгтэй гэдэг байх. 3000 айлын орон сууцны барилгыг дуусгахад санхүүгийн эх үүсвэр дутагдаж байгаа юм. Орон сууцны барилгын компаниуд өнөөгийн байдлаар банкны зээл 200 гаруй тэрбум, 210-аад тэрбум төгрөг, мөн иргэдээс урьдчилгаа болгоод авчихсан 170 орчим тэрбум төгрөг байгаа юм. Арилжааны банк бол орон сууцны энэ салбарт зээл өгч чадахгүй бол тус салбар тун хэцүүднэ. Тэнд аваачаад түгжчихсэн мөнгийг нэг тийш нь хөдөлгөхгүй бол барилгын компаниуд ч, иргэдийн бухимдал ч, арилжааны банкуудад ч хэцүү байгаа юм. 

Тийм учраас бид энэ хямрал, хүндрэл бэрхшээлийг даван туулахад барилгын салбарыг зориуд зааж оруулаад байгаа юм. Тэнд ихээхэн хэмжээний хөрөнгө мөнгө түгжигдчихээд байгаа. Одоо барилгын салбарт түгжигдчихээд байгаа нийтдээ бараг 400-гаад тэрбум төгрөгийг эргэлтэд оруулах шуурхай арга хэмжээ зайлшгүй авах шаардлагатай гэж үзэж байгаа юм. Тэгэхдээ энэ асуудлыг шийдэхдээ бид бас нэгэнт энэ хүндрэл бэрхшээлийг нөгөө суурь салбарынхаа эрүүл байдлыг бий болгох гэдэг үүднээс зарим зохицуулалтыг хийх бололцоотой юм уу даа гээд төсөвлөж төлөвлөж байгаа. 

Ялангуяа үнэ нь зохиомлоор хэт өсөж, үндэслэлгүй үнэ бий болоод байгаа зүй зохистой хэмжээнд бууруулах ажлыг хийх ёстой гэж үзэж байгаа юм. Үүний тулд жишээ нь энэ Зам тээвэр, барилга, хот байгуулалтын яамнаас тооцоолж гаргасан орон сууцны 1 кв.м-ийн өртөг нь 550-760 дотор байх жишиг үнийн түвшинд тэгээд ашиглалтанд орох орон сууцуудыг гүйцээн барихад зээлийн болон санхүүгийн дэмжлэгийг үзүүлэхдээ энэ үзүүлэлтээ барьж үзүүлэх нь зүйтэй юм уу гэж. Ингэснээр бид нөгөө түгжигдчихээд байгаа орон сууцнуудаа нэг тийш нь хөдөлгөнө, хоёрт бол орон сууцны нөгөө тавигдаад байгаа том том зорилтуудаа шийдвэрлэхэд хэрэгтэй болно. Тэгээд эдгээрийг хөдөлгөхийн тулд тодорхой эх үүсвэрийг ийшээ зарцуулах ёстой юмаа гэж үзэж байгаа юм.

Дотоодын эх үүсвэрүүд дээр энд юу байна, мөн гаднаас авах хөрөнгө мөнгө юу байна. Барилгын салбар дээр ингээд нарийвчлаад яривал нэлээн олон зүйл бий л дээ. Тийм учраас энэ барилгын салбарт одоо түгжигдчихээд байгаа энэ юм. Нөгөө талаас барилгын салбар гэдэг бол ажлын байрыг нэлээн бий болгох бололцоотой тийм салбар. Тийм учраас тэр Засгийн газрын үйл ажиллагааны хөтөлбөрт орчихоод байгаа 100 мянган айлын орон сууцны асуудлаа энэ хямралын үед зүгээр жирийн дугаарт нь зогсож байснаас нь гаргаж ирж, тэргүүн ээлжинд хэрэгжүүлэх зорилтын хэмжээнд оруулж ирж, тэр 9 асуудлын нэг нь болгоод байгаа нь энэ л дээ. Тэгээд банк санхүүтэй холбоотой бусад асуудлыг Баярцогт сайд хариулна биз. Тэгээд Баттулга сайд энэ дээр миний хэлсэн дээр нэмж хэлэх зүйл байвал хэлнэ биз дээ.

Д.Дэмбэрэл: -Баярцогт сайд.

С.Баярцогт: -Засгийн газар төлөвлөгөө боловсруулахдаа нэлээн ул суурьтай хандсан. Тэгээд Засгийн газрын ажлын хэсэг ажлаа хоёр санхүүгийн жил, тэгээд 6, 6 сараар бодож тооцож байгаа. Тэгээд эхний арга хэмжээ бол 7 сарын 1 хүртэл, тэгээд дараа нь 7 сарын 1-нээс 12 сарын 1. Эхний асуудлын хувьд бол одоо ингээд 2 сарын 15-нд батлагдлаа гэж үзвэл дундах арга хэмжээгээ бол 4 сарын 1 буюу хаврын чуулганы эхэн гэхэд ямар байдалтай байна, шинэчлэл хийх шаардлага байна уу, үгүй юу гэсэн ийм асуудлыг гаргаж тавья гэж байгаа. Тэгээд нарийвчилсан төлөвлөгөө маань жишээ нь 7 сарын 1-ний дотор 48 төрлийн арга хэмжээ Засгийн газрын түвшинд нарийвчлаад гаргачихсан. Энэ зузаан материал байгаа юм. Тэгээд энийг боловсруулахад Ерөнхий сайдын захирамжаар байгуулсан ажлын хэсгээс гадна Монголын худалдаа аж үйлдвэрийн танхим, Ажил олгогч эздийн холбоо, Монголын үйлдвэрчний эвлэлийн байгууллагуудын төлөөлөгчид оролцсон, тухайн байгууллагууд дээр бас энийг хэлэлцүүлсэн. Дээрээс нь Монголын худалдаа аж үйлдвэрийн танхимаас 57 зүйлтэй альтернитив санал маягаар ирүүлсэн байгаа. Ихэнх санаанууд нь давхцаж байгаа, аргачлалын хувьд бол өөр байгаа.

Тэгэхээр улс орнуудын ингээд энэ төлөвлөгөөгий нь хараад байхад бол Ерөнхий сайдынх нь нэрээр нь нэрлэдэг юм уу, Засгийн газрын нэрээр нэрлэсэн товчхон гол гол арга хэмжээнүүдийг дурдаад, хэрэгжүүлэх арга замаа бол илүү нарийвчилж Засгийн газар нь өөрөө нарийвчилсан төлөвлөгөө болгож гаргаад байна гэж ингэж ойлгож байгаа. Тэгээд манай төлөвлөгөө бол үндсэндээ 4 зүйл рүү илүү их анхаарч байгаа байх. Банк, санхүүгийн хямрал, хүнсний хямрал, хүнсний хүндрэл, тэгээд эрчим хүчнийх, тэгээд гол хамгийн бид нарын зовоож магадгүй гэж үзэж байгаа нь ажлын байрны асуудал гэсэн энэ 4 зүйл дээр гол асуудлаар зонхилсон 9 зүйлээр эхний ээлжинд оруулж ирж байгаа юм. Тийм учраас магадгүй хэт ерөнхий харагдаад байж магадгүй.Тэгэхдээ Засгийн газрын түвшинд маш их хэмжээгээр нарийвчилсан зүйлүүд бол л бэлтгэгдчихсэн байгаа гэдгийг хэлмээр байна. Ийм байдалтай байгаа юм.

Д.Дэмбэрэл: -Тэр нэг хөрөнгө оруулалтыг царцаана гэсэн юмаа одоо гэсгээх болсон шүү, хавар эхэллээ. Тийм яриа яваад байж болохгүй шүү дээ. Одоо бид нар бол ажлын байр гаргая, хөрөнгө оруулалтаа нэмэгдүүлж ажиллая гэчихээд Сангийн яам тийм юм хэлээд байна уу, үгүй юу. Царцаачихсан гээд.

С.Баярцогт: -Би тэрний зарчмыг нь тайлбарлаад өгье. Одоо манай улсын хувьд бол 2009 оныхоо төсвийг бол баталчихсан. Тэрэн дотор бол 489 тэрбум төгрөгийг нь бол хөрөнгө оруулалтанд зориулахаар хийсэн байгаа юм. Энэ дотроос бол 198 тэрбум нь бол шинэ, 227 нь бол дамжиж байгаа ийм объектууд байгаа. Гэтэл яг энэ хямрал юм уу эсвэл хүндрэл бэрхшээлийг даван туулах гэж байгаа улс орон болгон төсөв дээрээ зохицуулалтууд хийж байгаа юм. Тэр утгаараа бол магадгүй Засгийн газрын мөрийн хөтөлбөрт тусгагдсан, Үндсэн чиглэлд тусгагдсан зарим арга хэмжээг тухайн жилдээ хойшлуулж болно. Илүү одоо түрүүний ярьсан 4 хүчин зүйлд үйлчлэх, хүнсний асуудал, ажлын байрны асуудал, энэ эрчим хүчний аюулгүй байдлын асуудал руу илүү түлхүү хандсан асуудлуудаа илүү түлхүү тавья. Өөрөөр хэлбэл эрэмблэе л гэсэн үг. Тэр асуудлын хувьд. Дээрээс нь бидний гаргаж байгаа тэр нэмэлт эх үүсвэр нь маань бол бүхэлдээ хөрөнгө оруулалт талдаа нэмэгдэх гэж байгаа учраас Засгийн газар бол первертер тогтоож явах ёстой гэсэн ийм л зарчмыг барьж байгаа. Тэр утгаар нь хэлж байгаа.

Д.Дэмбэрэл: -Одоо хавар боллоо. Тэр ажлаа эхэлнэ шүү. Сангийн яам хэтэрхий хашаад байгаа юм биш биз. 

С.Баярцогт: -Ерөнхийдөө 1.5 чинь өөрөө бүхэлдээ хөрөнгө оруулалт талдаа байгаа шүү дээ. Шинээр орж байгаа 1.5. Манай төсөвт тусчихсан байгаа 489 чинь хөрөнгө оруулалт. Үндсэндээ нийт хөрөнгө оруулалтын хэмжээ чинь 2 триллион болчихоод байгаа байхгүй юу. Гэтэл цаг хугацааны хувьд бид нар бүгдийг нь зэрэг эхлүүлж чадахгүй, эрэмбэлэх асуудал зайлшгүй шаардлага бий болж байгаа юм. Тэр асуудлыг л ярьж байгаа байхгүй юу. 

Д.Дэмбэрэл: -Баттулга сайд.

Х.Баттулга: -Орон сууцны хөтөлбөрийг оруулдаг нь түрүүн хэллээ. Ажлын байрыг их олноор нь, массаар хэлбэрээр бий болгодог. Мөн барьсан орон сууцандаа хүмүүс өөрсдөө орж,  тэр Моргейжийн зээлэнд хамрагдаад яваад байх ийм хөтөлбөр байгаа юм. Тэгээд 100 мянга гэдэг тоо нь үндсэндээ Улаанбаатар хотод нийтдээ 160-170 мянган өрх гэр хороололд байдаг. Энэ гэр хорооллын зовлонг бол мэдээж энд ярихад илүүц байх. Нөгөө л утаа, бусад юм болж байгаа юм. Тэгээд энэ дээр бол 3 яам нэлээн идэвхтэй хамтраад, ажлын хэсэг байгуулаад, Засгийн газрын тогтоол гарсан байж байгаа. Боловсролын яам, Нийгмийн халамжийн яам гээд. Тэгээд энүүгээрээ дамжуулаад, энэ мэргэжлийн сургалтын төвийг дэмжээд, энэ мэргэжлийн сургалтын төвд тодорхой ангиллаар, тодорхой хуваарьтайгаар хүмүүсээ ажлын дөртэй, сургалттай болгоод, энэ ажлуудаа эхэлье гэж байгаа юм.

Өнөөдөр газар болон дэд бүтцийн тал дээр бол бид нар санаа зовох юм байхгүй. Дэд бүтцийг яамнаас бодлогын хувьд хийгээд өгөөд ингээд явах юмаа. Тэгээд энэ хямралын үед гэдэг маань өнөөдөр бид нар ажилгүйдлийг яриад байгаа. Энэ ажилгүйдэл гэдэг маань энэ массаар хамарсан бүтээн байгуулалтууд юмаа гэсэн энэ юмаар л угтаж явж байгаа юмаа гэсэн ийм л ойлголттой байгаа юм.

Д.Дэмбэрэл: -Баярлалаа. Занданшатар гишүүн асуултаа тавья.

Г.Занданшатар: -Юуны өмнө нэлээн олон эрдэмтэн судлаачид, төр, засгийн байгууллагууд багагүй хугацаанд сууж энэ төлөвлөгөөг боловсруулж, судалгаа тооцоотой оруулж ирж байгаа байх аа гэж ойлгож байгаа.

Нэгдүгээр асуулт бол Сангийн сайдаас нэрний талаар асуулт байна. Бас хүмүүс хэлээд байна. Энэ бусад улсуудад бол та өчигдөр Америкт жишээлбэл эдийн засгийг идэвхжүүлэх хөтөлбөрийг баталлаа. Энд эдийн засгийн хямралын шинж тэмдгүүд Монголын эдийн засагт аль хэдийнэ илрээд эхэлчихсэн, валютын ханш огцом өөрчлөгдөх, орон тоогоо цомхтгох, ажилгүйдэл бий болгох гээд. Тийм учраас эдийн засгийг идэвхжүүлэх хөтөлбөр гэж одоо энэ төлөвлөгөөгөө нэрлэж болохгүй юу. Эдийн засгийн хүндрэл, хямрал энэ олон нэр томъёоноос зайлсхийж, эдийн засгийг идэвхжүүлэх, зогсонги байдалд, царцанги байдалд ороод байгаа эдийн засгийг идэвхжүүлэх шаардлага л хамгийн гол зорилго зорилт байх гэж ойлгож байгаа.

Тэгээд энэ үед эдийн засгийг идэвхжүүлэхтэй чиглүүлээд энэ хувийн хэвшлийн боломж олгох, гаднаас хөрөнгө мөнгө дайчлах боломжийг нь олгох, ер нь бүгдээрээ хамтарч байж л энэ хямралыг даван туулнаа, зөвхөн төр, засаг биш, хувийн хэвшил, улс төрчид, улс төрийн намууд, төрийн бус байгууллагууд. Тийм учраас бүх шатанд нийгмийн хариуцлагыг сайжруулах, эдийн засгийг идэвхжүүлэх зорилгоор нэлээн тодорхой бодитой санаануудыг төлөвлөгөөндөө оруулах боломж бий юу гэж хэлмээр байгаа юм.

Тэгээд эдийн засгийг идэвхжүүлэх хүрээнд юу хэлж байна вэ гэхээр энэ Засгийн газрын баталгаа гаргах, хувийн хэвшлүүд, бонд вексель гаргах замаар 47 дугаар тогтоолыг бас өөрчлөлт оруулах шаардлага байгаа юу гэж асуумаар байгаа юм. Жишээлбэл Баянхонгор, Арвайхээрийн хоорондох 107 км-ийн авто замыг барих эргэн төлөгдөх нөхцөлөөр барих тендер зарлагдахад ганц ч компани хоёр удаа зарлаад ирсэнгүй шүү дээ. Ийм учраас энэ 3, 4 жилийн дараа валютын ханш ямар болоо билээ энэ нөхцөлд бол хувийн хэвшлийн шугамаар хөрөнгө дайчлах бололцоог бас бид бий болгох ёстой байх аа гэж бодож байна.

Тэгээд энэ төр, засаг, иргэд, улс төрчид бүх төрийн бус байгууллагууд, улс төрийн намууд хамтран ажиллаж байж энэ хямралыг даван туулах учраас бүх шатанд хариуцлагыг эрс сайжруулахыг энэ цаг үе шаардаж байнаа гэж хэлмээр байгаа юм. Хувийн хэвшлийн аж ахуйн нэгжүүд нийгмийн хариуцлагаа дээшлүүлэх, ажиллагсад, хэрэглэгчид, хадгаламж эзэмшигчид, нийт иргэдийн өмнө хүлээсэн нийгмийн хариуцлагаа ухамсарлах, тэрнийг нь идэвхжүүлэх, хариуцлага тооцох чиглэлээр хууль болон бусад өөрчлөлт шаардлагуудыг ч гэсэн бас хэрэгжүүлэх шаардлагатай байна.

Төр, засгийн бүх шатанд төрийн албаны сахилга, хариуцлагыг чанд мөрдүүлж ажиллах шаардлагатай байна гэж хэлмээр байна. Өнөөдөр нийгмийн тодорхой хэсгүүдэд, бизнесийн тодорхой хэсгүүд энэ валютын зохицуулалтын хууль монополийн эсрэг хуулийг гаргахгүй бол нийгмийн хариуцлагаа монополь компаниуд ухамсарлахгүйгээр сөргөөр ашиглаж байгаа байдлууд ажиглагдаж байна. Валютын ханшийг зохиомлоор өсгөн нэмэгдүүлж байгаа тодорхой бизнесийн бүлэглэл, арилжааны банкууд байгаа гэдгийг сая Монголбанкны ерөнхийлөгчийн үгнээс ч гэсэн бас илэрч байна гэж бодож байна. 

Тийм учраас энэ валютын зохицуулалтын хуулин дээрээ эргэж харах, монополийн эсрэг шударга бус өрсөлдөөнийг хориглох тухай хуулийн төслийг бидний хэдэн гишүүд өргөн барьсан байгаа. Энэ хуулийг Засгийн газраас бас яаралтай оруулж ирж энэ ээлжит  бус чуулганы үеэр хэлэлцүүлэх бололцоо байна уу. Ингэж шударга бусаар үгсэн хуйвалдах замаар эскулят дамын худалдааны аргаар хэт ашиг олох зорилгоор хямралыг ашиглаж байгаа энэ хүмүүстэй хариуцлага тооцох ажлыг чангаруулах, энийг хориглох ийм механизм бас шаардлагатай байна.

Энэ хямралд валютын ханшид нөлөөлж байгаа 30 хувийн… (асуултын минут дууссан тул микрофон хаагдав)

Д.Дэмбэрэл: -Занданшатар гишүүн нэмээд асуучихъя.

Г.Занданшатар: -Ийм учраас энэ валютын зохицуулалтын тухай хууль шударга бус өрсөлдөөнийг хянан зохицуулах тухай хуулиудыг яаралтай хэлэлцэж, энэ томоохон бүлэглэлүүд, санаатайгаар эдийн засагт нөлөөлж, төр, засгийн үйл ажиллагаа явуулах боломжийг хязгаарлуулж байгаа энэ байдлууд дээр анхаарлаа хандуулах шаардлагатай байна. Энэ чиглэлээр бас Сангийн яамнаас хэлэлцэж бодож байгаа зүйлээ хэлмээр байна гэж бодож байна. Эдийн засгийн зохистой үйл явцын онол гэж байдаг. Валютын ханшийг нийгмийг бухимдуулж, сэдрээж, дэврээж байгаа зүйл бол дандаа буруу хүлээлт бий болгож байгаа, хэвлэл, мэдээлэл, төр, засаг, улс төрийн намууд, улс төрчид, тодорхой ажил албан тушаал эрхэлж яваа хүмүүс бүх шатанд хариуцлагатай байхыг энэ цаг үе шаардаж байна шүү гэж бас бодож байгаа юмаа. Энэ талаар саналаа хэлэхийг хүсч байна. Нэн ялангуяа энэ монополь, нефтийн монополь компаниуд, тодорхой валютын ханшийг хөөрөгдөж байгаа хэсэг бүлэглэлүүд, энэ талаар одоо энэ валютын зохицуулалтын тухай хууль шударга бус өрсөлдөөнийг хянан зохицуулах тухай хуулиудын талаар… (асуултын минут дууссан тул микрофон хаагдав)

Д.Дэмбэрэл: -Ерөнхий сайд, дараа нь Баярцогт сайд хариулъя.

С.Баяр: -Занданшатар гишүүний асуусан асуулт сүүлээс нь эхэлье. Энэ нэн тэргүүнд боловсруулж батлуулах шаардлагатай хуулийн төслийн жагсаалт гээд Улсын Их Хурлаас гарах тогтоолын төслийг хавсралт байдлаар бид давын өмнө 12 хуулийг оруулж ирж байгаа юм. Энэ дотор валютын зохицуулалтын тухай хуульд нэмэлт, өөрчлөлт оруулах тухай асуудал, Банкны тухай хуульд нэмэлт, өөрчлөлт оруулах тухай асуудал, Төв банкны тухай хуульд нэмэлт, өөрчлөлт оруулах тухай асуудал, Банк бус санхүүгийн үйл ажиллагааны тухай хуульд нэмэлт, өөрчлөлт оруулах тухай хууль гээд эдгээр зүйлүүдийг нэлээн хөндсөн юм. Энэ дотроо шударга бус өрсөлдөөний зохицуулах тухай хуулинд тодорхой нэмэлт, өөрчлөлт оруулж, энэ байгууллагын эрх мэдэл, ерөөсөө төрийн зохицуулалтыг энэ дээр нэмэгдүүлэх чиглэлээр асуудлаа оруулж ирэх нь зүйтэй юмаа гэсэн саналыг нь дэмжиж байна.

Ер нь шударга бус өрсөлдөөнийг зохицуулах тухай хуульд нэмэлт, өөрчлөлт оруулах асуудлыг өнгөрсөн намрын чуулганы үеэр ч гэсэн бид ярьж байсан. Энэн дээрээ одоо Улсын Их Хурал энийг аваад хэлэлцээд, ээлжит бус чуулганаар хэлэлцэхэд бас цаана нь хэмжээ хязгаар гэж байна л даа. Ээлжит бус чуулганаар бүх асуудлыг шийдчих бас бололцоо байна уу, үгүй юу. Улсын Их Хурлын бүтцийн байгууллагуудтай, бүлгүүдтэй, Их Хурлын удирдлагатай бас зөвшилцөх асуудал байгаа учраас бид энийг оруулаагүй юм. Шударга бус өрсөлдөөний тухай хуулийг одоо оруулъя гэвэл их л сайн байна. Санал нийлж байна.

Энэ санхүү, эдийн засгийн хүндрэл, нэр томъёоны тухай асуудал, санхүү, эдийн засгийн хүндрэл бэрхшээлийг даван туулах төлөвлөгөөний тухай гэж. Би түрүүн тайлбарласан л даа. Ер нь асуудлыг яаж ч нэрлэж болно л доо. Жишээлбэл, тодорхой өвчин эмгэгтэй хүний эмгэгтэй хүнийг эмчлэх төлөвлөгөө гэж нэрлэж болно. Тэр хүний эрүүл мэндийг сайжруулах төлөвлөгөө гэж хэлж болно. Аль өнцгөөс нь яаж нэрлэхийг жишээлбэл, нэлээн олон орон түүний дотор АНУ эдийн засгийг идэвхжүүлэх төлөвлөгөө гэж яриад явж байгаа. Тэдний талдаа тэр нь зөв байж болох юм. 

Бид яагаад санхүү, эдийн засгийн хүндрэл бэрхшээлийг даван туулах төлөвлөгөө гэж хэлж байгаа юм бэ гэхээр бол энэ ер нь хүндрэл бэрхшээл гэдэг юмыг зөвхөн төр, засгийн байгууллагууд биш аж ахуйн нэгжүүд, иргэд, айл өрх даван туулах ёстой юм шүү. Энэ дээр урд өмнөхөөс арай өөр байдлаар асуудалдаа хандаж, арвилан хэмнэлт, мөнгө төгрөгөө зарцуулах, улсын хэмжээнд ч тэр, өрх бүрийн хэмжээнд ч гэлээ гэсэн онцгой анхаарах ийм цаг үе боллоо шүү гэдгийг анхааруулах үүднээс ийм нэр томъёог сонгож авч байгаа юм. Энийг өөрчилж болно. Монгол хүн билгийг бодоод заавал хүндрэл бэрхшээл, хямрал гэж яриад яахав. Идэвхжүүлье, сайжруулъя, чангатгая, эрчимжүүлье гэсэн томъёоллоор хэлж болох байх л даа. Тэгэхдээ Улсын Их Хурлын эрхэм гишүүд бас анзаараарай. Бидэнд бол урд өмнө байсан хүндрэл бэрхшээл, доголдол дутагдал байгаагаас гадна биднээс үл хамаарах нөхцөл байдлаар энэ хүндрэл бэрхшээл чинь Монголд тусаад эхэллээ шүү дээ. Жишээлбэл бидний, биднээс үл хамаарахаар экспортын орлого буурчихсан учраас бид нар төсвийн тодотгол Монголд л одоо тусч байгаа хэлбэр нь бол зэсийн үнэтэй шууд холбоотой асуудал. Эрдэнэт үйлдвэрийн тухай асуудал байна. Эрдэнэт үйлдвэрийн тухай бид жич бас ярих байх. Улсын Их Хурлын гишүүд ч бас асуух байх гэж бодож байна. Жилийн өмнө, 2 жилийн өмнө эдийн засгийн байдал маань огт өөр байсан. Гэтэл өнөөдөр улсын төсвийн бараг 3-ны 1-ийг бүрдүүлж байсан энэ үйлдвэр маань өөрөө улсаас татаас авахаас холгүй болчихоод байна л даа. 

Өнөөдөр Эрдэнэт үйлдвэрийн жишээлбэл улсдаа бараа бүтээгдэхүүн нийлүүлсэн компаниудад тавьчихаад байгаа өр нь нийт хэмжээ нь одоо хэрээс хэтэрчихээд байгаа юм л даа. Монгол Улсын Ерөнхийлөгч сая Улсын Их Хурлын чуулганы ээлжит бус чуулганы нээлтэн дээр хэлсэн үгэндээ их зөв зүйтэй зүйл хэлж байна л даа. Хэд хэдэн компаниудаа бид онцгой анхаарч үзэх ёстой юм биш үү, түүний дотор Эрдэнэтийг ч нэрлэж байна лээ. Жишээлбэл энэ Эрдэнэт үйлдвэр маань худалдан авагч компаниудад бараг 30 сая ам.долларын өртэй байна. Энийгээ төлж чадахгүй байна өнөөдөр. Эрчим хүчний салбарт 6.5 тэрбум төгрөгний өртэй байна. Үндэсний татварын ерөнхий газарт 2007, 2008 оны хувьд нийтдээ 128 тэрбум төгрөг төлөх учиртай. Төлж чадахгүй байгаа. Бид бол чи төлөх ёстой юм, ямар ч байлаа гэсэн энийгээ төл, цаана нь яах нь бидэнд хамаагүй гэж хандаж болох уу, үгүй юу. Эрдэнэтээс мөнгө авах ёстой юу ёстой. Гэхдээ хэдийн хэмжээний юм авах юм бэ. Дордчихоод байгаа дээр нь бол нэрмээс болгоод ингээд явах уу, үгүй юу. Энэ мэтийн асуудлууд орж байгаа учраас тэр нэр томъёон дээрээ үнэндээ хэлэх юм бол эдийн засгийг идэвхжүүлээд явна гэх юм бол асуудалд хандах фокус маань арай буруу тусах юм болов уу даа.

Өнөөдөр эдийн засгийг идэвхжүүлэх асуудлын тухай бид ярихаасаа илүү энэ аргагүй эрхэнд орчихоод байгаа хүндрэл бэрхшээлээс яаж гарах вэ гэдэг дээрээ илүү тулгуурлаж, бодлогоо боловсруулах ёстой гэдэг үүднээс л энэ хууль зүйн нэр томъёоны сонголтоо хийсэн юмаа. Улсын Их Хурлын тогтоол ч гэлээ гэсэн эдийн засгийн хүндрэл бэрхшээлээс гарах, даван туулах гэдэг энэ дээрээ аксент хийж, тэрнийхээ дагуу төлөвлөгөөгөө дэс дараа, тэр прогедит гэж ярьдаг, энд нь оруулсан байх нь зүйтэй гэдэг үүднээс Засгийн газраас ийм томъёоллоор оруулж ирсэн гэдгийг бас анхаараарай гэж хүсч байна. Бусад асуудалд Баярцогт сайд хариулна.

Д.Дэмбэрэл: -Баярлалаа. Баярцогт сайд нэмчих үү. Бараг хариулагдчихав уу.

С.Баярцогт: -Занданшатар гишүүний асуултанд хариулъя. Занданшатар гишүүний тавьж байгаа нэг асуудал нь яг эдийн засгийг идэвхжүүлэх, хөрөнгө оруулалтыг төсвийн шууд хөрөнгө оруулалтаар биш эргэн төлөгдөх нөхцөлтэйгөөр сахилга хариуцлагатайгаар хийж гүйцэтгэе гэсэн олон аргачлалууд байдаг. Тэрний нэг нь бол эргэн төлөгдөх нөхцөлтэйгөөр тэгээд тэрийгээ баталгаажуулж байгаа нь бонд юм уу вексель бичиж өгөөд компаниудыг итгэл үнэмшилтэйгээр ажиллуулах, дараагийн нэг асуудал нь бол Засгийн газрын баталгааны асуудал байгаа. Баталгааны хувьд бол Төсвийн байгууллагын удирдлага, санхүүжилтийн хуулиар болон Төсвийн тухай хуулиар бол Засгийн газар баталгаа гаргахыг нь хорьчихсон байгаа.

Хэлэлцүүлгийн явцад гишүүдийн зүгээс олон саналууд гарч ирж байсан. Хувь хүмүүс, пүүс компани бол өөрөө гаднаас мөнгө босгочих бололцоо байнаа. Энэ дээр нь Засгийн газар баталгаа гаргах ёстой гээд. Тэгэхлээр энэ холбогдох тодорхой хуулиудад нь нэмэлт, өөрчлөлт оруулсан нөхцөлд энэ бодлогын арга хэмжээ бол хэрэгжих ийм бололцоо гарна гэдгийг хэлмээр байна. Бусад асуудлыг сая Ерөнхий сайд  тайлбарлачихсан байх аа гэж ингэж бодож байна. Баярлалаа.

Д.Дэмбэрэл: -Энхтүвшин даргын асуултыг сонсоод тэгээд завсарлаганд оръё. Энхтүвшин дарга.

Ө.Энхтүвшин: -Нэгдэх асуулт байна. Саяын Монгол Улсын Ерөнхийлөгч дэлхийн олон орон хямралд өртлөө гэдгийг албан ёсоор зарлалаа гэж сая Ерөнхийлөгчийн үгэнд байна л даа. Тэгэхээр яахав энэ төлөвлөгөө бол нэр нь өөрөө санхүү, эдийн засгийн хүндрэл бэрхшээл гэж байгаа юм. Дотор нь болохоороо гарчиг болоод юмнууд нь болохоор хямралыг даван туулах гээд ингээд явчихсан байгаа. Тэгэхээр манайх ер нь одоо ингэж бас зарлах юм уу. Тэгж байж тэр зээл тусламж юмнуудыг олон улсын санхүүгийн байгууллага юмнуудаас авах юм уу эсвэл манай хувьд бол өөрөөр явах юм уу гэдгийг нэгдүгээрт нь асууя.

Хоёрдахь асуулт нь сая Баярцогт сайдын хэлснээс энэ хөрөнгө оруулалтын юм нэлээн анхаарал татаад явчихлаа. Ерөнхийдөө 1.5 нэмэх нь энэ жилийн 500 тэрбум ингээд 2 тэрбум гээд, гаднаас орж ирэх юм орж ирэх юм бол хөрөнгө оруулалт хийх юм гээд ингээд ер нь тэгж хэлэв үү, үгүй юу. Тийм учраас энэ хөрөнгө оруулалт гэж тэр царцаана гэж яриад байгаа юмнуудаасаа ер нь царцаана гэдгийгээ юу гэж ойлгож байгаа юм бэ. Энийгээ бүр ингээд хэдэн чиглэлийг эхлээд зарлачихгүй юм уу. Жишээлэх юм бол он дамжсан одоо тэр ийм хөрөнгө оруулалтыг нэгдүгээрт дуусгана. Нэгдүгээрт тэр. Хоёрдугаарт, жижиг, дунд үйлдвэрлэлийг тэр рүү хийх хөрөнгө оруулалтыг тэргүүн ээлжинд гаргана. Хүнсний үйлдвэрлэлийн үеийнхийгээ тэргүүн ээлжинд гаргана.

Дөрөвдүгээрт нь, тэр барилгынх гэж их ач холбогдол өгч байгаа юм байна. Тэрийг хийнээ гээд ингээд ингээд албан ёсоор бүр ингээд зарлачих ёстой юм биш үү. Энэ жилийн одоо төсөвлөчихсөн 500 тэрбумаасаа. 

Гуравдугаарт нь, энэ хямралын үед ажиллах энэ онцгой дэглэм, онцгой горим гэж юм байх уу, үгүй юу. Яг энийг тодорхой юу гэж үзэж байгаа вэ гэдгийг Засгийн газар бас ямар төсөөлөлтэй байгаагаа хэлж өгөхгүй юу. Ер нь мэдээж хэрэг гаднаас мөнгө авах хэрэгтэй, энийг бас энэ хүндрэл бэрхшээлийг давах бас нэг гол арга бол зохион байгуулалтаа сайжруулж байж, эмх цэгцтэй байж байж давах юм биш үү. Тийм учраас ялангуяа төрийн байгууллагуудын хувьд энэ талаар ямар тодорхой зүйлүүдийг хийх гээд байна вэ гэдгийг бас одоо сонсмоор байна. Энэ Төрийн албаны зөвлөлөөс зарлана гээд ингээд байгаа л даа. Агентлагийн дарга, багийн дарга нарын сонгон шалгаруулалтыг. Засгийн газар уг нь бол энэ чинь ноднин жил гарсан хууль байгаа. Мэдэж байгаа. 

Тэр сонгон шалгаруулалтанд орох хүмүүсийн хувьд тавих шаардлагаа тэр дор нь тавьчихгүй яасан юм бэ. Тэр шалгуураа өгөөгүйгээс болоод өнөөдөр ингээд энэ агентлагийн дарга нарыг томилох асуудал чинь хойшлоод байгаа юм биш үү. Тэгээд адил албан тушаал дээр адил шалгуур тавьдаг байя л даа. Жишээ нь төрийн нарийн бичгийн даргын зарим дээр нь болохоороо доктор хүн байна гэж тавьчихаад, зарим дээр нь болохоороо бакалавр байж болно гээд ингээд байдаг. Тэгэхээр ийм юмнуудаас чинь болоод нэг тодорхой хүн харчихаад тэгээд байгаа юм уу. Энэ ажил чинь жаахан цалгардаад, ер нь орон нутгийн сонгуулийн үр дүнг баталгаажуулах ажил эхнээсээ нэг жаахан цалгар байдалтай эхэлчихлээ шүү. Энийгээ ер нь цагаан сараас өмнө бүгдийг нь дуусгана гэдэг ийм зорилт тавьбал яасан юм бэ.

Улаанбаатар хотод бол 3 сарын эхээр хороодын дарга нарынхыг явуулна гэж байх юм. 3 сар гэдэг чинь бол оройтож байгаа юмаа. Энэ ерөөсөө л цагаан сараас өмнө дуусгана гэдгээ Төрийн албаны зөвлөлтэй яриад тохирч болохгүй юу. Пүрэвдорж ерөнхийлөгчөөс бас нэг асуух асуулт байна. Гадна талаас 1.5 орж ирээд юм уу ингэх юм бол мэдээж хэрэг. Энэ валютын ханшийн тогтворжилтийг хангаж чадна гэж байна. Тэр маань орж ирэх… (асуултын минут дууссан тул микрофон хаагдав)

Д.Дэмбэрэл: -Энхтүвшин гишүүн нэмээд асуучихъя.

Ө.Энхтүвшин: -Тэр мөнгө маань гадна талаасаа орж ирэхгүй байгаад байвал валютын ханшийг яах юм бэ. Хэдэд барья гэж. Ер нь тодорхой таны төсөөлөл яг ямар байна вэ. Энэ 1500-гаас дээшээ явуулахгүй яг барина гэж та одоо яг хэлж чадах уу. Экспортыг дэмжинэ гэж байгаа. Тэр аргагүй. Тэгж байж одоо энэ валют орж ирнэ. Мах одоо гол биш үү. Энэ жил малчдын хувьд махаа гаргая гээд байна. Энэ чинь байж байна шүү дээ. 43 сая толгой малтай болчихсон, одоо бэлчээр нь хүрэлцэхээ байгаад, малын чанар муудаад, таргалж чадахаа байгаад, өөрснөө гаргая гээд байна. Энийг нь даруйхан шиг зохион байгуулж өгөх, энэ чинь бас тодорхой хэмжээгээр экспортыг дэмжиж байгаа том арга хэмжээ болох юм биш үү. Ийм хэдэн зүйлүүдийг асууя.

Д.Дэмбэрэл: -Баярцогт сайд. 

С.Баярцогт: -Энхтүвшин гишүүний асуултанд хариулъя. Улс орнууд эдийн засгийн ресепт орсон буюу эдийн засгийн удаашралд орсныгоо албан ёсоор зарлаж байгаа. Эдийн засгийн онолын томъёололлоороо ресептийг бол ресешн гэдэг ойлголт бол хоёр улирал дараалаад тухайн улсын дотоодын нийт бүтээгдэхүүн унасан тохиолдолд албан ёсоор зарладаг. Ингээд улс орнууд зарлаж байгаа. Манайх хоёр ч улирал дараалаад дотоодын нийт бүтээгдэхүүн маань уналаа гээд. Монгол Улсын хувьд дотоодын нийт бүтээгдэхүүн хоёр улирал дараалж ерөөсөө унадаггүй. Яагаад вэ гэвэл манай улс улирлын шинжтэй эдийн засагтай учраас яг албан ёсоор эдийн засгийн удаашрал буюу ресепт орлоо гэж зарлах боломж байхгүй байгаа. 

Хямрал, гүн уналт буюу деперешн бол сонгодог тодорхойлолтоороо дотоодын нийт бүтээгдэхүүн 10 хувь  хүртлээ унасан юм уу, эсвэл ресепт 2-3 жил дараалж орсон нөхцөлд бол хямралд орлоо гэж буюу гүн уналтанд орох деперешн гэж ярьдаг. Тэнд орлоо, тэгэхээр аль аль тодорхойлолт нь бол манайх албан ёсоор зарлах энэ нөхцөл бололцоо бол ерөөсөө бүрдээгүй учраас бид нар байгаа хүндрэл байдал, нөхцөлүүдээ үнэлээд эдийн засгийн хувьд бол бид нар хүндрэлтэй, бэрхшээлтэй байдалд орсон байна гэж ингэж тодорхойлохоос аргагүй болж байгаа юм.  Тэгэхээр энийг бол би бас онцгой асуудал болгож ярья гэж бодож байгаа юм. Яагаад гэвэл манай улс төрчид, эдийн засагчид, нийгэмд ярьж тайлбарлаж байгаа хүмүүс маань асуудлаа бас нэг янзаар ойлгодог байгаасай, тэгэхгүй бол энэ ойлголтын зөрүүнүүдээсээ болоод бид нар янз бүрээр яриад, бас нийгэмд буруу ойлголт төрүүлээд авах вий гэдэг үүднээс би энэ нэр томъёог ингэж тайлбарлаж байгаа. 

Тийм ч учраас бид нар нэр томъёоны асуудал дээр Ерөнхий сайдын захирамжаар байгуулсан ажлын хэсэг бол хамгийн анх эхнийхээ хуралдаанаар ерөөсөө юу болоод байгаа юм бэ гэдэг өвчнийхөө оношийг зөв тодорхойлъё гэдэг үүднээс энийг маш сайн судалж ярьсан гэдгийг хэлмээр байна.

Хоёрдугаар асуудлын хувьд бол хөрөнгө оруулалтын асуудал байгаа. Тэгэхээр гадаадын улс орнуудад авч хэрэгжүүлж байгаа программыг бол бүхэлдээ эдийн засгаа эрчимжүүлэх, стимолос программ гэж нэрлээд байгаа. Түрүүн Занданшатар гишүүн хэлж байсан. Тэр өөрөө юу хэлээд байна вэ гэхээр нөгөө JI 20-ын анхны уулзалтан дээр бол ямар уриалга гаргасан бэ гэхээр JI 20-ын хэмжээнд улс орнууд дотоодын нийт бүтээгдэхүүнийхээ 2 хувьтай тэнцэх хэмжээний алдагдлаар төсвөө алдагдалтай баталъя, бүхэлдээ. Тэгж байж эдийн засгаа эрчимжүүлье гээд. Эдийн засгаа эрчимжүүлэх хөрөнгө оруулалт хоёр аргаар л хийгдэж байгаа юм. Эсвэл тухайн улс орон өөрийнхөө ирээдүйгээс зээлж байгаа юм. Төсвөө алдагдалтай батлах замаар. Эсвэл гадаад зах зээл дээрээс мөнгө босгодог энэ хоёр замаар. Тэгээд манай улсын хувьд ямар онцлогтой байна вэ гэхээр манай улс ирээдүйгээсээ зээлэх бололцоо байна уу гэвэл хүндрэлтэй байгаа юм. Яагаад вэ гэвэл манай 2009 оны төсөв маань 6 хувийн алдагдалтай баталчихсан учраас хангалттай зээлтэй ирээдүйгээсээ гэсэн үг. 395 тэрбумыг. 

Тийм учраас бид нарын хоёрдахь боломж бол гадаадын зах зээл дээрээс мөнгө босгох тухай асуудал байгаа юм. Энэ хоёрынхоо зохистой харьцааг л бий болгоё. Тэгээд түрүүний тэр хөрөнгө оруулалтын асуудал яригдсан зүйл бол гишүүд бүлгүүд дээр хэлэлцэхэд ч, байнгын хороогоор ч хэлэлцэхэд муу вариантаа бод оо. Өөрөөр хэлбэл гадаадаас огт мөнгө олдоогүй гэсэн тохиолдолд дотоодын эх үүсвэрээ яаж ашиглах юм бэ гэдэг асуудал. Тэгэхээр одоо байгаа бид нар нийт зардлын хэмжээ, орлогын хэмжээ бол 1.8 триллион, зарлагын хэмжээ 2.2 триллион. Тэгэхээр энэ дотроо л бид нар 6 хувийн алдагдалдаа багтаагаад ямар асуудлуудаа урьчилж тавих вэ, ямар асуудлуудаа хойно нь тавих вэ гэдэг эрэмбэлэх тухай л асуудал байгаа юм. Тэгэхдээ манайд бол гадаадаас хөрөнгө оруулалт орж ирэх боломж бол нээлттэй байгаа. Тэрэн дээр бол бид нар 4-5 замыг нээлттэй байлгаж байгаа учраас боломж нь бол байгаа.

Тэгэхээр энэнийхээ зохистой харьцааг л барина. Тийм учраас тоогоо бол би түрүүн тайлбарласан. Нийт өрийн хэмжээ бол дотоодын нийт бүтээгдэхүүний 50 хувиас дээшээ гарч болохгүй. Нийт гаднаас орох хөрөнгийн хэмжээ бол төсвийн орлогоосоо давж болохгүй гэдэг ийм л зарчим дээр суурилж байгаа. Одоо бидний тавьчихаад байгаа мөнгө бол дотоодын нийт бүтээгдэхүүнээ өрийн хэмжээ бол 24 хувьтай. Орлогын бол 80 хувьтай тэнцэх хэмжээний хөрөнгө оруулалтын хэмжээ яригдаж байгаа. Тэгэхээр энэ харьцаа бол харьцангуй зохистой байгаа гэдгийг хэлэх гэсэн юм.

Ер нь бол валютын ханш буурч байгаа, валютын ханшны асуудалтай холбогдуулаад олон асуудал ярьж байгаа. Пүрэвдорж ерөнхийлөгч хариулах байх. Би бол бодлогын хувьд хэлэхэд Монгол Улс өөрөө бодох ёстой. Яг уул уурхайн үйлдвэрлэлээрээ экспортонд гаргадаг бүх улсууд энэ эдийн засгийн хүндрэл бий болсон нөхцөлд бүгдээрээ бодлогоор валютаа бол үнэгүйдүүлж эхэлсэн. Австрали, Чили, Өмнөд Африкийн Бүгд Найрамдах Улс, хамгийн сүүлд Казакстан. Бодлого нь бол эд нар бол бүгд 20-50 хувь хүртэл валютынхаа ханшийг сулруулсан байгаа. Бодлого нь бол юун дээр үндэслэж байна вэ гэхээр экспортоо дэмжих, импортоо хязгаарлах, бүгдээрээ зарлаж байгаа. Хамгийн сүүлд Австрали хамгийн өндөр 50 хувиар валютаа ханшийг нь унагаасан. Казакстан бол сая сүүлд зарласан. 122 байж байгаад 150 хүргэсэн. Тэгээд тенгеегээ 150 дээр бариад нэмэх хасах гурван хувь дээр хэлбэлзүүлнэ. Тодорхой коридор барьж, эхлээд таргитаа заагаад тэгээд тодорхой коридор зааж байгаа. 

Тэгэхээр одоо манай төгрөгийн хувьд ханш бол ойролцоогоор 30 хувиар суларчихсан байгаа. Тэгэхээр бодлогын хувьд бид нар тодорхойлоод коридороо заачих юм бол бололцоо нь бүрдэнэ. Ингэхийн тулд хангалттай валютын эх үүсвэртэй байх ёстой. Тэгэхээр энэ хангалттай валютын эх үүсвэр маань бүтэн жилдээ бодлогын хувьд авч явах хэмжээнд байлгахын тулд бид нар экспортон дээрээ түлхүү арга хэмжээ авахаас өөр арга байхгүй. Манайх улирлын эдийн засагтай. Сая өнгөрсөн 4 дүгээр улирал, 1 дүгээр улирал бол бүхэлдээ эдийн засаг идэвхжил нь буурдаг үе. Энэ хооронд бид нар ойролцоогоор 500 сая ам.доллар зарсан гэдэг маань одоо 2 дугаар улирлаас идэвхжил гарахад 540-ийн нөөцтэй гэж үзэх юм бол энэ бол 6 сар тэсэхгүй, маш богино хугацаанд валютын нөөц бол багасах ийм бололцоотой байгаа юм. Тийм учраас энэ бодлогыг бид нар түлхүү барих ёстой. Энэ асуудлаа улс төрчид нь ч бас өөрсдөө зөв тайлбарлаж, нэгдсэн бодлоготой байх ёстой. Тэгэхгүй буруу дохио яг нийгэм рүү гарах юм бол яг хэрэглэгч, хувь хүн дээр хүндрэлтэй тусч байгаа. Мэдээж валютын ханш өсөхөд.

Улсын бодлогын хувьд бол экспортоо дэмжсэн, импортыг хязгаарласан бодлого явуулах бол яг манайх шиг уул уурхайн экспортон дээр тулгуурласан эдийн засагтай улсын хувьд бол маш чухал зөв бодлого байгаа гэдгийг бас тайлбарлах ёстой. Монголбанкнаас нэмж тайлбарлах байх.

Д.Дэмбэрэл: -Пүрэвдорж ерөнхийлөгч
Л.Пүрэвдорж: -Тэгэхээр нэгдүгээрт Монгол орон бол яг өөрийнхөө хүчээр гарч чадахгүй байх аа. Гарна гэвэл ёстой үнэхээр нэлээн тийм хүндрэлтэй гарна. Тэгэхээр бид ийм Засгийн газрын шугамаар мөнгө хайж байна, орж ирэх байх. Их Хурал баталбал хөөцөлдөнө. Нөгөө цаад талд нь бол олон улсын байгууллага валютын сантай ажиллах боломж бий. Тэр их мөнгө өгөхгүй ч гэсэн бидний яг өөрөө хар хүчээрээ зүтгээд гарах явдлыг бас хөнгөрүүлнэ гэж хэлмээр байна.

Дараа нь бол тэр валютын бодлогын хувьд бол бид нар цаашдаа одоо бидний яриад байгаа зүйл бүтэмж ямар байх нь вэ гэдгээс хамаарч Баярцогт сайдын хэлдэг шиг юм уу, өөр тийм тодорхой зохицуулалтан дээр бүр Улсын Их Хурлынхаа хүрээнд ч байдаг юм уу тохиролцох асуудал гарахыг үгүйсгэхгүй ээ. Цаашдаа хэд хүрэх вэ гэдэг асуултанд бол би хариулмааргүй байна. Хариулахад тэр үнэхээр хэцүү асуудал аа. Бас тэрнийг ойлгох болов уу гэж ингэж бодож байна. Ер нь л өсөх хандлагатай байгаад байх болно. Хэрвээ мөнгө бүтэхгүй бол. 

Д.Дэмбэрэл: -Бараг хариулагдлаа. Тэр багийн Засаг дарга нарын тухайд бол Үндсэн хуулийн цэц маргаан үүсгэчихсэн байгаа шүү дээ. Маргаан үүсгэчихсэн тохиолдолд бол манай хуулиудын заалт төр түдгэлзэж байх ёстой байхаа. Тэр зарчмаар л одоо явах байх. 

Ингээд гишүүд үдээс хойш 3 цагаас хуралдааны ажиллагаа үргэлжилнэ. Цагтаа цуглаад, нэлээн сайн ярилцъя. Энэ ярих ёстой сэдэв ээ. Сайхан хооллоорой. Завсарлага. (12.20-13.20 Д.Энэбиш)


Н.Энхболд: -Асуулт хариултаа үргэлжлүүлье. Хурал зохион байгуулагч нар Засгийн газрын гишүүдийг ирж гэж хэлээрэй. Гишүүд асуулт асуух учир. 


Сайд нарыг оруулж ирье. Одоо гишүүд асууж эхлэх гэж байна шүү.


Б.Бат-Эрдэнэ: -Ерөнхийдөө иймэрхүү л ач холбогдол өгч байгаа юм байна. Энд Засгийн газрын гишүүд нь байхгүй, энд хариуцаж байгаа улсууд нь байхгүй, иймэрхүү л маягаар хандаж байна гэж ойлгож байна.


Энд хэн хариулах вэ? 


Н.Энхболд: -Сайд нар түрүүчээсээ ирж байна. Асуултаа тавьж байя. Ерөнхий сайд, Их Хурлын дарга, Ерөнхийлөгч, Үндэсний аюулгүй байдлын зөвлөлийн гишүүд түр хуралтай байгаа юм байна. Сайд нар ирээд сууж баймаар байна. Сангийн сайд хаана байна? Тэргүүн шадар сайд байж баймаар байна.


-Долгор дарга аа, сайд нараа ирүүлье.


-Засгийн газрын гишүүдийг хурдан хуралдааны танхимд ирүүлэх арга хэмжээ аваач ээ. Гишүүд асуулт тавих гээд хүлээгээд байдаг. Хуралдаан эхлэх цагаасаа бараг 0.40 минут болчихлоо. Долгор дарга та дахиад нэг яриадахаач. Тэргүүн шадар сайд, Сангийн сайд ядаж байж баймаар байна шүү дээ.


Д.Дэмбэрэл: -Засгийн газрын гишүүд, зарим сайдууд бид нар жаахан ажилтай байж байгаад ирлээ. Баярцогт сайд хүрээд ирсэн байна. Ерөнхий сайд одоо орж ирнэ. Монголбанкны ерөнхийлөгч ирж байгаа байх. 


Хуралдаанаа үргэлжлүүлээд явж байя. Орж ирээгүй хүмүүс асуултанд хариулахаар байгаа бол орж ирсэн тухайд нь хариулуулъя. Ингээд Бат-Эрдэнэ гишүүн асуултаа тавья.


Б.Бат-Эрдэнэ: -Ерөнхийдөө Засгийн газар оруулж ирж хэлэлцүүлж байгаа асуудалдаа ямар байдлаар хандаж байна вэ гэдэг нь ойлгомжтой байна. Энд ирж байгаа улсууд. Энэ чинь бүтэн цаг боллоо шүү дээ, З цагаас хойш. Ийм байна.


Хоёрдугаарт, бид яахав, шаварт унасан шарын эзэн гэдэг шиг хурлын завсарлагаанаар орон нутагт явлаа. Амьдрал үнэндээ хүнд байна. Барзгар байна. Энийг гарцаагүй хэлнэ. Ярихаас өөр үг байхгүй. Энд ирж ярихгүй бол өөр хаана ярих вэ. Өөр сонсдог газар байхгүй шүү дээ. Дарга нарт хэлэх, хаданд хашгирах хоёр адилхан. Тийм учраас энд хэлэх бололцоо гаргаж өгөх хэрэгтэй. Энд юу хэлж байна вэ гэхээр төрийн алба, төрийн албан хаагчийн хөшүүн хойрго, хүнд суртал, авлигад эдэгдсэн энэ байдал нэг талдаа. Нөгөө талдаа хэдэн том монополь компаниуд үнийг чөлөөтэй барьж байдаг, үнийг өсгөж байдаг. Хэт ашгийн төлөө хөөцөлдөж байдаг, шударга бус өрсөлдөөнөөр, шударга бус аргаар ашиг л олж байвал бусад нь хамаагүй гэсэн ийм байдлаар ханддаг. Энэ хоёр хайчинд ард түмэн яах ч аргагүй ягтаа тулсан байна. 40 гаруй мянган жижиг аж ахуйн нэгжүүд урагшаа явах ямар ч аргагүй байдалтай байна. Ард түмэн тэгш, шударга ёс гэдэг юм чинь хаана байна? Хууль ёс хэрэгжиж биелдэг, хянаж шалгадаг юм байна уу, үгүй юу гэдгийг биднээс зүй ёсоор асууж байна. Хариуцлага гэдэг юм хаана ч байхгүй боллоо, бид яах юм бэ гэдэг асуудлыг ярьж байна. Хулгай, худал гэдэг бол дийлдэхээ больсон. Амьдрал, байдал ийм байна. Бүгд банкны зээлийн барьцаанд хөдөлгөөн байхгүй сууж байна. Энийг нэн даруй арга хэмжээ авах хэрэгтэй байна. Бид байдлыг ойлгож байгаа. Засгийн газар мөрийн хөтөлбөр, хүндрэл бэрхшээлийг даван туулах, хямралыг даван туулах сайхан хөтөлбөр боловсруулаад ороод ирж байна.


Гэхдээ энд би хэлж байгаа юм. Нэг их наяд 500 тэрбум. Энэ мөнгийг гадна талаасаа эх үүсвэр, мөнгө татна гэж голоос мөс татахтай адилхан юм яриад байх юм. Тийм амар байдаг юмуу? Мөнгө олдог юм байж гэж бодоход аргаа барж, алгаа тосож гуйж байгаа улсууд чинь тавих нөхцөл, сүүлд нь эргэн төлөгдөх байдал, энэ юмнууд нь бидэнд хүндрэл бэрхшээл юм учруулах уу, үгүй юу гэдэг талаар надад тодруулж хэлж өгөөч.


Нөгөө талаар төсвийн тодотгол гэдэг юмаа хийвэл хэзээ хийх юм бэ? Хэрвээ төсвийн тодотгол гэдэг юм хийх юм бол энэ нэлээн тодорхой болох юм болов уу даа гэж бодогдохоор байна. Бид хөдөө орон нутагт яваад, Их Хурал ийм шийдвэрүүд гаргалаа, Засгийн газрын мөрийн хөтөлбөрийг баталчихлаа. Үндсэн чиглэл, төсөв хамаг юмаа баталчихлаа, ийм, ийм юм хийхээр боллоо, энэ арга хэмжээнүүд, нийгмийн халамжийн чиглэл, нөгөө амласан юмнууд чинь бүгд хэрэгжинэ гээд газар дээр нь очоод баахан юм ярьж, ярьж л ирж байгаа шүү дээ. Энэ маань эргэж өөрчлөгдөхөөр байна уу, хэрэгжихээр байна уу? Одоо энийг цухас дурдаад, яриад байгаа юм бол хөрөнгө оруулалт зогсоно, нийгмийн халамжийн юмыг ч эргэж авч үзнэ гэх маягийн юм яригдаад байх юм.


Нөгөө талд хэлмээр юм бол дотоод нөөц бололцоогоо шавхаж дайчлах чиглэлээр нэмэгдэж гарч байгаа юм байна уу, үгүй юу. Бага шиг хөрөнгө мөнгө зарцуулаад, бид нэлээн далайцтай, нийтэд хүртээмжтэй хийхээр юм их байх шиг надад санагдаад байх юм. Тухайлбал, цаг уурд зориудаар нөлөөлдөг ийм төсөл хөтөлбөр хэрэгжүүллээ шүү дээ. Энэ чинь улсын хэмжээнд 24 экспедицийн 15-ыг нь 2008 онд багтаагаад хийсэн. Энэний үр дүн, ололт чамгүй байна гэсэн тооцоо, судалгаа юмнууд гараад байдаг. Гэтэл энийг Засгийн газрын мөрийн хөтөлбөр, Үндсэн чиглэл, төсөв хэлэлцэж байхад энэ талаар хичнээн яриад огт мөнгө төгрөг суулгаж өгөөгүй. Энэ чинь тооцоо, судалгаа, үр дүнг нь тайлагнаад жишээлбэл, ийм үйл ажиллагааны үр дүнд улсын хэмжээнд хур тунадас унах хэмжээг 20, 30 мянга хүртэл нэмэгдүүлсэн. Газар тариалангийн бүс нутагт 40 гаруй хувь нэмэгдүүлсэн гээд ийм эерэг сайн үр дүнтэй ажил байхад энэ тал дээр мөнгө төгрөг тусгасан юм байхгүй. Ганцхан ратор авна гэж байгаа. Тэгээд газрын генератор суулгана гээд би Их Хурал дээр хэдэн жил ярьж байгаа. Энэ тэрээр нарийн тойруулаад нэлээн газрын генераторыг байрлуулаад өгөөч ээ гэж хэлээд байгаа. Энд нэг ч мөнгө төгрөг тусгахгүй байгаа. Энд ратор нь 400 сая төгрөг, газрын генератор гэж хэлээд байгаа юм нь 10-н хэдэн сая төгрөг л юм байна билээ. Энийг чинь 10, 20-иор нь өндөр уулс Хөвсгөл, Алтай, Хэнтийн нуруудад байрлуулбал болох бололцоотой ийм юм байх юм.


Д.Дэмбэрэл: -Баярцогт сайд хариулъя.


С.Баярцогт: -Бат-Эрдэнэ гишүүний асуултанд хариулъя. Хоцорч орж ирсэндээ уучлалт хүсье.


Төсвийн тодотголыг 1 дэх өдөр өргөн барихаар бэлтгэж байгаа. Та бүхэн бүгдээрээ мэдэж байгаа. 2008 оны төсвийн тодотгол, 2009 оны төсөв, одоо З дахь удаагаа Монголын түүхэнд З дараалж төсвөө дандаа багасгаж баталж байгаа. Энэ удаа ч гэсэн төсвийн тодотголын орж ирж байгаа зарчим бол бас багасгаж орж ирэх чиглэлтэй байгаа.


2009 оны төсөв 395 тэрбум төгрөгийн алдагдалтай батлагдсан. Одоо 2009 оны хүлээгдэж байгаа гүйцэтгэлээр бол 758 тэрбум төгрөгийн алдагдалтай болохоор байгаа юм. Энэ байдал өөрөө юу хэлээд байна вэ гэхээр улс орон бүр дэлхий нийтийг хамарсан эдийн засгийн хямралын эсрэг программуудыг хэрэгжүүлж байгаа. Хэрэгжүүлэхдээ төсвийнхөө алдагдлыг нэмэгдүүлж, хөрөнгө оруулалтаа нэмэгдүүлэх зарчмаар энэ хямралаас гаръя гэсэн зарчимтай явж байгаа. Гэхдээ гарааны нөхцөл нь манай улс бусад орныхтой харьцуулбал өөр байгаа. Тухайн улс орных бол төсвийн балансан төсвүүд баталсан байдаг бол манай улсын хувьд бол маш өндөр хэмжээний алдагдалтай баталчихсан байсан учраас төсөв дотроо нэмэлт эх үүсвэр гаргах, ирээдүйгээсээ зээлэх бололцоо маш хомс байгаа. Тийм учраас одоо байгаа төсөв дотроо зохицуулалт хийх талаар л асуудал орж ирнэ. Ер нь орлого нэмэгдүүлэх, байгаа зарлагаа тодорхой хэмжээгээр бууруулах гэсэн ийм зохицуулалтуудыг хийж хэрэгжүүлэхээр төлөвлөсөн байгаа гэдгийг хэлмээр байна. Баярлалаа.


Д.Дэмбэрэл: -Газрын генераторыг, бороожуулахтай холбогдсон асуудал дээр арга хэмжээ авч болдоггүй юмуу гээд асуугаад байна шүү дээ. Үнэхээр бас тиймэрхүү талын юм.


С.Баярцогт: -Төсвийн тодотголыг ярих үед салбарын холбогдох яамдуудтай 

нь ярилцъя.


Д.Дэмбэрэл: -Тэр анхаарах байх аа.


-Тэрбишдагва гишүүн асуултаа тавья.


Д.Тэрбишдагва: -Баярлалаа. Өнөөдөр хямралын асуудлынхаа үгэн дээр ч тогтож чадахгүй орж ирж байна л даа. Хүндрэл, хямрал. Хямрал болно гэдгийг бид нэлээн эртнээс ярьж байсан даа. Энэ хямрал болчихсон. Хямрал болоогүй гэж батлах гээд яриад байгаа хүмүүс олон улсын онол ч яриад байх хэрэг байхгүй. Тэр онолыг чинь бид бас гадарлаж байна. Ард түмэнтэйгээ уулзмаар байна. Сая завсарлагаанаар тойргоор яваад ирсэн. Үнэхээр ард түмэн хямарчихсан байна, бухимдаж байна, загнаж байна. Ийм нөхцөл байдалд бид өнөөдөр энэ оруулж ирж байгаа зүйлээ их нарийн бодох ёстой. Өнөөдөр хэлэлцэх, хэлэлцэхгүй асуудал ярьж байна. Тэгэхдээ хэлэлцэх, хэлэлцэхгүй асуудлыг хэлэлцэх нь маш чухал. Гэхдээ хэтэрхий орой орж ирж байгаа гэдэгтэй хүн бүр санал нэг байх шиг байна.


Энийг хэлэлцэх явцдаа, хэлэлцэхдээ төсвийн тодотголтойгоо холбож үзэхгүй бол хэлэлцэж болохгүй ээ. Тийм учраас төсвийн тодотголоо 1 дэх өдөр орж ирэхээс өмнө хичнээн юм хэмнэх гээд, хичнээн юмыг нь хасах гээд байгаа вэ гэдэг дээр холбож үзэх ёстой.


Би энэ дээр олон зүйлийг яримаар байна. Гэхдээ явцын дунд оруулж ирж байгаа зүйл арай өөр болох байх л даа. Тухайлбал, Улаанбаатар хотод зам засахад 100 тэрбум төгрөг гээд их инээдэмтэй юм орж ирж байгаа юм. Баярцогт сайд хэлж байна. Өнгөрсөн жил 50 тэрбум төгрөгийг Улаанбаатар хотын зам засах зардал гэж төлөвлөчихөөд 1 тэрбум төгрөг зарцуулаад 49 тэрбум төгрөгийн ажлаа хийж чадахгүй болчихоод төсвийн тодотгол нэрээр буцаагаад авчихсан шүү дээ. Өөрөөр хэлбэл, Засгийн газар ажлаа хийж чадаагүй.


Дараа нь, мах, гурил, нефтийн асуудал инфляцид их нөлөөлдөг л дөө. 30-н хэдэн хувь нь инфляцид нөлөөлж байгаагийн 35 нь ч билүү мах, гурилд нөлөөлдөг. Өнөөдөр өөрийнхөө нөөцөөс 100 мянган тонн улаан буудайг гадаадаас авчихсан, 200 мянган тонн улаан буудай, 80 гаруй тэрбум төгрөгийн улаан буудай байгаа гэж ойлгож байгаа. Энэ улаан буудайгаараа хаврын хүнсний үнийг барьж чадах уу? Ийм их түүхий эд, улаан буудайтай байж үзээгүй. Яагаад үнийг барьж чадах уу гэхээр  аж ахуйн нэгжээс худалдаж авахдаа хамгийн өндөр үнээр авсан. ОХУ-аас худалдаж авахдаа хамгийн өндөр үнээр авсан. Өндөр үнэтэй улаан буудай хадгалагдаж байгаа.


Хоёрдугаарт, мах дээр 2.7 тэрбум төгрөгийг улсын төсвөөс баталж өгсөн. Тэр нь эндээ хангалттай махаа хадгалж байж чадах уу?


Гуравдугаарт, нефтэд нийтдээ 28 сая долларын, урд хөршөөс 12 мянган тонн, хойноос 8 мянган тонн авсан. Миний сонссоноор 28 сая төгрөгийн нефть хадгалагдаж байгаа. Гэхдээ энэ нефть нь хамгийн өндөр үнэтэй үед нь оруулаад ирчихсэн. Зуны нефть оруулаад ирчихсэн байгаа. Гэх мэтчилэнгээр замтай холбоотой, улсын төсвийн хөрөнгөөр хамгийн өндөр үед нь юм оруулж ирээд шахдаг, тэгээд үрэлгэн энэ зардлаа яаж тооцож байгаа юм бэ? Баярцогт сайд аа. Энийгээ тодорхой болгоод өгөөч ээ.


Дөрөвдүгээрт, нийгмийн халамжийг бууруулж болохгүй ээ. Бууруулахгүй шүү. Ямар ч үед нийгмийн халамжийг бууруулах ёс байхгүй. Яагаад гэвэл сая бид Их Хурлын завсарлагаанаар явахдаа намын бүлгээс, бусад газруудаас чиглэл авсан. Чиглэл авахад ямар ч байсан 1.5 саяаа өгнө, бусад зүйлүүдийг өгнө гэсэн. Энэ нийгмийн халамжийн чиглэлийн юмыг, ялангуяа тэтгэвэр, тэтгэмжтэй холбоотой асуудлыг ойрын үед өгөхгүй бол үнэхээр хүнд байж байгаа ард түмнийг энэ үед л харж үзэх ёстой гэж бодож байна. Тийм учраас энэ дээр цалингийн доод төвшинг бууруулна ч гэх шиг ийм юм яриад байгааг би ойлгохгүй байна.


Тавдугаарт, Монголбанкнаас нэг асуух зүйл байна. Түрүүний мах, гурилтай холбоотой асуудлыг Монголбанкнаас давхар асууж байна. Энийг Засгийн газар юу гэж бодож байна вэ? Нөгөө талаасаа Засгийн газраас холбоотой асуудлууд их байдаг гэж ярьдаг. Тийм учраас Монголбанк өмнөх Ерөнхийлөгч огцрохдоо УИХ, Засгийн газраас холбоотой, хамтарч ажиллаж чадаагүй гэсэн. Энэ дээр Монголбанк ямар бодлого барьж цаашдаа ажиллах гэж байна вэ?


Хамгийн сүүлд хэлэхэд, аймаг, орон нутаг, ялангуяа Улаанбаатар хот чинь Засгийн газраас том бүтэцтэй болчихоод, бүтэц зэрэг дээр юу гэж бодож байна вэ? гэж асуумаар байна.


Д.Дэмбэрэл: -Сангийн сайд эхлээд хариулъя.


С.Баярцогт: -Тэрбишдагва гишүүний асуултанд хариулъя. Монгол Улсыг хөгжүүлэх сангийн хөрөнгөөр тодорхой хэмжээний улаан буудай, нефть бүтээгдэхүүн авах асуудлыг Монгол Улсын Их Хурлын гаргасан шийдвэрийн дагуу  өмнөх Засгийн газар, шинээр байгуулагдсан Засгийн газар авч хэрэгжүүлсэн. Тухайн үед дэлхийн зах зээл дээр үнэ өндөр байсан. Тухайн үед л тэр нөөцийг бүрдүүл гэсэн учраас энийг авч хэрэгжүүлсэн байх. Одоо Засгийн газрын барьж байгаа байр суурь бол яг төдий хэмжээний бензин, дизелийн түлшийг усаар нь байлга, дээр нь үнэ бууж байгаа нөхцөлд сэлгэлт хийгээд тодорхой хувиар нэмэгдүүл, дор хаяж 10 хувиар нэмэгдүүл гэсэн ийм шийдвэрийг бензин, шатахууны хувьд гаргасан байгаа.


Улаан буудайн хувьд Бадамжунай сайд нэмж хариулах байх. 


Энэ шийдвэрүүд бүхэлдээ УИХ-ын шийдвэртэй гэдгийг би зориуд цохож хэлмээр байна. Засгийн газар бол хууль тогтоох байгууллагын гаргасан шийдвэрийн дагуу үйл ажиллагаагаа явуулж байгаа.


Төсвийн хувьд гишүүдийн зүгээс ярьж байгаа зүйл дээр маш их зөрчилтэй зүйлүүд яригдаж байгаа. Нэгдүгээрт, хямралын эсрэг эдийн засгийн хүндрэл бэрхшээлийг даван туулах энэ алхмыг хэрэгжүүлэхдээ гадаад эх үүсвэрээс мөнгө дайчил. Гэхдээ та нар, дотоод эх үүсвэрээ хангалттай судалж, шахаж үзэх хэрэгтэй. Би түрүүн тайлбарласан. Монгол улсын төсөв анхнаасаа маш өндөр алдагдалтай батлагдсан. Тэгэхээр энэ дотроосоо ямар нэгэн байдлаар эх үүсвэр гаргая гэх юм бол орлого талаа нэмнэ, зарлага талаа бууруулна. Зарлага бол мэдээж хэрэг хөрөнгө оруулалтын зардал ба урсгал зардал байгаа. Тэгэхээр энэ дээр тодорхой хэмжээний бууралтын тухай заавал ярьж таарна. Бас шийдлүүдтэй. Ийм байдалтай байгаа. Мэдээж хэрэг, төсвийг эцэслэн батлах эрх нь УИХ-д байгаа. Тиймээс ярьж байгаа зүйл, хийж байгаа ажил хоёр зөрчилдөхгүй байх ёстой гэсэн ийм л байр суурьтай байна.


Одоогийн байгаа алдагдал нийт дүнгээрээ 12 хувь хүрэхээр байгаа. Тийм учраас бид нар ОУВС-тай хөтөлбөр тохирохын тулд 6 хувьдаа барих шаардлагатай. Энд мэдээж тодорхой хэмжээний улс төрийн шийдлүүдийг тодорхой, тодорхой зүйл дээр гаргах ёстой байх гэж бодож байгаа.


Манайд байгаа нэг дутагдал нь юу байна вэ гэхээр манайхтай адилхан уул, уурхайн баялагтай улс, орнууд тухайн үедээ ерөөсөө зарцуулаагүй, эрсдлийн сангууд үүсгээд байсан. Манайх бол үндсэндээ баян байх нөхцөлдөө зөвхөн 3/1-ийг нь л хадгалсан. 3/2-ыг нь урсгал зардал, хөрөнгө оруулалтандаа шууд зараад явчихсан. Тийм учраас манайд бусад улсуудтай харьцуулах юм бол тийм их хэмжээний валютын нөөц, тийм их хэмжээний эрсдлийн сан байхгүй байгаа. Тэгэхээр одоо бид нарын хувьд хэрэгцээ, шаардлагад нийцсэн хөрөнгийн хэмжээ, зохион байгуулалтын арга хэмжээ хоёрыг бид хоёр талаас нь хослуулж хийж, хэрэгжүүлж байж энэ бололцоо, нөхцөлийг гаргах ёстой гэдгийг тал, талдаа ухаарч байгаа байх гэж бодож байна.


Энэ болж буй үйл явцын талаар улс төрчид, шийдвэр гаргагчид бүгд ижил байр суурьтай байх ёстой. Энэ хямралыг дэлхий нийтээрээ хамтын хүчээр давж гарна гэсэн ийм л уриатай байгаа. Тэрний дотор ойлголцол нэг байх нь маш чухал. Түрүүн би Энхтүвшин гишүүний асуултанд хариулахдаа хэлсэн. Бид нар receipts юмуу, удаашрал, depreciation юмуу, уналтыг ярихын тулд шинжлэх ухаанаар томъёологдсон тэр аргачлалыг нь ашиглахаас өөр арга байхгүй. Хоёр улирал дараалж дотоодын нийт бүтээгдэхүүн унах юм бол receipts. Тийм учраас европын болон нэлээн олон орнууд ийм үзэгдэл байгаа учраас манайх албан ёсоор receipts-д орлоо гэдгээ зарлаж байгаа. Depreciation бол дотоодын нийт бүтээгдэхүүн 10 хувиар унадаг, эсвэл receipts 2-3 жил үргэлжилсэн нөхцөлд гүн уналт буюу depreciation боллоо гэж үздэг. Манай Монголын эдийн засагт аль, аль нь байхгүй байгаа. Хүндрэл байгаа юу гэвэл байгаа. Тэгэхдээ энэ томъёоллоор, нэр томъёог нь нэрлэж тайлбарлахад боломжгүй байгаа. Тийм учраас энэ асуудлыг ярихдаа эдийн засагт үүсэн байгаа /санхүү, эдийн засагт/ хүндрэл, бэрхшээл. Энийг давж гарах тухай төлөвлөгөөний тухай асуудал. Шүүмжлэлтэй хандаж байгааг зүйлийг ойлгож байна. Хамгийн гол нь энийг давж гарахын тулд Монголын улс төрчид, иргэд, аймаг, сум, албан байгууллагууд бүгдээрээ нэг сэтгэлээр хандах ёстой, бид нар хэмнэх ёстой, арвилах ёстой, сэтгэл зүйн хувьд бэлтгэлтэй байх ёстой, хамтын хүчээр давж гарах ёстой гэсэн ийм зорилттой, ийм философитой байх ёстой.Солонгосууд 98 оны хүндрэлийг давж гарахдаа иргэн болгоноо уриалсан. 2 тэрбум долларын хэмжээтэй алт, мөнгө цуглуулж байсан. Нийт дүнгээрээ их бага хувийг эзэлж байсан ч гэсэн сэтгэлгээний хувьд энэ хямралыг маш богино хугацаанд давж гарах хөдөлгүүр болж чадсан гэдгийг олон улсын хямралын давж гарсан туршлагууд дотор их сайнаар бичсэн байдаг. Тийм учраас бид нэгдсэн байр суурьтай байх  ёстой гэж  ингэж бодож байна. Баярлалаа.


/Тэрбишдагва гишүүн микрофонгүй ярив/.


Д.Дэмбэрэл: -Бадамжунай сайд.


Т.Бадамжунай: -Тэрбишдагва гишүүний асуултанд хариулъя. Гурилын хувьд, махны хувьд хангалт, нийлүүлэлтийн хувьд тогтвортой байх боломжийг бүрдүүлсэн. Аливаа үйлдвэрлэлийн тогтвортой байх зүйл бол үйлдвэрлэлийн хүчин чадал нь байгаа эсэх, түүхий эд нь байгаа эсэхээс хамаарна. Энэ хүрээнд гурил, мах аль, аль нь хангалтын хувьд, үнийн хувьд тогтвортой байх боломж бий. Харин энэ нөөц, үйлдвэрлэл хоёроос үл хамааралтайгаар хүчин зүйл бас байгаа. Энэ бол арилжааны хэлбэр болох төгрөгийн ханшийн чадамжаас болж үнийн асуудал хамаарна. Энэ бол биднээс үл хамаарах зүйл. Тэгэхээр валютын ханшийн тогтворжилт айхтар нөлөөлөхгүй бол гурил, махны хувьд бол ирэх хавар гайгүй байх гэж бодож байна.


Гэхдээ сая, Тэрбишдагва гишүүний үгэн дотор орсон. Будааг бас хиймэл маягаар өндөр үнээр авсан юм шиг тухай ойлголт ярьж байгаатай санал нийлэхгүй байна. Тэрбишдагва гишүүний хувьд бас салбарын онцлогийг сайн мэднэ, зовлон, жаргалыг сайн ойлгодог хүний хувьд тийм үг хэлсэнд би харамсаж байна.Бусад хүмүүс арай өөрөөр ойлгох нь аргагүй юм байна. Бодит үнэн бол үнэхээр тухайн үед тавьсан өртөг тийм л байсан. Тухайн үед Оросоос орж ирэх үеийн дэлхийн зах зээлийн үнэ тийм л байсан шүү дээ. Тэрнээс энд хэн нэг хүн өсгөөд, айхтар дундаас нь асуудал бий болгосон юм байхгүй шүү гэдгийг хэлэх нь зүйтэй байх гэж бодож байна.


Д.Дэмбэрэл: -Баттулга сайд хариулах уу? 100 тэрбум төгрөгийн зам, 50 тэрбум төгрөгөөс ганцхан тэрбум нь зарагдсан. Энэ юу вэ? гэсэн.


Х.Баттулга: -Өнгөрсөн 50 тэрбум эргээд буцаад явсныг ёстой мэдэхгүй юм байна. Одоо бид нар юу гэж байгаа вэ гэхээр энэ хямралтай холбоотой юм яриад байгаа учраас зам, барилгаа энэ хямралыг далимдуулаад босгоод явъя. Гол хямрал гээд байгаа юм маань ажилгүйдэлтэй холбоотой байна. Ажилгүйдлийг балансын хэмжээгээр шийдье гэсэн санаа юм. Энэ дотор Улаанбаатар хот чинь нийтдээ 470 орчим км зам байдаг. Энэний 80-90 хувь нь засах шаардлагатай юм билээ. Бид нар нийтийн тээврээ шинэчлээд ирэхээр зам ийм байгаа тохиодолд дахиад эвдрэл гэмтэл гэдэг юм нь тэрнээсээ илүү гайтай болоод байна. Энэ жил бид нар арай өөр хэлбэрээр ажиллая гэж байгаа юм. Улаанбаатар хотдоо бол ерөөсөө бүтээн босголтын ажлыг хамтарна гэсэн байдлаар хамтарч ажиллана гэдгээ бид нар гэрээ хийчихсэн байгаа. Урьд нь Барилга, хот байгуулалтын яаманд Улаанбаатар хотын зам нь ордоггүй байсан юм билээ. Хот, хоорондын зам ордог байсан. Энэ жилээс бид нар хамааруулъя. Энэ хамааруулж байгаа ажлаа бодлогондоо оруулъя. Тэгээд замыг гадныхан биш, өөрсдөө тавья. Замтай холбоотой мөнгийг бид нар Германы технологи оруулж ирье, Германууд энэ дээр бид нарт хөнгөлөлттэй зээл олгоё гэсэн ийм нөхцөл тавьсан юм.


Тэрбишдагва гишүүн өөрөө Германд төгссөн хүн. Германы хямралын үе, дэлхийн П дайны дараа яаж гарч байсан талаар ойлголттой байгаа байх. Тэр туршлагыг бид нар судалж авч байгаа. Болох байх гэсэн ийм бодолтой байгаа. 100 гэдэг маань өнөөдөр 2009 ондоо хуваарилагдаж байгаа мөнгө. Цаашдаа 2010, 2012 онуудад нэлээн мөнгө тавигдаад явчих байх гэсэн ийм бодолтой байгаа.


Д.Дэмбэрэл: -Пүрэвдорж /Монголбанкны ерөнхийлөгч/.


Л.Пүрэвдорж: -Засгийн газар, УИХ-тай хамтарч ажиллаж, дэмжлэгийг авахгүй бол Монголбанкны ажил явахгүй нь ойлгомжтой. Тийм учраас Монголбанк өөрөө санаачилга гаргаж ажиллах ёстой. Бидний хамтын ажиллагаа эвтэйхэн, бие биеэ ойлголцсон байдалтай эхэлж байгаа. Аргагүй ажлаасаа болоод, тоон дээр ч юмуу, хэмжээн дээр зөрдөг асуудал гарах юм шиг байна. Энийгээ аль болохоор цаашдаа ойлголцож ажиллах шаардлагатай байна.


Сүүлийн жилүүдэд, Батсүх ерөнхийлөгчийн хэлсэн юмыг би мэдэхгүй байна. Нэг ажиглагдсан зүйл бол инфляци гарч ирсэн. Тэрийг хязгаарлахын тулд Засгийн газар, Монголбанк хоёрын санал зарим талаар зөрөөд байсан байдал байж магадгүй. Юу вэ гэхээр төсвийн алдагдал нэмэгдээд байсан. Одоо бол манай Засгийн газар төсвөө хасах ийм тодотгол оруулж ирэх гэж байна. Энэ бол бас зүйтэй. Тэгэхдээ өөрийнхөө эдийн засгийн хүчин чадалд тохирох хэмжээнд хасаж сайжруулбал мөнгөний бодлого талдаа, мөнгө бодит эдийн засаг руу гаргах ийм боломж илүү бүрдэх юм гэх мэтийн зүйлтэй бид сайн ярих шаардлага гарах байх гэж бодож байна. Энийг би зөрөлдөөн гэж үзэхгүй байна. Ийм зүйл байсаар байх байх. Нэг зорилгын төлөө явж байгаа нөхцөлд хоёр байгууллага аль, аль нь ижил юу гаргаж байж л ийм бэрхшээлүүдийг даван туулах ёстой  байх гэж бодож байгаагаа хэлье.


Их Хурлын зүгээс би дэмжлэг авах байх гэж найдаж байна. Ямар ч байсан Байнгын хороотойгоо тогтмол харилцаатай байгаа. Их Хурлын дарга ажлаа үргэлж танилцуулж байгаа гэдгээ хэлье.


Д.Дэмбэрэл: -Бүтцийн асуудлыг.


/микрофонгүй ярив/.


Д.Дэмбэрэл: -Хамаагүй юу. За баярлалаа. Тэгвэл Одбаяр гишүүн асуултаа тавья.


Д.Одбаяр: -Баярлалаа. Энэ тогтоолын төслийг дэмжиж байна. Яагаад  дэмжиж байна вэ гэхээр дотор нь бас гишүүдийн зүгээс шүүмжлэлтэй хандах зүйлүүд зөндөө л байх шиг байна. Дотор нь нэг заалт байгаа. 1.5 их наяыг олж ирсний дараа энэ төлөвлөгөө хэрэгжих юм гэж. Тийм учраас энэ төлөвлөгөөгөө батална гэдэг бол мөнгөнийхөө эрэлд явах боломжийг олгох гээд байгаа юм л даа. Өөрөөр хэлбэл, цаг хугацааны хувьд бид нар нэлээн хавчигдмал байгаа. Тэгэхээр энэ тогтоолын төслийг яаралтай батлах талд нь байна. Хэлэлцүүлгийн явцад ажиглах юм байхыг үгүйсгэхгүй.


Хоёр, гурван асуулт байна. Тодотгол орж ирэх нь ойлгомжтой болж байна. Цомхотголууд хийгдэнэ. Тэгэхээр ажилгүйдлийн тэтгэмж гэдэг юмуу, аль эсвэл гэнэт халагдсаны гэдэг юмуу, цалинг нь багасгаж, орон тоон дээр нь байлгах юмуу, энэ чиглэлийн /төсвийн албан хаагчдын хувьд/ хөтөлбөр, бодлого юм байгаа юу? Яагаад гэвэл яаралтай батлах хуулийн жагсаалт дээр энэ талаар ойлгомжтой зүйл байхгүй байгаа юм.


Хоёрдугаарт, их хэмжээний мөнгө ярьж байна. Ер нь, бид мөнгөтэй холбоотой юмыг их дэлгэрэнгүй, их л задгай нээлттэй л ярьж байна. З янзын хуулийн төсөл, хуулийн хэлэлцүүлэг явдаг. Үндсэн хуулийн, ердийн хуулийн, төсвийн болон, мөнгө төгрөгтэй холбоотой. Хэлэлцүүлгийн горим нь хэр зохимжтойгоо мэдэхгүй байна. Тэгэхдээ мөнгө орж ирлээ гэж бодъё. Энэ мөнгө бол Монголын нутаг дэвсгэр дээр эргэлдээд, эндээ л үлдэж байвал сайн шүү дээ. Тэгэхгүй бол, барилгын салбарт орлоо гэж үзэхэд цемент, шохой болоод юмуу, гараад явчих юм бол хэцүү. Энэ дээр тодорхой тоо хэлж болох уу? Ер нь нийт орж ирж байгаа мөнгөний 70, 80 хувь нь гэдэг юмуу, 60, 70 хувь нь монголдоо шингэх юмаа гэж. Тэгэхгүй эргээд бүгдээрээ гараад явчих юм бол буцаад үр ашиггүй л юм үлдэнэ. Энэ дээр баримжаа хэлэхгүй юу?


Гуравдугаарт, бид яахав, төсөв маань нэлээн тэлээд, газар сайгүй, шат шатандаа төсвийн захирагч нарын эрх хэмжээ нэмэгдсэн. Мөнгө, төгрөг зарцуулдаг дарга нар олон болсон. Энэ хяналтгүй, эдийн засгийн хямралтай үед Их Хурлын төвшинд их ярьдаг. Энэ хяналтгүй зарцуулж байгаа байдал дээр Сангийн яам ямар хяналт тавьж байгаа вэ?  Уналт харагдахгүй байна, бага зэргийн өсөлт ажиглагдах юм байна гэж ярьж байна. Энэ чинь явж, явж, нөгөө муу хэдэн малчид, хэдэн малын л буян болж байгаа юм шүү дээ. Яаж тооцож байгаа вэ? Би бол буцаад мал аж ахуй жаахан өсөлттэй гарах, газар тариалан гайгүй байх шиг байна. Хөдөө рүүгээ чиглэсэн бодлого, малчдын хэрэглээг нэмэгдүүлэх, хөдөө аж ахуй, малчид руугаа чиглэсэн бодлого яаж явагдах юм бэ?


Дараагийн дугаарт, иргэн бүр уриалж байсан /Солонгос/ гэж байна. Үнэхээр улс орны хэмжээнд ард түмний нэгдмэл ойлголт их чухал. Энэ чиглэлээр гаргах гэж байгаа уриалга юмуу, ялангуяа хэвлэл, мэдээллийн хэрэгслүүдтэй Засгийн газар яаж ажиллаж байна вэ? Нийгэмд их олон өөр, өөр ойлголт өгсөн зүйл зэрэг явж байгаа. Энэ бол яахав, өнцөг, өнцгөөс нь хардаг байх. Үнэхээр нэгдсэн нэг ойлголттой байлгахын тулд ямар бодлого явуулж байгаа юм бэ? 


Төгсгөлд нь валютын сан нийгмийн халамжийн бодлогоо эргэж хараач ээ гэсэн ийм зүйлийг ярьсан гэж байгаа. Энэ маань сая өнөө өглөө ярьдаг 300 саятай маань холбогдож байна уу, холбогдохгүй байгаа юмуу? Ийм 6 асуулт байна.


Д.Дэмбэрэл: -Хэн хариулах вэ? Орон тооны цомхотголыг Долгор сайд хариулах юмуу? Энийг бодож байгаад нэг л хариулъя. Эргэлдэж байгаа мөнгө, ер нь мөнгөний урсгалтай холбогдсоныг Баярцогт сайд хариулах юмуу, Пүрэвдорж ерөнхийлөгч хариулах юмуу?


С.Баярцогт: - Одбаяр гишүүний асуултанд хариулъя. Санхүү, эдийн засгийн хүндрэл, бэрхшээлийг даван туулах арга хэмжээний төлөвлөгөөний төсөл гээд Засгийн газар дээр нэлээн дэлгэрэнгүй зузаан төсөл хийсэн байгаа. Тэрэн дээр бид нар Ерөнхий сайдын дэргэд хүндрэл бэрхшээлийг даван туулах ажлын нэгж бол биеэ даасан нэгж байх ёстой. Энэ баг өөрөө хажуудаа хэвлэл, мэдээлэлтэй ажиллах багтай байх ёстой. Энд нь тусгайлсан бидний ярьдгаар сурталчилгааны буюу PR-ын бүхэл бүтэн баг ажиллах ёстой. Энэ дээр Сангийн яам, Монголбанкны зүгээс хүлээж байгаа үүрэг бол иргэдийг бүрэн мэдээллээр хангахын тулд 7-14 хоногт тогтмол мэдээлэл хийдэг байя. Бүх байгаа боломж, нөхцөл байдлыг үнэн зөвөөр нь хүргэдэг байя. Хэвлэл, мэдээллийнхэн бол үүнтэй холбогдсон, мэдээлэлтэй холбогдсон тусгайлсан хөтөлбөрөөр явна гэж бодож төлөвлөсөн байгаа. 


ОУВС-тай холбогдсон асуудлын хувьд би бас бүлгүүдийн хуралдаан дээр болон Байнгын хорооны хуралдаан дээр тайлбарлаж байсан. ОУВС-тай сүүлийн хэдэн жил программгүй явж ирсэн. Бид бол нэгдүгээрт, программтай болъё. Хоёрдугаарт, программын буюу төсвийн дэмжлэг хүссэн зээлийг авъя гэсэн ийм хүсэлтийг тавьсан. ОУВС-ийн онцлог нь бол өөрийнх нь өгдөг хэмжээ харьцангуй бага. 120 сая. Гэхдээ ОУВС бол бусад олон талын донор орнуудад илүү их хөдөлгөгч хүч нь болж өгдөг учраас ОУВС-тай хөтөлбөртэй болсон тохиолдолд Дэлхийн банк, Азийн хөгжлийн банк, Америк, Япон, Солонгос, Европын холбоо гэх мэтчилэнгийн ОУВС-ийн нөлөө бүхий гишүүн орнууд хөгжлийн тусламжийг илүү түлхүү олгодог. Энэ босгох хэмжээ нь бол ойролцоогоор 300 сая орчим ам.доллар байж болох юм гэсэн ийм  юм /бололцооны хувьд/.


Дээр нь ОУВС хөтөлбөр тохирч, программын зээл олгохдоо нөхцөл тавьдаг. Нэгдүгээр урьдчилсан нөхцөл нь төсвийнхөө алдагдлыг 6 хувьд барь. Үүнтэйгээ холбогдуулж, зардлаа бууруулах, орлогоо нэмэгдүүлэх тал дээр ажиллаач ээ. Зардал бууруулахад зөвлөмж болгож байгаа зүйл дотор тэвчиж болох хөрөнгө оруулалтуудаа хойшлуулаач ээ. Хоёрдугаарт нь, нийгмийн халамжийн салбарт байгаа халамжийн бодлогоо илүү хүндээ хүргэсэн чиглэлтэй, хамгийн эмзэг бүлэгт үнэхээр шаардлагатай хүмүүст нь хүргэсэн чиглэл баримтлаач ээ. Тэгвэл илүү үр дүнтэй болно гэсэн ийм зөвлөмжүүдийг өгсөн байдаг юм.


Хөдөө аж ахуйтай холбогдолтой асуудлыг Бадамжунай сайд хариулах байх. Баярлалаа.


Д.Дэмбэрэл: -Ганди сайд.


Т.Ганди: -Түрүүн Тэрбишдагва гишүүн асууж байсан. Хөдөлмөрийн хөлсний доод хэмжээг битгий багасгаач ээ гэсэн байдлаар байр сууриа илэрхийлж байна. Олон хүнд хүртээмжтэй цалингийн систем хэрэгтэй болчихоод байгаа юм. Тийм учраас цагийн цалингийн үнэлэмж, улирлын шинж чанартай түр зуурын ажлын байр, олон нийтийг хамарсан компанит тийм хөдөлмөр эрхлүүлэлтийн төвшинг цалингийн шинэ системийн бодлого яаралтай эхлүүлэх бодлоготой байгаа. Яаралтай өөрчлөлт оруулах хуулийн жагсаалтанд Монгол Улсын хөгжлийн сангийн тухай хууль. Энд хүүхдийн мөнгөний хөтөлбөр багтаж байгаа учраас дээр нь Эх, хүүхдэд олгох тухай мөнгөн тэтгэмжийн тухай, ер нь ажилгүйдлийн тэтгэмж, Хөдөлмөр эрхлэлтийн тухай хууль, Хөдөлмөрийн хөлсний тухай хууль гэсэн ийм хуулиудыг бэлтгэж байна. Хаврын чуулганаар оруулна гэж бодож байна.


Халамжийн зардлыг бууруулахгүйгээр зорилтод хэсэг рүү нь чиглүүлэх асуудлаа өнөөдрийн төсөв, эрэлт хэрэгцээ, төсөв болон эрэлт хэрэгцээг нийлүүлсэн хэсэг гэсэн гурван вариантаар авч үзсэн судалгаа нийтдээ олон вариантаар хийж эхлээд байна. Давхардлыг арилгаад зохих ёстой хүмүүстээ хүүхдийн мөнгөний хөтөлбөрийг дундаж классын мөнгөний тооцоог Засгийн газар хийж байна. Ингээд үзэхэд нийтдээ 200 гаруй, 300-гаад тэрбумын төгрөг хэмнэгдэх тооцоо гарч байгаа. Энд мөнгийг эргүүлээд хоршуулах хэлбэрээр малчдад, ажилгүй байгаа иргэд, нийтийг хамарсан ажил, үйлчилгээ, ядуурлыг бууруулах чиглэлийн төслүүдийн хэмжээнд эдийн засгийн бууралтын үед авч хэрэгжүүлэх яаралтай ажлын төлөвлөгөөнд бид нар боловсруулаад байгаа юм.


Өөр нэг зүйл бол халамжийн асуудлыг хасаж болохгүй юу гэдэг дээр санал нэг байна. Хамгийн гол нь нийгмийн хамгааллын хүртэх ёстой, хүрээллийг зөв, оновчтой тогтоох, тодорхойлолтыг зөв гаргаж ирэх асуудал чухал байгаа. Энэнтэй уялдуулаад эндикаторуудын улсыг тодорхойлох, ямар хүнийг ядуу гэх юм, ямар хүн орлогогүй гэж үзэгдэж байгаа юм, ямар хэсэгт нь бэлэн мөнгөний эрэлт хэрэгцээ байна вэ? Энийг зөвхөн одоо бэлэн мөнгө, тэтгэмж хэлбэрээр биш, төсөл хэлбэрээр, ажлын байр болгох хэлбэрээр, эргэлтэнд орж, өөртөө, гэртээ хөрөнгө оруулах хэлбэрийн ийм төслүүд хэлбэрээр олгохоор мөнгөний хуваарилалтын бодлого хийж байна. Баярлалаа.


Д.Дэмбэрэл: -Одбаяр.


Д.Одбаяр: -Төсөв захирагч нартай, шат, шатандаа Сангийн яамнаас одоо байгаа энэ төсвөө хэмнэлттэй зарцуулж байгаа талаар юу ажиллаж байна вэ? Даалгавар өгдөг шүү дээ. Зардлаа тэгж хэмнэ гэдэг. Тэгэхгүй бол энэ батлагдсан төсөв маань өөрөө хичнээн жил алдагдалтай билээ гэдгийг мэдэж байгаа. Прогноз бол бараг 10 гаруй хувь болох нь ээ гэж байгаа. Гэтэл анхан шатан дээрээ ямар ажлыг Сангийн яам одоо зохион байгуулж байна вэ? Өөрөөр хэлбэл, энэ байдлаараа ингээд явахад баталсан алдагдал маань хамаагүй ихсэх нь ээ гэдгийг Сангийн яам мэдэж байгаа юм байна шүү дээ. 


С.Баярцогт: -Засгийн газрын хуралдаан дээр төсвийн 2009 оны 01 дүгээр сарын гүйцэтгэлийг төсвийн төлөв байдалтай, ОУВС-тай хийж байгаа хэлэлцээрийн явцыг Засгийн газрын хуралдаанаар танилцуулсан. Энэ дагуу хэд хэдэн арга хэмжээнүүд авсан. Түүний дотор төсвийн тодотгол болтол хөрөнгө оруулалтуудыг бүгдийг нь консерваци тавьж байгаа. Тийм болохоор их хэмжээний зардал гарахгүй. Дээр нь бид нар Сангийн сайдын даалгавар гаргаад бүх төсвийн ерөнхийлөн захирагч нарт хэмнэлтийн горимд шилжиж ажиллана шүү гэдэг ийм даалгаврыг өгсөн. Дээр нь сая Сангийн яамны шинэ бүтцийг батлахад Сангийн яам дотоод аудит, хяналт шинжилгээний үнэлгээний газар гэж шинэ газартай болж байгаа. Дотооддоо орон тоо, санхүү нэмээгүй. Зохион байгуулалтын бүтцийн өөрчлөлт хийгээд. Энийг аудитын удаа, дараагийн дүгнэлтээр хяналтын байгууллагатай болгох хэрэгтэй. Ингэж байж төрийн сангийн бүх сум, аймаг дээр байгаа зарцуулалт дээр хяналт тавих ёстой гэсэн ийм ажиллагаануудыг хийж хэрэгжүүлж байгаа гэдгийг хэлмээр байна. Баярлалаа.


Д.Дэмбэрэл: -Зоригт гишүүн асуултаа тавья.


Д.Зоригт: -Баярлалаа. Бид нарын хэлэлцэж байгаа арга хэмжээний төлөвлөгөө голчлон гадаадаас авахаар тооцсон эх үүсвэр дээр суурилсан байна. Энэ эх үүсвэрүүдийг олж авахад нэлээд тодорхой хэмжээний хугацаа, яриа хэлцэл явагдаж таарна. Энэ эх үүсвэр бүтэхгүй бол, эсвэл хойшилсон нөхцөлд Засгийн газарт ямар нэгэн нөөц төлөвлөгөө, хувилбар бий юу? Монголын эдийн засаг улирлын шинж чанартай. Одоо 3 дугаар сар, 4 дүгээр сараас эдийн засгийн идэвхжил, бизнесийн идэвхжил сэргэх. Үүнтэй холбогдуулаад би Засгийн газраас УИХ-аар батлуулсан 300 тэрбум төгрөгийн бондоо хэзээ зах зээл дээр гаргаж, хэрэгжүүлэх төлөвлөгөөтэй байгаа вэ гэдгийг нэгдүгээрт асуумаар байна.


Хоёрдугаарт, Эрсдлийн санд тодорхой хэмжээний хөрөнгийн үлдэгдэл, он дамжсан үлдэгдэл байх ёстой. Эрсдлийн сангийн одоогийн үлдэгдэл ямар хэмжээтэй байна. Он гарсаар үүнийг юунд зарцуулж байна вэ? 01 дүгээр сарын төсвийн орлогыг харахад нэлээн хэмжээгээр тасарсан байгаа. Үүнд зарцуулж байгаа юу?


Гуравдугаарт, бас л урьд нь харьцангуй шийдчих юмыг ач холбогдолтой зүйл гэж үзээд байгаа юм л даа. Худалдааныхаа гол түнш орнуудтай SWOT /the Strengths, Weaknesses, Opportunities and Threats/ хэлцэл Төв банк хийж байгаа гэж яриа хэлцэл хийж байгаа гэж сонссон. Энэ ямар шатанд явна вэ? Түргэтгэх арга зам байна уу? 


Өнөөдөр Монголд доллар гэхээсээ илүү бараг рубль гэдэг юмуу, юань илүү их ач холбогдолтой, эрэлттэй байна. Монголд доллар худалдаж аваад, эргээд Хятадад очиж тэрийгээ юань болгож төлбөр тооцоо ихэвчлэн хийгдэж байгаа. Гадаад худалдааны эргэлтийн 50-иас дээш хувь ийм чиглэл рүү явж байгаа.


Эрдэс баялаг, эрчим хүчний сайд алга байх шиг байна. Яамных нь хүмүүс байгаа байх. Энэ арга хэмжээний төлөвлөгөөнд уул, уурхайн үйлдвэрлэлийн салбарыг дэмжиж экспортын орлогыг нэмэгдүүлэхэд зориулж 300 тэрбум төгрөг төлөвлөсөн байна л даа. Дотор нь Оюу толгой, Таван толгойн ордыг эргэлтэнд оруулах, Шивээ-Овооны нүүрсний ордыг түшиглэн дулааны цахилгаан станц байгуулж байгуулж, эрчим хүч экспортолно гэж бичсэн байна. Энэ мөнгөнөөс энэ хоёр том хөрөнгө оруулалт, хоёр, гурван том хөрөнгө оруулалтад манай Монголын тал юунд нь зарцуулах юм бэ? Би бол Эрдэнэтийн үйлдвэрт мөнгө өгмөөр байна. Монголын төсвийг олон жил авч яваа. Одоо маш хүнд байдалтай байгаа гэдгийг бид бүгдээрээ мэдэж байгаа. Ийм үед Эрдэнэтийн үйлдвэр, алт олборлогч нар, нүүрс экспортлогч нар, төмрийн хүдэр гаргаж байгаа, юуны түрүүнд экспортлолын энэ бүтээгдэхүүнийг үйлдвэрлэж байгаа энэ улсууддаа энэ мөнгийг түлхүү хуваарилах нь оновчтой биш үү гэж асууж байна.


Дараагийн нэг зүйл бол бид ийм үед хөрөнгө оруулалтыг татах нь маш чухал байна. Гадаадын болон дотоодын, хувийн хэвшлийн хөрөнгө оруулалтыг. Төр хувийн хэвшлийн түншлэл гэж бид их ярьж байгаа. Энэ чиглэлээр хууль, эрх зүйн орчныг бүрдүүлэхэд ажиллаж байгаа. Үүнтэй холбогдуулаад тэргүүлэх ач холбогдолтой төсөл, арга хэмжээг хувийн хэвшил, гадны хөрөнгө оруулагч нараар хийлгээд, үүнийх нь эсрэг Засгийн газрын баталгаа, вексель, бонд, Монголбанкны баталгаа гаргаж өгөх, хууль, эрх зүйн орчныг нь өөрчлөх /микрофон хаагдав/.


Д.Дэмбэрэл: -Зоригт гишүүн тодруулъя.


Д.Зоригт: -Хоёр, гурван хуульд өөрчлөлт орох ёстой./микрофон хаагдав/… юу гэж үзэх вэ?


Сүүлчийн асуулт, Хөдөлмөр, нийгмийн хамгааллын сайдаас асуулт байна. Нийгмийн халамж, үйлчилгээтэй холбоотой. 2000 оныг 2009 онтой харьцуулахад халамжийн тэтгэлэгт ямар нэгэн байдлаар хамрагддаг хүний тоо 10 дахин өссөн байна. Үүнд зарцуулдаг хөрөнгө 20.6 дахин өссөн байна. Статистик тоо, судалгаа. Энэ тоо бол танай яамнаас авсан. Энэ жилийн Монгол Улсыг хөгжүүлэх Үндсэн чиглэлд нийгмийн халамж үйлчилгээний, шинэчлэлийн эрх зүйн үндсийг /санал/ Засгийн газар Их Хуралд боловсруулж танилцуулах ёстой. Тийм зүйл орсон байгаа. Энэ талаар хийгдэж байгаа ажлын талаар та товч танилцуулах боломж байна уу? Баярлалаа.


Д.Дэмбэрэл: -Асуултууд тодорхой тавигдлаа. Хариултыг тодорхой хариулмаар байна. Эхлээд Ерөнхий сайд хариулах уу?  Баярцогт сайд хариулъя.


С.Баяр: -Гаднаас мөнгө олдохгүй бол яах вэ гэдэг асуултыг Бат-Эрдэнэ,  Тэрбишдагва, Зоригт гишүүн ч тавьж байна. Дотоодын эх үүсвэрээс мэдээж хэрэг бид бүхий л бололцоогоо дайчлах үүднээс төсвийн тодотголыг дараагийн 7 хоногт өргөн барья гэж байгаа юм. Төсвийн тодотгол ямар чигтэй орж ирэх нь тодорхой. Ер нь нэлээн танах талдаа, орлогоо нэмэгдүүлэх боломж, бололцоо маань хязгаарлалт ихтэй. Тэр бүх бололцоогоо л дайчилсан, шавхсан, төсөвт тусгасан байдлаар оруулж ирье л гэж байгаа юм. Энэ бүх дотоодын эх үүсвэрээс босгохоор төлөвлөж байгаа мөнгө маань хангалттай биш ээ. Тийм учраас бид гаднаас мөнгө олох асуудал. Сая чуулганы завсарлагааны үеэр Аюулгүй зөвлөлийн гишүүд яг энэ асуудлаар холбогдох сайд нар, Монголбанкны ерөнхийлөгч, холбогдох хүмүүстэй энэ асуудлаар ажлын байдлаар санал солилцсон. Мөнгө заавал олох ёстой. Ер нь хэлэлцээр явж байгаа учраас дан ганц нэг талаасаа хамааралгүй, нөгөө талын өгч байгаа хариу, мөнгөө өгөх бол тавьж байгаа болзол гээд олон асуудал байдаг учраас барин тавин 100 хувь “тэгнэ” гэх бололцоо байхгүй гэдгийг Их Хурлын эрхэм гишүүд маань бас ойлгох байх гэж бодож байна. Мөнгө олдоно. Заавал олдоно. Олохоос өөр арга байхгүй. Мөнгө олдох нь тодорхой. Ямар нөхцөлөөр олддог бол доо гэдэг дээр илүү санаа зовж байна. Яагаад гэвэл давж дийлдэхгүй ч гэдэг юмуу, эргээд хожмын өдөр бид нар гүн, гүнзгий өрийн дарамтанд орчих, ялангуяа авсан мөнгөө үр ашиггүй зарчих вий гэсэн ийм болгоомжлолыг тал, талаас хэлж байгаа. Засгийн газар ч энийг ойлгож байгаа учраас мөнгө олдох, олдохгүйн тухай асуудал бол миний бодож байгаагаар байхгүй. Мөнгө олдоно. Бид эхний улиралдаа хичнээн хэрэгтэй байгаа юм, хоёрдугаар улиралд хичнээн хэмжээний юм хэрэгтэй байгаа юм, энэ оны хоёрдугаар хагаст хичнээн хэмжээний юм хэрэгтэй байгаа юм. Тэрийгээ юунд зарцуулах вэ гэдгээ дотроо нэлээн нарийн тооцож, байн, байн тэрийгээ тодотгож байгаа.


Давын өмнө бид эдийн засгийн ерөнхий нийт тогтолцоогоо, түүний дотор банк, санхүүгийн тогтолцоогоо өөд нь татаж байгаад, цусны эргэлтийг нь хэвийн хэмжээнд оруулахгүй бол нийтээрээ хүндрэл бэрхшээл гэж нэрлээд байгаа, уналт гэж нэрлээд байгаа юм маань хямрал, сүйрэл рүү явж болзошгүй гэдгийг дэндүү сайн ойлгож байгаа. Тийм учраас гадаад эх үүсвэрээс шаардлагатай байгаа мөнгөө босгоно. Олдохгүй бол туйлын муу хувилбар байгаа. Олдохгүй бол өөр ямар хувилбар байна вэ гэж байна. Ер нь эдийн засаг маань тун горьгүй байдалд орох учраас олдохгүй байх биш, олох. Олох, олохдоо бидний тавигдаад байгаа зорилтуудтай нийцэхүйц, өөрөөр хэлбэл, ингэж нэг хүлээгдээд байгаа том төслүүдийг түргэсгэх. Хоёр тал болон олон талын хэмжээнд хамтраад хэрэгжүүлж эхэлье гэж байгаа төслүүддээ түлхэц өгөх ийм байдлаар мөнгө төгрөгөө олох энэ чиглэлээр л гэрээ, хэлэлцээрүүдийг хийж байна.


Асуудал тавиад хоёр сар болж байна. Хоёр талаас нааштай хариу ирээд, ажлын хэсгүүд гараад хэлэлцээрүүдийг явуулж байгаа. Банкуудын хооронд SWOT-ын тухай Пүрэвдорж Ерөнхийлөгч арай дэлгэрэнгүй хариулах байх. Энэ хүрээнд урьдчилаад  ярьсан зүйлүүд ч бий. Мөн зөвхөн БНХАУ-тай биш, ОХУ-тай ч гэсэн энэ асуудлыг тавьсан байгаа юм. 


Долларын хомсдол, доллар олдохгүй болж байгаа энэ цагт худалдааны хоёр гол түнштэйгээ тухайн орны валютаар, мөн төгрөгөөр арилжаа, наймаа, бизнесийн үйл ажиллагаа явуулах нь бидэнд ашигтай. Тэгэхдээ нөгөө талаас энэ ажиллагааг тодорхой хязгаартай, ялангуяа цаг хугацааны хязгаартай хийхгүй бол улсын тусгаар тогтнолтой холбоотой асуудал Монголын эдийн засаг хөрш хоёр орны валютын хэтэрхий их нөлөөлөлд автах гэдэг дараа, дараагийн гарч ирж болох эрсдэл, аюулаас ч бас сэрэмжлэх, болгоомжлох шаардлагатай гэдгийг эдийн засагчид, мэргэжилтнүүд, судлаачид анхааруулж байгаа. Ийм нарийн, нарийн юман дундуур л гарах шаардлагатай болж байгаа юм л даа.


Зоригт гишүүн үдээс өмнөх хуралдаан дээр байсан болов уу, үгүй болов уу? Эрдэнэтийн асуудлыг бид онцгой анхаарч байгаа. Би тодорхой хэдэн тоо үдээс өмнөх хуралдаан дээр хэлсэн. Эрдэнэт үйлдвэрийн байдал маань үнэхээр урьд өмнө орж байгаагүй хүндрэл бэрхшээлд орчихсон байгаа. Бараа, бүтээгдэхүүний хувьд ч гэсэн, манай улсын татварын байгууллагын өмнө ч гэсэн нэлээн том өрөнд баригдчихсан байгаа. Тэр мөнгөө бид шаардаж байгаад авах нэг хэцүү, авахгүй байх хэцүү ийм байдалд орчихоод байгаа. Энэ 7 хоногийн сүүлээр Эрдэнэт үйлдвэрийн удирдлага, яамны удирдлага, Сангийн яамныхан хамтраад энэ асуудлаар зөвлөлдье, ярилцъя гэж байгаа. Энэ үйлдвэрээ тэтгэж, дэмжих ёстой. Аль ч талаас нь аваад үзлээ гэсэн. Ер нь аливаа юмны ачийг нь боддог бол Эрдэнэтийн ачийг хариулах цаг болсон байх гэж бодож байна.


Сүүлийн хэдэн жил бид овоо орлоготой, мөнгөтэй, нийгмийн халамжийн, улс төрийн намуудаас өгсөн зорилтуудыг хэрэгжүүлэхэд Эрдэнэт үйлдвэр онцгой ач холбогдолтой байсан. Одоо цаг хэцүү болохоор асуудлаа өөрөө шийд гээд орхих тийм бололцоо байхгүй. Нөгөө талаас энэ бол хамтарсан үйлдвэр. Хамтарсан үйлдвэр учраас хамтын үйлдвэрийн асуудлыг нэг талаараа биш, хоёр талдаа барьж байгаад шийдэх нэг талаас шаардлага байна. Нөгөө талаас энэ нь бололцоог маань нэмэгдүүлж өгч байгаа гэж ойлгож байгаа. Тийм учраас Эрдэнэт үйлдвэртэй холбоотойгоор. Өөр бусад төсөвт нэмэр хандив болгож байгаа 25 үйлдвэрийн тухай Монгол улсын Ерөнхийлөгч үдээс өмнөх хуралдаан дээр, ээлжит бус чуулган нээхдээ хэлж байсан. Үнэхээр анхаармаар асуудал л даа. 


Бид одоо хямралыг даван туулах өнөө, маргаашийн зайлшгүй зорилтыг шийдвэрлэхийн гадна, цааш, цаашдын эдийн засгийн суурь болсон гол, гол салбарууд, энэ дотроо банк санхүүгийн салбар байгаа юм. Эрүүл байх ёстой. Гол, гол үйлдвэрийн Эрдэнэт мэтийн ийм аж ахуйн нэгжүүдээ тэтгэж, дэмжих бодлого, хамтарч боловсруулах ёстой гэдгийг ойлгоод боловсруулж эхэлж байгаа. 


УИХ-ын гишүүдэд өгсөн /би тараасан болов уу гэж бодож байна/ төлөвлөгөө маань мөсөн уулын зөвхөн орой юм шүү дээ. 9 төрлийн арга хэмжээ авъя гэдэг нь бол УИХ бүрэн эрхийнхээ дагуу Засгийн газар шийдэж бай гэж боломж, бололцоог нь олгох, нэг талаас. Нөгөө талаас Засгийн газраас оруулж ирж байгаа энэ хямрал, хүндрэл, бэрхшээлтэй тэмцэх төлөвлөгөөний үндсэн хана, рам нь зөв байна уу, үгүй юу, бодлого нь зөв байна уу, үгүй юу гэдэг дээр зарчмын гэх юмуу, Их Хурлын шийдвэр гаргаж өгөх ийм л ач холбогдолтой.


Дээр нь эдгээр арга хэмжээ зөв байна гэх юм бол араас нь дагалдаж орж ирж байгаа нэлээн олон хуулинд нэмэлт, өөрчлөлт оруулах, шинээр эрх зүйн зохицуулалт бий болгох асуудлууд байгаа юм. 


Их Хурлын гишүүдэд тараасан болов уу гэж бодож байна. Засгийн газрын нэлээн дэлгэрэнгүй төлөвлөгөө байгаа юм. Тэрийгээ бас Их Хурлын гишүүдэд тараасан бол энэ дотроо задаргаанууд нь нэлээн явж байгаа. Мөн тараагаагүй зүйл байгаа. Жишээлбэл, нийгмийн халамжийн чиглэлээр Тэрбишдагва гишүүн түрүүн асууж байсан. Тэтгэмж, тусламж, тэтгэвэр, тэтгэмжийн тогтолцоондоо бид ямар өөрчлөлт хийх юм? Давхардлууд олон байна. Энэ давхрдлуудыг энэ боломж, бололцоог ашиглаад арилгах арга байна уу, үгүй юу? Ерөөсөө л Засгийн газрын үйл ажиллагааны хөтөлбөрт энэ чиглэлээр нэлээн дорвитой арга хэмжээнүүд оруулъя гэж бэлтгэсэн байгаа. 


Нийгмийн хамгаалал, хөдөлмөрийн яам энэ дээр нэлээн зүйл хийж байгаа. Ганди сайд энэ дээр бүгдийг биш юмаа гэхэд ерөнхийдөө гол, гол хийж байгаа ажлынхаа тоймыг энд танилцуулах нь зүйтэй болов уу гэж бодож байна.


Д.Дэмбэрэл: -Сангийн сайд. Дараа нь Ганди сайд. Товчхон, товчхон хариулъя.


С.Баярцогт: -Дотоодын бонд 300 тэрбумын бондын эрх өгсөн. Эрх өгөхдөө зөвхөн улирлын чанартай, төсвийн төлбөр түргэн гүйцэтгэх чадвар дээр бол УИХ-аас зөвшилцөхгүйгээр хэрэглээрэй, бусад тохиодолд заавал УИХ-ын Эдийн засгийн байнгын хороотой зөвшилцөөд шийдвэрлэх ёстой гэсэн маягаар УИХ-ын тогтоол гарсан байгаа. Одоогоор энэ 300-гийн бондыг хэрэглээгүй байгаа. 


Монгол Улсыг хөгжүүлэх сангийн Эрдслийн сан дээр байгаа 224 тэрбум төгрөг хэрэглэгдээгүй байж байгаа.  


Хөрөнгө оруулалтын асуудалтай холбогдуулж вексель, бондоор барьцаалах. Энэ нь эргэн төлөгдөх нөхцөлтэйгээр оруулж ирэх өөрчлөлтүүдийг гишүүд санаачлаад Засгийн газраас энэ дээр тодорхой хэмжээгээр дэмжих байр суурьтай байгаа.


Т.Ганди:-Зоригт гишүүн чухал асуулт асуулаа. Ер нь нийгмийн халамж, нийгмийн хамгааллын чиглэлээр гарсан хууль тогтоомжууд, хуулийн заалттай мөнгөнүүд, мөн Засгийн газрын үйл ажиллагаан дахь мөрийн хөтөлбөрт тусгагдсан зүйлчилсэн заалтуудыг дагасан мөнгөний өсөлтийн тухай асуудлаар удахгүй УИХ-д Засгийн газрын тогтоол хэлбэрээр энэ хямралыг даван туулах арга хэмжээний хавсралтын төлөвлөгөөний асуудлыг танилцуулах үеэр оруулж ирэхээр бид нар бэлтгэж байна. Харьцангуйгаар өндөр динамик, хурдан хугацаатай өсөж байна. Хамгийн гол нь бүтцийг нь аваад үзэх юм бол нийгмийн хамгааллын зардлын нийгмийн халамж, нийгмийн хамгааллын өргөн хүрээг хамарсан зардал хоёрын хооронд ялгаа байгаа. Ямар ялгаа байна вэ гэхээр үндсэндээ /13.20-16.45, Б.Батгэрэл/ энэ нийт төсвийнхөө бүтцийг аваад үзэх юм бол 19 хувь нь нөгөө хуульчилсан заалтуудын мөнгө явж байгаа. Тэгээд 3 хувь нь бол ахмадуудад чиглэсэн үйл ажиллагаа, 78 хувь нь хүүхдийн нийтийг хамарсан мөнгөн хөтөлбөрийн арга хэмжээнд зарцуулагдаж байгаа ийм тооцоо гарч байгаа юм. 

Тэгэхээр бид нар энэ дээр нилээн их судалгаа хийж үзсэн. Хоёр гурван вариантаар. Ингээд давхардлыг арилгах, хүрээг хумих энэ асуудлын чиглэлд нилээн их хүч дайчилж ажилласны үндсэн дээр эх, хүүхдийн мөнгөн тусламжийн үйл ажиллагаанд яг очих ёстой эздэд нь тодорхой мөнгөн тусламжийг балансыг нь олж өгснөөр тухайн айлд орох хөрөнгө оруулалт ч нэмэгдэх юм байна. Нэг хүүхдэд оногдох мөнгөний хэмжээ өснө. Гэхдээ шаардлагагүй юм уу, эрэлт багатай улсуудын мөнгөний хуваарилалтын асуудал бол харьцангуйгаар зогсоогдох ийм төлөвлөгөөгөөр оруулж ирж байгаа. Тэгээд энэ хэмнэгдсэн мөнгөний зардлыг юунд зарцуулах гэж байна вэ гэхээр түрүүн би хэлсэн энэ хямралын үед Азийн орнуудад нэн яаралтай авч хэрэгжүүлж байгаа энэ гурван алхмын нэг нь л энэ олон нийтийг хамарсан ажил үйлчилгээ, нийтийг хамарсан компанит ажил, эмзэг хэсэг рүүгээ чиглэсэн хөрөнгө оруулалтын асуудлууд байгаа. 

Дандаа төсөл, тодорхой бодлогын хүрээнд дэмжих. Жишээлбэл, та одоо хөдөө орон нутгаас сонгогдсон гишүүний хувьд аймагт орлогогүй болсон, ажил мэргэжилгүй болсон олон залуучууд байна. Тэд нараар юу хийлгэх вэ? Аймгийн хэмжээнд тулгарч байгаа асуудлууд нь өөрөө юу юм бэ? Дээрээс энэ малчдаар юу хийлгэх юм? Ямар төсөл, ямар хөтөлбөр хэрэгжүүлэх юм? гэхчлэн энэ чиглэл рүү энэ мөнгөний хуваарилалтыг хийсэн. Дээрээс нь хуулийн давхцлуудыг арилгасан ийм нилээд томоохон судалгаа гаргаж байгаа. Энийг би хаврын чуулганы асуудлыг хүлээхгүйгээр энэ санхүү, эдийн засгийн хямралын үед Засгийн газраас авч хэрэгжүүлэх арга хэмжээний яаралтай төлөвлөгөөний хавсралт болж Засгийн газар маргааш хэлэлцэхээр тал талаас бэлдэж байгаа юм, бид нар. Тэгэхээр Засгийн газраар хэлэлцэгдээд дэмжигдсэн тохолдолд УИХ-д энэ асуудал маань орж ирнэ гэж үзэж байгаа. Ажилгүйдэлийн даатгалын асуудлыг бид нар бас яаралтай хэлэлцэх асуудлынхаа төлөвлөгөөнд оруулж ирж байгаа. За баярлалаа. 


Д.Дэмбэрэл: - За баярлалаа. Шинэбаяр гишүүн асуултаа тавъя.


Ц.Шинэбаяр: Баярлалаа. Тэгэхээр хямралаас гарах арга замыг бол ажлын байр нэмэгдүүлэх гэдгээр ер нь бүгдээрээ ойлгож л байна л даа. Гэтэл одоо ярьж байгаа зүйл маань зөрчилтэй яваад байна. Жишээлбэл, одоо төсвийн хөрөнгө оруулалтыг царцаах, ирээдүйгээсээ мөнгө зээлэхгүйгээр ажиллах ёстой гэсэн ийм ийм зүйл яриад байгаа юм. Ийм дохиог нийгэмд өгөх юм бол нөгөө ажлын байрыг хадгалах, нэмэгдүүлэх тухай ийм яриа байж болохгүй шүү дээ. Тэгэхээр Баярцогт сайд энэ дээр арай өөрөөр одоо засч залруулж ойлголтыг өгч болохгүй юм уу? Ингэж яриад байх юм бол бид одоо төсвийн хөрөнгө оруулалт дээр их олон ажлын байр байгаа. Дээр нь бид нар одоо энэ дэд бүтцийн чиглэлээр эргэн төлөгдөх боломжоор хийгдэх ажлууд их байна шүү дээ. Энийг хэрэв ингээд ирээдүйгээсээ зээлэх боломжгүй гээд оношлоод байх юм бол ажлын байр харин нэмэгдэх биш хорогдох болчихвий дээ гэсэн ийм нэг зүйл байна. 

Хоёрдугаарт, энэ хэмнэлтийн талаар ер нь бас нилээд дорвитой энэ төлөвлөгөөнд бүр тусгайлан заалт оруулах тийм боломж байдаггүй юм уу? Жишээлбэл, энэ эрчим хүчний үнэ нэмэхийг бүгдээрээ эсэргүүцэж байна шүү дээ. Гэтэл эрчим хүчний үнийг одоо эрчим хүчийг хэмнэх тал дээр ямар нэгэн үг үсэг ерөөсөө төлөвлөгөөн дотор алга байна. Жишээлбэл, бид нар одоо төсөв хэлэлцэх болгонд жил болгон дулаан цахилгааны үнийг төсөв дээр хэлэлцээд төлөвлөчихөөд яг бодит амьдрал дээр ерөөсөө дандаа хэмнэж байдаг байхгүй юу. Тэгэхээр төлөвлөлтөн дээр ч гэсэн энэ алдаанууд байдаг шүү дээ. Энэ тал дээр бас дорвитой юм төлөвлөгөөндөө оруулмаар байнаа гэж хэлмээр байна. 

За дараагийн нэг зүйл бол энэ орлого талыг түрүүн ярьсан даа. Бид нар төсөв хэлэлцэж байх үед ярьж л байсан. Нүүрснээс бол нилээн их орлого орох боломж байгаа шүү дээ. Харамсалтай нь нүүрсний гадаад экспортны үнийг их доогуур тогтоосон энэ дээр манай Сангийн яам хянадаггүй юм уу? Яадаг юм? Одоо явж байгаа нүүрсний орлого зах зээлийнхээ үнийн түвшингээс их доогуур байгаа шүү дээ. Ийм мэтийн боломжийг одоо хэр харж үзсэн бэ? Тооцож үзсэн бэ? 

Мөн сая энэ асуултанд хариулж байгаа явцаас сонсож байхад Монгол Улсыг хөгжүүлэх сангийн эрсдлийн сангаас 224 сая төгрөгийг одоо шилжүүлж хэрэглэнэ гэж шийдвэр гаргуулсан шүү дээ, Их Хурлаар. Тэгээд одоо хэрэглээгүй байна. Яагаад хэрэглээгүй байгаа юм? Энэ бас нилээн хугацаа өнгөрчихлөө шүү дээ. Шуурхай хэрэглэж болдоггүй юм уу? Ингэж хэрэглэхгүй удаан байх байсан юм бол яам яагаад ийм хурдан шуурхай шийдүүлэх гэж асуудлыг оруулж ирсэн юм бэ? Энэ дээр нэг хариулт өгөөч. 

Дараачийн эцсийн асуулт бол хил орчмын ард иргэдийн хувьд бол ялангуяа хойд хил орчим оршин суудаг иргэдийн хувьд бол ОХУ-ын виз их чухал байдаг. Энэ визгүй ирж шилжих тухай асуудал олон жил яригдсан. Энэ асуудлыг энэ ажлын хэсэг дээр ярьсан тийм асуудал байна уу? Энэ тал дээр нэг хариулт өгөөч. 


Д.Дэмбэрэл: - За, Баярцогт сайд.

С.Баярцогт: - Шинэбаяр гишүүний асуултанд хариулъя. Төсвийн төлөвлөлтөн дотор бид хөрөнгө оруулалтан дээр тодорхой хэмжээгээр хойшлуулах тэгээд шинээр оруулж ирж байгаа зүйл дээр хөрөнгө оруулалт орж ирсэн гээд энэ хоёр чинь зөрчилтэй юм биш үү гээд өмнө нь бас гишүүд асуусан. Тэгэхээр хөрөнгө оруулалтын хувьд бол бид нар илүү их хэмжээгээр баялаг үйлдвэрлэдэг ийм хөрөнгө оруулалтуудаа илүү түлхүү дэмжие ээ, өөрөөр хэлбэл контор, соёлын төв ч гэдэг юм уу ийм чиглэлийн барилга байгууламжуудыг бол энэ жилдээ хойшлуулъя. Илүү одоо юу гэдэг юм дараа нь нэмж одоо баялаг үйлдвэрлэж болох энэ дэд бүтэцтэй холбогдсон зүйлүүд дээрээ илүү түлхүү хөрөнгө оруулалт хийе гэсэн ийм зорилтыг нэгдүгээрт тавьсан. 

Хоёрдугаар том зорилт нь бол их хэмжээгээр хүмүүс төвлөрч суурьшсан Улаанбаатар хотын хэмжээнд зохион байгуулалттайгаар ажлын байр гаргахгүй бол энэ дээр ажлын байрны шаардлага маш их хэмжээгээр гарнаа. Нийт хүн амынх нь бараг тал нь оршин сууж байгаа учраас. Тийм учраас Улаанбаатар хотод зориулсан тэр нийтийг хамарсан болон тогтмол ажлын байран дээр бол Улаанбаатар хотын зам, тэгээд зуун мянган айлын орон сууц гэсэн маягаар хоёр үндсэн хөтөлбөрийг бол оруулж ирсэн байгаа гэдгийг хэлмээр байна. Хэмнэлтийн тал дээр бол бид нар маш их зүйлийг анхаарч боож байгаа. Өмнөх хоёр удаагийн төсвийн тодотгол болон төсөв дээр бол энэ асуудлыг нилээн түлхүү ярьсан. Би өглөөний хуралдаан дээр хэлсэн. Хэмнэлтийн тал дээр бид нар урсгал зардал талдаа 10 гаруй төрлийн зүйлийг бол урсгал зардал дээр бид нар тавь тавин хувиар, хүртэл хувиар хорогдуулахаар санал болгож оруулж ирэхээр төлөвлөж байгаа. 

За, нүүрсэн дээр бол асуудал байгаа. Нүүрсний зах заалийн бодит үнэтэй холбогдуулаад бид нар бол ажиллагаанууд явуулъя. Ер нь Засгийн газрын барьж байгаа байр суурь бол экспортын үйлвэрлэл явуулж байгаа нүүрс, алт, төмрийн хүдэр энэ үйлдвэрлэлүүдийг бол бүхэлд нь дэмжие гэсэн ийм бодлоготой байгаа. Тэр утгаараа Засгийн газар одоо нүүрс гаргадаг гол гол боомтуудыг бол 24 цаг болгосон. Тэрэн дээр нь бас хяналт, шалгалтыг түргэн шуурхай болгох үүднээс рентген аппаратанд шилжүүлэх, хяналтыг нь. Ийм асуудлыг хүртэл ярьж байгаа. Нөгөө талдаа нүүрсэн дээр тавьсан нүүрсний үнэ, тоо тутамд гаргадаг хураамж хоёр байгаа. Тэрнийхээ үнийг бол бид нар бас эргэж тооцож байгаа. Энэ асуудалтай бас цуг оруулж ирнээ гэсэн ийм бодолтой байгаа. За баярлалаа. 


Д.Дэмбэрэл: - За бусад нь түрүүн хариулсан байхаа. Тэр царцаах тухай ойлголт бол байхгүй ээ гэдгийг хэлсэн шүү дээ. Эрчим хүчний . . . 


С.Баярцогт: - Визний асуудлыг Гадаад хэргийн сайдыг орж ирэхэд нь нэмээд асуусан нь дээр байх. 


Д.Дэмбэрэл: - Тэр нэг эрчим хүчний үнэ . . .


С.Баярцогт: - Эрчим хүчний үнэтэй холбоотой асуудлыг бол Засгийн газрын хурлаар өчигдөр, энэ өнгөрсөн хурлаар бол ярилцсан. Тэгээд ийм өндөр үнээр, өндөр хувиар бол нэмэхгүй байх тийм зарчмын шийдэл гаргасан. Хэмнэлт талд нь бол ярих зүйлүүд бий. Бид нар одоо төлөвлөлт дээр нилээн сайн анхаарч байгаа гэдгийг хэлмээр байна. Эрчим хүчний үнэ дээр нэг хүндрэлтэй асуудал юу байдаг вэ гэхээр Эрчим хүчний зохицуулах зөвлөл маань бол Засгийн газрын бус байгууллага, тэгээд аймгуудад салбар зөвлөлтэй. Аймгууд нь бол аймгуудын салбар зөвлөлүүд төсөв баталсны дараа нэмээд байгаа юм. Тэгэхээр бид нар Эрчим хүчний зохицуулах зөвлөлд санал тавьсан. Төсөв баталсны дараа нэмж бол болохгүй ээ. Тэгэхээр дараа дараагийнхаа нэмэлтийнхээ төлөвлөгөөг төсвийн төлөвлөлттэй уялдуулж ярьж бай, тэгээд урт хугацаанд зардлаа нөхөх хэмжээгээр хийж бай, тэгэхгүй ингээд нэг жилд 30 хувиар нэмэх ч юм уу ийм асуудал байж болохгүй шүү гэдгийг. Ийм зарчмын байр сууриар илэрхийлсэн байгаа. 


Д.Дэмбэрэл: - За эрсдэл, эрсдлийн сангаас … 


С.Баярцогт: - Эрсдлийн сангийн хувьд гаргасан хууль, Засгийн газрын тогтоол хоёр нь бол Монгол банкаар дамжуулдаг ийм журамтай хууль нь. Асуудал нь арилжааны банкууд бүгдээрээ Монгол банкиндаа тавиад, Монгол банкнаас нь Засгийн газарт тавьдаг ийм журамтай. Тэгээд тэр шалгуурууд, үзүүлэлтүүд, дээрээс нь шалгуур, үзүүлэлт дотроо нилээн хүндрэлтэй зүйлүүд тавьсан. Бүх банк хувь эзэмшиигчдийнхээ, хувьцаа эзэмшигчдийнхээ хурлыг наад зах нь хийх ёстой гэсэн ийм ийм хүндрэлүүд байгаа. Одоогийн байдлаар манайд хэд хэдэн банкнуудынхаас ирсэн. Энэ банкууд дээр бол байршуулах шаардлагагүй юм байнаа гэсэн ийм санал ирсэн байгаа. 


Д.Дэмбэрэл: - Баярлалаа. Визийн асуудлаар Гадаад хэргийн сайд дараа хариулъя. За Арвин гишүүн асуултаа тавъя. . . . /Бичлэгт ороогүй байна./ үгүй ээ чи өөрөө, нэрээ татчихлаа гэж ойлгосон шүү дээ. Татаагүй юм уу? За Бямбацогт.


С.Бямбацогт: - Баярлалаа. Ерөнхийдөө Засгийн газраас оруулж ирсэн төлөвлөгөөг дэмжиж байгаа. Хөтөлбөрийг нилээн сайн судалсан. Тэгэхээр энэ дээр олон гишүүд бас асуугаад байна л даа. Мөнгө олоогүй байж байгаа тийм ээ? Олно гэж ярьж байгаа. Мөнгө олсны дараа ийм ийм арга хэмжээ авч хэрэгжүүлнээ. Ингээд бид нар хямралыг давах, одоо нилээд хүндрэлээс гарах бололцоотой болчихноо гэж яриад байгаа юм л даа. Хэрэв мөнгө олдохгүй бол яах вэ гэхээр мөнгө олдноо л гээд байна л даа. Сая бас Баярцогт сайд хэллээ л дээ. 300 тэрбум бонд эх байж байгаа. Олон улсын валютын сан, Дэлхийн банк, Хятад, Катарын улсуудаас мөнгө авна гээд яг энэ хөтөлбөр дээр харах юм бол ерөөсөө 45 сая доллар олон улсын валютын сангаас 4 сард орж ирэх, 300 тэрбумынхаа бондыг бол дөрөв таван сард гаргах, үндсэндээ нэг 350, 400 тэрбум орчим төгрөгний л одоо эх үүсвэр бүрдэх тийм бололцоо харагдаад байна л даа. Тэгтэл чинь тэр 300 тэрбум Засгийн газрын бондыг чинь хэн авах вэ? Дотооддоо л авна. Нөгөө хадгаламж эзэмшигч буцаагаад мөнгөө хадгаламжнаас татаад авах уу? Энэ чинь эргээд нэг нөгөө карманд орчихоод байна л даа. Тэгээд энэ талдаа одоо мөнгө олох гээд байгаа энийгээ сайн гаргаж хэлж өгөөч ээ. Тэгээд валютынхаа нөөцийг нэмэгдүүлнээ бас тэр валютын нөөцийг нэмэгдүүлнэ гэж ярьж байгаа. Тэгж байж ханшаа тогтвортой болгоно. 

Ханш тогтвортой болохын тулд экспортыг нэмэгдүүлэх ёстой. Валютын нөөцийг нэмэгдүүлэхийн тулд экспортыг нэмэгдүүлэх ёстой. Экспортыг нэмэгдүүлнэ гэхээр яг ингэж нэмэгдүүлнэ гэсэн юм харагдахгүй байна л даа хөтөлбөр дээр бас. Тэгэхээр экспортоо бас яаж нэмэгдүүлэх гээд байгаа юм бэ? Яаж валютынхаа ханшийг тогтвортой болгох гээд байгаа юм? Тэгээд мөнгөний нийлүүлэлтийг эцэст нь бид нар валютын нөөцтэй болж байж мөнгөний нийлүүлэлтээ нэмэгдүүлнэ. Тэгж байж бид нар ханшийг тогтвортой байлгана. Ингэж байж зориж байгаа тэр эдийн засгийн өсөлтийг хоёроос таван хувьд хүргэх, дээрээс нь тэр ажилгүйдлийг нэмэгдүүлэхгүй байх. Ажлын байрыг нэмэгдүүлнэ шүү дээ тийм үү? Одоо байгаа түвшинд ажлын байрыг яаж хадгалах вэ гэдэг асуудлыг бид нар ярих ёстой байх. Энэ боломжууд бүрдэх байхаа. Энэ тал дээрээ ямар арга хэмжээ байдаг, нилээн сайн хэлж өгөөч ээ тэгэхгүй бол үнэхээр болохгүй байна. 

Тэр барилгад 400 тэрбум бонд гаргаж байгаа юм л даа. Барилга. Барилгад одоо буцаагаад л барилга барьчих юм бол барилга чинь боссоны дараа хэн худалдаж авах юм бэ? Нөгөө мөнгө чинь дахиад түгжигдчихнэ шүү дээ. Тэгэхээр арилжааны банкинд тэр бондыг өгдөг ч юм уу, тийм ээ? Тийм өөр тодорхой юу оруулж өгөхгүй бол энэ чинь их тодорхой биш харагдаад байна шүү дээ. Эд нар дээр одоо тодорхой асуултанд хариу авъя гэж бодож байна. Мэдээж төсвийн тодотголын бид ярих ёстой байхаа. Төсвийн тодотгол одоо ярихдаа энэ дээр орж ирээгүй байж байгаа. Эхлээд ханшаа тогтвортой болгоно. Ханшаа тогтвортой болгохын тулд экспортыг нэмэгдүүлнэ. Одоо тэр төсвийн тодотголыг зардлаа бууруулах ёстой, орлогоо нэмэгдүүлэх ёстой. Төсвийн тодотголын түрүүн ярихгүй байсан одоо зайлшгүй ярих ёстой. Төсвийн тодотголд нийгмийн хамгааллын зардлыг яах ёстой юм? Бараа үйлчилгээний бусад зардлыг яах ёстой юм? гэдэг асуултыг эхний ээлжинд асуугаадхъя даа. 


С.Баярцогт: - Бямбацогт гишүүний асуултанд хариулъя. Ер нь бол өмнө нь олон хариулсан тэгээд би эх үүсвэрүүдийг нь тодорхой тайлбарлая. Засгийн газар зургаан төрлийн эх үүсвэр байнаа гэж үзэж байгаа. Тэр 6 төрлийн эх үүсвэр дотроос Засгийн газар дээр ярилцаад хамгийн хямд, нөхцөл багатай ийм эх үүсвэрүүдээ бол хамгийн эхэнд судалж хөөцөлдөе гэсэн ийм зорилттой байгаа. Хамгийн нэгдүгээр асуудал бол жишээ нь, бид нар энэ гишүүдэд тарааж өгсөн материал дотор заасан байгаа. Эх үүсвэрийн том, жижиг, дээрээс ямар хүндрэлтэй нөхцөлтэй, ямар ашигтай нөхцөлтэй вэ гээд. Тэгэхээр олон улсын валютын сангийн болон олон улсын валютын санг давсан олон талын донор болон хамтрагч орнуудаас өгөх зээлийн хэмжээ бол ойролцоогоор 300 сая хамгийн хүүтэй, хугацаа нь богинохон, программын зээл, үндсэн нөхцөл нь вэ гэхээр түрүүний хэлсэн валютын сангийн урьдчилсан 3 нөхцлийг хангах ёстой. 

Төсвийнхөө алдагдлыг 6 хувь, Анод банкин дээр олон улсын нэр хүндтэй аудитын байгууллага оруулах, гуравдугаарт нь хадгаламжийн баталгааны тухай хуульд хоёр төрлийн нэмэлт оруулах гэсэн ийм 3 үндсэн нөхцлийг хангах юм бол валютын сан гэрээгээ байгуулна. Энэнийхээ үндсэн дээр программын зээлээ өгнөө. Тэгэхдээ энэ хэмжээ бол валютын сан 18 сарын программ хэрэгжүүлэх гэж байгаа юм Монголтой. Тэгэхээр энэ программынхаа хугацаанд санхүүжүүлэх нийт дүн бол одоо 300 хавьцаа гэж ингэж ойлгож болно. Тийм учраас эхний хэсэг нь бол валютын сангаас дангаараа 71 саяар орж ирнэ. Дэлхийн банк ингэсэн нөхцөлд бол 45-90 сая долларыг төслийн зээлүүдээ зогсоогоод шууд программын зээл олгож кейсээр өгч болноо гэж байгаа. Азийн хөгжлийн банк бол мөн 30-60-г бол мөн төслийн зээл байгаа төслийн зээлээ зогсоогоод программын зээл болгож кейсээр өгч болноо гэсэн. Ийм нөхцөлд Японы Засгийн газар валютын сантай нэг нэгийн харьцаагаар энэ дээр бол оролцож болно. Америк, Европын холбоо мөн өдийн хэмжээгээр бол оролцох бололцоотой гэсэн. Энэ үүднээс бол нийт донорыг хэмжээг бол ойролцоогоор бид нар 300-400 гээд хамгийн бага хэмжээгээр нь 300-гаар авч байгаа. Энэ нэг эх үүсвэр. Хоёр дахь эх үүсвэр нь бол түрүүн дээр хэлсэн 6 улсад хоёр талын харьцаагаар тавьсан байгаа. 3 хүртэл төгрөгийн ингээд. 

Одоогийн байгаа байдал нь бол хариу ирсэн бололцоотой зүйлүүд нь бол хоёр орон дээр нилээн эрчимтэй яригдаж байгаа. Ажлын хэсгүүд гарсан ажиллаж байгаа ийм зүйл байгаа. Энэ хоёр дахь төрөл нь. Энэ хоёр дахь төрөл дотроосоо гадна арилжааны талаасаа бол Оросын Холбооны Улс Ороссель хорс банкны шугамаар 300 саяын зээлийг өгье гэдэг асуудлаа бол тавьсан байгаа. Тэгээд деталиуд нь яригдаж байгаа. Ямар валютаар авах юм? Эсвэл одоо техникээр авах юм уу? гэдэг нь тусдаа яригдана. Энэ тодорхой нэг эх үүсвэр байгаа. 

Дараагийн эх үүсвэр нь бондын асуудал байгаа. Бондоо, бондыг гаргах бүх техникийн нөхцөл байдал нь бол хангагдсан. 1.2 тэрбум. Дэлхийн хамгийн нэр хүндтэй хөрөнгө оруулалтын банкууд шалгарсан байгаа. Тэгээд хүү бол өндөр 8-аас, 8.5-аас 10.5-ын хооронд эхний гаргах хэмжээ бол 500-гаас нэг тэрбум гэж байгаа. Ийм байдалтай байгаа. Дараагийн асуудал нь бол хэд хэдэн санал байгаа. Монголын зэсийн болон алтны үнэ дээр бол hatching хийе ээ. Тэрэн дээр бол богино хугацааны зээл, дээрээс нь урт хугацааны зээл өгье гэсэн ийм хоёр санал байгаа. 599-гаас 1.5 тэрбум хүртэл. Энэ бас хэйжин учраас рисктэй. Хэрвээ үнэ өсвөл Монголын талд алдагдалтай. үнэ одоо энэ хэмжээнд байх юм бол бид нарт ашигтай гэсэн ийм сонголт бас байгаа. Дараагийн эх үүсвэр бол дотоодын бонд байгаа. Дотоодын бонд дээр байгаа тэр хязгаарлалтыг авчихвал чөлөөтэй санхүүжүүлэх бололцоо байгаа. Тэр санхүүжилт нь болохоор төсвөөс бусад нөхцөлд бол заавал Эдийн засгийн байнгын хороотой зөвшилцөж байж гаргаа гэсэн ийм нэг заалт байгаа. Тэгэхээр тэр бол уян хатан байх нөхцөл дээр нь тэрийг эргэж ярих ёстой гэж бодох ёстой. 

Гурав дахь асуудал бол хөгжлийн сангийн мөнгөн хөрөнгийг заавал УИХ-ын шийдвэрээр санхүүжүүлэх болж байгаа юм. Өөрөөр хэлбэл төсөв алдагдалтай гэж байгаа нөхцөлд шууд төсвийн гүйцэтгэл гарсны дараагаар биш өмнө нь санхүүжилтэнд ашиглаж болох эрхийг бас энэ Монгол Улсыг хөгжүүлэх сангийн хуулинд нэмэлт хийх замаар нээж өгвөл зүйтэй байгаа юм. Одоо өгөгдсөн байгаа эрх бол зөвхөн нефть бүтээгдэхүүн, гурил буудайг буудайн хэлбэрээр байршуулж болно. Үлдсэн хэсгээс нь арилжааны банкинд тодорхой журмын дагуу байршуулж болно гэсэн ийм гуравхан л. Одоо дөрөв дэх эх үүсвэр нь, дөрөв дэх нөхцөл нь төсвийн гүйцэтгэл гарсны дараагаар алдагдал хаах гэсэн ийм л дөрвөн зорилгоор ашиглах ийм бололцоотой болчихоод байгаа. Ингээд 6 дахь үндсэн нөхцөл нь бол одоо дотоодын эх үүсвэр буюу төсвийн асуудал дээрээ зохицуулалт хийж зохицуулах ёстой гэсэн ийм эх үүсвэрүүд дээр ярьж байгаа. 

Би нэг эх үүсвэрийг бол гишүүд мэдэж байгаа учраас орхичихлоо. Тэр нь бол хоёр том ордтой, Оюу толгой, Таван толгойн орд дээр байгаа хэлэлцээрийн дотор бол урьдчилсан төлбөрийн асуудал байгаа. Тэрэн дээр бас бид нарын боож, тооцож байгаа хэмжээнд тодорхой хэмжээний мөнгүүд орж ирэх ёстой гэж үзэж байгаа. Энэ асуудал шууд энэ чуулганаар эхний асуудал орж ирэх учраас нилээн тодорхой болох байх гэж ингэж бодож байгаа. Энэтэйгээ холбогдуулж бид нар бас нөгөө үнээ өсгөх үүднээс тэр говь руу зориулсан дэд бүтцийг энэ хямралын эсрэг төлөвлөгөөний нэг заалт болгож бас оруулж ирсэн байгаа. Хэрвээ тийшээ тавигдах төмөр зам, эрчим хүч, усны асуудал нь шийдэгдвэл уурхайн одоо өөрийнх нь үнэ, үнэ цэнэ бол маш их хэмжээгээр өсөх ийм хандлагатай байгаа гэдгийг хэлмээр байна. Экспортоо нэмэгдүүлэхийн тулд ерөөсөө ямар ч байсан тарифын, тарифын бус хүндрэлүүдээ бүгдийг нь алга болгоё гэж байгаа. Тэр үүднээс ерөөсөө алтан дээр, зэсэн дээр, төмрийн хүдэр дээр байгаа мөнгө оролцуулахгүйгээр хүндрэл үүсээд байгаа хэсгүүдийг нь бүгдийг нь алга болгоё гэж байгаа. Хамгийн эхний ээлжинд, хурдан. Дээрээс нь хилийн худалдаа хаагдсан учраас бид нар одоо Засгийн газрын ээлжит хурлаар дараагийн хурлаар оруулна. Хилээр орж гарч байгаа иргэн болгонд 30 хувийн зөвшөөрөл өгөх тийм хууль гаргаж байгаа. Төсвийн тодотгол дээр бол би өглөөний хурал дээр бол яг урсгал зардал дээр ийм 10 зүйлээс 50, 50-н хувиар, нэгийг нь 20 хувь, бусдыг нь 50 хувиар хорогдуулна гэдэг санал гаргаж байгаа. Нийгмийн халамжийнхийг бол Ганди сайд нилээн сайн тайлбарласан. Ийм маягаар орж ирнэ гэж хэлмээр байна. Баяралалаа.


С.Бямбацогт: - Тодруулъя.


Д.Дэмбэрэл: - За Бямбацогт.


С.Бямбацогт: - Энэ экспортыг бас нэмэгдүүлэх тал дээр Монгол банк алтны урьдчилгаа, алтны компаниуд тийм ээ? Зуучилж, урьдчилгаа зээл олгох тал дээр ажиллаж болох уу? Дээрээс нь гадаад валютын гадагшаа урсаж байгаа урсгалыг багасгахын тулд нефть импортолж байгаа компаниудад жилийн 52 долоо хоногийн хугацаатай аккертив нээж, гадагшаа урсах валютын оролцоог багасгах бололцоо бий юу? Тэр санхүүгийн бас эрх зүйн орчныг боловсронгуй болгож таваарын бирж, валютын бирж, тэр фужерсын хэрэгслийг хэрэглэх боломжийг бүрдүүлэх бололцоо байгаа юу? Мөн импортын нөгөө тансаг хэрэглээ, тйим ээ? Архи, тамхи, пиво, автомашин, суудлын автомашин энэ онцгой татваруудыг нэмэгдүүлэх боломж бий юу? Дотоодын үйлдвэрлэлийг дэмжихийн тулд түүхий эд материалын татварыг одоо хөнгөлөх, мөн Засгийн газрын баталгаа, хувийн хэвшилд Засгийн газрын баталгаа олгож хувийн хэвшлийнхэн хийх гэж байгаа ажлаа өөрсдөө гаднаас мөнгө оруулж, олж ирж бүрдүүлэх тийм боломжийг бүрдүүлэх бололцоо бий юу?


С.Баярцогт: - Бямбацогт гишүүний сүүлийн асуулт Зоригт гишүүний асуулттай бол адилхан. Энэ дээр ийм бололцоо байгаа. Тэгэхдээ тодорхой хуулиудад өөрчлөлт оруулах ёстой. Энэ саналтай бол нэг байгаа. Тэгээд энэнтэйгээ холбогдуулаад тэр 47-г бол эргэж ярих ёстой. Яагаад гэвэл 47-гийн одоогийн байгаа зарчим бол ямар ч хүн бол хөрөнгө оруулалт хийж орохооргүй тийм хүнд нөхцөлтэй байгаа. Тэгэхээр үнэхээр тэр ажлуудыг хийлгэе гэж байгаа бол нөхцлүүдийг нь эргэж харах зайлшгүй шаардлага бий болж байгаа. Тийм учраас энэ асуудал дээр бас УИХ-ын гишүүн санал санаачлаад ажиллана байх гэж бодож байна. Алтны яг тусгайлсан салбарын зээлийн асуудлыг бодлогын хэмжээнд бол ярьж болно байхаа. Монгол банктайгаа энэ талаар ярилцана. Монгол банк бас бодлого гаргасан байгаа. Би Татварын ерөнхий газрын даргад ямар шаардлага тавьсан байгаа вэ гэхээр бид нар 850 болгочихоод байхад … /Бичлэгт ороогүй байна./ компаниудтай уулзаач ээ. Хавар ажил эхлэхээс өмнө. Та нар төр засагт ямар ямар хүсэлт тавьж болохоор байна. Зөрүүнд нь бол олборлолтоо ихэсгээд бүгдийг нь Монгол банкинд тушаагаач ээ гэдэг ийм л хүсэлт тавьж байгаа. 

Энэ бол засаг талаасаа их ажиллана. Монгол банк талаасаа бас Пүрэвдорж дарга хариулах байх. Пүрэвдорж ерөнхийлөгч. Санхүүжилтийн эх үүсвэр талаас нь яаж дэмжих юм бэ гээд. Энэ хоёр талын бодлогоор бол дэмжих ёстой байх. Бид нарын төлөвлөж байгаа зүйл дотор бол 68 хувийн татварыг алтан дээр ерөөсөө байхгүй болгоё гэдэг ийм төсөл оруулж ирнэ. Таны саяын хэлсэн орлого нэмэгдүүлэхтэй холбогдуулаад бид нар найман хуулин дээр ажиллаж байгаа. Энэ найман хуулиа бас давхар өргөн баринаа гэсэн ийм бодолтой байгаа. Баярлалаа. 


Д.Дэмбэрэл: - За Арвин гишүүн. 


Л.Пүрэвдорж: - Би хариулах уу?


Д.Дэмбэрэл: - За одоо болноо. Дараа Пүрэвдорж асуудал тавихад хамт хариулаарай. 


Д.Арвин: - Энэ хямралыг давахад гол бас нэг ажил үйлдвэрлэлийг дэмжих, хөдөлмөр эрхлэлтийг нэмэгдүүлэе гэсэн. Тэгээд би Хөдөө, аж ахуйн сайдаас асуух гэсэн юм. Сая энэ улсын төсөв бас өнгөрсөн хугацаанд бид нар хэдэн жижиг, дунд үйлдвэрлэлүүд тавьсан байгаа. Энэ ажил чинь хэр зэрэг явж байна? Яг энэ бодлого дээр яг аль аймагт, хаана, юу хийх гээд байнаа? Өнөөдөр Их Хурлын гишүүд бас ярьж байна. Ер нь аймаг орон нутагт өвс тэжээлээ ч авахаа байсан, авч чадахаа байсан, мах, сүүгээ ч идэж чадахаа байсан. Ийм болчихлоо шүү дээ. Тэгээд энэнд тохируулаад хуучин бол аймаг, аймагтаа бүх юмаа шийдчихдэг байсан. Бүх үйлдвэрлэлүүд нь тэжээлийн үйлдвэр гээд л байсан, сүү, махны үйлдвэрлэл байсан. Тэгээд эргэж энийгээ байгуулъя гээд энэ төсөв дээр нилээн олон зүйлүүдийг тавьсан. Энэ ажлууд маань ер нь одоо, тэр мөнгө маань царцаасан юмандаа орчив уу, яачив? Энэ ажил чинь хийгдэх үү? Одоо энэ шинэ орж ирэх гэж байгаа мөнгөн дээрээсээ хаана, юу хийх гэж байгаа юм гэдгээ бас одоо яг тодорхой хэлээч ээ? Ямар ямар үйлдвэрүүдийг сонгосон байнаа гэдгийг. 

Хоёрдугаарт, энэ Баярцогт сайдаас асуумаар байна. Энэ одоо бид нар мэдээж хөрөнгө оруулалтыг эргээд харах, урсгал зардлаа эргээд харах гэдэг дээр би бас нэг зүйлийг санал хэлье гэж байна. Сургууль, эмнэлэг, боловсрол, эрүүл мэндийнхээ салбарыг битгий бас таначихаарай. Бусад хөрөнгө оруулалт, нийгмийн халамжийн зүйлүүдээсээ танагдах юмнууд байгаа. Яагаад гэвэл бид нар тэр өнгөрсөн 90-ээд оны үед энэ боловсрол, эрүүл мэндээ бас энэ маягаар хасаад юу ч үгүй болгочихоод дараа нь маш их уналтын байдалд орж байсан юмаа. Тэгэхээр хүний энэ эмнэлэг, боловсрол хоёр бол маш их өдөр тутам хүний маш том хэрэгцээ энэнд зориулсан хөрөнгө оруулалт дээрээс нэг их битгий тийм танадах, танах хэрэггүй шүү. Бусад зүйлүүдээсээ танаарай гэж хэлэе. Энэ тал дээр бас ямар бодолтой байна? 

Бас энэ Баярцогт сайдаас асуух уу, хэнээс нь юм бэ? Энэ гадаадын ажилчид орж ирдэгийг татвараас нь чөлөөлчихдөг юмаа, энэ манайхан. Энэ Засгийн газрын тогтоолоор. За яахав тэр гадаадын ажилчид орж ирэг л дээ. Тэгээд тэр хүнийг бид цаашаа гээд яахав. Тэгэхээр Засгийн газар тогтоол гаргаад хүнийг татвараас нь чөлөөлчихдөг энэ бол хуультай байгаа шүү дээ. Тэгээд энэ жил одоо татвароаас нь чөлөөлөхгүй биз дээ? Энэ тал дээр та нар ямар бодлого барих вэ? Тэд нар чинь орж ирээд л одоо үнэгүй ажиллаад, маш их өндөр үнээр барилга, зам дээр ажиллаад хамаг мөнгө хуйлаад л, улсын татварт мөнгө өгөхгүй. Тэгээд ингээд л бүр хэдэн хүмүүсийн худалдааны дунд хэдэн гадаадын ажилчид явдаг. Тийм учраас энэ жил бол татвараар нь сайн барьж байх ёстой. Ийм учраас Засгийн газар энэ жил энэ гадаадын ажилчдын татварыг одоо тэглэхгүй биз дээ гэдэг энэ асуултыг тавьмаар байна. 

Дараа нь энэ үндэсний алт олборлолтыг бол дэмжие гэдэг энэ төлөвлөгөөнд байна. Тэгэхдээ бас бид нар одоо ер нь энэ ашигт малтмалын асуудлаар энэ гадаадын хөрөнгө оруулалттай хамтарч байгаа энэ үйлдвэр, хувийн үндэс яг ингээд 100 хувь Монгол иргэн ажиллаж байгаа энэ үйлдвэрүүдээ тусд нь авч үзэж, уулзалт хийхдээ хүртэл тус тусд нь авч уулзахыг, уулзалт хийх ийм бодлогын хэмжээний юм баримаар байна. Тэгэхгүй бол бид нар ер нь одоо сүүлийн 20-иод жил, миний мэдэхээс. Гадаадын хөрөнгө оруулалттай л бол бүх юмыг нь уснаас эхлээд л хөнгөлж чөлөөлж бүр одоо заримыг ачаад хүртэл аваад явуулах эрх мэдлийг нь хүртэл хуулиар олгож байсан байх юм. Тэгээд үндэснийхээ яг энэ алт олборлож байгаа хүмүүстээ ямар хэмжээний ийм бид нар бас ашигтай ажиллах ч юм уу, эд нарт ингээд тохирсон ийм ямар нэгэн хувилбарыг бид нар бага хийж явж байсан юмаа. Ийм учраас энэ уулзалтаа хийхдээ хүртэл үндэснийхээ яг дангаараа ажиллаж байгаа Монгол компаниудтайгаа сайн уулзалт хийж энэ талд нь бас тусалж дэмжих ийм хөтөлбөрийг зориуд одоо бас боловсруулах хэрэгтэй. Ер нь сүүлийн үед гадаад гэхээр л мөнгөнд нь дулдуйдуулж . . . /Бичлэгт ороогүй байна./


Д.Дэмбэрэл: - Болсон уу? За Баярцогт сайд.


С.Баярцогт: - За Арвин гишүүн бол ихэнхийг нь санал гэж ойлголоо. Тэгээд бид нар анхаарч ажиллая. Шууд хариулах зүйл одоо нөгөө гадаадын ажилчид орж ирэхэд татвараас чөлөөлдөг энэ асуудал байхгүй ээ. Сангийн яам энэ бол хатуу. Бүгдэнгээс нь орж ирэх мөнгийг нь авна. Дээрээс нь энэ сангаар бол, энэ орж ирсэн мөнгөнөөс Хөдөлмөр эрхлэлтийг дэмжих сан бол бүрддэг. Энийг бид бас төсөвтөө тооцоод суулгасан байгаа. Тийм учраас энэ дээр хөнгөлөх ч юм уу, чөлөөлөх асуудал ерөөсөө гарахгүй ээ гэдгийг хэлж байна. Тэгээд бусад саналуудыг би яг явцын дунд яг алтныхантай, мөн хөрөнгө оруулалтан дээр тодотгол хийхдээ эд нар анхааръя. Баярлалаа. Тийм. Харин хөрөнгө оруулалт дээр эрүүл мэнд, боловсролын салбарынхыг онцгой анхаараарай гэсэн шүү дээ, тийм ээ? Тэрэн дээр бид нар оруулж ирэхдээ ийм ийм нөхцөл байдалтай байгаа. Бид нар бол салбар талдаа бодохгүй байгаа. Хамгийн гол нь энэ жил эхлэх барилгууд, шинээр эхлэх. Би түрүүн хэлсэн тийм ээ? 489 тэрбум төгрөгийн хөрөнгө оруулалтын чинь 198 нь шинээр эхлэх байгаа. Дамжиж байгаа нь 227 байгаа. Тэгэхээр бид нар яг энэ дээр шинээр эхлэх дээр хойшлуулах боломжууд байна уу? Ямар ямар нөхцлөөр гээд, ингээд ийм маягаар дэс дараа, терээрдээд гэж ярьдаг шүү дээ. Тийм маягаар ингээд тогтоогоод явж байж тийм саналаа УИХ-д өргөн баринаа. Баярлалаа. 


Д.Дэмбэрэл: - За Хөдөө, аж ахуйн сайд Бадамжунай. 


Т.Бадамжунай: - Арвин гишүүний асуултанд хариулъя. Энэ асуултууд бас нилээн нийтлэг гишүүдэд хамаарах байхаа гэж бодож байна. Бид 2009 оныг үйлдвэржилтийн жил болгоод багагүй хугацаа өнгөрч байгаа. Тэгээд энэ хугацаанд бас 2009 оны үлйдвэржилтийн жилийг зохион байгуулах хэсэг комисс байгуулагдаж ажиллаа. Энэ комиссын хүрээнд 2009 онд хаана, хэзээ, ямар үйлдвэрлэлийг дэмжих вэ гэсэн бодлогоо тохирсон. Энэний хүрээнд бол Засгийн газрын тэргүүлэх таван зорилгын хоёр болох зорилт байгаа. 

Нэгдүгээрт нь хүн ардаа дотоодын хүнсээр бүрэн хангах гэсэн зорилтын хүрээнд хүнсний чиглэлийн үйлдвэрлэлүүдийг бүрэн дэмжинээ гэсэн ийм чиглэл дээр бол тогтсон. Хоёрдугаарт нь үйлвэрлэлийг хөгжүүлэх бодлогоо энэ чиглэлийнхээ үйлдвэрлэлийг хийхдээ дэмжинээ гэж тогтсон. Тэгээд бид төсөв дээр байгаа мөнгийг бол танагдахгүй байх гэж ойлгож байгаа одоо. Харин нэмэгдэх тал дээрээ байх болов уу гэж. Нөгөө талаас нь банк хооронд яригдаж байгаа, хоёр улсын хооронд яригдаж байгаа зээлийн асуудлыг ч гэсэн гишүүд маань дэмжиж бодлогын хувьд одоо зөвшөөрч өгөх байхаа гэж ингэж ойлгож байгаа. Жишээлбэл, Хэнтий аймагт бас Арвин гишүүн болон бусад гишүүдийнх нь хөөцөлдөлгөөгөөр бол бид 3 сарын 15-нд сүүний үйлдвэрийн суурийг тавихаар бэлдэж байна. Энэ үйлдвэр бол харьцангуй бусад аймгууд дээр би болох сүүний үйлдвэрийн загвар болох байхаа гэж ингэж бодож байгаа. 

Мөн одоо хөдөө аж ахуйн цогцолборуудыг бий болгох ажлыг хийнэ. Хэнтий аймагт гэхэд хурга, чандганы түшиглэсэн мах, сүүний чиглэлийн аж ахуйг мөн малын тэжээлийн үйлдвэрлэлтэй хослуулаад, тэгээд одоо сүү, махыг нь, хэрэглээг нь бүрэн хангах чиглэлээр барьсан бодлого барьж ажилланаа. Ийм мэтээр бүх аймгуудад бол бид хаана, юу, хэзээ хийх вэ гэдэг юм бол тодорхой болсон байгаа гэж товчхондоо хариулъя. 


Д.Дэмбэрэл: - Сүүний үйлдвэр бас хэд хэдэн газар тавиарай. Ганцхан Хэнтийд биш. За тэр Пүрэвдорж ерөнхийлөгч Бямбацогт гишүүний асуултанд. 

Л.Пүрэвдорж: - Тийм. Алтны хувьд Монгол банк алт худалдан авдаг үйлдвэрүүдээс урьдчилгаа авч алтны үйлдвэрүүдэд өгөх ийм ажлыг тодорхой хугацаанд хийсэн юм байна лээ. Хийж байсан. Тэгээд энэ ерөнхийдөө Монгол банк ийм ажил хийх учиргүй ээ гэсэн ийм дүгнэлт бол олон улсын мэргэжлийн байгууллагаас ч өгсөн, манай Их Хурлын Байнгын хорооноос ч өгсөн юмаа. Зүгээр алтны үйлдвэрийн хувьд бол энэ жил бид нар гурван сард зөвлөгөөн хийгээд бас юмыг нь сонсоод холбогдох арга хэмжээ авна гэж бодож байгаа. Тэрний дотор бол зээл олгох, боломжийн хэмжээнд зээл олгох эх үүсвэр олох ийм зүйлийг төлөвлөж байгаа гэдгийг хэлэе. 

За зэс алтны хейж хийх асуудал бол Монгол банкин дээр судалгаа явагдаж байгаа. Энийг бол цаашдаа хийх ёстой гэж үзэж байгаа. Валютын биржийн тухайд гэх юм бол мөн судалгаа хийгдэж байгаа. Тэгэхдээ өнөөдрийн энэ валютын онцлогтой нөхцөлд хийхэд бас боломжгүй байгаа нь ойлгомжтой. Нөхцөл бүрдсэн үед валютыг одоо ингэж нилээн чөлөөтэй биржээр дамжиж зарагддаг болох ийм техникийн бөгөөд бусад бэлтгэлийг хангаж байгаа гэдгийг хэлэе. Гол нь бол дэлгэцнээс дэлгэцэнд банк хоорондын арилжааг хийлгэдэг болгох ийм чадавхийг бий болгох ажил бол хийгдэж байгаа. Зүгээр яг энэ ажил руугаа хэзээ орох вэ гэдэг нь бол нөгөө валютынхаа нөөцтэй холбоотой байх юмаа. 

Д.Дэмбэрэл: - Баярлалаа. Сэдванчиг гишүүн асуултаа тавъя. 

Ц.Сэдванчиг: - Баярлалаа. Тэгэхээр бид өнөөдөр маш ойлгомтой бөгөөд их чухал асуудлыг нилээн олон талаас яриад байх шиг байна. Зүгээр авууштай нь манай дарга нарын ярьж байгаа илтгэлээс сонсож байхад ерөнхийдөө ойлголт нэг байх шиг байнаа. Энэ ярьж байгаа асуудал бол улс орны эрх ашигтай шууд холбоотой асуудал учраас би энэ арга хэмжээний төлөвлөгөөг бол ерөнхийд нь дэмжиж байгаа юмаа. Гэхдээ хууль санаачлагч Монгол банкны Ерөнхийлөгчөөс нэг зарчмын гурван асуудал дээр жаахан тодруулга авмаар байна. Баяр Ерөнхий сайдын илтгэлээс сонсож байхад бол энэ мөнгөний нийлүүлэлт хэрэгцээг сайжруулсны, ингэснээр ажлын байрыг хадгална, нэмэгдүүлнэ, эдийн засгийн бодит сектор энэ бизнесийг дэмжинэ гэж ингэж яриад байна л даа. 

Гэтэл нөгөө талд нь Пүрэвдорж ерөнхийлөгчийн өнөөдрийн сонинд өгсөн яриаг уншаад байхад бол арай өөр юм яриад байх шиг. Ер нь нэг хэсэгтээ мөнгөний нилээн хатуу бодлого барина. Төгрөгийн ханшийг тогтвортой байлгана, инфляцийг барина. Тэр ч байтугай нөгөө Засгийн газрын нөгөө зүтгүүлсээр байгаад Их Хурлаар шийдвэр гаргуулсан нөгөө эрсдлийн сангийн мөнгийг банкуудад байршуулах асуудлыг хүртэл хойшлуулж байгаа шийдэх боломжгүй шахуу юм ярьсан байгаа юм. Тэгэхээр энэ өнөөдрийн оруулж ирж байгаа төлөвлөгөөний яг мөнгөний бодлого дээр Засгийн газар, Монгол банк хоёр үнэхээр саналаа нэгтгэж чадсан юм уу, үгүй юу гэдэг дээр би жаахан эргэлзээд байгаа юм. Ерөнхийдөө яриад байгаа нь зөрөөд байгаа юм шиг. Хэрвээ ингэж зөрөөд байгаа бол энэ үр дүн гарахгүй шүү. Үнэхээр энэ хоёр субъект саналаа нэгтгэж чадахгүй байгаа бол одоо Их Хурлаас хагалж өгч шийдвэр гаргаж өгч, одоо чиглэлийг нь зааж өгөх ёстой юм уу? Яах ёстой юм? Энэ дээр нэг жаахан тодруулга өгөөч ээ, нэгд. 

Хоёрт, Их Хурлын даргын илтгэлээс сонсож байхад олон улсын валютын сангаас нэг 300-гаад сая доллар авахаар болсон юм байна. Бодвол энэ их мөнгийг зүгээр май гээд өгчихөөгүй байх. Нилээн хатуу болзол, нөхцөл тулгаж байж өгсөн болов уу? Тэгэхээр Засгийн газар энийг авахын тулд ямар үүрэг хүлээчихэв ээ? Тэр тусмаа одоо нийгмийн энэ хавтгайруулсан халамж, одоо өгч байгаа халамжийг ярьж байна. Дээр нь сонгуулиар амласан амлалтуудаасаа татгалзах үүрэг хүлээсэн үү? Хэрвээ тэгсэн бол энэ асуудлаа энэ төлөвлөгөөндөө яагаад тусгаж болоогүй юм гэсэн. Төлөвлөгөөг хараад бол би тийм асуудлыг олж хараагүй л дээ. Энэ дээр одоо нэг тодруулга өгөөч ээ? Төгсгөлд нь өнөөдөр ерөнхийдөө Монгол Улс тэр чигээрээ зээлийн дарамтанд орсон байгаа юмаа. Энэ бол ерөөсөө яалт ч үгүй үнэн бодит байдал. Хувь хүмүүс тэр тусмаа малчид багш нар бизнесийнхэн бүгд зээлийн дарамтанд орсон авсан зээлээ хугацаандаа төлж чадахгүй байгаа нь бол тодорхой. үнэхээр төлж чадахгүй байгаа. Цаашдаа ч одоо бас төлж чадах эсэх нь эргэлзээтэй болсон. Ийм л байдалтай байгаа юмаа. Тэгэхээр өнөөг хүртэл энэ арилжааны банкуудын зээлийн хүү дэндүү өндөр явж ирсэн юмаа. Энэ байдлаар үргэлжлэх юм бол өнөөдрийн энэ яриад байгаа энэ төлөвлөгөөнд орсон энэ ажлын байр . . . /Бичлэгт ороогүй байна./

Д.Дэмбэрэл: - За нэмээд асууя. Сэдванчиг.

Ц.Сэдванчиг: - Тэгээд энэ одоо зээлийнхээ өндөр байдлаар үргэлжлэх юм бол энэ ажлын байрыг хадгалах, нэмэгдүүлэх, энэ эдийн засгийн бодит салбарыг дэмжих, бизнесийг идэвхижүүлэх, идэвхижүүлнэ гэж байгаа энэ яриа ерөөсөө яриа болоод дуусна шүү. Энэ дээр одоо Монгол банк, Засгийн газар ямар байр суурьтай байгаа юм бэ? Энэ зээлийн хувь бууруулах талаар энэ төлөвлөгөөндөө ямар байдлаар тусгаж өгсөн юм бэ? Энийг нэг тодорхой хэлж өгөөч ээ? Баярлалаа. 

Д.Дэмбэрэл: - Эхлээд Пүрэвдорж. Баярцогт та хоёр байр сууриа нэгтгэсэн юм уу, үгүй юм уу? За Пүрэвдорж.

Л.Пүрэвдорж: - Тэгэхээр мөнгөний бодлогыг бол яг өнөөдрийн байдлаар авч би яриад байгаа юм. Тэр нь юу гэхээр өнөөдөр инфляци өндөртэй төсвийн тодотгол хийгдээгүй дээрээс нь валютын ханш явчих гээд байгаа учраас мөнгөний бодлогыг сулруулах боломжгүй байнаа гэж яриад байгаа юм. Тэгээд одоо Баяр Ерөнхий сайдын хэлээд байгаа тэр нөхцөл хэзээ бүрдэх вэ гэхээр зэрэг гадны мөнгө орж ирээд эхний ээлжинд Монгол банкин дээр нэг 400-500 сая доллар байршлаад Засгийн доллар байршаад, ингээд валютын ханшинд санаа зовохооргүй болсон нөхцөлд бол мөнгөний нийлүүлэлтийг нэмэгдүүлэх нэг талын боломж бүрдэх юм. Тэгэхдээ инфляциа үргэлж харж байх хэрэгтэй. Нөгөө талаас хаврын ажил одоо ингээд эхлэх гээд байгаа учраас бид тэр хаврын нөгөө улирлын ажлууддаа зориулсан зээлийн эх үүсвэрийг бол гаргах талаас нь төлөвлөж хайж байгаа юм. Тэгэхдээ энийг гаргаж чадах уу, үгүй юу гэдэг маань валютынхаа нөөцийг одоо аль түргэн хугацаанд бүрдүүлж чадах вэ гэдэгтэйгээ уялдаатай юм. Тэгэхээр бидний хооронд бол тийм их зөрөөд байгаа зүйл бол байхгүй. Хийх гэж байгаа ажлаа бол ойлголцсон. Би бол өнөөдөр яг шаардаад байгаа тэр юу гэдэг юм валютын нөөц бүрдэхээс өмнө яг өнөөдрийнхөө хэмжээнд байгаа валютын нөөцтэй нөхцөлд бол мөнгөний бодлогыг сулруулж болохгүй байнаа гэдгийг ярьж байгаа юмаа гэдгээ хэлье. 

За банкин дээр эрсдлийн сангаас мөнгө байршуулахын тухайд гэвэл бид өнөөдрийг хүртэл жижгэвтэр банкнуудыг энэ мөнгийг байршуулахад бас одоо жаахан байршуулж болохгүй юм уу гэж үзээд буцаагаад байсан. Тэр утгаар нь ярьж байгаа. Ер нь 76, 86 орчим тэрбум төгрөг бол урьд нь байршсан. Тэр нь банкууд дээрээ байж байгаа шүү дээ. Нэмээд байршуулах болохоор зэрэг тийм бэрхшээл учраад байгаа юм. Энэ чинь өөрөө бас нилээд тийм хатуу болзолтой ийм юм. Давуу эрхийн хувьцаа болно гэсэн учраас бол том банкууд бол орж ирэхгүй байгаа юм. Яагаад гэхээр зэрэг болгоомжлоод байгаа юм. Хувь нийлүүлэгчид нь хурлаа хийх хэрэгтэй байгаа юм. Сүүлийн үед хурлаа хийж байна. Тэгээд бас саналаа өгөөгүй байгаа гэсэн нэг ийм техникийн талын юм ч гэдэг юм уу юм байгаад байгаа юм. Уул нь бол бид аль болохоор олон банкинд байршуулах сонирхолтой, Засгийн газар бол тэр мөнгийг бас байршуулбал байршуулъя гэсэн ийм бодол байгаа боловч одоо техникийнхээ талаас гэдэг юм уу, шаардлагынхаа талаас энэ ингээд авцалдаж өгөхгүй байж байгаа юм гэдгийг бол би хэлэе. Зээлийн хүүг бууруулахын төлөө одоо энэ бол сүүлийн миний мэдэж байгаа тав зургаан жил яригдаж, гучин хэдэн хувь байсан юм бол одоо 20, 17, 8 руу орж ирсэн. Хандлага нь бол ингэж явж байсан. Өнөөдөр энэ эдийн засгийн энэ хүндрэлтэй байдал бол яг мөнгөнийхээ бодлого талаас банкнуудынхаа талаас аваад үзэхээр зэрэг зээлийн хүүг бас тэр бууруулж байсан хандлага нэг зогсонги байдалд орчихоод байна. Ялгаагүй энэ бэрхшээл чинь бол банкин дээр ирж байна. Банкны ашиг буурахаар зэрэг нөгөө банкны чинь найдваргүй ажиллагаа найдваргүй байдал нь нэмэгдэх ийм байдалтай байна. Түүнээс гадна зээл угаасаа жаахан удах тусмаа энэ эдийн засгийн хүндрэл үргэлжлэх тусмаа зээлийн чанар муудах явдал бол явагдаж байна. Тийм учраас өнөөдөр зээлийн хүүг бууруулнаа гэдэг нь нийт одоо түүнээс гадна хадгаламжийг бол бид хадгаламжийн хүү буурч байж зээлийн хүү буурах ёстой шүү дээ. Хадгаламжийн хүү бол өнөөдөр буурахааргүй байна. Хэдийгээр төр даатгасан боловч хадгаламжийн хүүг бас бууруулж болмооргүй байна. Ингээд нөгөө талаасаа ийм шахаатай л байна. Тэгэхээр юу гэж хэлмээр байна вэ гэхээр зэрэг зээлийн хүүг одоо энэ 2009 онд нэг тэг шальтай бууруулах боломж бол манай эдийн засагт алгаа. 

Ерөнхий бодлого маань мэдээж одоо зээлийн хүүгээ бууруулж байж л эдийн засгаа дэмжинээ гэдэг нь бол ойлгомжтой. Манай эдийн засгийн одоо хямрал бэрхшээлийг даваад туулсны дараа бол бидний одоо хөөцөлдөх анхаарах ёстой зүйл бол энэ болж хувирах байхаа гэж бодож байна. Зүгээр зээлийн дарамтанд ялангуяа хөдөө ч бай зээлийн дарамтыг зээлийн асуудлыг хөнгөрүүлэхийн тулд нилээн найдвартай зээлдэгчдийн зээлийг нэг удаа сунгаж өгч байсныг зөвшөөрсөн бол одоо нэг, хоёр удаа сунгаж өгөх асуудлыг бол одоо бид нар судалж байна. Өөрөөр хэлбэл, нөгөө чанаргүй зээлэнд байгуулдаг эрсдлийн сангийн хувийг бууруулах гэх мэтээр ерөнхийдөө банкинд ч хөнгөлөлттэй байх, зээлдэгчиддээ хөнгөлөлттэй байх талын ийм арга хэмжээг бол бид судалж авнаа гэж үзэж байгаа. 

Д.Дэмбэрэл: - Баярцогт сайд.

С.Баярцогт: - Пүрэвдорж ерөнхийдөө бараг бүхэлдээ хариулчихлаа. Бид бодлогын хувьд хоорондоо зохицуулах зүйлүүд бол байгаа. 

Д.Дэмбэрэл: - Сэдванчиг гишүүн тодруулъя. 

Ц.Сэдванчиг: - Тэр олон улсын валютын сангаас 300 сая доллар авахдаа Засгийн газар ямар үүрэг хүлээсэн юм бэ? Тухайлбал тэр нийгмийн халамж, хавтгайруулсан нийгмийн халамжийг би ярьж байгаа юм шүү. Одоо ингээд хавтгайруулаад олгож байгаа нийгмийн халамжаасаа татгалзах сонгуулийн үеэр амласан амлалтуудаасаа татгалзах ийм үүрэг хүлээсэн үү? Хэрвээ хүлээсэн бол энэ ажлаа энэ төлөвлөгөөндөө яагаад оруулж өгөөгүй юм бэ гэдгийг асуугаад байгаа юм. Энэ төлөвлөгөөндөө, хямралыг гэтэлж давах төлөвлөгөөндөө энэ асуудлыг яагаад оруулж өгөөгүй юм бэ? Оруулж өгөөч ээ гэдэг асуудлыг яриад байгаа юм. 

Д.Дэмбэрэл: - Баярцогт сайд тодруулъя. 

С.Баярцогт: - Сэдванчиг гишүүний асуултанд хариулахад Олон улсын валютын сан бол урьдчилсан нөхцөл гэж үндсэндээ гурван зүйл тавьсан. Би түрүүн хэлсэн. Тэрний тэр улсын төсвийн алдагдлыг зургаан хувьд барь гэсэн энэ зарчим дотроо тодорхой хэмжээний зөвлөмжүүд өгсөн байгаа. Нөхцлөө багтаасан зөвлөмжүүд байгаа. Тэрэн дотор бол танай нийгмийн халамжийн одоо өгч байгаа байдал бол 100 хувь нилэнхүүд нь өгч байнаа. Харин нийгмийн одоо зайлшгүй шаардлагатай тэр хэсэгтээ хэлбэр лүү шилжвэл яасан юм бэ гэсэн ийм үндсэн нөхцөл байгаа. Тэгэхээр энэ бол төсвийн тодотголтой шууд холбогдож байгаа. Тэгээд төсвийн тодотголын анх бол хавар оруулна гэж бодож байсан учраас энэ хүндрэл бэрхшээлийг даван туулах төлөвлөгөөндөө бол оруулаагүй байсан. Одоо ингээд шууд төсвийн тодотголын дараагийн долоо хоногт оруулж ирэх байгаатай холбогдуулаад энэ асуудал бол төсвийн тодотголын урсгал зардлыг бууруулах нэг бүрэлдэхүүн хэсэг дотор бо асуудал болж орж ирнээ. Энэ нөхцлүүдийг хангасны дараа Олон улсын валютын сан 3 сард юм уу ирээд тэгээд хөтөлбөрийн бол эцэслэж тохирноо гэсэн ийм хэлэлцээрийн явцтай байгаа. Баярлалаа. 

Д.Дэмбэрэл: - Сүхбаатар гишүүн асуултаа тавъя. 

Ж.Сүхбаатар: - Баярлалаа. Миний хувьд товчхон асуулт асууя гэж бодож байгаа юм. Юуны өмнө энэ санхүү эдийн засгийн хүндрэлийг даван туулах арга хэмжээний төлөвлөгөөний ач холбогдол бол улс төр эдийн засаг хууль зүйн хувьд онцгой ач холбогдолтой ийм баримт бичиг юмаа гэж үзэж байгаа юм. Тэгэхээр улс төрийн талаасаа Засгийн газар Монгол Улсын төр санхүү эдийн засгийн хүндрэл бэрхшээлийг даван туулах чиглэлээр ямар үндсэн асуудлууд дээр онцгойлон ач холбогдол өгөх юм бэ гэдгийг парламентын түвшинд Засгийн газрын түвшин төдийгүй Монголын нийт иргэдэд бас тодорхой ойлголт өгөх ёстой. Энэ утгаар нь үзэх юм бол санхүү эдийн засгийн хүндрэл бэрхшээлийн даван туулах энэ арга хэмжээний төлөвлөгөөн дээр харах юм бол 9 зүйлээр Засгийн газрын үйл ажиллагааны тэргүүлэх чиглэл, ийм 9 чиглэлээр өрнөх нь гэж ойлгож байгаа юм. Тэгээд энэ дээр асуух гэж байгаа зүйл бол 5-д жишээ нь байна л даа. Эрчим хүчний сүлжээний аюулгүй байдлыг хангах, найдвартай байдлыг дээшлүүлэх гээд заасан байна. Энд төвийн эрчим хүчний дэд станцууд, ингээд энд ийм ийм арга хэмжээ явуулнаа гээд заасан байна л даа. Тэгэхээр энэ дээр Баярцогт сайд л хариулах байх. 

Сая Засгийн газрын хуралдаан дээр саяхан хуралдаад энэ нүүрсний уурхайнуудад улсын төсвөөс тодорхой хэмжээний дэмжлэг үзүүлэх энэ асуудлыг ярьж шийдсэн санагдаж байна. Тэгэхээр энэ нүүрсний хангамж чинь өөрөө найдвартай байхгүйгаар эрчим хүчний сүлжээний найдвартай байдал бол дээшлэхгүй ээ. Энд ямар нэгэн хэмжээгээр нүүрсний уурхайнуудын талаар одоо тодорхой арга хэмжээ авах тухай тусгагдаагүй. Зөвхөн 6-д нь гээд үзэхэд Шивээ овоогийн нүүрсний уурхайг түшиглээд дулааны станц байгуулнаа гээд заасан байгаа юм. Гэтэл хэрэг дээрээ 2009-2010 онд бид одоо яаралтай тодорхой арга хэмжээ авахгүй бол энэ нүүрсний хангамж чинь тасалдаад доголдож эрчим хүчний сүлжээний тэр найдвартай байдал чинь бүрэн уналтанд орох аюул байнаа. Дээр нь эдийн засгийн өсөлтийг чинь энэ сүүлийн хэдэн жилийн өсөлтийн үр дүнд бидний өнөөдрийн энэ нүүрсний болон эрчим хүчний сүлжээний найдвартай байдал чинь бол дээшлэхгүй шүү дээ. Энд 60-хан тэрбум төгрөг тавьсан байна л даа. Энэ талаар бас тайлбарлаж өгөхгүй юу гэж. Хууль зүйн талаас нь аваад үзэх юм бол баримт бичгийг аваад үзэхээр зэрэг энд ингэж л байна л даа. Санхүү эдийн засгийн хүндрэл бэрхшээлийг даван туулах арга хэмжээний төлөвлөгөө гэсэн байгаа юм. Тэгэхээр хэрэг дээрээ энэ нь бол санхүү, эдийн засгийн хүндрэл бэрхшээлийг даван туулахын тулд ерөөсөө ийм 9 зүйлийн тэргүүлэх чиглэлээр ажиллахад л энэ хүндрэл бэрхшээл даван туулагдчих юм шиг харагдаад байгаа юм. Гэтэл энд нийтийн үйлчилгээний салбар буюу ажлын байргы олноороо бий болгодог хадгалдаг ийм салбар тэр дундаа мөн томоохон Монголын томоохон үйлдвэрлэл эрхлэгч энэ байгууллагууд аж ахуйн нэгж энэ байгууллагуудад тодорхой хэмжээний дэмжлэг үзүүлэх асуудал жишээ нь байхгүй байгаа юм. 

Тэгэхээр энийг одоо ямар хүрээнд яаж ойлгож байнаа. Түрүүн та хэлсэн бас PR-н хувьд гэж байна. Энэ өөрөө энэ төлөвлөгөөгөө батлан гаргах нь парламент батлан гаргах нь Засгийн газартаа үзүүлж байгаа их томоохон дэмжлэг болоод тэгээд нийгэмд бол бид сигнал өгөх ёстой шүү дээ. Энэ санхүү эдийн засгийн хүндрэл бэрхшээлийг төрийн зүгээс ингэж бодлогын түвшинд, энэ энийг ингэж анхаарч үзэж байнаа гэж. Тэгэхээр тэр том бизнесийг тэр үйлчилгээний салбарын асуудлуудыг жишээ нь сигнал өгөх ёстой. Нүүрсний асуудлыг сигнал өгөх ёстой. Энэ талаар хэлж өгөөч ээ гэж. Эдийн засгийн талаас нь харах юм бол мэдээж энэ бол гол үндсэн агуулга нь бол эдийн засгийн ийм үр дүн гаргахад чиглэсэн агуулгатай нь бол ойлгогдож байгаа юм. Тэгэхээр мэдээж энд энэ арга хэмжээг яг ийм хямралыг гэдэг юм уу хүндрэлийг даван туулах бэлэн жор байхгүй. Бидэнд бол хүн төрөлтний түүхэн туршлага, бидний бас бус хүндрэл бэрхшээлийг ийм л юм зүйл байгаа юм. Тэгэхээр би бас гишүүддээ хандаж хэлмээр байгаа юм. Энэ төлөвлөгөөг бол яаралтай бид батлах ёстой. Бид илүү энэнээс илүү сайныг бодож олж чадахгүй. Гэхдээ эндээс түрүүний хэлдэг энэ 9 тэргүүлэх чиглэлийг асуудал дээр хэдийгээр ерөнхий чиглэл болгоод гаргасан ч гэсэн энэ дээр сайн ажиллаад . . . 

Д.Дэмбэрэл: - Баярцогт сайд хариулъя. 

С.Баярцогт: - Сүхбаатар гишүүний зарчмын саналтай бол санал нэг байнаа. Энийг бол яаралтай хурдан батлах ёстой. УИХ-ын шийдвэр гарсны дараагаар бол би өмнө нь хэлж байсан Засгийн газар дээр бол 48 зүйл заалттай нарийвчилсан төлөвлөгөө байгаа. Энэ дээр бол Худалдаа аж үйлдвэрийн танхим бол 57 зүйл, заалттай нарийвчилсан санал өгсөн байгаа юм. Тэрийг бас энэ дээрээ задалж уялдуулах ёстой. Энэ 5 дугаар зүйл дээр байгаа эрчим хүчтэй холбогдсон асуудлын хувьд бол бид нар нүүрсийг бол давхар оруулж байгаа. џагаад гэвэл эрчим хүчний үйлдвэр маань бол нүүрснийхээ уурхай тэгээд төмөр зас гурав бол дамжсан өрийн сүлжээтэй юм байна лээ. Тэгэхээр энийг бүхэлд нь Засгийн газрын хуралдаанаар бол Улаанбаатар төмөр замын асуудлыг ч авч хэлэлцсэн, эрчим хүчний үйлдвэр, нүүрсний уурхайн асуудлыг ч гэсэн авч хэлэлцсэн, тэгэхээр энэ дээр зориулж байгаа энэ эрчим хүчин дээр тавьж байгаа мөнгөний асуудал бол бүхэлдээ гурвууланд нь хамаарч нөгөө дамжсан өрийг л нэг газар тасалж зогсоох зориулалттайгаар хийгдэх ийм шаардлагатай байгаа. Тэгээд Улаанбаатар төмөр замын хувьд бол бид нар бас ярьж байхад алдагдлаа үе шаттайгаар нөхөх ийм боломжийг хангаж өгөх тал дээр нь бол ажиллаж байгаа. 

Тэгэхээр энэ нүүрс, эрчим хүч, төмөр зам гурав бол бүхэлдээ энэ асуудлын цаана бол орж байгаа гэж ингэж ойлгож болноо. Энэ Шивээ овоогийн нүүрсний уурхай гэдэг бол зөвхөн бид нар тэр 6 дугаар зүйл бол илүү экспортын үйлдвэрлэлээ дэмжсэн хэсэгт нь оруулж байгаа. өөрөөр хэлбэл нүүрс талдаа биш цахилгаан эрчим хүч үйлдвэрлэх талынх нь асуудал алтыг нь шууд гаргах Оюу толгой, Таван толгойн хувьд бол дэд бүтцээ хийчих юм одоо байгаа нөгөө гэрээ хийж байгаа үнэлгээ нь бол өснө гэсэн ийм бодлого зориулалтан дээр суурилж хийгдсэн байгаа гэж хэлмээр байна. Баярлалаа. Тэр олуулаа олон хүний ажлын байрны асуудлыг бол бид нар Улаанбаатар хотод төвлөрч байгаа хоёр асуудал дээр ойлгож байгаа. Зам, засвар үйлчилгээний ажил, тэгээд барилгын ажил гэсэн. Бид нарт өгсөн мэдээллээр бол яг зохион байгуулалттайгаар ажилд оруулж байгаа хэсэг бол барилгын салбар байнаа гэж бид нарт өгөөд байгаа. џг энэ салбарын яамдуудаас ирсэн санал тэгээд ажил олгогч эздийн холбоо, Худалдаа аж үйлдвэрийн танхим, Үйлдвэрчний эвлэлээс өгсөн саналууд дээр үндэслэж хийсэн юм. Баярлалаа. 

Д.Дэмбэрэл: - Шинэбаяр гишүүн гараа өргөчихлөө. Түрүүн нэг Гадаад харилцааны сайд хариулах ёстой нэг визийн асуудал асуусан юм аа. Тэр Дорнод Оросын Монголын хоорондын нэвтрэх визийн асуудлыг. За Батболд сайд. 

Сүх.Батболд: - Баярлалаа. Гишүүний асуултанд хариулъя. ОХУ-тай бид визийн асуудлаар яриа хэлэлцээ явуулж байгаа. Яриа хэлэлцээг бас үе шаттай явуулж байгаа. Мөн энэ визийн асуудлыг авахдаа дан ганц визийн асуудал биш, мөн ОХУ-ын нутаг дэвсгэр дээр оршин сууж байгаа Монгол иргэдтэй холбоотой эдгээр асуудал дээр багцаар нь хамт тавигдаж ярьж байгаа. Тэгэхдээ бид бас хил орчмын иргэдийнхээ асуудлыг зохицуулах визийг үе шаттай хөнгөвчлөх асуудлаар бас яриа хэлэлцээ хийж байна. Яриа хэлэлцээ одоо ид явагдаж байнаа. Ингэж ойлгож болноо. Баярлалаа. 

Д.Дэмбэрэл: - Баярлалаа. Даваасүрэн гишүүн асуултаа асууя. 

Ц.Даваасүрэн: -За баярлалаа. Намрын чуулганы төгсгөлд гишүүдийн зүгээс ер нь хямралаас гарах хөтөлбөр, төлөвлөгөө хэрэгтэй гэж үзэж Засгийн газарт чиглэл өгсөн. Үүний дагуу Засгийн газраас энэ /16.45-17.45 цаг. Б.Нарантуяа/ хямралаас давах төлөвлөгөөгөө оруулж ирлээ. За адаглаад бид нар гадна талтайгаа ч гэлээ гэсэн нэг хямралын асуудал ярихтай нэг ийм арга хэмжээ авах гэж байна, төчнөөн хэмжээний эх үүсвэр дутагдаж байна гээд ярих талаасаа бол энэ ач холбогдолтой эд ээ. Тэр агуулагаар нь авч үзэх юм бол ер нь одоо энэ төлөвлөгөөг яаралтай баталж гаргах хэрэгтэй байх. Зүгээр сайжруулах зүйлүүд байна уу гэвэл байна лээ. Оновчтой болгох ч асуудал байна лээ. Тухайлах юм бол, одоо хотын замыг сайжруулна гээд 100 тэрбум тавьчихсан байгаа юм. Зам нь уу, ач холбогдлоор нь авч үзвэл утаа нь ч юм уу, за ажлын байр нэмэгдүүлэх талаасаа бол барилга нь юм шиг. Тэгэхээр энэ ер нь барилгын салбарын асуудлыг яах гэж байгаа болоо? Сүүлийн 2 жилд бол барилга дээр нилээн хөрөнгө оруулалт хийгдсэн, барилгад хэрэглээ их бий болсонтой холбогдуулаад тэр барилгын материалын жижиг үйлдвэрүүд их бий болсон юм байна лээ. Цаашдаа ер нь энэ чиглэл дээр нь ямар бодлого барих гэж байгаа юм болоо гэдгийг бас нэг асуумаар байна. 

За мөн малчдын орлогыг нэмэгдүүлэх талаар тодорхой бас заалтууд дутуу орсон юм байна лээ. Ганц нэг бирж л гэсэн юм байгаа болохоос биш. Өнөөдөр орлого нь хомсдоод, түүхий эдийн үнэ унасантай холбогдуулаад цагаан сараа банкны зээлээр тэмдэглэж байна шүү дээ. Банкин дээр өглөө долоогоос очерлоод зогсчихсон. Энэ үед нь ер нь яаж дэмжих ёстой юм бэ? Ямар арга хэмжээ авах ёстой юм гэдгийг бас тодорхой оруулж өгөх хэрэгтэй байх шиг байна. Нэг бол бид нар тэр арьс ширийг нь одоо экспортлох бүх тэр тээг саадыг нь аваад хаячихвал яасан юм бэ дээ? Одоо тэрнийгээ дахин эхний анхан шатны боловсруулалт хийж гаргана гэдгээс болоод үнэ нь уначихаад байгаа нөлөөлөл байж болзошгүй. Тийм учраас нээлттэй болгох асуудал байж болох юм. За хөтөлбөрт нээх олон зорилго тавиад бас хэрэггүй байх аа. Цөөхөн тодорхой ер нь энэ хямралын суурь үндэс нь юу юм бэ, яг түүндээ чиглэсэн арга хэмжээнүүд тавьбал яасан юм бэ? 

Валютын нөөц хомсдож байна тиймээ, төгрөгийн ханш унаж байна. Энэ үнэд нөлөөлнө. Тэр валютынхаа орлогыг нэмэгдүүлэхийн тулд экспортын орлогоос гадна ямар, ямар арга хэмжээ авах вэ? Зэс буурсан, гэхдээ алт өссөн, нефть бүтээгдэхүүний үнэ унасан байгаа. Нүүрс, алтан дээр нилээн орлого олох боломж байгаа байх. Тийм учраас би одоо алтан дээр одоо төр хяналтаа тавих цаг иржээ гэж ингэж бодоод байгаа юм. 

За мөн зээллэгээ хийх боломж байвал, ялангуяа хөнгөлөлттэй зээлийн асуудлуудыг бол ер нь бид нар нааштай авч үзэж тээг үзүүлэхгүйхэн шиг, валют олдож байвал ер нь авч ашиглаад байвал яасан юм бэ гэсэн бодолтой байгаа юм. Ялангуяа тэр JBIC зээлүүд байна. За тэр гадны тусламжийн асуудал энэ тэр дээр мөн анхаараач гэж. За төсвийн тодотгол дээр нэг мөр нэг асуудлыг шийдэх ёстой. Энийг бас энэ төлөвлөгөөндөө ч тусгах ёстой байх. 

Өнөөдөр нэг хэсэг маань болохоор төсвийнхөө зарлагыг багасгая, хэрэглээгээ хумъя гээд байна. Аан нэг хэсэг нь болохоор хэрэглээгээ хумихгүй ээ, сүүлийн хоёр жилд эдийн засгийн өсөлт бий болсон. Эрэлт, нийлүүлэлтээр үнэ нь зохицуулагдчихсан байгаа учраас өнөөдрийг хүрсэн байгаа энэ эдийн засгийнхаа өсөлтийг хумихаа болъё, аан аль болох одоо эх үүсвэр олоод энэ бизнесийнхээ орчныг аваад гарчихъя гэсэн нэг хэсэг байна. Тийм учраас энэ асуудал дээр бас одоо анхааралтай хандаж байж төсвийн тодотголыг хийе гэж бодож байна. Хэрэглээ хумигдсанаар бизнесийн борлуулалт буурна шүү дээ. Тэгээд цаана нь ажлын байр, ядуурлын асуудал яригдана. Өнөөдөр нийт хэрэглээний дөчин хувийг төсөв хэрэглэж байгаа. Тийм учраас энэ дээр анхааралтай хандахгүй бол өнөөдөр төсвийн ажилтан цалингаараа хүнсний бүтээгдэхүүн, хувцас хунар л худалдаж авч байгаа шүү дээ. Энэ чинь борлуулалтанд эерэгээр нөлөөлж байгаа. Гэтэл хумигдаад ирэхээр нөгөө борлуулалт чинь, энэ төрийн бизнесийг хэрэглээг дагаад явж байгаа бизнес чинь өөрөө хуимгданаа. Тийм учраас энэ хэрэглээний асуудал, төсвийн тодотголын асуудал дээр бас нэг мөр шийдэл гаргаж авч байж ярьвал яасан юм бэ гэж бодож байна. Аан ер нь зүгээр төсөв тодотгох гээд байгаа үндсэн шалтгаан маань үнэхээр хэрэглээний импорт их байгаа учраас валютын нөөц хомсдчихоод ерөөсөө хумъя гэдэг ийм байдал дээр ирчихсэн үү?

Д.Дэмбэрэл: За нэмээд асуучихъя. Цаг өгье. 

Ц.Даваасүрэн: Тодотгол хийх гээд байгаа яг үндсэн шалтгаанаа яг гарга. Үнэхээр валютын нөөц хомсдсоноос болоод энэ импортынхоо хэрэглээг бид нар дийлэхгүй болчихоод байгаа бол энэ дээр нэг асуудал. Миний саналаар бол зүгээр тодотголоо түр хойшлуулвал яасан юм бэ? Хөрөнгө оруулалтаа бас нэг их буурчихвал цаана нь ажлын байр, ажилгүйдэл мөн одоо бас ядуурлын асуудал яригдана. 

За хөрөнгө оруулалт дээр тэр хувийн хэвшлийнхнийг оролцуулах талаар ярьж байна. Ерөөсөө хямралаас гарахын тулд бүх нөөц бололцоогоо ашиглая, тэр дотоод, гадаад. Мэдээж хэрэг хувийн хэвшлийнхнийгээ оролцуулахад бид нар гишүүдийн ярьж байгаа шиг баталгаа, тэр эрсдэлээс нь хамгаалсан асуудлуудыг хийж өгөх ёстой. Вексель байна уу, бонд бичиж өгнө үү тэр тал дээр нь бас анхаарах ёстой. Эхний улиралд бол угаасаа төсвийн хомс байдаг юм. Тэр үед бид нар бондоор ингээд аваад гардаг байсан. Аан ер нь татвараа сайн төл тэгэх юм бол бид нар хэрэглээгээ багасгахгүй, аан та нарын бизнесийн орчин сайжирна шүү гэсэн бас тэр уриалгыг хэлээд явах ёстой байх. За валютын сантай хатуу гэрээ байгуулчих юм бол энэ хувийн хэвшлийн хөрөнгө оруулалт баталгааны асуудал чинь байхгүй болно шүү. Энийг бас та нар минь бас анхаараарай гэж ингэж хэлэх байна. 

Д.Дэмбэрэл: За Даваасүрэн гишүүний асуултанд хариулъя. 

С.Баярцогт: Энэ хямралын эсрэг төлөвлөгөөг бол Улсын Их Хурлаар хэлэлцүүлэх ёстой гэдэг саналыг бол Ганбямба гишүүн, Даваасүрэн гишүүн хоёр бол Төсөв, Эдийн засгийн байнгын хорооны хуралдаан дээр бол маш их идэвхитэй гаргасан. За энэний дагуу ч бид нар оруулж ирж байгаа. Үнэхээр одоо хямралын эсрэг энэ авч байгаа арга хэмжээний төлөвлөгөөнийхөө хувьд бол энэ бол хоёрдох төлөвлөгөө. Эхнийх нь бол Засгийн газар яг банк, санхүүтэй холбогдсон асуудал дээр тусгай төлөвлөгөө гаргаж ажиллаж байсан. Тэрний үр дүнд бол олон арга хэмжээ авсан байгаа.

Хоёрдугаар асуудлын хувьд бол Даваасүрэн гишүүний хоёрдугаар асуудлын хувьд бол ийм зүйл хөндөгдөөд байгаа юм. Ер нь дэлхий нийтээрээ энэ хямралыг давж гарахдаа хоёр юман дээр чиглэлээ хандуулъя гээд байгаа юм. Нэгдүгээрт нь бол энийгээ давж гаръя. Гэхдээ дахиж ийм юм гаргахгүй байх тэр хундааман сууриа зөв болгоё гээд байгаа юм. Тэгээд энэ бол манай төсөвтэй бол илүү их уялдаад байгаа юм. Өөрөөр хэлбэл манай төсөв бол тоциклоколь буюу орлого нэмэгдэх тусам л зардлаа нэмэгдүүлдэг ийм төсөв байгаа байхгүй юу. Тэгэхлээр ямар нэг хүндрэл үүсэхэд нөөц эх үүсвэргүй төсөв болчихдог. Тэгэхээр энэ бол өөрөө манай суурь нэгдүгээрт буруу байна гэдэг нь харагдаад байгаа юм. За ямар зүйл дээр харагдаж байна гэхээр дотоодын нийт бүтээгдэхүүн гурав дахин өссөн байхад тэр хооронд хөрөнгө оруулалт өөрөө бараг найм дахин, нийгмийн хамгааллын зардал бол зургаа дахин өсчихсөн байгаа байхгүй юу. 2000 оных дээр сууриа аваад үзэх юм бол одоо түрүүн Зоригт гишүүн хэлж байсан 20 дахин өсчихсөн гээд. Тэгэхээр бид нар энэ зарцуулалтын хэмжээ, орлогын хэмжээ хоёр дээрээ бол үнэхээр бодолцохоос өөр аргагүй. Тэгэхээр дараа дараа ийм хямрал гаргахгүй байхын тулд сууриа янзална гэдэг зарчим дээрээ бид нар төсөв талдаа бол илүү их ажиллах ёстой. Тэрэн дээр бол гишүүд маань бүтээлчээр энд оролцоно байх аа гэж ингэж найдаж байна. 

Гадны эх үүсвэр олох тал дээр бол үнэхээр ажиллаж байгаа. Тэгээд IVC, EBRD эд нартай бол сайн тулж байгаа. За Сангийн сайд бол Европын сэргээн босголтын банк буюу EBRD-гийн говернер байдаг. Тэгээд хүсэлт тавьж байгаа. Үнэхээр EBRD бол аягүй сайн ажиллаж байгаа. Өнгөрсөн оныхоос энэ жил манайд хоёр дахин нэмэгдүүлж байгаа, оруулж байгаа мөнгөө 150 болгож байгаа. Эхнийхээ deal-ийг хийчихсэн. Сая 30 саяын шууд хөрөнгө оруулалт Монголын нэг компанид хийсэн. Одоо эхний хоёр улиралд багтааж дөрвөн том deal хийнэ гэж байгаа юм. Тэгэхээр бид нар бол хүсч байгаа. Манайд хүндрэл хэзээ гардаг вэ гэхээр хоёрдугаар улирал дээр эдийн засаг бол маш их хэмжээгээр өсдөг учраас энэ үед л одоо манайд хатуу валютын нийлүүлэлт бол хэрэгтэй байнаа. Аль болох төслөө эхний хоёр улирал руугаа шахаачээ, жилийн эцэс дээр бол гайгүй байдаг юм аа гээд ийм маягаар хандаж байгаа.

IVC болохоор ний нуугүй хэлэхэд бол жаахан хүнд сурталтай байгаа. Гэхдээ л ажиллана бид нар. Яг ийм ийм боломжууд дээрээ бол аль болохоор Монголынхоо бизнесменүүдийг замыг нь зааж гаргая гээд. Маш олон гишүүдийн санал дотор гарсан. Занданшатар гишүүнийх дээр гарсан, Зоригт гишүүнийх дээр гарсан, тэр Бямбацогт гишүүн ч гэсэн гаргасан. Ер нь Монгол хүн яваад л хөрөнгө босгох асуудал байвал за Батбаяр гишүүн бол бүр урамшуулалын системтэй болгоё гэдэг ийм санал хүртэл гаргаж байсан. Гэхдээ одоо хуулин дээр хоригдчихсон одоо хориотой заалтууд байгаа. Засгийн газар баталгаа гаргаж болохгүй ээ гээд. Нэгдүгээрт, энэ заалтаа бид нар уян хатан болгох хэрэгтэй. Хоёрдугаарт, вексель болон бондыг аан бондоор баталгаа гаргаад явахын тулд 47 дугаар тогтоолоо бид нар бас эргэж харах хэрэгтэй. Ийм ийм давхар давхар ажлуудыг цуг хийж явах юм бол үр дүнтэй болноо гэж хэлмээр байна. Баярлалаа. 

Д.Дэмбэрэл: За тэр нэг онолын эрэлт, нийлүүлэлтийн асуудал ямар одоо концепцээр явах гээд байна гэсэн асуулт тавьсан. 

С.Баярцогт: Аан тэр асуудал бол төсвийн тодотгол бол үндсэндээ ерөөсөө манай төсвийн алдагдал маань яг энэ чигээрээ явах юм бол 12 хувьтай болчих гээд байгаа юм. Ямар нэг байдлаар төсвийн тодотгол хийхгүй бол. Аан гадаад худалдааны алдагдал бол ноднин жилийнх чинь 1.1 ш дээ. Тэгэхээр нарийвчилсан тооцоогоор бол 400 болж байгаа. Гэхдээ л өндөр хасахтай байгаа байхгүй юу. Тэгэхээр манайд юу харагдаад байна гэхээр үнэхээр бид нар дотооддоо импортын бүтээгдэхүүн орлуулдаг юм хийгүй бол импорт давамгайлсан эдийн засаг болчих гээд байгаа байхгүй юу. Тийм учраас валютынхаа бодлого дээр бид нар бодлого хийхээс өөр арга байхгүй. Одоо энэ янзаараа яваад байх юм бол манай дотоодын үйлдвэр хумигдаад, импорт маань байнга нэмэгдэх ийм хандлагатай болчихоод байгаа юм. Одоо ойрын хоёр, гурван жилдээ. Уул уурхайн үйлдвэрлэл давамгайлаад эхлэх нөхцөлд бол экспорт нь давчих байх. Энэ бол үндсэн шалтгаан. 

Хоёрдугаар үндсэн шалтгаан бол бид нар олон улсын хамтран ажилладаг байгууллагууд, улсуудын дэмжлэг авахын тулд, үнэхээр бас нөгөө талаасаа бид нар бас зарчимтай төсвийн төлөвлөлт баталгаан дээр очихын тулд зургаан хувь руугаа тэмүүлэх үүднээс төсвийн тодотголыг зайлшгүй хийх шаардлага бол байсан. Бид нар олон зүйлийг ярьж байгаад дөрвөн сард оруулъя гэдэг ийм бодолтой байсан. Намын бүлгүүд дээр хэлэлцэхэд, хоёр Байнгын хороон дээр хэлэлцэхэд бол бараг гишүүн болгон төсвийн тодотголыг энэ хүндрэл бэрхшээлийг даван туулах төлөвлөгөөтэйгээ цуг оруулж ирэх ёстой гэсэн байр суурин дээр байсан учраас Засгийн газар маш яаралтай асуудлуудыг шийдвэрлэж нэг дэх өдөр өргөн баръя гэдэг ийм л зарчим дээр очсон байгаа. 

Д.Дэмбэрэл: За баярлалаа. За Энхбат гишүүн асуултаа тавъя. Дараа нь тодруулах юм байвал тодруулаад хариулчихъя. 

Д.Энхбат: За Улсын Их Хурлын чуулганд анх удаа асуулт тавих гэж байна. Маш сонин мэдрэмж төрж байна, та бүгдтэй бас хуваалцъя гэж бодлоо. 

За нэгдүгээрт нь, бол долоон сар болоод орж ирэхэд юм маш их өөрчлөгддөг юм байнаа. Долоон сарын өмнө зарим нь сая төгрөг хүн болгонд өгнө гээд л, зарим нь давж сая таван зуу өгнө гээд л ханхалзаад найрын эхэнд торгон дээлтэй сууж байсан улсууд одоо цөмөөрөө бадар барих тухай яриад суугаад байх юм. Мөнгө байхгүй баларлаа гээд. Ямар хурдан юм өөрчлөгдөж байнаа нэгдүгээрт нь.

Хоёрдугаарт нь, би Дэмбэрэл даргаас, за бас Ерөнхий сайд байсан бол бас нэг зүйл асуух гэж бодсон юм. Өнөөдөр энэ Их Хурлын ярилцлагыг харж байхад яг социализмын үе харагдаж байна. Нэг гишүүнтэй Улсын Их Хурлын, нэг депутатыг сонгох гэж байгаа юм шиг. Нөгөө Баяр сайдын илтгэл төлөвлөгөөнд альтернатив нь байхгүй байна. Бид бол зүгээр л санал гомдлоо нэмж байна, хасч байна. Өөр Монголын иргэний нийгэм, иргэдийн саналыг тусгасан зүйлүүд алга. Би жишээлбэл энд бусад хүмүүсийн саналыг харж байна. Ерөөсөө Засгийн газрын саналд тусаагүй байна. 

За ингээд гуравдугаарт нь, би нэг зүйл хэлье. Энэ Баяр Ерөнхий сайдаас би асуух гэсэн юм. Дэмбэрэл даргаас түрүүн асуух гэсэн юм. Яагаад Их Хурал дээр одоо бие даасан эрдэмтдийн болон иргэний нийгмийн саналыг сонсож болдоггүй юм бэ? Яагаад энийг бол өнөөдөр зөвхөн Засгийн газрын асуудлыг ингэж хэлэлцэхээр өнөөдөр энэ оролцож байгаа гишүүдийг харсан ч гэсэн ингэсхийж байгаад л батлах л юм шиг байна. Энэ бол яг л нөгөө нэг хүнийг сонгодог хуучин социализмын систем.

За гуравдугаарт нь, би нэг юм хэлэх гэсэн юм аа. Түрүүн Дэмбэрэл дарга ч хэллээ, Баяр Ерөнхий сайд ч хэллээ. Энэ хямралаас гарах концепцээ миний хувийн бодлоор бол ерөөсөө ойлгоогүй байна. Ерөөсөө буруу концепци ирж байна. Тэд бол ямар үг хэлж байна вэ гэхээр дандаа хэмнэлт гэж ярьж байна. Хэмнэлт гэдэг үгийг анх Бережнев дарга хэлсэн юм. “Экономика должна быть экономны” гэж. Аан зах зээлийн орнуудыг ингээд хараад байхад миний ойлгосноор одоо энэ Даосын чуулган, Си Эн Эн би бусад бүх телевизүүдийг харж байхад бид нэг зүйлийг хэлж байхад бид нэг зүйл хэлж байгаа. Хэрэглээг урамшуулнаа, эрчимжүүлнэ гэж яриад байгаа шүү дээ. Гэтэл бид нар яг хэмнэлт гэж яриад байгаа юм. Хэмнэлт гэж байгаа хувийн компаний захирлууд чинь хүнээ халахгүй яах юм бэ, цалингаа багасгахгүй яах юм бэ, үйлдвэрлэлээ зогсоохгүй яах юм бэ? Тэгэхлээр бид нар бол нэг зүйлийг ойлгож ярих хэрэгтэй юм шиг байна. Юу гэхлээр хэмнэлт бол улсын секторт байх ёстой. Аан хувийн секторт маш их хэмжээний урамшуулал явах ёстой. Бид бол 90 оны эхээр эдийн засаг маш их хямарч байсан. Тэгэхэд Монголыг бол хөдөө аж ахуй авч гарсан. Одооны хямралыг бол хувийн сектор л авч гарна. Гэтэл бид нар энэ дээр концепцээ ерөөсөө буруу яриад байж байна. Би энэ дээр ганцхан жишээ хэлье. Барилгын салбарт 100 сая төгрөг оруулнаа гээд жишээлбэл 400 сая. Барилгын салбарт оруулахгүй ээ. Барилга худалдаж авч байгаа хүмүүсийг урамшуулах ёстой. Магадгүй одоо Герман шиг жишээлбэл хуучин машиныг нь 2000 доллараар авч байна, 3000 доллараар. Америк шиг орон сууц худалдаж авч байгаа хүмүүст мөнгө өгч байна. Тийм байдлаар хэрэглээг урамшуулж байгаа болохоос биш хэзээ ч бодит секторлуу шууд мөнгө хийгээгүй шүү дээ. Тэгэхээр эндээс бол ямар дүгнэлт хэлж байна вэ гэхээр бид бол ерөөсөө хямралаас гарах концепцээ, миний хувьд бол зах зээлээ бид ерөөсөө ойлгоогүй байна. Бид социалист аргаар явах гээд байна шүү дээ. Хөрөнгө оруулах замаар, хэмнэлт хийх замаар энэ хямралаас бид нар гарахгүй ээ. 

За төгсгөлд нь хэлэхэд бусад орнуудын загварыг хараад байхад тэр орнууд Монголоос хоёр том маш том ялгаатай. Нэг нь бол тэр орнууд засаглал сайтай. Хоёрдох нь.   

Д.Дэмбэрэл: За нэмэлт, нэмээд асуучих. 

Д.Энхбат: Дүгнээд хэлэхэд яагаад альтернативны саналыг сонсохгүй байгаа юм бэ? Өнөөдөр хямрал бол Монголын ард түмний хэрэг болохоос зөвхөн эрх баригчдын хэрэг биш шүү дээ. 

Хоёрдугаарт нь бид эдийн засгийн концепцоо буруу хийсэн байна. Энэ нь дээр үнэхээр Ерөнхий сайдын зөвлөх, эдийн засагчид нь ямар улсууд байгаа вэ? Бид бол үнэхээр хэмнэлт хийх замаар хямралаас гарахгүй. Энэ бол зах зээлийн зам биш. Төсвийг хэмнэнэ, төрийн байгууллага хэмнэнэ, хувийн сектор бол урамшуулал явна. Гэхдээ бодит секторт бас хөрөнгө хийхгүй. Хэрэглэгчдийн гар дээр урамшуулал явахаар. Ийм зүйлийг Даос дээр ч ярьсан, өнөөдөр дэлхийн эдийн засагчид ч ярьж байгаа. Өнөөдрийн энэ Их Хурлын ярилцлагыг харахаар зэрэг бид бол концепци ярихгүй, дандаа Засгийн газрын оруулж ирсэн хувилбарыг засах тухай яриад байгаа байхгүй юу. Нэг л ийм сэтгэгдэл төрж байна.

Д.Дэмбэрэл: За Ерөнхий сайд хариулъя. Тэр юу болоод байна. 

С.Баяр: Шууд уу за. Яахав бид саад болж байгаа бол яахав. Яаж байгаа бол. 

Д.Дэмбэрэл: Тэр хаалгануудыг хааяа. Тамгын газрын ажилтнууд.

С.Баяр: За би Энхбат гишүүний асуултыг магадгүй дутуу, дулимаг сонссон байж магадгүй ээ. Асуух ёстой асуулт асууж байна. Аливаа оруулж ирж байгаа төлөвлөгөө, хөтөлбөр бас өөр хувилбартай альтернативтай байх гэдэгтэй санал нийлж байгаа юм. Тэгэхдээ тэр альтернатив хувилбарыг оруулж ирдэг үүрэг нь Засгийн газрын үүрэг биш л дээ. Засгийн газар өөрт байгаа тоо, мэдээлэл, баримт, үндэслэлийг тооцож байгаад нэг л хувилбар оруулж ирэх ёстой. Алцганасан хоёр хувилбар оруулж ирж болохгүй нэгд. 

Хоёрт, бол иргэний нийгмийн байгууллагуудын оролцооны талаар та хэлж байна зөв. Манай нөхцөлд бол энэ байх ёстой. Засгийн газар ажлын хэсэгтэй чухамдаа энийг их анхаарсан юм аа. За лав нэг таван удаа ажлын хэсэг хуралдав уу даа. Тавууланд нь иргэний нийгмийн байгууллагуудыг идэвхитэй оролцуулж, жичид нь нэг уулзаж, хамтарч нэг уулзаж ингэж байж гаргаж ирж байгаа төлөвлөгөө учраас иргэний нийгмийн олон байгууллагуудыг бүгдийг нь нэрлэж чаддагүй юм аа гэлээ гэхэд гол, гол байгууллагуудын оролцоо энд гарцаагүй байгаа. Тэр үүднээсээ энэ бол Засгийн газар, Монгол банк, иргэний нийгмийн байгууллагууд, бизнес эрхэлж байгаа байгууллагын төлөөлөл болсон Худалдаа, аж үйлдвэрийн танхим, Ажил олгогчдын холбоо, Үйлдвэрчний эвлэл зэрэг байгууллагуудын санал, онол тусч орж ирж байгаа юм аа. Нөгөө талаас яг үүрэг, хариуцлага ярих юм бол хариуцлага хүлээдэг этгээд нь бол Засгийн газар. Тийм учраас энэ төлөвлөгөө маань зөв байна уу, буруу байна уу, төлөвлөгөөг батлаад хэрэгжсэний үр дүн сайн, муу гарах хариуцлагыг гагцхүү Засгийн газар хүлээнэ. Иргэний нийгмийн байгууллагууд үүний төлөө хариуцлага хүлээхгүй шүү дээ. Тэгэхээр энд эрх мэдэл, хариуцлагын нэгдэл холбоо, диалектик гэдэг юмны талаар жич би яриад яах вэ. 

Та бусад орнуудыг хэлж байна. Засаглал сайтай гэж. Засаглал сайтай улсууд орнуудад бол жишээ нь парламентаар энэ хямралын эсрэг төлөвлөгөө хэлэлцэж байхад иргэний нийгмийн байгууллын төлөөлөл гэж орж ирээд энд альтернатив төлөвлөгөө тавьж байгаа юм би олж хараагүй. Иргэний нийгмийн байгууллагууд оролцох хэлбэр, аргачлал манайд харин ч тэр хөгжилтэй гэж нэрлээд байгаа орнуудтай харьцуулах юм бол хамаагүй илүү өргөн оролцоотой байгаа. Монголын одоо ардчилал, улс төрийн системийн хөгжлийн энэ шатанд тийм байх нь зөв өө гэж би хувьдаа үздэг. Тийм ч учраас ямар нэгэн албан шаалтаар юм уу, шахалтаар биш үнэхээр энэ хямралыг олуулаа, хамтаараа, бултаараа эвсэж байж, эвлэж байж давах юм аа гэдэг үүднээс төлөвлөгөөг боловсруулах эхний шатнаас нь гарцаагүй оролцуулнаа гэж ийм зорилт тавьж, тэр зарчим баримталсан. Тэрний дагуу энэ төлөвлөгөө боловсруулагдсан. Аан өргөн барьж байгаа төлөвлөгөөн дээр альтернатив гаргах эрх нь бол хэнд ч гэсэн нээлттэй. Тэрэн дотор бол одоо парламентэд суугаа улс төрийн альтернатив төлөвлөгөө гаргаж боловсруулж орж ирэхэд ямар нэгэн хориг саад байхгүй байгаа. Энтэй холбогдуулаад хэлэхэд яахав дээ энэ хямралтай холбоотой гэдэг ч юм уу их олон зүйлээр иргэд, эрдэмтэн судлаачид, төрийн бус байгууллагын төлөөлөл санал, бодлоо илэрхийлж байна. Тэр бол зөв зөв. Ардчилсан Монгол Улсад бол аливаа асуудлаар түүний дотор одоо олныг хамарч байгаа энэ хямралын асуудлаар олон түмэн санал, бодлоо илэрхийлэх учиртай. Тэгэхдээ нэг зүйл дээр бол нээх эмзэглээд байх нь хаашаа юм, жаахан эргэлзээ төрөөд байгаа юм аа. Сая Даост болсон уулзалт дээр ч гэлээ гэсэн, өнгөрсөн оны 11 дүгээр сард Америкт болсон уулзалт дээр ч гэлээ гэсэн том том улс гүрнүүдийн удирдлагууд, дэлхийн хэмжээний мэргэжилтэн судлаачид юу хэлж байна гэхлээр бол энэ хямрал цаашаа яаж даамжирах вэ нэг, үүнийг яаж эмчлэх вэ, анагаах вэ, хүндрэл, бэрхшээл багатай даван туулах вэ гэдэг дээр жор алгаа гэж хүлээн зөвшөөрөөд байгаа юм л даа. Тэрнийг бол дэлхийн томчууд ч хүлээн зөвшөөрч байна. Өнгөрсөн намар бид үндсэн чиглэл, улсын төсөв хэлэлцэж байх үед Люксембург улсын Ерөнхий сайд Юнкер гэж хүн манайд айлчилдаг юм аа. Тэр бол Европын холбоондоо нилээн нэртэй, суурьтай, эдийн засгийн чиглэлээр бас нилээн гаршсан, жижиг орны томоохон улс төрийн зүтгэлтэн, европдоо нэртэй улс төрч. Тэр хүнтэй би сууж байгаад асуудаг юм аа. Танай улс орон яаж байна вэ, ер нь Европын холбоо түүний дотор Люксембург улс энэ нүүрлээд ирж байгаа хямралаас гарах ямар нэгэн гарц, тодорхой төлөвлөгөө тийм юм байна уу? Залуу нөхөр минь би хэлье, надад байхгүй, тийм төлөвлөгөө надад байхгүй, учраа олохгүй байна, би ганцаараа учраа олохгүй байгаа юм биш нийтээрээ учраа олохоо больчихлоо. 

Үдээс өмнө Нямдорж гишүүн эндээс үг хэлж байгаад жаахан эсэргүүцэлтэй тулах шиг болсон. За яахав Нямдорж гишүүн бол аливаа зүйлийг нилээн тийм хурц болгох үүднээс туйлшруулж ярьдаг. Социалист систем нуран унасан, одоо капиталист систем нуран унаж байна. Цаашдаа хөгжлийн загвар юу байнаа гэдэг ерөнхий л асуултыг тавьсан шүү дээ. Яг энэ асуултыг бол тавиад байгаа юм. Зүгээр тэгж туйлшруулж тавих нь хаашаа юм. Одоо бол цаашаа явдаг арга зам юу байна вэ гэдгийг бол барин тавин хэлчих мэргэжилтэн алга. Гэтэл одоо манай жишээлбэл, телевизийн нэвтрүүлгүүдийг харах, сонины нийтлэлүүдийг харахад Засгийн газарт бол хямралаа ч ойлгодоггүй, хямралаас гарах арга замаа ч мэддэггүй, өөдтэй төлөвлөгөө зохиочих хэмжээний нэг ч хүн байхгүй нэг ийм бүрэлдэхүүн. Аан тэрний гадуур байгаа бүрэлдэхүүн бол хямрал давдаг асар их туршлагатай, ер нь төлөвлөгөө боловсруул гэх юм бол барин тавин гаргаад тавьчихаар, ер нь юмыг мэдэж байгаа улсууд ингээд нэг хоёр талдаа гарчихсан юм шиг ийм ойлголт төрөхөөр байгаад байгаа юм аа. Хэрэв тийм онол, аргачлал, Засгийн газраас санал болгож илүү зүйл байх юм бол нэмэрлэвэл алга ташаад л хүлээж авахад бэлэн байгаа, бэлэн байгаа. Харамсалтай нь ямар арга замаар энийг шийдэх юм бэ гэхээр Засгийн газар Улсын Их Хуралд юу оруулж ирж байна гэхээр бодлого оруулж ирж байгаа юм. Ямар бодлого вэ гэхээр манайд нүүрлээд байгаа энэ хүндрэл бэрхшээлийг үндсэн зургаан чиглэлээр шийдвэл ямар вэ? Давын өмнө банкныхаа системийг эрүүлжүүлэхгүй бол энэ горьгүй нь ээ гэж. Энэ төгрөгийн ханшаа тогтворжуулахгүй бол болохгүй нь ээ гэж энэ нэг. 

Хоёрт, бол хүн ажилтай байж орлоготой байна. Тийм учраас энэ одоо байгаа ажлын байраа хадгалъя, болж өгвөл шинээр ажлын байр нэмэгдүүлье. Түүн дотроо олныг хамарсан ийм ажлын фронтыг бий болговол зүйтэй юм шиг байна. Энэ бодлого маань зөв үү, Их Хурал хэлээд өгөөчээ гэж хэлж байгаа юм. 

Дараагийн нэг чиглэл бол энэ хямралын үед энэ хүнсний хангамжийг ямар ч байсан найдвартай болгоё. Дотоодын эх үүсвэрээс бололцоогоо дайчлаад аан мөн гадаадын эх үүсвэрээс. Нөгөө нэг чиглэл нь бол бодит салбарын хөгжлийг дэмжих бүхий л бололцоотой арга хэмжээг авъя. Эдийн засгийн өсөлт бидний төлөвлөснөөр 10.1 байж чадахгүй гэдэг нь дэндүү ойлгомжтой болчихсон. Тэгэхдээ Олон улсын валютын сангаас хэлээд байгаа 2.7-гоос нь арай дээш нь. Болж өгвөл 5-аас унагахгүй байвал ямар вэ? Үүндээ бодлогоо чиглүүлье. Улсын Их Хурал энэ дээр одоо бидний энэ оруулж ирсэн тооцоо зөв байна уу, буруу байна уу тодорхойлоод өгөөч ээ гэж том асуудлыг шийдүүлэхээр оруулж ирж байгаа юм л даа. Тэгээд Монголын онцлог юу вэ гэхээр өнөөдөр бид нар эрчим хүчний салбарын аюулгүй байдал, цаашдаа элдэв хүндрэл бэрхшээл гарахаас сэргийлэхэд онцгой анхааръя гэж байгаа юм. Ийм зургаан зүйлийг л хэлж байгаа юм л даа. Энтэй холбоотойгоор эх үүсвэрээ тооцоод оруулаад ирж байна. Их Хурлын шийддэг бүрэн эрхэд багтаж байгаа асуудлуудыг шийдүүлэхээр Засгийн газар оруулж ирлээ шүү дээ. Тийм учраас энэ дээр Их Хурал үнэхээр хийх ёстой ажлаа хийж байна, Засгийн газар ч гэлээ гэсэн өөрийн эрх мэдэл, бүрэн эрхэд байгаа асуудлуудыг Их Хуралд оруулж ирж та нөхдөөр хэлэлцүүлж цаг барахгүйгээр өөрсдөө шийдэх эрхтэй юм аа бид нар тэрүүгээрээ өөрсдөө шийднэ. Тийм ч учраас Их Хурлын гишүүдэд тэр дэлгэрэнгүй төлөвлөгөөгөө тараагаад задаргаа нь ямар байгаа юм бэ гэдгийг харуулахаар. Тэгэхдээ тэр төлөвлөгөө бас ерөнхий төлөвлөгөө шүү дээ. Яам болгон, салбар болгон түүний дотор том том асуудлаар, нийгмийн халамжийн асуудлаар Ганди сайдад бол хавтас дүүрэн зүйл байгаа. Энийг бол бид хэлэлцээд бодлого маань зөв гэх юм бол за тэгвэл энийг хэрэгжүүлэхэд бэлэн байхаар төлөвлөгөөнүүдээ боловсруулсан юм аа. Энийг бол одоо би зориуд бас олон гишүүний асуултан дотор гарч байгаа учраас ямар учраас энэ төлөвлөгөөг оруулж ирж байгаа юм, Улсын Их Хурлаар юу шийдүүлэх гээд байгаа юм, Засгийн газар өөрөө юу хийх гээд байгаа юм, иргэний нийгмийн байгууллагууд, иргэд, хөдөлмөрчид энд яаж оролцох юм бэ гэдэгт хариулах үүднээс энийг жаахан дэлгэрэнгүй ярьчихлаа. Уучлаарай.

Д.Дэмбэрэл: За үгүй ээ альтернатив хувилбартай л хоёр юм заавал оруулж ирээд хэлэлцэж байдаг юм гэж тийм юм байхгүй л дээ. Улсын Их Хурал бол өөрөө альтернатив хувилбараа урьдаас нь гаргаж болно шүү дээ. Тэр бүү хэл Засгийн газрын оруулж ирсэн саналыг хүлээж авахгүй гэж болно. Хүлээж авахгүй альтернатив хувилбар гаргах асуудал бол Байнгын хороо, Улсын Их Хурлын гишүүд бидний эрх. Санаачлаад л оруулаад ирэх хэрэгтэй шүү дээ. Концепци нь биш байнаа, асуудлаа бид ингэж шийднээ гээд Байнгын хороон дээр ярихад одоо бидний эрхийн асуудал. Тийм учраас альтернатив хувилбар бол бид далан зургаа далан зургуулаа альтернатив хувилбар гаргаад Засгийн газрын эсрэг ярих тийм их эрхтэй, дархтай. Энийгээ л эдлэе. 

За хоёрдугаарт, за энэ хяналтын тухай асуудал дээр бол концепцийн зөрүү байж болно л доо. Бережнев хэлсэн болохоор л социализмын буруу гэж. Өнөөдөр бол үнэхээр бид нар дэлхийн энэ хямралд орчих юм бол бидний явж байгаа концепциуд цөмөөр ер нь одоо ямар байдлаар явах вэ гэдгийг бид нар ярьж байгаад л шийдэхэд хүрнэ шүү дээ. Яг хямралдаа орчих юм болбол. Тэр бидний төсвийн алдагдал энэ тэр чинь бүр хамаагүй унаад явчихна шүү дээ. Тэр тохиолдолд бид нар төсвийг яриад суух биш ерөөсөө хямралаас яаж гарах вэ гэдэг бүр өөр хувилбар гаргаж ярихыг байг гэхгүй л дээ. Энэ бол бидний эрх. 

За иргэний нийгмийн байгууллагуудын саналыг тусгах, сонгогчдын саналыг тусгах, иргэдийн саналыг тусгах асуудал чинь бидний энэ үг асуулт, биднээс шалтгаална шүү дээ. Иргэний нийгэм гэдэг юм тустай ингээд байж байгаа юм биш. Манай нийт сонгогчид, ард иргэдийг л тэнд зарим зарим хэсгээр нь бөөгнүүлсэн байгууллагууд байж байгаа байх л даа. Бид сонгогчдын саналыг хэлнэ гэдэг чинь цаанаа иргэний нийгмийн байгууллагуудын доор ажиллаж байгаа иргэдийнхээ саналыг бид өөрсдөө л хэлж байгаа шүү дээ. Тэгэхээр иргэний нийгмийн байгууллагуудын саналыг тусгай санал байна гээд нэгтгээд оруулаад ирэхийг бол Улсын Их Хурлын гишүүдэд бид хорихгүй. За Энхбат гишүүний тухайд бол харин тэр иргэний нийгмийн байгууллагуудын санал байгаа бол, одоо та ч их хариуцлага хүлээж байгаа шүү дээ. Та одоо ёстой төсөл байвал төслөө оруулж ир, хамаг эрхийг нь авчихсан, хуулийн төсөл байвал хуулийн төсөл, шийдвэрийн төсөл байвал шийдвэрийн төсөл санаачилж оруулж ирнэ шүү дээ. Ийм учраас одоо бололцоо байнаа. Та эрхээ эдэл, за бид авч хэлэлцэхэд бол Улсын Их Хурлын гишүүн аль нэг гишүүнийхээ оруулж ирсэн санал, санаачлагыг авч хэлэлцэхгүй тийм удаа гэж бараг байдаггүй. Цөөн тохиолдол байдаг. Тэгээд одоо хуулиа санаачлая, эрхээ авчихсан байна. Их баярлалаа, санаачлагатай ажиллах гэж байгаа юм байна гэж ойлголоо.

За Энхбат, Энхбатад. 

Д.Энхбат: Асуултыг жаахан буруу ойлгосон юм шиг байна. Би бол зүгээр ингэж асуусан юм. Энэ хямралыг давах төлөвлөгөө бол маш том асуудал. Энэ төлөвлөгөөнд жишээлбэл бусад орны парламентууд түрүүн арай өөрөөр ярьчих шиг боллоо. Бусад орны парламентууд жишээлбэл бие даагч том эрдэмтдийн том зөвлөл, үндэсний зөвлөл байгуулаад Засгийн газрын төлөвлөгөөнд одоо реценз хийх ч юм уу, хөндлөнгийн дүгнэлт өгөх замаар ажиллаж байгаа. Бид зүгээр тэрийг л би асуусан юм. Яагаад Их Хурал өөрөө ийм том үндэсний ажлын хэсгээр өнөөдрийн хямралын асуудлыг яг хэрэгжүүлж байгаа Засгийн газар бол муу, сайндаа биш зүгээр л сонирхолын зөрчилтэй учраас хөндлөнгийн хүмүүсийн дүгнэлт тэртэй, тэргүй хэрэгтэй. Тэрийг зохион байгуулахгүйгээр ингэж задгай ярилцах нь үр ашиг багатай байнаа л гэж би хэлсэн. Тийм учраас энэ том концепцийг бол дандаа хөндлөнгийн ажлын том үндэсний зөвлөлүүд өөрийнхөө рецензийг оруулдаг шүү дээ. Би тэр утгаар л хэлсэн юм.

Д.Дэмбэрэл: За баярлалаа. За Тлейхан гишүүн асуултаа тавъя. 

А.Тлейхан: За баярлалаа. Чуулганы завсарлагаанаар сонгогдсон тойрогтоо ажиллаж, ард түмний амьдрал, байгаа байдлыг нүдээрээ харлаа. Үнэхээрийн хямрал хөдөө, орон нутагт бол дэндүү болсон байна. Мал аж ахуй бол маш хүнд байдалд орсон. Мал байтугай уулын амьтан аргаль, угалз, буга хүртэл үхэх нь үхэж, үхээгүй үлдсэн нэг хэсэг нь малчин айлын гадаа ирж, хоол тэжээл иддэг болсон байна. Хүмүүс үнэхээрийн бухимдаж байна. Мөнгө нь хомсдсон, бүх худалдаа, наймаа, арилжаа зогссон, ажилгүйдлийн түвшин бол эрс өссөн нь бол харагдаж байна. Хүмүүс юу хүсэж байна вэ гэхээр төр, засагтаа хандаж чухам арга хэмжээ авах нь вэ, хамтарч ажиллах шаардлагатай гэдэгтэй үнэхээр илүү ач холбогдол өгч байнаа. Тийм учраас бид Засгийн газраа дэмжиж, Засгийн газраас орж ирсэн энэ саналыг тал талаас нь хэлэлцэж, нэгдсэн ойлголттой болж тэр нийгмийн хүлээж байгаа шийдвэрүүдийг гаргах ёстой гэдэг ийм саналыг хэлмээр байнаа. 

Гэхдээ дотор нь бас анхаармаар юмнууд байгааг гурван төрлийн асуултыг тавъя.

Юуны өмнө энэ хямралаас гарах гол юм бол ажлын байр нэмэгдүүлэх, хөдөлмөр эрхлэлтийг нэмэгдүүлэх гэдэгтэй санал нэг байна. Энэ дэлхийн жишиг шүү дээ, ингэж гардаг юм байна. Гэтэл энд байгаа тоо, мэдээлэл бол арай амьдралаас гажуу байна уу даа гэсэн ойлголт надад төрж байгаа юм. Байгаа ажлын байрыг хадгалъя, олон нийтийг хамарсан хөдөлмөр эрхлэлтийг дэмжье гэж чиглэл гарчээ. Мөн өрх болгоноос нэгээс доошгүй хүнийг ажилтай болгоё гэсэн ийм зорилт дэвшүүлсэн байна. Энэ бол сайн хэрэг. Гэхдээ өнөөдөр улсын хэмжээнд гучин хоёрхон мянган хүн ажилгүй байна, тавин мянган ажлын байр гаргаж, олон нийтийн ажлыг хийлгэж таван тэрбум төгрөг гаргана гэдэг бол чамлалттай тоо байна. Бодит байдлыг бодитоор харж тооцох хэрэгтэй.Өнөөдөр гучин хоёр мянган хүн биш шүү дээ. Магадгүй 300 мянга ч байж магадгүй. Энийг бол сайн судалж үзэх хэрэгтэй. Тийм учраас энэ хөдөлмөр эрхлэлтийг нэмэгдүүлэх чиглэл, ялангуяа олон нийтийг хамарсан хөдөлмөр эрхлэлтийн зарцуулах хөрөнгийн хэмжээг нэмж болохгүй юм уу гэсэн нэгдүгээр асуулт байна. 

Хоёрдугаарт, энэ Монгол Улсын хэмжээнд нэг ч гишүүн ажилгүй байдаг өрхийн тоо хэд байгаа юм бэ? Улаанбаатарт 10 мянган өрхийг ажилтай болгосноор одоо асуудал шийдэх юм уу? 

Хоёрдугаар асуудал, шудрага бус байдал нийгэмд газар авсан хэвээр байна. Түрүүн хүмүүс хэллээ. Ганц жишээ хэлэхэд өнөөдөр алслагдсан Баян-Өлгий аймаг гэхэд л одоо Улаанбаатараас харьцуулахад бензиний үнэ 300 төгрөгөөр илүү байна шүү дээ. Гэтэл боломж байна багасгах. Өнөөдөр Баян-Өлгийд тээвэрлэж байгаа бензинийг Тувагийн Боршоо боомтоос оруулж ирдэг юм байна. Гэтэл Цагаан Нуураас оруулж ирэх юм бол даруй 200 төгрөг, тэрнээс дээш хэмжээгээр буурах боломж байна. Яагаад төр, засгаас энэ асуудалд бид анхаарлаа хандуулж, хяналт тавихгүй байгаа юм бэ? 

Гуравдугаарт, мал аж ахуйн тухай түрүүн би хэллээ. Энэ мал аж ахуй бол төрийн бодлогын гадна үлдсэн байна. Сая орж ирсэн Засгийн газраас есөн чиглэл дотор мал аж ахуйг дэмжих талаар нэг ч үг, үсэг байхгүй байна. Энэ ямар учиртай юм бэ? Энд хариулт авмаар байна.  Мал аж ахуй ер нь Монгол Улсад хэрэгтэй юм уу, хэрэггүй юм уу?

Дөрөвдүгээрт нь, хүндрэлтэй байдлаас гарах одоо гол гарц бол төр, засгийн шуурхай ажиллагаа, зохион байгуулалт, сахилга хариуцлагын асуудал байна. Гэтэл энэ төлөвлөгөөн дотор чухам хир ажиллах юм бэ, энэ зохион байгуулалт, хариуцлага өндөрсгөх талаар юу хийх юм бэ гэдэг талаас нь бас тодорхой заалт бол байхгүй байна. Энэ чиглэлээрээ чухам юу хийх гээд байна, илүү одоо үйлчилгээг иргэддээ хүргэх, иргэдэд сэнхрүүлэх, ойлгуулах бодит байдлыг ийм чиглэлийн үйл ажиллагаа зайлшгүй авах ёстой гэж бодож байгаа юм аа. Ийм хэдэн төрлийн асуултанд харилт авахыг хүсч байнаа. Баярлалаа.

Д.Дэмбэрэл: За энэ цаг 6 цаг өнгөрч байна. Цагаа сунгачих уу? Асуудлаа аан. Цагаа сунгахаа болъё гэж үү? За тэгвэл З.Энхболд, Мөнх-Очир, Жекей гишүүдийн асуултыг хариулах хүртэл хуралдая тэгэх үү? Энхболдоос эхлээд маргааш өглөө үргэлжлүүлье. За тэгье. За тэгвэл одоо асуултанд хариулъя. Хэн хариулах вэ? Тлейхан гишүүний. За Ганди сайд. Жекейгээр дуусъя. 

Т.Ганди: За олон гишүүн ер нь яг тодорхой юу хийх юм бэ, энэ бол бодлогын одоо арга хэмжээ, түүнд зарцуулсан мөнгөний эх үүсвэрийн одоо судалгаа маягтай ийм төлөвлөгөө байнаа гэсэн зүйл ярьж байнаа. Тэгэхээр энэ ерөнхий үзэл баримтлал, хандлага маань эдийн засгийн ямар эх үүсвэр шаардаж байгаа юм бэ? Бид юунд одоо тэргүүлэх зорилго бодлогын хувьд өгч байнаа гэсэн энэ одоо асуудлаа, төлөвлөгөөгөө оруулж ирж байна. Тэгээд салбараараа тодорхой одоо бас нилээн нарийвчилсан төлөвлөгөөнүүд гарахаар ажиллаж байгаа юм аа. Нийтдээ одоо Засгийн газар дээр энэ ажлын хэсэг гурван хэсэг болгож ажилласан. Өрхийн амьжиргаа, ажилгүйдлийг бууруулах асуудлын хүрээнд миний бие энэ ажлын хэсгийг ингэж ахалж ажилласан. Бид маш олон янзын вариантаар, олон хувилбараар яаж ажилгүйдлийг бууруулах вэ, ерөөсөө орлогогүй байгаа иргэдийг орлоготой цалинтай, хөдөлмөр эрхлэх бололцоо бий болгох вэ, малчид, одоо албан бус секторт ажиллаж байгаа хүмүүс, тариаланчид гэхчилэн энэ хувийн секторт ажиллаж байгаа улсуудыг яаж дэмжих вэ гэсэн янз бүрийн вариантаар энэ судалгаануудыг хийсэн. Би зүгээр маргааш Засгийн газрын хуралдаанаар энэ одоо судалгааны маань үндсэн үр дүн болсон шийдлүүд бас гарч, нэгдсэн одоо бодлогоор Улсын Их Хуралд орж ирэх учраас задалж ярихгүй байгаа юм аа. Гэхдээ бодож байгаа, хэрэгжүүлэхээр төлөвлөсөн маш олон одоо судалгаанууд байна. Би одоо Тлейхан гишүүний асуугаад байгаа асуултанд жишээлбэл 24 мянган иргэдийг ядуурлаас гаргахад нэг өрхөд нэг сая төгрөгний төсөл, хөтөлбөр хэрэгжүүлэх бололцоог бид нар олгож болох юм аа. Энэ нь юу юм бэ гэхээр хөдөө, орон нутагт байгаа малчдад малын түүхий эд боловсруулах, сүүний жижигхэн төхөөрөмж ажиллуулах, хоршоолол хэлбэрээр ажиллах гэхчилэн энэ төслийг, энэ хөтөлбөрийг хэрэгжүүлэхэд энэ хоршоолох хүчийг нь төвлөрүүлж одоо энэ 24 тэрбум төгрөгний үйл ажиллагааг зарцуулах боломжтой юм гэж ингэж үзэж байгаа. За энэ мэтчилэн энэ мөнгийг ер нь хаанаас гаргаж ирсэн бэ гэхээр төсвийн одоо хуваарьлалтыг тодорхой зорилтот хэсэг рүү нь чиглүүлснээр, хүүхдийн мөнгөний нилээн тархсан энэ эрэлт хэрэгцээг тодорхой зорилтот хэсэгтэй хуваарьлалтыг хийснээрээ бид нар нэг 68 орчим тэрбум төгрөгний хэмнэлт гарах юм. 68 орчим тэрбум төгрөгний хэмнэлт гарсан мөнгөнөөсөө 24 мянган иргэдийг ядуурлаас гаргахад жилийн хугацаанд нэг өрхөд нэг сая төгрөгийн төсөл, хөтөлбөр хэрэгжүүлэх замаар энэ одоо зүгээр мөнгө тараах биш хөтөлбөр, төсөл хөдөлмөр эрхлэлтийг нь дэмжих, ажлын одоо шинэ байруудыг бий болгох гэхчилэн ийм одоо арга замуудыг нилээн судалж оруулж ирсэн. Гэхдээ энийг задгай ярих биш, салбарын хүрээнд бусад хуулиудтай авцалдах хүрээнд нь маргааш Засгийн газар дээрээ нэгдмэл одоо байр суурь гаргаж шийдвэр гарах байх. Тэгэхээр энэ гарсан тохиолдолд Улсын Их Хуралд өргөн барихаар ингээд бэлтгээд байгаа юм аа. 

Д.Дэмбэрэл: За Ерөнхий сайд.   

С.Баяр: За Тлейхан гишүүний асуултад хариулъя. Ялангуяа энэ мал аж ахуйгаа дэмжих үү? Ийм бодлого яагаад оруулж ирсэн чиглэлийн юм тусгагдсангүй вэ? Би дахин хэлье. Энд оруулж ирэхдээ бид Улсын Их Хурлаар гарцаагүй зарчмын шийдвэр гарч байж тэгээд тэр нь Засгийн газрын үйл ажиллагаанд тусгагдахаар бодлогын ийм асуудлуудаа оруулж ирсэн. Мал аж ахуйгаа дэмжих асуудлыг заавал Улсын Их Хуралд өргөн мэдүүлэлгүйгээр Засгийн газар өөрт байгаа бүрэн эрхийнхээ хүрээнд шийдэх бололцоо бид нарт хангалттай байнаа гэж үзэж байгаа.  Ер нь мал аж ахуйгаа дэмжинэ, дэмжсээр ирсэн, цаашид ч дэмжинэ. Өнгөрсөн намар элдэв долоо хэл ам татлаад хүнд өгч байгаа юм уу, ямаанд өгч байгаа юм уу гэдэг мөнгө бол мал аж ахуйгаа дэмжиж байгаагийн нэг хэлбэр болов уу гэж бодож байгаа юм. Дөнгөж саяхан одоо мал аж ахуйгаа дэмжих, мал махныхаа экспортоо нэмэгдүүлэх, мал аж ахуйн бүтээгдэхүүнийг боловсруулах үйлдвэрлэлийг дэмжих үүднээс 300 саяын зээлийг Оросын Холбооны Улстай ярьж байгаа юм. Оросын Холбооны улстай яагаад ярьж байгаа юм бэ гэхээр энэ манай мал аж ахуйн бүтээгдэхүүний нэг гол зах зээл нь Оросын Холбооны Улс, Сибирийн бүс нутаг байсаар ирсэн. Цаашид ч байх бололцоотой. Тийм учраас бол мах хэлбэрээр за мөн ялангуяа баруун аймгуудад малыг хөлөөр нь гаргах, энтэй холбоотой малын хорио, цээр мал эмнэлгийн асуудлуудыг хамтарч шийдвэрлэх, энд тодорхой хэмжээний хөрөнгө мөнгийг дотоодын бөгөөд гадаадын эх үүсвэрээр олох ажлыг Засгийн газар өөрийнхөө тэргүүлэх чиглэл болгон хөөцөлдөж байгаа. Энэ талаар бол одоо заавал төлөвлөгөөнд тусгаж ингэх шаардлагагүй юм. Тэртэй, тэргүй 300 саяын зээлийн асуудал, өөр бусад эх үүсвэрээс хөрөнгө босгох асуудлыг Улсын Их Хуралд орж танилцуулж албан ёсны шийдвэр гарсны үндсэн дээр Засгийн газар тэр зээлийг авах бололцоо нээгдэх учраас энийг одоо бол ярихад арай эрт байна. Аан зүгээр мэдээлэл болгож хэлэхэд энэ хагас, бүтэн сайнд тэр бидний зээл авах гэж байгаа Оросын Холбооны Улсын “Россельхоз” банкны удирдлага, төлөөлөгчид ирж бидэнтэй Хүнс, хөдөө аж ахуй, хөнгөн үйлдвэрийн яамны нөхдүүдтэй хэлэлцээр хийх юм аа. Мэдээж хэрэг энэ нэг жил, нэг хавар хэрэгжүүлчих арга хэмжээ биш ээ. Бидний ойлгож байгаагаар дор хаяад гурван жил тодорхой хөтөлбөртэй ажиллахаар бодож боловсруулж байгаа юм. Ер нь бол энэ төрөөс малчдыг дэмжих бодлого юу байх вэ гэдэг асуудлыг манай Хүнс, хөдөө аж ахуйн яам боловсруулж, энэ хаврын чуулганаар хэлэлцүүлэхээр бэлдэж байгаа. Энд бол Монгол Улсын Үндсэн хуулинд заасан байгаа мал төрийн хамгаалалтад байнаа гэдэг заалтын одоо нарийн задаргаа буюу төр, засгаас авч хэрэгжүүлэх арга хэмжээний нарийн дэс дараа, баримтлах чиглэл, зарчим эдгээр асуудлууд тусгагдах болноо гэж хэлмээр байнаа. 

Олон нийтийг хамарсан ажлын байр бий болгох тухай Тлейхан гишүүн их зөв зүйтэй зүйлийг хөндөж байнаа. Ер нь одоо хямралыг давахад гол нь ард иргэд маань ажилтай, төрөлтэй тэрнээсээ олох орлоготой байх учиртай. Манайд бол ажилгүйдэл сүүлийн хэдэн жил нийгмийн хамгийн хурц асуудлуудын нэг байсаар ирсэн. Одоо харамсалтай нь энэ хүндрэл, бэрхшээл, хямрал нүүрлээд ирэхээр энэ маань улам гүнзгийрэх шинжтэй болж байна. Тийм ч учраас бодлого болгож бид нар байгаа ажлын байраа хадгалах, шинээр ажлын байр бий болгох, түүн дээрээ олон нийтийг хамарсан зохион байгуулалттай ажлын байр бий болгох асуудлыг оруулж ирж байгаа юм. Бид юу гэж харж байна вэ гэхээр бол тэртэй, тэргүй бидний одоо улс орны хөгжил дэвшилд шаардлагатай байгаа энэ төмөр зам барих, авто зам барих, барилгын ажилд оролцуулах ийм чиглэлээр ер нь хүмүүсээ ажилтай төрөлтэй, ирээдүйтэй болгох нь зүйтэй юм аа. Энд бол урьд өмнө хэрэгжүүлж ирсэн зүгээр ердийн аргаар бол энэ хямрал хүндрэлийн үед бол асуудлыг шийдэх аргагүй юм аа. Онцгой зохион байгуулалтад орох шаардлагатай байна. Үүний тулд зүгээр ажлын байрыг бий болгоод шаардагдахгүй тодорхой хэмжээний ухуулга, сурталчилгаа магадгүй зарим газар одоо албадлага хэрэг болгохыг үгүйсгэхгүй ээ. Нэгэнт онцгой нөхцөл байгаа юм бол бид нар бол төр, засгаас ард түмэндээ үнэн үгийг шулуухан хэлэх хэрэгтэй. Ажил хийж байж, ам тосдоно шүү ард түмээн. Тийм учраас ийм бололцоог олгож байна. Өрх бүрээс нэг хүнийг энэ барилгын салбарт, өрх бүрээс нэг хүнийг энэ зам тавих ажилд оролцуулаач ээ. Тэр төлбөр юуных нь асуудлыг бол ямар нэгэн байдлаар одоо өдөр бүрт нь үгүйдээ долоо хоногт нь олгодог ийм одоо бэлэн мөнгө, энэ ийм ажлын зохион байгуулалт шаардлагатай байгаа учраас ялангуяа хүн олноор ажилгүйдэж байгаа энэ Улаанбаатар хотод, төв суурин газруудад, баруун аймгуудад энэ ажлаа одоо онцгой зохион байгуулалттайгаар хийх нь зүйтэй гэж үзэж төлөвлөгөөндөө ерөнхийдөө товчхон оруулсан байгаа. Үүний задаргаа нь бол түрүүний Баттулга сайд бас хэлж байсан, гурван яамны хамтарсан шийдвэрийн үндсэн дээр Засгийн газраас тогтоол гаргасан байгаа. Энэ мэргэжлийн сургалтыг өргөжүүлэх. Энэний үндсэн дээр ажилгүйдлийг багасгах, хүмүүсийг нэг мэргэжилтэй болгоод авах, дээр нь өнөөдөр яригдахгүй байгаа төлөвлөгөөнд тусгагдахгүй байгаа асуудал юу вэ гэхээр бол энэ зэвсэгт хүчинд цэрэг татлагаар ирж байгаа залуучуудыг энэ байх хугацаанд бүтээн байгуулалтын ажилд зохион байгуулалттайгаар оролцуулах, энэ бидний яригдаж байгаа орд, газруудыг ашиглалтанд оруулахад тэнд эхнээсээ хамгаалалт, наад захын одоо газар шорооны ажил. Эхлээд одоо тэнд чинь эзгүй хээр хотхон байгуулна. Тэр бүх ажилд цэргийн ангиудыг нүүлгэн шилжүүлж, тэнд байх хугацаанд нь цэргийн албан хаагчдыг тодорхой мэргэжилтэй болгож байгаад цэргийн албанаас халагдахад нь өөрийнх нь дур сэтгэл нь хөдөлдөг бол тухайн газраа үлдэх тийм бололцоог зохион байгуулалттайгаар бий болгох мэтээр олон нийтийг хамарсан ажлын байр бий болгох асуудлыг Засгийн газар дээр ярьж төлөвлөж одоо бас тодорхой арга хэмжээний төлөвлөгөөнүүдийг салбар, салбараар одоо боловсруулж байгаа. Ганди сайд дээр, Отгонбаяр сайд дээр, Батлан хамгаалахын сайд Болд дээр, за мөн Баттулга сайд дээр эдгээр ажлын хэсгүүд нь гарчихсан ажиллаж байгаа юм аа гэдгийг Тлейхан гишүүний асуултын хариулт болгож зориуд хэлье гэж бодож байна. 

Д.Дэмбэрэл: За баярлалаа. За Мөнх-Очир гишүүн. За Жекей гишүүн асуултаа асууя. Алга байнаа гэж ойлгож байнаа. Та хоёрыг асууж байж завсарлая гэсэн шүү дээ. За Мөнх-очир. 

Э.Мөнх-Очир: За за асууяа асууя. Минийх товч гуравхан асуулт бий. Энэ эрчим хүчний найдвартай ажиллагааг хангах арга хэмжээг авна гэж байгаа. Энэ дээр нэг юм асуух гэсэн юм аа. Энэ системийн шинэчилсэн үнэлгээ энэ тэр хийгдэх үү? Энэ арга хэмжээн дотор нь энэ орох уу гэдэг ийм асуулт байгаа юм. 

Дээр нь 96 оны Засгийн газарт нэг экспорт, импортын татвар тэглэнэ гэж явсаар байгаад одоо нүүрс одоо экспортын татваргүй, чөлөөтэй сайхан урагшаа өдөр, шөнөгүй гарч байх юм. Энэ дээр татвар ноогдуулах арга байхгүй юу гэсэн ийм асуулт байна. За түрүүүн бас янз бүрийн бас яамдуудаас яриад байна л даа. Тийм нэмэлт гараад тэдэн төгрөгийг айлын өрх рүү өгнө гээд. Тэгвэл би энэ мөнгөнөөсөө одоо өрх хүн болгонд 100 мянган төгрөг өгчихөж болохгүй байна уу, сая таван зуугаасаа түрүүлээд. Тэгээд зарим хүмүүс дургүй байх шиг байна. Тэгэхдээ ер нь бол энэ мөнгө бол зүгээр хүнд өгч байгаа биш, хэрэглээний зах зээлийг амилуулах одоо энэ эдийн засагт бас нэг жаахан сүнс оруулж өгдөг юм уу гэсэн тийм л санаа л даа. Эргэлтэнд оруулах, тэр хүн 100 мянгаар яах вэ дээ хөөрхий амьтад нэг хоол унд иднэ. Тэгэхээр энэ ямар ч байсан энэ нэг доод энэ хэрэглээнд явж байгаа энэ зах зээлийг нь эргүүлээд өгвөл яасан юм бэ? гэсэн ийм гурван асуулт байнаа.  

Д.Дэмбэрэл: За хэн хариулах вэ? Сангийн сайд хариулах уу? 100 мянган төгрөг гаргаад ир. За Сангийн сайд. Баярцогт сайд. 

С.Баярцогт: За сүүлийн асуулт нь бол ер нь бол 

Д.Дэмбэрэл: Тодруулчих. Мөнх-Очир гишүүнд. 

Э.Мөнх-Очир: За ер нь бол энэ би бол хүн бүр гэсэн юм л даа тэгээд иргэн бүр гэж байсан юм. За яахав өрх бүр байж болно л доо. Тэгээд одоо Засгийн газар маань оруулж ирсэн миний ойлгож байгаагаар бол энэ оруулж ирсэн төлөвлөгөөгөө хурдан батлуулж аваад гараад тэр мөнгөө олоодох оо. Тэр яриад байгаа 1.5-н хэд гэнэ үү, тэрнийгээ олоодох. За тэгээд олоод ирэхэд чинь харин бид нар энийг чинь яах уу гэдгийг сайхан бодчихоод сууж байя гэж бодоод байгаа байхгүй юу. Тэгээд тэр 100 мянгыг өрх бүрт хүргээд өгөөчээ. Өрх болгон өөрийн гэсэн бас нэг өнөөдөр нэг энэ эхний хэдэн сар дээр арга хэмжээнүүд иртэл бас амьдрах бололцоо, хөнгөлөлтүүдээ аваг. Дээр нь зүгээр энэ гадаа байгаа энэ зогсчихоод байгаа энэ нэг эргэлт чинь бас нэг сэргээгдээд эргээд эхлэх юм болов уу гэсэн юм. 

Д.Дэмбэрэл: За Баярцогт сайд. 

С.Баярцогт: Засгийн газрын мөрийн хөтөлбөрийн үндсэн чиглэлд суусан агуулага, улс төрийн намууд сонгуульд оролцохдоо амласан амлалт бол энэ стратегийн орд газруудыг ашиглаж, тэрнээс тодорхой хэмжээний эх үүсвэр үүссэн нөхцөлд бол ийм алхамуудыг хийж хэрэгжүүлнэ гэж туссан байгаа. За тэр утгаар нь бол энэ ажлууд хэлэлцээрийн шатандаа явж байгаа. Эхний санхүүжилт нь орж ирээгүй байгаа учраас ийм асуудлуудыг эхний ээлжинд төлөвлөөгүй байгаа. 

Аан хоёрдугаар асуултын хувьд бол тэр нүүрсний эхний асуулттай холбогдуулаад хэлэхэд тэр нүүрстэй холбоотой асуудал дээр бол бид нар судалгаа тооцоонуудыг нь хийж байгаа. Нүүрс бол хамгийн хурдан экспортын орлого бүрдүүлэх энэ хамгийн боломжтой эх үүсвэрийн маань нэг байгаа. Аан гэхдээ дотооддоо худалдаж байгаа үнэ, татвар хураамжийн асуудал нь харьцангуй бага байнаа гэсэн шүүмжлэлүүд байнга гардаг. Тийм учраас энэ дээр тооцоо судалгаанууд хийгдэж байгаа. Зохих зохих журам, хуулиудад бол тодорхой хэмжээний өөрчлөлт оруулах саналууд бэлтгэгдэж байгаа гэдгийг хэлье. Баярлалаа. 

Д.Дэмбэрэл: За Жекей гишүүн асуултаа тавъя. Жекей. 

С.Баярцогт: Системийн үнэлгээний асуудал гэхээсээ илүү бол бид нар эхний ээлжинд гурав дамжсан өр байгаад байгаа шүү дээ. Эрчим хүчний үйлдвэр, уурхай, төмөр зам гээд. Энэ өрний асуудлыг эхэлж цэгцлээд бие биенээсээ дамжсан өргүй болгох л зорилтыг хамгийн түрүүнд тавьж байгаа. Ийм л асуудал байгаа. Үүнтэй холбогдуулаад бид нар эрчим хүчин дээр байгаа, уурхай дээр байгаа гаднаас авсан зээлүүдийн төлөлтийн хугацааг дандаа сунгаад яваад байгаа байхгүй юу. Тэгээд ингээд давхар давхар ачаалал үүсээд байгаа юм. Аан гол асуудал нь юу байна гэхээр суурь үнэ өөрөө аягүй удаан хатуу баригдчихсан байсан учраас өөрөө өөрийнхөө өртгийг нөхөж чадахгүй байхгүй юу. Ийм хүндрэлүүд бий болчихоод байгаа. Энэ дээр бол бодлого гаргаж ярьж энэ тэр эрчим хүчтэй гэсэн холбогдож байгаа асуудал бол бүхэлдээ энэ гурван цикль асуудал байгаа гэдгийг би түрүүн Шинэбаяр гишүүний асуултанд хариулахдаа бас хэлсэн. Баярлалаа. 

Д.Дэмбэрэл: Ерөнхий сайд нэмж хариулъя. 

С.Баяр: За цахилгаан эрчим хүчний салбартай холбоотой асар их олон асуудал хуримтлагдсан, шийдэгдээгүйгээс болоод энэ хүндрэл, бэрхшээлийн үед асуудлыг улам даамжруулах чиглэлтэй байгаа учраас энэ асуудлыг бол бид Эрчим хүчний хуулинд тодорхой өөрчлөлт оруулах хуулийн төслийг боловсруулж оруулж ирэх ийм бодолтой байгаа. Ер нь бол энэ салбар маань хамгийн осолтой, аюултай эрсдэлтэй салбар болчихоод байгаа. Олон жил хийж чадсан, чадаагүйгийн нийлбэр болоод эрчим хүчний салбар маань ерөнхийдөө зөөлхөн хэлэхэд тун хүнд байдалд орчихсон байгаа. Жишээлбэл одоо өнөөдөр бид нар хуулиар баталж өгсөн бодлого маань бодит байдалтай зөрчихөөд байгаа шүү дээ. Эрчим хүчний зохицуулах газар гэж байна. Энэ байгууллагын хуулинд бол энэ төрөөс, улс төрөөс ямар нэгэн хамааралгүй зохицуулах бодлого явуулах шаардлагатай гэж, одоо тийм бололцоотойгоор үйл ажиллагаа явуулах ёстой гээд заачихсан байдаг. Өнөөдөр цагаан сар болох гэж байхад Засгийн газар дээр ирж байгаа олон гомдол, санал юу байна вэ гэхээр бол эрчим хүчний үнэ нэмэгдэх гээд байгаа юм уу, үүн дээр одоо  Засгийн газар ямар бодлого барьж байнаа, яагаад энэнийхээ үнийг нэмэх гээд байна вэ гэдэг асуудал тавигдаж байгаа юм. Гэтэл энэ асуудал Засгийн гзраас хуулийнхаа дагуу ямар ч хамааралгүй болчихсон гэдгийг бол иргэд, олон түмэн бас сайн мэдэхгүй байна л даа. Эрчим хүчний зохицуулах зөвлөл бол зориуд тийм байдлаар байгуулсан. Энэ хуулийг байгуулж байхад нөхцөл байдал шал ондоо байсан. Гэтэл өнөөдөр бид нар өөр хоорондоо өрсөлддөг олон эрчим хүчний одоо тийм станцуудтай юм шиг Эрчим хүчний зохицуулах газрыг байгуулчихсан байдаг. Гэтэл өнөөдөр ТЭЦ4 гэхэд л эрчим хүчний 60 хувь, дулааны 70 хувийг л ганцаараа үйлдвэрлэж байгаа ш дээ. Монопольт байдалтай байгаа. Юуг нь зохицуулах юм бэ, зохицуулах юм байхгүй байгаа шүү дээ тэнд. Цаашдаа энэ салбарыг яах вэ, олон жил одоо энэ үнэ тарифийг зохиомлоор нэг хэмжээнд барьснаас болоод энэ үйлдвэрүүд бол аваарын байдалтай шахуу болчихсон байгаа юм. Тийм учраас энэ төлөвлөгөөн дотроо бид энэ асуудлыг зориудаар тэр банкны салбартай, тэр ажилгүйдэлтэй, тэр хүнсний асуудалтай нэгтгээд онцгой анхаарах ёстой салбар гэж оруулж ирж байгаа юм л даа. Яривал зөндөө асуудал энэ дотор бий. Одоо бидэнд Улсын Их Хурлаас гаргасан шийдвэрийн дагуу ийм чиглэлийн агентлаг бий болж байгаа юм. Энэ чиглэлийн агентлаг нь ямар ажил, үүрэгтэй байх юм, Эрчим хүчний зохицуулах газартай ажлын уялдаа нь яаж хуваагдах юм, ер нь цаашдаа бид энэ эрчим хүчний салбараа яаж хөгжүүлэх юм бэ гэж бодлогын том том асуудлаар Улсын Их Хурлын энэ эрчим хүчний салбарт ажиллаж байсан гишүүд Ерөнхий сайдад надад хандаж оны эхэнд бид тодорхой арга хэмжээнүүд авсан. Тэгэхдээ энэ арга хэмжээ хангалттай биш ээ гэдгийг бол бүрэн дүүрэн ойлгож байгаа. Ямарч байсан нэг додомдоод явах хэмжээний юм байгаа юм. Ер нь бол цаашдаа энэ эрчим хүчний салбараа зах зээлийн горимонд нь шилжүүлэх, тэр үнэ өртөг нь зайлшгүй нэмэгдэх ёстой бол энэ халаалт, дулаалалтын сезоны яг дундуур нь биш, дулааны сезон эхлэхэд нь бага багаар нэмж, нэг гучаад, дөчөөд хувь нэмэх шаардлагатай гэж үзэж байгаа юм байна. Энийгээ тэгэх юм бол 10 жилдээ хуваагаад жилдээ гурав, дөрвөн хувь өсгөөд улс төрийн сонгууль элдэв долоо юмнаас хамааралгүйгээр нэмэгдээд явдаг болбол энэ салбар маань бүрэн эрүүлжээд хөл дээрээ босоод ирэх тийм бололцоотой болох юм. Гэтэл өнгөрсөн арван хэдэн жилд ямаршуу байдалтай явж ирсэн гэдгийг бүгдээрээ мэдэж байгаа шүү дээ, бүгдээрээ мэдэж байгаа. Хөдөө орон нутагт ч гэсэн энэ асуудал хүнд байна. Ялангуяа Ховд аймагт одоо байдал нэн хүндрэлтэй байгаа тухай Засгийн газрын хуралдаан дээр яригдсан. За хот суурин газар ч гэсэн мөн ялгаагүй л байгаа юм. Тийм учраас энэ төлөвлөгөөн дотроо зориуд орж ирж байгаа нь тодорхой эх үүсвэр олох юм бол одоо байгаа эрчим хүчний цахилгаан станцууд, дамжуулах шугамаа додомдоод аваад явах, цаашдаа одоо жишээлбэл энийг тогтвортой, найдвартай үйл ажиллагааг нь хангах нилээн том ажил болох ёстой л гэж үзэж байгаа юм. Түүний дотор таны асуугаад байгаа тэр зохицуулалтын асуудал бол бас тодорхой тусч байгаа. Хийгдэж л таарна.

Д.Дэмбэрэл: За та нарын ярьсан юм орсонгүй шиг боллоо. За Жекей гишүүн асуултаа тавьчихъя.

Х.Жекей: Байна уу. За баярлалаа. Энэ тогтоолын төслийг үндсэндээ дэмжиж байнаа. Нэг, хоёр юман дээр дүгнэлт хийгээд нэг зургаан асуулт тавъя гэж бодож байгаа. 

Нэгдүгээрт, энэ  сүүлийн 18 жилийн бодлогын үргэлжлэлийн үр дүнд нийгэмд хуримтлагдсан үзэгдлийн үргэлжлэл зохицуулалтаа эрэлхийлж байгаа асуудал мөн байнаа гэж нэгд ингэж үзэж байна л даа. Манайд бол ер нь хүндрэл ч байсан, хямрал ч байсан, уналт ч байсан, бэрхшээл ч байсан энэ 18 жилд. Улс төрийн хүрээнд ч тэр, эдийн засгийн хүрээнд ч тэр. Салбараар нь авч үзэх юм бол бас л тийм. Тэгэхээр манайхан бол энэ тал дээр нилээн туршлага хуримтлагдсан орон мөн гэж. Тийм учраас одоо энэ орж ирж байгаа тогтоолыг дэмжиж байгаа үндэслэл нь юу вэ гэхээр нэгт туршлага хуримтлагдсан, хоёрт гэх юм бол олон хүн энэ туршлага дээр үндэслэгдэж хийсэн бас нилээн амьдралын одоо зүйлийг харгалзсан за өнөөдрийн хуримтлагдсан байгаа асуудлыг шийдвэрлэх тал руугаа нилээн чиглэсэн ийм ийм юм байна гэж үзэж байна л даа. Сая хүмүүс одоо ярьсан. Бид бас тойрог дээрээ ажиллахад байсан бэрхшээлүүдийн талаар ярьчихсан учраас давтахгүйгээр ингээд нэгдүгээрт ийм байна.

Хоёрдугаарт, санхүүгийн зах зээлийн хоцрогдолыг арилгах, материаллаг үйлдвэрлэлийн зохицуулалт шаардлагатай болсныг бас харуулж байнаа гэж. За нэг ноцтой юм би бас дотроо дүгнээд байнаа. Энэ одоо буруу, зөв нь бас хүмүүсүүдээс гарсан шүүмжлэлээр гарах байх. Ер нь бид одоо гадаад улс орнуудаас эдийн засгийн хувьд хараат болсныг гэрчилж байгаа нэг тийм үнэлгээ эндээс харагдаад байнаа. Гадаадад ямар нэгэн асуудал хүндэрхэд бид дагаад тэр чигээрээ навс унаж байна гэдэг чинь эдийн засгийн хувьд бол хараат шахуу болсныг хатуу дүгнэж үзэх хэрэгтэй болжээ гэж. Тэгэхээр бодлогынхоо түвшинд энийг анхаарах хэрэгтэй байнаа гэж. За ингээд юуны дараахь асуултуудыг тавьж байнаа. 

Ер нь энэ төлөвлөгөө энэ тогтоол батлагдаад хэрэгжээд явснаар ойрын үед одоо гарах үр дүн юу байнаа? 

Хоёрдугаарт, мөнгөний ханш, инфляцийг тогтоон барих боломж бий юу одоо энэ хэрэгжээд явснаараа?

За гуравдугаарт, 1.5 их наядаас доошгүй төгрөгтэй тэнцэхгүй хөрөнгийг олгох тийм одоо тогтоолд үүрэг авагдаж байна Засгийн газарт. Тэгэхээр урьдчилаад одоо энэ талаар яригдсан юм байгаа юу? Тэндээс тийм ийм гэсэн одоо. 

За бонд гаргахыг 1.2 тэрбум хүртэл америк долартай тэнцэх бонд гаргах гэж байна л даа. Энэ нь болохоороо банкуудыг эрсдэлд оруулах тийм асуудал гарах уу, үгүй юу? Гадагшаа одоо бондоо зараад явчих юм уу, дотооддоо бас тодорхой хэмжээгээр наана, цаана болох уу гэж. 

Тэгээд сая хүмүүс асуулаа. Түүн дээр жаахан бөөрөнхий хариулт авагдлаа. Нийгмийн халамжийн асуудлаар Засгийн газрын мөрийн хөтөлбөрт орсон зүйлүүд байгаа. Тэр дотор 1.5 сая төгрөг тэр, стратегийн ордуудыг ашиглах замаар орсон тэр орлогоос гэж. Өнөөдөр нийгэм маань одоо ерөөсөө ганц хүлээж байгаа асуудал нь энэ болчихжээ. Тэгэхээр Засгийн газрын мөрийн хөтөлбөрийг хэрэгжүүлэх зорилгоор тэгээд одоо энэ хүндрэлийг даван туулахын тулд иргэн бүрт тэр 100 мянган төгрөгийг иргэн бүрт гэж асуугаад байгаа ш дээ. Иргэн бүрт 100 мянган төгрөгийг олгож эхлэх одоо тийм одоо нөхцөлийг бүрдүүлэх боломж бий юу, үгүй юу гэж. 

За дараагийн асуулт. За би нэг минутаа нэмчихье дараа нь. Тэр хоёр ордны асуудал юу болоод байнаа? 

Д.Дэмбэрэл: За нэмээд асуу. Жекей гишүүнд. 

Х.Жекей: За хоёр ордны асуудал юу болж байнаа гэж? 

За энэ малын түүхий эдтэй холбоотой бас түрүүн асуулт гарсан. Хэн асууваа, асуугаад хариулт авагдсангүй. Малын түүхий эдийг экспортлох асуудлыг ер нь хоёр жилдээ жаахан чөлөөлчихвөл яасан юм бэ? Одоо яг тэр чөлөөлөгдөөгүй байгаа учраас, хязгаарлалт байгаа учраас энэ нэг талдаа тэрэнд бас нөлөөлж байж магадгүй гэсэн тийм асуудал их ярьж байна тэр малчидтай уулзаж байхад. Тэр би нэг чөлөөлчих юм бол малчид ганц, хоёр килограмм ноолуураа бариад хаана үнэтэй газар байна, тэр арьс, бусад төрлийнхөө юмыг аваачаад борлуулах нөхцөл бас бүрдэх юм шиг байгаа юм. Энэ талаас нь одоо бас хоёр жилдээ энэ одоо хүндрэлтэй үеүдийг бас бодолцоод шийдчих одоо боломж бий юу гэж. За баярлалаа.

Д.Дэмбэрэл: За Баярцогт сайд хариулъя. Ерөнхий сайд хариулах уу. За Ерөнхий сайд. 

С.Баяр: За инфляцитай холбоотой, цаашдын өрнөл, хөврөлийн талаар Пүрэвдорж ерөнхийлөгч бас хариулвал зүгээр байхаа. Тэр 1.5 их наяд хаанаас яаж олох гэж байгаа тухай уг нь хариулсан. Баярцогт сайд товчхон дахиад нэг хэлж өгөх нь зүйтэй байх. Засгийн газрын бонд 1.2 саяын бондыг бас Баярцогт сайд хариулчих нь зүйтэй байхаа гэж бодож байна. Нийгмийн халамж дээр дутуу дулимаг ойлгогдсон зүйл байгаа бол Ганди сайд тодорхой хариулчихаарай гэж хүсмээр байнаа. За энэ арга хэмжээг хэрэгжүүлсний тодорхой үр дүнгийн талаар би илтгэлдээ товчхон дурьдсан. Ямар үр дүн гарахыг бол барин тавин өнөөдөр бүх үзүүлэлтээр хэлэх боломжгүй ч гэлээ гэсэн энэ арга хэмжээ авснаар улс орныхоо эдийн засаг, түүнийхээ макро болон микро үзүүлэлтийг тодорхой баримжаатай зорилготой байлгах ийм зорилтыг л тавьж байгаа юм. Давын өмнө бол эдийн засгийн өсөлтийг ямар ч байсан гэсэн 5 хувиас доошгүй барьвал ямар вэ? 10.1 гэж бид баталсан байгаа, энийгээ 2 дахин багасгаад. 5 гэдэг бол өнөөдрийн хувьд бол ихээхэн шахуу зорилт тавьж байнаа гэсэн үг. Гэхдээ ингэж байж бид нар гол гол асуудлаа шийдэх болов уу гэж бодож байгаа юм. 

Хоёр дахь одоо зорилт бол энэ ажилгүйдлийн түвшинг 3.2 хувийн буюу 2006 оны хэмжээн дээр хямралын үед, 2006 оны хэмжээндээ барьж чаднаа гэдэг бол бас их томоохон шахуу зорилт болж байгаа юм. За тэгээд энэ банкны системийн найдвартай хэвийн үйл ажиллагааг хангах үүднээс энэ хадгаламжийн хэмжээг энэ хямрал нүүрлэж эхлэхээс өмнөх үе буюу өнгөрсөн оны 10 дугаар сарын 1-ний хэмжээндээ байлгах ийм зорилтыг тавьж байгаа юм аа. Энэ зорилтоо хэрэгжүүлж чадах юм бол энэ хямрал, хүндрэл, бэрхшээлийг давах төлөвлөгөө маань амжилттай хэрэгжлээ гэсэн үг. Цэвэр тоон үзүүлэлт талаасаа. За тэгээд микро түвшиндээ тавьж байгаа зорилт бол тодорхой л доо. Хүнсний хангамжийн асуудал, энэ найдвартай байх ёстой. эрчим хүч, дулааны хангамж найдвартай байх ёстой. ажлын байр, өрхийн орлогын талаар тавигдаж байгаа зорилт хэрэгжсэн байх ёстой. Ер нь бол Засгийн газрын үйл ажиллагааны хөтөлбөр, Улсын Их Хурлаар батлагдсан бичиг баримтуудад хамгийн гол одоо бидний чиглэж ажиллах ёстой юм бол хавтгай нийгмийн халамжийг одоо түгээгээд байхдаа биш, ялангуяа ядуу бүлэгт үнэхээр одоо амьжиргаа нь доор байгаа хүмүүстээ чиглэсэн тийм одоо бодлого, үйлчилгээг оновчтой зохион байгуулж чадах ийм л ерөнхий зорилтуудыг тавьж байгаа юм л даа. Үр дүн гэх юм бол нэг ийм үр дүнд хүрэх юм бол бид бас өмнөө тавьсан зорилтоо хангаж чаджээ гэсэн дүгнэлттэй байх юм. 1.5 сая төгрөгийг иргэн бүртээ хүртээнээ гэсэн ийм амлалт сонгуулийн өмнө бид авсан. Үйл ажиллагааны хөтөлбөрт ч гэлээ гэсэн, хоёр намын хамтын ажиллагааны гэрээ хэлэлцээр дотор ч гэсэн энэ орсон байгаа. Энэ бол нөгөө хоёр толгойн гэрээтэй шууд холбоотой асуудал. Өнөөдөр ер нь бол гэрээ хэлцэлийн асуудал нилээн шувтрах тийшээ явж байгаа байх. Дараагийн даваа гаригт оруулж ирье, Улсын Их Хурлын даргад асуудал тавъя гээд байгаа маань нэгд гэрээний асуудал, хоёр төсвийн тодотголын асуудал. Энэ хоёр асуудлаа оруулж ирээд тавих юм бол 1.5 сая төгрөг ямаршуу хэмжээд , хэзээнээс эхэлж, яаж хуваарьлах вэ гэдэг мөнгөн эх үүсвэр нь бий болсны үндсэн дээр Улсын Их Хурлын шийдэх ёстой нэг асуудал болно. Би хувьдаа ямар байр суурь барьж байгаа гэвэл үнэхээр хямрал, хүндрэл, бэрхшээл эдийн засгийн хямрал нүүрлэж байгаа энэ үед, ялангуяа бэлэн мөнгөний хомсдол болж байгаа ийм тохиолдолд Монголын төр, засгаас онцгой арга хэмжээ авах ёстой. Хэрэв энэ ордуудаас урьдчилсан төлбөрөөр тодорхой хэмжээний мөнгө авах юм бол түүнийгээ ард иргэддээ, давын өмнө орлого багатай ядуу иргэддээ хамийн түрүүнд дээжийг нь хүртээх ийм чиглэлээр шийдвэр гаргах нь зүйтэй л гэж үзэж байгаа. Хир хэмжээний мөнгө олж ирэхийг хэлж мэдэхгүй байна. Хэлэлцээр явагдаж байгаа учраас. Гэхдээ ямар ч байлаа гэсэн энэ хавартаа энэ ажлыг эхлүүлж, бас нэг урмыг нь сэргээх, найдлагын очыг нь бадраах шаардлагатай гэж үзэж байгаа. Энэ дээр таньтай санал бүрэн дүүрэн нийлж байгаа юм. Хоёр толгойн гэрээг ямар ч байсан Оюутолгойн асуудлаар хэлэлцээрийг оруулж ирээд, дараагийн долоо хоногийн өдийд бол яг хэлэлцээд Их Хурал шийдвэрээ гаргах хэмжээнд очсон байх болов уу гэж найдаж байгаа. 

За мах, ноолуурын экспортын хөнгөлөлтийн тухай ярьж байна. Ер нь мал аж ахуйгаа дэмжих бодлогын хүрээнд олон талын арга хэмжээ авах ёстой. Магадгүй экспортын одоо татвар элдэв долоо юмны хөнгөлөлтийн тухай асуудлыг ярих ёстой байхаа. Тэгэхдээ энэ ноолуурын эрэлт хэрэгцээ, дэлхийн зах зээл дээрх үнэ бол биднээс үл хамаарах шалтгаанаар уначихаад байгаа юм л даа. Мал, махны хувьд бол байдал арай өөр байна. Дөнгөж сая Эрхүүд очиход бидэнтэй хамт явсан сэтгүүлчид бол тэр Эрхүүгийн зах дээр махны үнэ үнэхээр манайхаас хоёр дахин их байгаа юм. Үхрийн мах, хонины мах. Ямар асуудал тавьж байна вэ гэхээр бол энэ жилдээ багтаагаад бид малыг нийлүүлэхдээ бол намар л нийлүүлж л таарна л даа, хөлөөр нь нийлүүлнэ гэж ялангуяа баруун аймгуудаас олон жил тавьж ирсэн асуудлыг энэ жил шийдье. Оросын талаас их хамаарч байгаа юм. Экспортын хөнгөлөлт гэхээсээ илүү цаад тал нь Монгол махны чанарыг хүлээн зөвшөөрөөд яриад байдаг. Хамгийн гол нь халдвартын ямар нэгэн өвчин, эмгэгийн голомтоос орж байгаа учраас мал эмнэлгийн албад энэ дээрээ хавраас эхэлж ажиллаад намар гэхэд тодорхой сертификат гэрчилгээтэй, баталгаа нотолгоотой нь хүлээж авах энэ бэлтгэл ажлыг хийе гэдэг ийм тохиролцоонд хүрээд манай Хүнс, хөдөө аж ахуй, хөнгөн үйлдвэрийн яам, Оросын Холбооны Улсын Хөдөө аж ахуйн яамтай өнгөрсөн оны 12 дугаар сараас эхлээд байна уу даа, энэ чиглэлээр нилээн ажиллаж байгаа. Ер нь бол төрөөс энэ мал аж ахуйн чиглэлээр, малчдынхаа чиглэлээр барих бодлогын баримт бичгийг хавар хэлэлцүүлэхдээ энэ дотроо мах, сүү, ноолуур, цагаан идээ гэсэн дотор нь одоо ийм дэд хөтөлбөрүүд байхаар бид бодож байгаа. Үнэндээ хэлэх юм бол бид зүгээр нэг зүйлээр бахархаад байдаг Монголын мал 42, 40 сая гараад явчихлаа, гэлээ ч зах зээл хумигдаад, бэлчээрийн даац нь хүрэхээ больчихлоо шүү дээ. Тийм учраас Төрийн бодлогоор энэ асуудлаа зохицуулах ёстой. Бидний уламжлалт зах зээлийн нэг нь бол Оросын Холбооны Улс, Сибирийн бүс нутаг яахын аргагүй мөн. Цагийн сайханд бол бид жилдээ 40 мянган тонн, 50 мянган тонн гаргадаг л байсан. Тэгэхэд малын маань тоо 20 сая байсан. Аан одоо 40 сая гарчихаад байхад 2008 оны байдлаар бидний гаргаж чадсан махны хэмжээ бол 11 мянган тонн л байгаа юм. Мэдээж хэрэг мал нь өсөөд байдаг, махаа гаргаж чаддаггүй, нөгөөтэйгүүр урд талын, урьд хөршийн зах зээл байна. Бидэнд бол тэдэнтэй албан ёсоор байгуулсан хорио цээрийн элдэв хэлэлцээрүүд байхгүй шүү дээ. Аан гэтэл гаалийн байгууллагуудаас авч байгаа мэдээллээр юу вэ гэхээр бол манай мах урагшаагаа ч бас гарч л байна. Тэр бол хууль бусаар гарч байна гэх нь бол хаашаа юм. Гэхдээ хоёр орны энэ хорио цээрийн гэрээ хэлэлцээргүй л гараад байгаа гэсэн үг. Үгүй ээ тэгэх юм бол албан ёсоор гардаг тийм боломж, бололцоог нь олгоё л доо. Түүний тулд бид юу хийх ёстой юм бэ гэхээр энэ малаа эрүүлжүүлэх ёстой. Олон улсын тэр хорио цээрийн албаны дагуу бүхий л стандартад нь нийцсэн хэмжээний үзүүлэлттэй болж байж малаа, махаа экспортлох бололцоо нэмэгдэх байхаа гэж ингэж санаж байгаа. За Пүрэвдорж ерөнхийлөгч, Баярцогт сайд, Ганди сайд нарын хариулах асуултуудыг үлдээлээ. 

Д.Дэмбэрэл: За Пүрэвдорж хариулъя, дараа нь Ганди нэмэх зүйл байвал нэмчихье. Ер нь хариулагдчихаж байна шүү дээ. За Пүрэвдорж. 

Л.Пүрэвдорж: За энэ 1.5 их наяд төгрөгтэй тэнцэх гадаад валют, доллар орж ирвэл, Монголын эдийн засагт орж ирвэл төгрөгийн ханш тогтворжих нөхцөл бүрдэнээ. За инфляци нь бол харин энэ мөнгө орж ирсэн нөхцөлд инфляцид нөлөөлүүлэхгүй байлгахын тулд мөнгөний бодлогод зарим зохицуулалт хийх шаардлагатай. Бас энийг бол, энэ ер нээх инфляцийг түлхэх нөхцөл болохгүй. Инфляцийг бууруулах нөхцөл болох байхаа гэж ингэж бодож байнаа. 

Т.Ганди: За би маш товчхон хариулъя. Яагаад гэхээр Ерөнхий сайд гол юуг нь хариулчих шиг боллоо. Тэгэхээр 1.5 сая төгрөгний хуваарьлалтын асуудлыг маш их тийм сонирхолтой бөгөөд хоёр нийгмийн системийн өөрчлөлтийн үед бас тодорхой хэмжээгээр хохирч үлдсэн, нийгмийн асуудал нь аль аль талдаа шийдэгдэхгүй, эрх зүйн зохицуулалтанд орж чадахгүй байгаа хүмүүсийн асуудлыг шийдэхэд зориулагдахад өнөөдрийн 1.5 саяасаа илүүгээр 10, 10 жилийн тэтгэвэрийн харилцаандаа орсон, нийгмийн тодорхой асуудлаа шийдүүлсэн ийм бодит бололцоо бий болгох бас хувилбарууд байгаа юм аа. Энэ дээр зүгээр яахав Нийгмийн хамгаалал, хөдөлмөрийн яамны зүгээс нийгмийн сэтгэл зүйн тандалтын судалгааг бид нар хоёр, гурван янзаар бид нар авч үзсэн. Аан тэгээд ажилласан жил нь хүрээгүй, шимтгэлийнх нь фонд нь хүрээгүй дундаж насны хүмүүсийн түвшинд энэ бол маш их үр өгөөжтэй хувилбар мөн юм байнаа гэдэг дээр бас ярьж байна. Мөн одоо нэрийн дансны системд тодорхой хуримтлал бий болоогүй маш олон улсууд халамжийн ачаалал болж 2015 оноос ирэх нь ээ. Тэгэхээр мөн л бас энэ 1.5 сая төгрөгний мөнгөний хуваарьлалт маань шууд мөнгөн хэлбэрээрээ биш юм аа гэхэд асар их том нийгмийн асуудлыг шийдвэрлэх ийм хувилбарууд байж болох  юм аа гэдэг дээр бид нар бас энэ жижиг тандалтын судалгааны тодорхой бас төсөөлөлүүдийгээ олж харж байгаа. За энийг ингээд тодорхой үзэл баримтлал, орлого бүрдсэн, сангийн тухай хууль гарсан тохиолдолд шийдэх байхаа гэж бодож байна. Зүгээр өрх болгонд 100 мянган төгрөгний асуудал дахиад л бэлэн мөнгөний тараалт түгээлтийн хэлбэр, дахиад л нөгөө гажуудлыг бий болгох ийм юм болчих байхаа. Бид нар маш олон янзаар хувилбар хийж үзсэний үндсэн дээр нэн ядуу бөгөөд, ажил хийх сонирхолтой, идвэхитэй хэсэгтэй тодорхой хэмжээний хүчээ төвлөрүүлж хоршоолсон хэлбэрээр төсөл, хөтөлбөр хэрэгжүүлэх үүднээс нэг, нэг сая төгрөгийн хөтөлбөр хэрэгжүүлэх бололцоог бий болгож болох юм аа. Энд 21 аймагтай, 6 дүүрэгтэй гээд аваад үзэхэд дунджаар 24 мянган өрх хамрагдаж болох юм. 24 мянган өрхийн тооцоо нь 24 тэрбум төгрөгний зарцуулалт гарч магадгүй юм аа гэхчилэн. Ингэж бид нар өөрөө өөрсдөө хөдөлмөр эрхлэх санаачлага, оролдлого, ядуурлаас гарах санаачлагыг дэмжих замаар энэ одоо бий болоод байсан гажуудал, бэлэн мөнгө тараах, түгээх энэ системээ хумих оролдлогыг энэ хямралын үеийг далимдуулж хийх одоо бас бодлого бас барьж байна. Дээрээс нь нийгмийн хамгааллын асар олон одоо үйлчилгээ төрийн нуруун дээр байна. Чанаргүй, асар их өртөгтэй, аан тэгээд үр дүн тодорхой биш гадраг. Тэгэхээр энэ гэр цэцэрлэг байгуулъя. Яагаад суманд гэр цэцэрлэг байгуулдаад хэдэн эмэгтэй дундаа одоо 10, 20 хүүхэд өсгөөд байж болохгүй байх вэ. Тэрний стандартыг нь, тарифийг нь, ёс зүйн кодексийг нь батлаад яаралтай гаргаж өгье. Дээр нь гэрээр асрах үйлчилгээ байдаг ч юм уу. Ямар нэгэн байдлаар өөрөө өөрсөддөө ажил бий болгох замаар тэрийг нь цалинжуулж, орлогожуулах хэлбэр лүү явъя гэсэн энэ байдлаар төлөвлөгөө бас хийгдэж байгаа.

Д.Дэмбэрэл: За Баярцогт сайд нэмэх юм байна уу одоо? За Баярцогт сайд. 

С.Баярцогт: Аан 1.2 тэрбумын бонд буюу одоо энэ тогтоолын 2 дугаар заалтаар орж ирж байгаа бондын асуудал бол дотоодын зах зээл дээр ерөөсөө зарагдахгүй. Зөвхөн гадаадын зах зээл дээр борлогдох ийм. Тийм учраас дотооддоо ямар нэгэн хүндрэл бол учруулахгүй. Аан зүгээр эрсдэл нь юундаа байгаа юм бэ гэхээр хүү жаахан өндөртэй байгаа учраас хамгийн үнэтэй мөнгө болж магадгүй л гэсэн тийм юу байгаа, болгоомжлол байгаа. Аан бусад эх үүсвэрүүдийн талаар бол би зургаан төрлийн эх үүсвэр байгаа гээд Бямбацогт гишүүний асуултанд хариулахдаа хариулчихсан учраас дахиж тэрийг бол тайлбарлах бол хэрэггүй байхаа гэж ингэж бодож байна. За баярлалаа. 

Д.Дэмбэрэл: За баярлалаа. За Засгийн газрын гишүүдэд баярлалаа. Өнөөдрийн хурлыг ингээд завсарлая. Маргааш хуралдаан 10 цагаас үргэлжилнэ. Гишүүд маргааш цагтаа цуглая. За баярлалаа. /17.45-19.00 Б.Энхмаа/                                                                                                                                                    

